
УЛСЫН ИХ ХУРЛЫН 2011 ОНЫ НАМРЫН ЭЭЛЖИТ ЧУУЛГАНЫ

11 ДҮГЭЭР САРЫН 17-НЫ ӨДРИЙН ХУРАЛДААНААР

ХЭЛЭЛЦСЭН АСУУДЛЫН ТОВЪЁГ

	№
	Баримтын агуулга
	Хэдээс хэдэд

	1.
	Хэлэлцэх асуудлын дараалал
	1-3

	2.
	Товч тэмдэглэл
	4-18

	3.
	Соронзон бичлэг:

1.Нэмэгдсэн өртгийн албан татвараас чөлөөлөх тухай, Гаалийн албан татвараас чөлөөлөх тухай хуулийн төслүүд /”Баруун бүсийн эрчим хүчний систем” ТӨХК-ийн ОХУ болон БНХАУ-аас импортоор авч байгаа цахилгаан эрчим хүчийг албан татвараас чөлөөлөх тухай, хэлэлцэх эсэх асуудлын үргэлжлэл/

2.Нийтийн албанд нийтийн болон хувийн сонирхлыг зохицуулах, сонирхлын зөрчлөөс урьдчилан сэргийлэх тухай, Төрийн албаны тухай хуульд өөрчлөлт оруулах тухай хуулийн төсөл /анхны хэлэлцүүлэг/

3.Цахим гарын үсгийн тухай, Иргэний хуульд нэмэлт, өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Татварын ерөнхий хуульд өөрчлөлт оруулах тухай, Хуулийн этгээдийн улсын бүртгэлийн тухай хуульд нэмэлт, өөрчлөлт оруулах тухай, Иргэний бүртгэлийн тухай хуульд нэмэлт оруулах тухай, Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай, Харилцаа холбооны тухай хуульд нэмэлт оруулах тухай, Захиргааны хариуцлагын тухай хуульд нэмэлт, өөрчлөлт оруулах тухай хуулийн төслүүд болон "Цахим гарын үсгийн тухай хуулийг хэрэгжүүлэх зарим арга хэмжээний тухай" Улсын Их Хурлын тогтоолын төсөл /анхны хэлэлцүүлэг/

4.Иргэний эрүүл мэндийн даатгалын тухай хууль /Шинэчилсэн найруулга/ болон Иргэний эрүүл мэндийн даатгалын тухай хууль  хүчингүй болсонд тооцох тухай хуулийн төслүүд /УИХ-ын гишүүн С.Эрдэнэ нарын өргөн мэдүүлсэн, хэлэлцэх эсэх/

5.Зээлийн батлан даалтын сангийн тухай хууль, Засгийн газрын тусгай сангийн тухай хуульд нэмэлт оруулах тухай, Жижиг, дунд үйлдвэрийн тухай хуульд нэмэлт оруулах тухай, Банк бус санхүүгийн байгууллагын тухай хуульд нэмэлт, өөрчлөлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт, өөрчлөлт оруулах тухай хуулийн төслүүд /хэлэлцэх эсэх/

6.Авлигатай тэмцэх газрын дарга, дэд дарга нарыг томилох тухай асуудал

7.Гамшгаас хамгаалах тухай хуульд өөрчлөлт оруулах тухай, Цэргийн албан  хаагчийн тэтгэвэр, тэтгэмжийн тухай хуульд өөрчлөлт оруулах тухай хуулийн төслүүд /хэлэлцэх эсэх/

8.Сонгуулийн автоматжуулсан системийн тухай хууль, Хуулийн төсөл буцаах тухай, “Төрийн өмчийг 2010-2012 онд хувьчлах, өөрчлөн байгуулах үндсэн чиглэл батлах тухай” тогтоолын хавсралтад өөрчлөлт оруулах тухай, “Төрийн өмчийг 2010-2012 онд хувьчлах, өөрчлөн байгуулах үндсэн чиглэл батлах тухай” тогтоолын хавсралтын зарим заалтыг хүчингүй болсонд тооцох тухай Улсын Их Хурлын тогтоолын төслийн эцсийн найруулга
9.Статистикийн тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/

10.”Монгол Улсын албан ёсны статистикийг 2011-2015 онд хөгжүүлэх дунд хугацааны хөтөлбөр батлах тухай” УИХ-ын тогтоолын төсөл /хэлэлцэх эсэх/
	20-31

32-66

67-71

71-75

75-85

85-101

101-104

104

105-107

108-110

	4.
	Санал хураалтын дүн

	5.
	Хавсралт материал:
1.Нийтийн албанд нийтийн болон хувийн сонирхлыг зохицуулах, сонирхлын зөрчлөөс урьдчилан сэргийлэх тухай, Төрийн албаны тухай хуульд өөрчлөлт оруулах тухай хуулийн төсөл, Төрийн байгуулалтын байнгын хорооны санал, дүгнэлт

2.Цахим гарын үсгийн тухай, Иргэний хуульд нэмэлт, өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Татварын ерөнхий хуульд өөрчлөлт оруулах тухай, Хуулийн этгээдийн улсын бүртгэлийн тухай хуульд нэмэлт, өөрчлөлт оруулах тухай, Иргэний бүртгэлийн тухай хуульд нэмэлт оруулах тухай, Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай, Харилцаа холбооны тухай хуульд нэмэлт оруулах тухай, Захиргааны хариуцлагын тухай хуульд нэмэлт, өөрчлөлт оруулах тухай хуулийн төслүүд болон "Цахим гарын үсгийн тухай хуулийг хэрэгжүүлэх зарим арга хэмжээний тухай" Улсын Их Хурлын тогтоолын төсөл, Хууль зүйн байнгын хорооны санал, дүгнэлт

3.Иргэний эрүүл мэндийн даатгалын тухай хууль болон Иргэний эрүүл мэндийн даатгалын тухай хууль  хүчингүй болсонд тооцох тухай хуулийн төслүүдийн талаархи Нийгмийн бодлого, боловсрол, соёл, шинжлэх ухааны байнгын хорооны санал, дүгнэлт

4.Зээлийн батлан даалтын сангийн тухай хууль, Засгийн газрын тусгай сангийн тухай хуульд нэмэлт оруулах тухай, Жижиг, дунд үйлдвэрийн тухай хуульд нэмэлт оруулах тухай, Банк бус санхүүгийн байгууллагын тухай хуульд нэмэлт, өөрчлөлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт, өөрчлөлт оруулах тухай хуулийн төслүүдийн талаархи Эдийн засгийн байнгын хорооны санал, дүгнэлт

6.Гамшгаас хамгаалах тухай хуульд өөрчлөлт оруулах тухай, Цэргийн албан  хаагчийн тэтгэвэр, тэтгэмжийн тухай хуульд өөрчлөлт оруулах тухай хуулийн төслүүдийн талаархи Аюулгүй байдал, гадаад бодлогын байнгын хорооны санал, дүгнэлт

7.Статистикийн тухай хуульд нэмэлт, өөрчлөлт оруулах тухай хуулийн төслийн талаархи Эдийн засгийн байнгын  хорооны санал, дүгнэлт

ТОВЪЁГ ҮЙЛДСЭН:




Ц.НАРАНТУЯА
Монгол Улсын Их Хурлын 2011 оны намрын ээлжит чуулганы 11 дүгээр сарын 17-ны өдөр /Пүрэв гариг/-ийн нэгдсэн хуралдаан 10 цаг 17 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.

Улсын Их Хурлын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.  


Өглөөний нэгдсэн хуралдаанд ирвэл зохих 76 гишүүнээс 57 гишүүн ирж, 75.0 хувийн ирцтэй байв. Үүнд:

Чөлөөтэй: Н.Алтанхуяг, Р.Амаржаргал, Х.Баделхан, С.Батболд, Ц.Баярсайхан, Л.Гүндалай, Ч.Хүрэлбаатар
Өвчтэй: Ц.Батбаяр, Л.Гансүх, Д.Дамба-Очир, Ц.Шинэбаяр

Тасалсан: Х.Баттулга, С.Баярцогт, Л.Болд, Д.Зоригт, Э.Мөнх-Очир, С.Оюун, О.Чулуунбат, Ж.Энхбаяр

Хоцорсон: З.Алтай-0.40, Д.Арвин-2.00, Д.Балдан-Очир-2.20, Н.Батбаяр-0.40, Э.Бат-Үүл-1.20, Г.Баярсайхан 1.30, Л.Гантөмөр-0.50, Ц.Даваасүрэн-0.20, С.Ламбаа-1.10, Ц.Нямдорж-2.20, Д.Одбаяр-0.30, Д.Очирбат-0.40, Р.Раш-1.10, Ш.Сайхансамбуу-0.30, Ж.Сүхбаатар-0.50, Х.Тэмүүжин-0.30, Ч.Улаан-0.20, Ц.Цэнгэл-0.50, Д.Энхбат-0.30, З.Энхболд-0.30, С.Эрдэнэ-2.00
Нэг.Нэмэгдсэн өртгийн албан татвараас чөлөөлөх тухай, Гаалийн албан татвараас чөлөөлөх тухай хуулийн төслүүд /”Баруун бүсийн эрчим хүчний систем” ТӨХК-ийн ОХУ болон БНХАУ-аас импортоор авч байгаа цахилгаан эрчим хүчийг албан татвараас чөлөөлөх тухай, хэлэлцэх эсэх асуудал үргэлжилнэ/

Хэлэлцэж буй асуудалтай холбогдуулан Эрдэс баялаг, эрчим хүчний сайд Д.Зоригт, тус яамны Эрчим хүчний бодлогын газрын дарга Т.Цэрэнпүрэв, Эрчим хүчний зохицуулах газрын дарга Н.Мягмарсүрэн, орлогч дарга П.Ганхүү, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Д.Энхгэрэл, Төсвийн байнгын хорооны зөвлөх Ё.Мөнхбаатар, референт Ё.Энхсайхан нар байлцав.

Хуулийн төслийн хэлэлцэх эсэх асуудлын талаархи асуулт, хариулт үргэлжилж, Улсын Их Хурлын гишүүн П.Алтангэрэл, Х.Жекей, Ж.Батсуурь, Д.Оюунхорол, Д.Одбаяр нарын асуусан асуултад Эрдэс баялаг, эрчим хүчний сайд Д.Зоригт, ажлын хэсгээс Т.Цэрэнпүрэв нар хариулж, тайлбар хийв.

Улсын Их Хурлын гишүүн А.Тлейхан, Ц.Даваасүрэн, Ш.Сайхансамбуу нар санал хэлэв.

Д.Дэмбэрэл:-Нэмэгдсэн өртгийн албан татвараас чөлөөлөх тухай, Гаалийн албан татвараас чөлөөлөх тухай хуулийн төслүүдийг хэлэлцье гэсэн саналыг дэмжье.
Зөвшөөрсөн

37

Татгалзсан

7

Бүгд


44

84.1 хувийн саналаар дэмжигдлээ.

Анхны хэлэлцүүлэгт бэлтгүүлэхээр Төсвийн байнгын хороонд шилжүүлэв.

Хоёр.Нийтийн албанд нийтийн болон хувийн сонирхлыг зохицуулах, сонирхлын зөрчлөөс урьдчилан сэргийлэх тухай, Төрийн албаны тухай хуульд өөрчлөлт оруулах тухай хуулийн төсөл /анхны хэлэлцүүлэг/

Хэлэлцэж буй асуудалтай холбогдуулан Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Ш.Хишигсүрэн, Төрийн байгуулалтын байнгын хорооны зөвлөх О.Тунгалаг, референт З.Нямцогт нар байлцав.
Хуулийн төслийг анхны хэлэлцүүлэгт бэлтгэсэн талаархи Төрийн байгуулалтын байнгын хорооны санал, дүгнэлтийг Улсын Их Хурлын гишүүн Су.Батболд танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн Д.Ганхуяг, С.Бямбацогт, Н.Ганбямба, Б.Бат-Эрдэнэ, Э.Бат-Үүл нарын асуусан асуултад Улсын Их Хурлын гишүүн Ж.Сүхбаатар, Х.Тэмүүжин, Су.Батболд нар хариулж, тайлбар хийв.

Дараах зарчмын зөрүүтэй саналын томъёоллоор санал хураалт явуулав:

Д.Дэмбэрэл:- Нэг.Төрийн байгуулалтын байнгын хорооны дэмжсэн санал:


1.Улсын Их Хурлын гишүүн Су.Батболд, Г.Баярсайхан, Д.Одхүү, Д.Очирбат, Р.Раш нарын гаргасан, цөөнх: Улсын Их Хурлын гишүүн Х.Тэмүүжин. Төслийн “нийтийн алба” гэснийг “төрийн алба” гэж тухай бүрд нь өөрчлөх гэсэн саналыг дэмжье.


Зөвшөөрсөн

17


Татгалзсан

28


Бүгд


45


62.2 хувийн саналаар дэмжигдсэнгүй.


2.Улсын Их Хурлын гишүүн Су.Батболд, Г.Баярсайхан, Д.Одхүү, Д.Очирбат, Р.Раш нарын гаргасан, цөөнх: Улсын Их Хурлын гишүүн Х.Тэмүүжин. Төслийн “сонирхол” гэснийг “ашиг сонирхол” гэж тухай бүрд нь тохируулан өөрчлөх гэсэн саналыг дэмжье.


Зөвшөөрсөн

37


Татгалзсан

9


Бүгд


46


80.4 хувийн саналаар дэмжигдлээ.


3.Улсын Их Хурлын гишүүн Су.Батболд, Г.Баярсайхан, Д.Одхүү, Д.Очирбат, Р.Раш нарын гаргасан Төслийн 3 дугаар зүйлийн 3.1.4 дэх заалтын “нийтийн” гэснийг хасах гэсэн саналыг дэмжье.


Зөвшөөрсөн

35


Татгалзсан

11


Бүгд


46


76.1 хувийн саналаар дэмжигдлээ. 


4.Улсын Их Хурлын гишүүн Су.Батболд, Г.Баярсайхан, Д.Одхүү, Д.Очирбат, Р.Раш нарын гаргасан Төслийн 3 дугаар зүйлийн 3.1.5 дахь заалтын дор дурдсанаар өөрчлөн найруулах: 


“3.1.5.“хамааралтай этгээд” гэж тухайн албан хаагчийн эцэг, эх, төрсөн ах, эгч, дүү, гэр бүлийн гишүүн, эхнэр /нөхөр/-ийн эцэг, эх, түүний төрсөн ах, эгч, дүү, хамтран амьдрагч, бусад нэгдмэл сонирхолтой этгээдийг;”  гэсэн саналыг дэмжье.


Зөвшөөрсөн

41


Татгалзсан

6


Бүгд


47


87.2 хувийн саналаар дэмжигдлээ. 


5.Улсын Их Хурлын гишүүн Су.Батболд, Г.Баярсайхан, Д.Одхүү, Д.Очирбат, Р.Раш нарын гаргасан Төслийн 3 дугаар зүйлийн 3.1.6 дахь заалтын "нийтийн албан тушаалтан" гэсний өмнө "тухайн" гэж нэмэх гэсэн саналыг дэмжье.


Зөвшөөрсөн

42


Татгалзсан

5


Бүгд


47


89.4 хувийн саналаар дэмжигдлээ.

6.Улсын Их Хурлын гишүүн Су.Батболд, Г.Баярсайхан, Д.Одхүү, Д.Очирбат, Р.Раш нарын гаргасан Төслийн 3 дугаар зүйлийн 3.1.8, 3.1.9 дэх заалтыг дор дурдсан байдлаар өөрчлөн найруулах:


"3.1.8."хандив" гэж төрийн албан хаагчид тодорхой зориулалтаар, үнэ төлбөргүй эсхүл олон нийтэд санал болгож байгаа хөнгөлөлтөөс илүү хөнгөлөлттэй үнээр санхүүгийн эх үүсвэр, эд хөрөнгө шилжүүлэх болон үйлчилгээ үзүүлэхийг; 

 
3.1.9."бэлэг" гэж төрийн албан хаагчид үнэ төлбөргүй эд хөрөнгө, үйлчилгээ болон эрх шилжүүлэх, үүргээс чөлөөлөх, албан хаагчийн хамааралтай этгээдийн тусын тулд эрхээс татгалзах зэрэг бусад хэлбэрийн санхүүгийн үр ашиг;" гэсэн саналыг дэмжье.


Зөвшөөрсөн

37


Татгалзсан

10


Бүгд


47

78.7 хувийн саналаар дэмжигдлээ.

7.Улсын Их Хурлын гишүүн Су.Батболд, Г.Баярсайхан, Д.Одхүү, Д.Очирбат, Р.Раш нарын гаргасан Төсөлд 3 дугаар зүйлд дор дурьдсан агуулгатай 3.1.11 дэх заалт нэмэх:


"3.1.11."сонирхлын зөрчилтэй гэж ойлгогдохуйц нөхцөл байдал" гэж тухайн албан тушаалтан өөрийн нэг ангид сурч байсан болон сурч байгаа этгээд, мөн гишүүнчлэлд нь хамаардаг холбоо, сан, хамтын шийдвэр гаргадаг байгууллага, тэдгээрийн гишүүд, нэг нутгийн хүн гэх зэрэг олон нийтийн зүгээс сонирхлын зөрчилтэй гэж ойлгохуйц этгээдтэй холбогдох асуудлаар үйл ажиллагаа явуулахыг." гэсэн саналыг дэмжье.


Зөвшөөрсөн

17


Татгалзсан

24


Бүгд


41

58.5 хувийн саналаар дэмжигдсэнгүй.

Улсын Их Хурлын гишүүн Н.Энхболдын асуусан асуултад Улсын Их Хурлын гишүүн Х.Тэмүүжин, Су.Батболд нар хариулж, тайлбар хийв.


8.Улсын Их Хурлын гишүүн Су.Батболд, Г.Баярсайхан, Д.Одхүү, Д.Очирбат, Р.Раш нарын гаргасан Төслийн 6 дугаар зүйлийн 6.2 дахь хэсгийг дор дурдсанаар өөрчлөн найруулах:


“6.2.Төрийн албан хаагч болон албан тушаалтан хууль тогтоомжид заасан бүрэн эрхээ хэрэгжүүлэхэд хариуцлага хүлээнэ.” гэсэн саналыг дэмжье.


Зөвшөөрсөн

26


Татгалзсан

16


Бүгд


42


61.9 хувийн саналаар дэмжигдлээ.


9.Улсын Их Хурлын гишүүн Су.Батболд, Г.Баярсайхан, Д.Одхүү, Д.Очирбат, Р.Раш нарын гаргасан Төслийн 6 дугаар зүйлийн 6.3 дахь хэсгийн “хамааралт” гэснийг хасах гэсэн саналыг дэмжье.


Зөвшөөрсөн

29


Татгалзсан

11


Бүгд


40


72.5 хувийн саналаар дэмжигдлээ.


10.Улсын Их Хурлын гишүүн Ж.Батсуурь, Д.Лүндээжанцан нарын гаргасан, цөөнх: Улсын Их Хурлын гишүүн Су.Батболд. Төслийн “Улсын Их Хурал, Засгийн газар, шүүх нэг байранд байрлахыг хориглоно” гэсэн 7 дугаар зүйлийн 7.1 дэх хэсгийг хасах гэсэн саналыг дэмжье.


Зөвшөөрсөн

22


Татгалзсан

18


Бүгд


40

55.0 хувийн саналаар дэмжигдлээ.


11.Улсын Их Хурлын гишүүн Су.Батболд, Г.Баярсайхан, Д.Одхүү, Д.Очирбат, Р.Раш нарын гаргасан Төслийн 7 дугаар зүйлийн 7.3.2 дахь заалтын "мэдүүлгийг" гэснийг "мэдүүлэг болон мэдэгдлийг" гэж өөрчлөх гэсэн саналыг дэмжье.


Зөвшөөрсөн

27


Татгалзсан

13


Бүгд


40


67.5 хувийн саналаар дэмжигдлээ. 

12.Улсын Их Хурлын гишүүн Су.Батболд, Г.Баярсайхан, Д.Одхүү, Д.Очирбат, Р.Раш нарын гаргасан Төслийн 8 дугаар зүйлийг дор дурдсанаар өөрчлөн найруулах:

"8 дугаар зүйл.Сонирхлын зөрчлийг мэдэгдэх, тайлбарлах 


8.1.Энэ хуулийн 23.8-д заасан журмаар шаардсан тохиолдолд төрийн албан хаагч болон албан тушаалтан захиргааны акт гаргах, удирдах, хяналт, шалгалт хийх, хариуцлага тооцох, гэрээ байгуулах, эдгээрийг хэлэлцэх, бэлтгэх, оролцохын өмнө тус бүр сонирхлын зөрчилгүй гэдгээ илэрхийлсэн мэдэгдэл гаргана.
8.2.Төрийн албан хаагч болон албан тушаалтан албан үүргээ гүйцэтгэхэд сонирхлын зөрчил үүссэн, үүсч болзошгүй нөхцөлд албан үүргээ гүйцэтгэхээс татгалзаж, эрх бүхий байгууллага, албан тушаалтанд бичгээр мэдэгдэх үүрэгтэй.

8.3.Сонирхлын зөрчил бүхий нөхцөл байдлын талаар мэдэж байгаа бусад этгээд энэ тухай холбогдох байгууллага, албан тушаалтанд мэдээлж болно.


8.4.Сонирхлын зөрчлийн талаар мэдэгдэл, мэдээлэл хүлээн авсан эрх бүхий байгууллага, албан тушаалтан тухайн албан үүргийг өөр төрийн албан хаагч болон албан тушаалтнаар гүйцэтгүүлэх эсэх шийдвэрийг нэн даруй бичгээр гаргана.


8.5.Төрийн албан хаагч болон албан тушаалтныг дараах тохиолдолд албан үүргээ гүйцэтгэхийг зөвшөөрч болно:



8.5.1.тус байгууллагын нэгж, эсхүл тус засаг захиргаа, нутаг дэвсгэрийн нэгжид тухайн албан үүргийг гүйцэтгэх өөр төрийн албан хаагч болон албан тушаалтан байхгүй, дээд шатны байгууллагаас өөр төрийн албан хаагч болон албан тушаалтан томилон ажиллуулах боломжгүй;

 

8.5.2.тухайн албан үүргийг гүйцэтгэхэд мэргэжлийн өндөр мэдлэг, ур чадвар шаардагдах ба зөвхөн мэдэгдэл гаргасан төрийн албан хаагч болон албан тушаалтан энэ шаардлагыг хангаж байгаа.


8.6.Сонирхлын зөрчилтэй гэж ойлгогдохуйц нөхцөл байдал үүсвэл тухайн төрийн албан хаагч болон албан тушаалтан уг нөхцөл байдалд бичгээр тайлбар хийж, эрх бүхий байгууллага, албан тушаалтанд хүргүүлнэ. 


8.7.Эрх бүхий байгууллага, албан тушаалтан тухайн төрийн албан хаагч болон албан тушаалтны гаргасан тайлбар болон сонирхлын зөрчилгүй гэдгээ илэрхийлсэн мэдэгдэл, хувийн сонирхлын мэдүүлэгт үндэслэн энэ хуулийн 8.4 заасны дагуу шийдвэр гаргах бөгөөд шийдвэр гаргаагүй бол сонирхлын зөрчилгүй гэж үзсэнд тооцно. 


8.8.Энэ хуулийн 8.1-д заасан төрийн албан хаагч болон албан тушаалтны сонирхлын зөрчилгүй гэдгээ илэрхийлсэн мэдэгдэл болон энэ хуулийн 8.6-д заасан тайлбар нээлттэй байна."  гэсэн саналыг дэмжье.


Зөвшөөрсөн

25


Татгалзсан

15


Бүгд


40


62.5 хувийн саналаар дэмжигдлээ.
13.Улсын Их Хурлын гишүүн Су.Батболд, Г.Баярсайхан, Д.Одхүү, Д.Очирбат, Р.Раш нарын гаргасан Төслийн 9 дүгээр зүйлийн 9.1 дэх хэсгийг дор дурдсанаар өөрчлөн найруулах:


"9.1.Төрийн албан хаагч болон албан тушаалтан бүрэн эрхээ хэрэгжүүлэхэд нөлөөлсөн аливаа дарамт, шахалт, зохимжгүй нөлөөллийн талаар өөрийн удирдах албан тушаалтан, эсхүл эрх бүхий байгууллагад, хуулийн хариуцлага хүлээхээр бол Авлигатай тэмцэх газарт нэн даруй мэдэгдэх үүрэгтэй." гэсэн саналыг дэмжье.


Зөвшөөрсөн

27


Татгалзсан

13


Бүгд


40

67.5 хувийн саналаар дэмжигдлээ.

14.Улсын Их Хурлын гишүүн Су.Батболд, Г.Баярсайхан, Д.Одхүү, Д.Очирбат, Р.Раш нарын гаргасан Төслийн 16 дугаар зүйлд дор дурдсан агуулгатай 16.9 дэх хэсэг нэмэх:


“16.9.Мөнгөн дүнгээр илэрхийлэгдэх шагналыг энэ хуулийн 16.1-16.8-д заасан журмаар зохицуулна.” гэсэн саналыг дэмжье.


Зөвшөөрсөн

23

Татгалзсан

17

Бүгд


40
57.5 хувийн саналаар дэмжигдлээ.


15.Улсын Их Хурлын гишүүн Су.Батболд, Г.Баярсайхан, Д.Одхүү, Д.Очирбат, Р.Раш нарын гаргасан Төслийн 18 дугаар зүйлийн 18.2.2 дахь заалтын "Нийгэмд тустай" гэснийг "Нийтэд тустай" гэж өөрчлөх гэсэн саналыг дэмжье.


Зөвшөөрсөн

21


Татгалзсан

18


Бүгд


39

53.8 хувийн саналаар дэмжигдлээ.

16.Улсын Их Хурлын гишүүн Су.Батболд, Г.Баярсайхан, Д.Одхүү, Д.Очирбат, Р.Раш нарын гаргасан Төслийн 18 дугаар зүйлийн 18.6 дахь хэсгийг дор дурдсанаар өөрчлөн найруулах:


"18.6.Татварын албанд ажил, үйлчилгээ хувиараа эрхэлж байгаа гэж бүртгүүлсэн, жилийн орлого нь 10 сая төгрөгөөс хэтрэхгүй, эсхүл зөвхөн өрхийн хэрэгцээний төмс, хүнсний ногооны тариалан болон ойн аж ахуй, амьтан үржүүлэг, аялал, бусад сургалтын үйл ажиллагаанаас орлого олдог бол албан тушаалтан үүнийгээ давхар эрхэлж болно." гэсэн саналыг дэмжье.


Зөвшөөрсөн

24


Татгалзсан

15


Бүгд


39

61.5 хувийн саналаар дэмжигдлээ.
17.Улсын Их Хурлын гишүүн Су.Батболд, Г.Баярсайхан, Д.Одхүү, Д.Очирбат, Р.Раш нарын гаргасан Төслийн 18 дугаар зүйлийн 18.7 дахь хэсгийг дор дурдсанаар өөрчлөн найруулах: 


“18.7.Улсын Их Хурлын гишүүн Засгийн газрын гишүүний албан тушаалыг давхар хашиж байгаа бол Улсын Их Хурлаас байгуулагдах хяналт шалгалтын ажлын хэсгийн бүрэлдэхүүнд орохыг, түүнчлэн хяналт шалгалтын ажлын хэсэг байгуулахаар санаачлах, санал оруулахыг хориглоно.” гэсэн саналыг дэмжье.


Зөвшөөрсөн

27


Татгалзсан

12


Бүгд


39

69.2 хувийн саналаар дэмжигдлээ. 
18.Улсын Их Хурлын гишүүн Су.Батболд, Г.Баярсайхан, Д.Одхүү, Д.Очирбат, Р.Раш нарын  гаргасан Төслийн 19 дүгээр зүйлийг дор дурдсанаар өөрчлөн найруулах:

"19 дүгээр зүйл. Давхар ажил эрхлэхтэй холбоотой хязгаарлалтыг хэрэгжүүлэх журам 

19.1. Албан тушаалтан нийтийн албанд орох үед хуулиар зөвшөөрөөгүй өөр ажил, үүрэг, гэрээ, эрх гүйцэтгэж байгаа бол энэ тухай дээд шатны албан тушаалтанд бичгээр танилцуулах үүрэгтэй.


19.2.Энэ хуулийн 19.1-д заасан танилцуулга хүлээн авсан албан тушаалтан ажлын байрны шаардлагыг харгалзан 30 хоногийн дотор давхар эрхэлж болохгүй алба, ажил, үүргээс чөлөөлөгдөх, гэрээ болон эрхийг цуцлах эсэх тухай шийдвэр гаргаж холбогдох албан тушаалтанд бичгээр мэдэгдэнэ." гэсэн саналыг дэмжье.


Зөвшөөрсөн

30


Татгалзсан

9


Бүгд


39


76.9 хувийн саналаар дэмжигдлээ.

19.Улсын Их Хурлын гишүүн Су.Батболд, Г.Баярсайхан, Д.Одхүү, Д.Очирбат, Р.Раш нарын гаргасан Төслийн 22 дугаар зүйлийн 22.3.3 дахь заалтын “хөрөнгийн” гэснийг хасах гэсэн саналыг дэмжье.


Зөвшөөрсөн

32


Татгалзсан

8


Бүгд


40


80.0 хувийн саналаар дэмжигдлээ.

20.Улсын Их Хурлын гишүүн Су.Батболд, Г.Баярсайхан, Д.Одхүү, Д.Очирбат, Р.Раш нарын гаргасан Төслийн 23 дугаар зүйлийн 23.8 дахь хэсгийг дор дурдсанаар өөрчлөн найруулах: 


“23.8.Хувийн сонирхлын мэдүүлэг, сонирхлын зөрчилгүй гэдгээ илэрхийлсэн мэдэгдлийн маягт, түүнийг бүртгэх, хянан шалгах, хадгалах журмыг Улсын Их Хурлын Хууль зүйн байнгын хороо батална." гэсэн саналыг дэмжье.


Зөвшөөрсөн

30


Татгалзсан

10


Бүгд


40


75.0 хувийн саналаар дэмжигдлээ.


21.Улсын Их Хурлын гишүүн Су.Батболд, Г.Баярсайхан, Д.Одхүү, Д.Очирбат, Р.Раш нарын гаргасан Төслийн 29 дүгээр зүйлийн 29.1.3 дахь заалтын "20.3" гэсний дараа “, 20.5” гэж нэмэх, 29.2.3 дахь заалтын “20.5” гэснийг хасах гэсэн саналыг дэмжье.


Зөвшөөрсөн

31


Татгалзсан

10


Бүгд


40

75.6 хувийн саналаар дэмжигдлээ.


22.Улсын Их Хурлын гишүүн Су.Батболд, Г.Баярсайхан, Д.Одхүү, Д.Очирбат, Р.Раш нарын гаргасан Төслийн 29 дүгээр зүйлийн 29.2.2 дахь заалтын "8.1" гэсний дараа ", 8.2, 8.6," гэж нэмэх гэсэн саналыг дэмжье.


Зөвшөөрсөн

30


Татгалзсан

11


Бүгд


41

73.2 хувийн саналаар дэмжигдлээ.
Улсын Их Хурлын гишүүн Су.Батболд дээрх хуулийн ажлын хэсгийн ахлагчаар ажиллахаас татгалзаж байгаагаа мэдэгдэв. Тухайлбал, “Аливаа гарч байгаа хууль тогтоомж бол бусад хууль тогтоомжтойгоор нэр томъёоны хувьд адилхан зарчмаа баримталж явах ёстой. Үндсэн хуулийн нэр томъёотойгоо бас адилхан байх ёстой. Одоо энэ хуулийн чинь нэр томъёо ингээд өөрчлөгдөөд явчихлаа шүү  дээ. Монгол Улсын аль ч хуулинд нийтийн алба гэсэн үг өгүүлбэр байхгүй. Тийм учраас энэ хуулийн хэлэлцүүлэг чинь цаашаа явахгүй ээ. Би энэ ажлын хэсгийн ахлагчаас нь татгалзаж байна.” гэв.
Хоёр дахь хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв.

Өглөөний нэгдсэн хуралдаан 13.00 цагт завсарлав.

ЗАВСАРЛАГА

Үдээс хойшхи хуралдаан 15 цаг 23 минутад эхэлж, ирвэл зохих 76 гишүүнээс 58 гишүүн ирж, 76.3 хувийн ирцтэй байв. Үүнд:

Чөлөөтэй: Н.Алтанхуяг, Р.Амаржаргал, Х.Баделхан, С.Батболд, Ц.Баярсайхан, Л.Гүндалай, Ч.Хүрэлбаатар, Р.Раш
Өвчтэй: Ц.Батбаяр, Л.Гансүх, Д.Дамба-Очир, Ц.Шинэбаяр

Тасалсан: З.Алтай, Л.Болд, Л.Гантөмөр, С.Оюун, Д.Энхбат, Ж.Энхбаяр

Хоцорсон: Д.Арвин-0.20, Д.Балдан-Очир-1.30, Б.Батбаяр-1.10, Су.Батболд-1.00, Г.Баярсайхан-0.30, С.Баярцогт-2.10, Р.Буд-0.20, Ц.Даваасүрэн 1.10, Г.Занданшатар-1.00, Д.Зоригт-0.50, Даш.Зоригт-1.50, Д.Батбаяр-1.00, С.Ламбаа-0.50, Х.Наранхүү-0.20, Д.Одбаяр-0.50, Ж.Сүхбаатар-1.00, А.Тлейхан-0.50, Д.Тэрбишдагва-0.20, Ц.Цэнгэл-0.40, О.Чулуунбат-0.20
Гурав.Цахим гарын үсгийн тухай, Иргэний хуульд нэмэлт, өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Татварын ерөнхий хуульд өөрчлөлт оруулах тухай, Хуулийн этгээдийн улсын бүртгэлийн тухай хуульд нэмэлт, өөрчлөлт оруулах тухай, Иргэний бүртгэлийн тухай хуульд нэмэлт оруулах тухай, Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай, Харилцаа холбооны тухай хуульд нэмэлт оруулах тухай, Захиргааны хариуцлагын тухай хуульд нэмэлт, өөрчлөлт оруулах тухай хуулийн төслүүд болон "Цахим гарын үсгийн тухай хуулийг хэрэгжүүлэх зарим арга хэмжээний тухай" Улсын Их Хурлын тогтоолын төсөл /анхны хэлэлцүүлэг/

Хэлэлцэж буй асуудалтай холбогдуулан Мэдээлэл, шуудан, харилцаа холбоо, технологийн газрын орлогч дарга А.Мөнхбат, Улсын бүртгэлийн ерөнхий газрын Мэдээлэл технологийн газрын дарга Б.Чинбат, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх Г.Цэрэндулам нар байлцав.

Хуулийн төслийг анхны хэлэлцүүлэгт бэлтгэсэн талаархи Хууль зүйн  байнгын хорооны санал, дүгнэлтийг Улсын Их Хурлын гишүүн З.Энхболд танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт, санал гараагүй болно.
Хууль зүйн байнгын хорооноос гаргасан дараахь зарчмын зөрүүтэй саналын томъёоллоор санал хураалт явуулав:

1.Хуулийн төслийн 36 дугаар зүйлийг дараах байдлаар өөрчлөх гэж. 

“36 дугаар зүйл. Цахим гарын үсгийн тухай хууль тогтоомж зөрчигчдөд хүлээлгэх хариуцлага

36.1. Цахим гарын үсгийн тухай хууль тогтоомж зөрчсөн гэм буруутай этгээдэд эрүүгийн хариуцлага хүлээлгэхээргүй бол шүүгч, эсхүл харилцаа холбооны улсын байцаагч дараах захиргааны шийтгэл ногдуулна:

36.1.1. энэ хуулийн 18 дугаар зүйлд заасан үйл ажиллагааг тусгай зөвшөөрөлгүйгээр эрхэлсэн, тусгай зөвшөөрлийн нөхцөлийг зөрчиж үйл ажиллагаа явуулсан бол хууль бусаар олсон орлогыг хурааж, гэм буруутай албан тушаалтныг хөдөлмөрийн хөлсний доод хэмжээг 10-15 хувь, хуулийн этгээдийг хөдөлмөрийн хөлсний доод хэмжээг 20-25 дахин нэмэгдүүлсэнтэй тэнцэх хэмжээний төгрөгөөр торгох;
36.1.2. тоон гарын үсгийн хувийн түлхүүрийн нууцлалыг задруулсан албан тушаалтныг хөдөлмөрийн хөлсний доод хэмжээг 3-5, хуулийн этгээдийг хөдөлмөрийн хөлсний доод хэмжээг 5-10 дахин нэмэгдүүлсэнтэй тэнцэх төгрөгөөр торгох;
36.1.3. энэ хуулийн 6 дугаар зүйлийн 6.3-т заасан тоон гарын үсэг хэрэглэх журмыг зөрчсөн албан тушаалтныг  хөдөлмөрийн хөлсний доод хэмжээг 3-5, хуулийн этгээдийг хөдөлмөрийн хөлсний доод хэмжээг 5-10 дахин нэмэгдүүлсэнтэй тэнцэх хэмжээний төгрөгөөр торгох;
36.1.4.Энэ хуулийн 10.3, 10.5-д заасныг зөрчиж гэрчилгээ олгосон тусгай зөвшөөрөл эзэмшигчийн тусгай зөвшөөрлийг хүчингүй болгож, хууль бусаар олсон орлогыг хурааж, гэм буруутай албан тушаалтныг хөдөлмөрийн хөлсний доод хэмжээг 10-15, хуулийн этгээдийг хөдөлмөрийн хөлсний доод хэмжээг 15-25 дахин нэмэгдүүлсэнтэй тэнцэх хэмжээний төгрөгөөр торгоно;
36.1.5. Энэ хуулийн 13.1-д заасны дагуу гэрчилгээг хүчингүй болгоогүй тусгай зөвшөөрөл эзэмшигчийг хөдөлмөрийн хөлсний доод хэмжээг 5-10 дахин нэмэгдүүлсэнтэй тэнцэх төгрөгөөр торгох;
36.1.6.Энэ хуулийн 14.1 дэх хэсгийн заалтыг зөрчсөн тусгай зөвшөөрөл эзэмшигчийг хөдөлмөрийн хөлсний доод хэмжээг 3-5 дахин нэмэгдүүлсэнтэй тэнцэх төгрөгөөр торгох;
36.1.7. Энэ хуулийн 15.2 дахь хэсгийг зөрчсөн гэрчилгээ эзэмшигчийн гэрчилгээг хүчингүй болгож, хөдөлмөрийн хөлсний доод хэмжээг 5-10 дахин нэмэгдүүлсэнтэй тэнцэх төгрөгөөр торгох;
36.1.8. Энэ хуулийн 27.2 дахь хэсгийг зөрчсөн тусгай зөвшөөрөл эзэмшиж байсан этгээдийг хөдөлмөрийн хөлсний доод хэмжээг 20-25 дахин нэмэгдүүлсэнтэй тэнцэх төгрөгөөр торгох;
36.1.9. Энэ хуулийн 30.1-д заасан тэмдэглэлийг хөтлөөгүй буюу үнэн зөв хөтлөөгүй тусгай зөвшөөрөл эзэмшигчийг хөдөлмөрийн хөлсний доод хэмжээг 10-15 дахин нэмэгдүүлсэнтэй тэнцэх төгрөгөөр торгох;
36.1.10. Энэ хуулийн 31.1-д заасныг зөрчсөн тусгай зөвшөөрөл эзэмшигчийг хөдөлмөрийн хөлсний доод хэмжээг 10-15 дахин нэмэгдүүлсэнтэй тэнцэх төгрөгөөр торгох;
36.1.11. цахим баримт бичгийн агуулгад хууль зөрчиж өөрчлөлт оруулсан иргэнийг хөдөлмөрийн хөлсний доод хэмжээг 5-10, албан тушаалтныг хөдөлмөрийн хөлсний доод хэмжээг 10-15, хуулийн этгээдийг хөдөлмөрийн хөлсний доод хэмжээг 15-25 дахин нэмэгдүүлсэнтэй тэнцэх хэмжээний төгрөгөөр торгох;
36.1.12. тоон гарын үсгийн мэдээллийн санг устгасан, хууль бусаар өөрчлөлт оруулсан иргэнийг хөдөлмөрийн хөлсний доод хэмжээг 5-10, албан тушаалтныг хөдөлмөрийн хөлсний доод хэмжээг 10-15, хуулийн этгээдийг хөдөлмөрийн хөлсний доод хэмжээг 20-25 дахин нэмэгдүүлсэнтэй тэнцэх хэмжээний төгрөгөөр торгох;
36.1.13. улсын байцаагчийн хууль ёсны шаардлагыг биелүүлээгүй албан тушаалтныг хөдөлмөрийн хөлсний доод хэмжээг 3-5, хуулийн этгээдийг хөдөлмөрийн хөлсний доод хэмжээг 5-10 дахин нэмэгдүүлсэнтэй тэнцэх хэмжээний төгрөгөөр торгох.” гэсэн саналыг дэмжье.
Зөвшөөрсөн 
32

Татгалзсан

7

Бүгд


39

82.1 хувийн саналаар санал дэмжигдлээ.

Банк эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай хуулийн төслийн талаар гаргасан зарчмын зөрүүтэй саналын томъёолол:
 1.Төслийн 1 дүгээр зүйлийн 1 дэх хэсгийг дараах байдлаар өөрчлөх: 

“5.Цахим хэлбэрээр хийх мөнгөн хадгаламжийн гэрээ хүсэл зоригоо илэрхийлэгч этгээд цахим баримт бичиг үйлдэж, тоон гарын үсэг зурж илгээснийг банк, санхүүгийн байгууллага хүлээн зөвшөөрч, тоон гарын үсэг зурснаар хүчин төгөлдөр болно”  гэсэн саналыг дэмжье.

Зөвшөөрсөн 
35

Татгалзсан

8

Бүгд


43

81.4 хувийн саналаар санал дэмжигдлээ.

Захиргааны хариуцлагын тухай хуульд нэмэлт, өөрчлөлт оруулах тухай хуулийн төслийн талаар гаргасан саналын томъёолол:
Энэ хуулийн төслийг хууль санаачлагчид нь буцаая гэсэн саналыг дэмжье.

Зөвшөөрсөн 
31

Татгалзсан

11

Бүгд


42

73.8 хувийн саналаар санал дэмжигдлээ.

Цахим гарын үсгийн тухай хуулийг хэрэгжүүлэх арга хэмжээний тухай УИХ-ын тогтоолын төслийн талаар гаргасан зарчмын зөрүүтэй саналын томъёолол:
Тогтоолын 3 дахь заалтыг иргэн бүрт олгох тоон гарын үсгийн нийтийн түлхүүрийн хүчин төгөлдөр болох хугацааг “2013 оны 1 дүгээр сарын 1” гэж хугацааг заая гэсэн саналыг дэмжье.

Зөвшөөрсөн 
33

Татгалзсан

9

Бүгд


42

78.6 хувийн саналаар санал дэмжигдлээ.

Хуулийн төсөл буцаах тухай УИХ-ын тогтоолын төслийг баталъя. /Захиргааны хариуцлагын тухай хуульд нэмэлт, өөрчлөлт оруулах тухай хуулийн төсөл/

Зөвшөөрсөн 
32
Татгалзсан

11
Бүгд


43
74.4 хувийн саналаар тогтоол батлагдлаа.
Улсын Их Хурлын гишүүд дээрх тогтоолын эцсийн найруулгыг сонсов./15.40 цаг/

Тогтоолын төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлэв.
Уг асуудлыг 15 цаг 40 минутад хэлэлцэж дуусав.

Дөрөв.Иргэний эрүүл мэндийн даатгалын тухай хууль /Шинэчилсэн найруулга/ болон Иргэний эрүүл мэндийн даатгалын тухай хууль хүчингүй болсонд тооцох тухай хуулийн төслүүд /УИХ-ын гишүүн С.Эрдэнэ нарын өргөн мэдүүлсэн, хэлэлцэх эсэх/
Хэлэлцэж буй асуудалтай холбогдуулан Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт Р.Болормаа нар байлцав.

Хуулийн төслийн хэлэлцэх эсэх талаархи төсөл санаачлагчийн илтгэлийг Улсын Их Хурлын гишүүн С.Эрдэнэ, Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн Х.Бадамсүрэн нар танилцуулав.

Төсөл санаачлагчийн илтгэл болон Байнгын хорооны санал, дүгнэлттэй холбогдуулан УИХ-ын гишүүн Д.Очирбат горимын санал гаргав.

Д.Дэмбэрэл:-Улсын Их Хурлын гишүүн Д.Очирбатын гаргасан Иргэний эрүүл мэндийн даатгалын тухай хууль болон Иргэний эрүүл мэндийн даатгалын тухай хууль хүчингүй болсонд тооцох тухай хуулийн төслүүдийг хэлэлцье гэсэн горимын санал дэмжье.


Зөвшөөрсөн

34


Татгалзсан

12


Бүгд


46

73.9 хувийн саналаар дэмжигдлээ.

Горимын санал дэмжигдсэн учраас Иргэний эрүүл мэндийн даатгалын тухай хууль болон Иргэний эрүүл мэндийн даатгалын тухай хууль хүчингүй болсонд тооцох тухай хуулийн төслүүдийг хэлэлцье гэсэн санал дэмжье.


Зөвшөөрсөн

37


Татгалзсан

10


Бүгд


47

78.7 хувийн саналаар дэмжигдлээ.

Анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлэв.

Уг асуудлыг 15 цаг 50 минутад хэлэлцэж дуусав.

Тав.Зээлийн батлан даалтын сангийн тухай хууль, Засгийн газрын тусгай сангийн тухай хуульд нэмэлт оруулах тухай, Жижиг, дунд үйлдвэрийн тухай хуульд нэмэлт оруулах тухай, Банк бус санхүүгийн байгууллагын тухай хуульд нэмэлт, өөрчлөлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт, өөрчлөлт оруулах тухай хуулийн төслүүд /хэлэлцэх эсэх/
Хэлэлцэж буй асуудалтай холбогдуулан Санхүүгийн зохицуулах хорооны дарга Д.Баярсайхан, Сангийн яамны Эдийн засгийн бодлогын газрын дарга Б.Батбаяр, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх С.Энхцэцэг, Эдийн засгийн байнгын хорооны зөвлөх Ж.Батсайхан, референт Д.Цэцэгмаа нар байлцав.

Хуулийн төслийн хэлэлцэх эсэх талаархи төсөл санаачлагчийн илтгэлийг УИХ-ын гишүүн Р.Буд, Эдийн засгийн  байнгын хорооны санал, дүгнэлтийг УИХ-ын гишүүн С.Бямбацогт нар танилцуулав.

Төсөл санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн  Р.Гончигдорж, Н.Ганбямба, Д.Хаянхярваа нарын асуусан асуултад Улсын Их Хурлын гишүүн Р.Буд, Д.Зоригт нар хариулж, тайлбар хийв.

Улсын Их Хурлын гишүүн Ц.Мөнх-Оргил, Д.Арвин нар санал хэлэв.

Д.Дэмбэрэл:-Зээлийн батлан даалтын сангийн тухай хууль, Засгийн газрын тусгай сангийн тухай хуульд нэмэлт оруулах тухай, Жижиг, дунд үйлдвэрийн тухай хуульд нэмэлт оруулах тухай, Банк бус санхүүгийн байгууллагын тухай хуульд нэмэлт, өөрчлөлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт, өөрчлөлт оруулах тухай хуулийн төслүүдийг хэлэлцье гэсэн саналыг дэмжье.


Зөвшөөрсөн

35


Татгалзсан

13


Бүгд


48

72.9 хувийн саналаар дэмжигдэв.

Анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.

Уг асуудлыг 16 цаг 22 минутад хэлэлцэж дуусав.

Зургаа.Авлигатай тэмцэх газрын дарга, дэд дарга нарыг томилох тухай асуудал

Хэлэлцэж буй асуудалтай холбогдуулан Ерөнхийлөгчийн Тамгын газрын дарга Д.Баттулга, нэр дэвшигч Н.Ганболд, Б.Хурц, Улсын Их Хурлын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, Хууль зүйн байнгын хорооны зөвлөх Б.Баасандорж, референт Г.Нямдэлгэр нар байлцав.

Уг асуудлын талаархи танилцуулгыг Ерөнхийлөгчийн Тамгын газрын дарга Д.Баттулга, Хууль зүйн байнгын хорооны санал, дүгнэлтийг Улсын Их Хурлын гишүүн Д.Одбаяр нар танилцуулав.

Танилцуулгатай холбогдуулан Улсын Их Хурлын гишүүн Ш.Сайхансамбуу, Б.Бат-Эрдэнэ, Г.Баярсайхан, Н.Ганбямба нарын асуусан асуултад Улсын Их Хурлын гишүүн Д.Одбаяр, нэр дэвшигч Н.Ганболд, Б.Хурц нар хариулж, тайлбар хийв.

Улсын Их Хурлын гишүүн С.Эрдэнэ, Э.Мөнх-Очир, Д.Арвин, С.Ламбаа нар санал хэлэв.

Д.Дэмбэрэл:-Авлигатай тэмцэх газрын даргад нэр дэвшигч Наваансүрэнгийн Ганболдыг томилох саналыг дэмжье.


Зөвшөөрсөн

55


Татгалзсан

3


Бүгд


58

94.8 хувийн саналаар дэмжигдэв.

Авлигатай тэмцэх газрын дэд даргад нэр дэвшигч Батын Хурцыг томилох саналыг дэмжье.


Зөвшөөрсөн

54


Татгалзсан

4


Бүгд


58

93.1 хувийн саналаар дэмжигдэв.

Улсын Их Хурлын гишүүн Ц.Нямдорж тайлбар хийв.

Улсын Их Хурлын дарга Д.Дэмбэрэл Улсын Их Хурлын чуулганы хуралдааны дэгийн тухай хуулийн 45.2-т “Нэгдсэн хуралдаан эрх бүхий албан тушаалтны санал, холбогдох Байнгын хорооны санал, дүгнэлтийг сонсож ил санал хураалт явуулж хуралдаанд оролцсон гишүүдийн олонхи томилох, чөлөөлөх саналыг дэмжсэн бол энэ тухай тогтоол батлагдсанд тооцно” гэсэн хуулийн заалтыг уншиж, санал хураалгах  шаардлагагүй гэж үзэж, Улсын Их Хурлын гишүүд Авлигатай тэмцэх газрын дарга, дэд даргыг томилох тухай Улсын Их Хурлын тогтоолын төслийн  эцсийн найруулгыг сонссонд тооцов. 

Уг асуудлыг  17 цаг 25 минутад хэлэлцэж дуусав.

Долоо.Гамшгаас хамгаалах тухай хуульд өөрчлөлт оруулах тухай, Цэргийн албан хаагчийн тэтгэвэр, тэтгэмжийн тухай хуульд өөрчлөлт оруулах тухай хуулийн төслүүд /хэлэлцэх эсэх/

Хэлэлцэж буй асуудалтай холбогдуулан Онцгой байдлын ерөнхий газрын дарга Ц.Амгаланбаяр, Тамгын газрын дарга Р.Батмэнд, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Л.Батмөнх, Аюулгүй байдал, гадаад бодлогын байнгын хорооны зөвлөх Ц.Нямдорж, референт С.Энхцэцэг нар байлцав.

Хуулийн төслийн хэлэлцэх эсэх талаархи төсөл санаачлагчийн илтгэлийг Улсын Их Хурлын гишүүн, Монгол Улсын шадар сайд М.Энхболд, Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн З.Энхболд нар танилцуулав.

Төсөл санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт, санал гараагүй болно.

Д.Дэмбэрэл:-Гамшгаас хамгаалах тухай хуульд өөрчлөлт оруулах тухай, Цэргийн албан хаагчийн тэтгэвэр, тэтгэмжийн тухай хуульд өөрчлөлт оруулах тухай хуулийн төслүүдийг хэлэлцье гэсэн саналыг дэмжье.


Зөвшөөрсөн

33


Татгалзсан

9


Бүгд


42

78.6 хувийн саналаар дэмжигдлээ.

Анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлэв.

Уг асуудлыг  17 цаг 33 минутад хэлэлцэж дуусав.

Найм.Статистикийн тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан Үндэсний статистикийн хорооны дарга С.Мэндсайхан, дэд дарга Б.Эрдэнэсүрэн, Хүн ам, нийгмийн статистикийн газрын дарга Д.Оюунчимэг, Макро эдийн засгийн статистикийн газрын дарга Б.Бадамцэцэг, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, Эдийн засгийн байнгын хорооны зөвлөх Ж.Батсайхан, референт Д.Цэцэгмаа нар байлцав.

Хуулийн төслийн хэлэлцэх эсэх талаархи төсөл санаачлагчийн илтгэлийг Улсын Их Хурлын гишүүн Р.Буд, Эдийн засгийн байнгын хорооны санал, дүгнэлтийг Улсын Их Хурлын гишүүн Х.Бадамсүрэн нар танилцуулав.

Төсөл санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Ц.Даваасүрэнгийн асуусан асуултад Улсын Их Хурлын гишүүн Р.Буд хариулж, тайлбар хийв.

Д.Дэмбэрэл:-Статистикийн тухай хуульд нэмэлт, өөрчлөлт оруулах тухай хуулийн төслийг хэлэлцье гэсэн саналыг дэмжье.


Зөвшөөрсөн

26


Татгалзсан

16


Бүгд


42

61.9 хувийн саналаар дэмжигдэв.

Анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.

Уг асуудлыг  17 цаг 46 минутад хэлэлцэж дуусав.

Ес.”Монгол Улсын албан ёсны статистикийг 2011-2015 онд хөгжүүлэх дунд хугацааны хөтөлбөр батлах тухай” Улсын Их Хурлын тогтоолын төсөл /хэлэлцэх эсэх/

Хэлэлцэж буй асуудалтай холбогдуулан Үндэсний статистикийн хорооны дарга С.Мэндсайхан, дэд дарга Б.Эрдэнэсүрэн, Хүн ам, нийгмийн статистикийн газрын дарга Д.Оюунчимэг, Макро эдийн засгийн статистикийн газрын дарга Б.Бадамцэцэг, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх Г.Цэрэндулам, Эдийн засгийн байнгын хорооны зөвлөх Ж.Батсайхан, референт Д.Цэцэгмаа нар байлцав.

Хуулийн төслийн хэлэлцэх эсэх талаархи төсөл санаачлагчийн илтгэлийг Улсын Их Хурлын гишүүн Д.Зоригт, Эдийн засгийн байнгын хорооны санал, дүгнэлтийг Улсын Их Хурлын гишүүн Д.Ганхуяг нар танилцуулав.

Төсөл санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт, санал гараагүй болно.

Д.Дэмбэрэл:-”Монгол Улсын албан ёсны статистикийг 2011-2015 онд хөгжүүлэх дунд хугацааны хөтөлбөр батлах тухай” Улсын Их Хурлын тогтоолын төслийг  хэлэлцье гэсэн саналыг дэмжье.


Зөвшөөрсөн

37


Татгалзсан

4


Бүгд


41
90.2 хувийн саналаар дэмжигдэв.

Анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.

Эцсийн найруулга

УИХ-ын дарга Д.Дэмбэрэл Сонгуулийн автоматжуулсан системийн тухай хууль, Хуулийн төсөл буцаах тухай, “Төрийн өмчийг 2010-2012 онд хувьчлах, өөрчлөн байгуулах үндсэн чиглэл батлах тухай” тогтоолын хавсралтад өөрчлөлт оруулах тухай, “Төрийн өмчийг 2010-2012 онд хувьчлах, өөрчлөн байгуулах үндсэн чиглэл батлах тухай” тогтоолын хавсралтын зарим заалтыг хүчингүй болсонд тооцох тухай Улсын Их Хурлын тогтоолын төслийн эцсийн найруулгыг уншиж танилцуулав.

Эцсийн найруулгатай холбогдуулан Улсын Их Хурлын гишүүдээс асуулт, санал гарсангүй.

Улсын Их Хурлын гишүүд дээрх хууль, тогтоолын эцсийн найруулгуудыг сонсов. /17.36 цаг/

11.17-11.22 цагт Улсын Их Хурлын гишүүн Я.Батсуурийн урилгаар Говьсүмбэр аймгийн ахмадууд, 12.04-12.10 цагт Улсын Их Хурлын гишүүн Г.Баярсайханы урилгаар Чингэлтэй дүүргийн 15-р хорооны иргэд, 12.16-12.20 цагт Улсын Их Хурлын гишүүн С.Ламбаагийн урилгаар Архангай аймгийн Тариат сумын сургуулийн багш, ажилчид, 12.23-12.30 цагт Улсын Их Хурлын гишүүн Ж.Энхбаярын урилгаар Говь-Алтай аймгийн Дарви сумын бүрэн дунд сургуулийн багш нар, 12.30-12.35 цагт Улсын Их Хурлын гишүүн Д.Ганхуягийн урилгаар Баянзүрх дүүргийн 1, 17-р хорооны иргэд, 15.00-15.05 цагт Улсын Их Хурлын гишүүн Ч.Хүрэлбаатар, Ц.Нямдорж, Б.Чойжилсүрэн нарын урилгаар Увс аймгийн Өлгий сумын сургуулийн багш нар, 15.48-15.55 цагт ШУТИС-ийн математикийн сургуулийн оюутнууд, 16.37-16.40 цагт Улсын Их Хурлын гишүүн Д.Тэрбишдагвын урилгаар Сонгинохайрхан дүүргийн 11-р хорооны иргэд, 16.55-17.00 цагт Улсын Их Хурлын гишүүн Р.Амаржаргалын урилгаар Ховд аймгийн Буянт сумын ерөнхий боловсролын сургуулийн багш нар Улсын Их Хурлын чуулганы нэгдсэн хуралдааны үйл ажиллагаатай танилцав.

Хуралдаан 17 цаг 55 минутад өндөрлөв.
Тэмдэглэлтэй танилцсан:
ТАМГЫН ГАЗРЫН ЕРӨНХИЙ


НАРИЙН БИЧГИЙН ДАРГА




Ц.ШАРАВДОРЖ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ







Ц.НАРАНТУЯА
УЛСЫН ИХ ХУРЛЫН 2011 ОНЫ НАМРЫН ЭЭЛЖИТ ЧУУЛГАНЫ

11 ДҮГЭЭР САРЫН 17-НЫ ӨДӨР (ПҮРЭВ ГАРИГ)-ИЙН НЭГДСЭН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 10 цаг 17 минутад эхлэв.

Д.Дэмбэрэл:-Гишүүдийн энэ өдрийн амар амгаланг айлтгая. 2011 оны намрын ээлжит чуулганы 11-р сарын 17-ны өдрийн нэгдсэн хуралдаан нээснийг мэдэгдье. 

Хэлэлцэх асуудлыг танилцуулъя. Нэмэгдсэн өртгийн албан татвараас чөлөөлөх тухай, Гаалийн албан татвараас чөлөөлөх тухай хуулийн төслүүд байгаа. Хуучин бид нар үргэлжлүүлээд хэлэлцэж байгаад орхичихсон. Энийгээ өнөөдөр бас үргэлжлүүлнэ. 

Нийтийн албанд нийтийн болон хувийн сонирхлыг зохицуулах, сонирхлын зөрчлөөс урьдчилан сэргийлэх тухай, Төрийн албаны тухай хуульд өөрчлөлт оруулах тухай хуулийн төслүүд байгаа
Цахим гарын үсгийн тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүд, "Цахим гарын үсгийн тухай хуулийг хэрэгжүүлэх зарим арга хэмжээний тухай" Улсын Их Хурлын тогтоолын төсөл /анхны хэлэлцүүлэг/
Иргэний эрүүл мэндийн даатгалын тухай хуулийн /Шинэчилсэн найруулга/ болон Иргэний эрүүл мэндийн даатгалын тухай хууль хүчингүй болсонд тооцох тухай хуулийн төслүүд, Улсын Их Хурлын гишүүн С.Эрдэнэ нарын өргөн мэдүүлсэн төсөл

Зээлийн батлан даалтын сангийн тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүд /хэлэлцэх эсэх/;

Гамшгаас хамгаалах тухай хуульд өөрчлөлт оруулах тухай, Цэргийн албан хаагчийн тэтгэвэр, тэтгэмжийн тухай хуульд өөрчлөлт оруулах тухай хуулийн төслүүд /хэлэлцэх эсэх/;

Статистикийн тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/;

"Монгол Улсын албан ёсны статистикийг 2011-2015 онд хөгжүүлэх дунд хугацааны хөтөлбөр батлах тухай" Улсын Их Хурлын тогтоолын төсөл /хэлэлцэх эсэх/;

"Тогтоолын хавсралтыг шинэчлэн батлах тухай" Улсын Их Хурлын тогтоолын төсөл /хэлэлцэх эсэх/;

"Таван толгойн нүүрсний ордыг ашиглах зарим асуудлын тухай Улсын Их Хурлын 2010 оны 07 дугаар сарын 07-ны өдрийн 39 дүгээр тогтоолд өөрчлөлт оруулах тухай" Улсын Их Хурлын тогтоолын төсөл /Улсын Их Хурлын гишүүн Д.Одбаяр нарын өргөн мэдүүлсэн, хэлэлцэх эсэх/;

"Таван толгойн нүүрсний ордыг ашиглах зарим асуудлын тухай Улсын Их Хурлын 2010 оны 07 дугаар сарын 07-ны өдрийн 39 дүгээр тогтоолд өөрчлөлт оруулах тухай" Улсын Их Хурлын тогтоолын төсөл /Улсын Их Хурлын гишүүн Я.Батсуурь нарын өргөн мэдүүлсэн, хэлэлцэх эсэх/;
Бусад асуудал байж болохоор байна, өнөөдөр.

Гишүүд ирцэндээ орчихоод хурал номонд өөр газарт яваад байна уу? Их Хурлын гишүүд тэр гадуур зөвлөлгөөнд, чуулганд бидний үндсэн үүрэг биш шүү дээ. Энэ зааланд болох чуулган чинь үндсэн үүрэг нь байхгүй юу. Гишүүдийг ирцэндээ орчихоод өөр хуралд суудгийг, гишүүдийг нь дуудна. Чуулгантай өдөр өөр хурал семинар явагдах нь зохимжгүй юм гэж би хэлээд байгаа шүү дээ. Тэрэнд нь бид нар өөрсдөө ач холбогдол өгөөд давхиж очоод байдаг нь буруу байхгүй юу. Өөрсдөө жижгэрээд. Шаардлагатай бол нэг Байнгын хорооны дарга  очоод төлөөлөөд. Би энэ Худалдааны зөвлөлгөөнд Эдийн засгийн байнгын хорооноос Байнгын хорооны дарга нь оролцоод тэгээд л бусад нь заавал очиж байх алба байхгүй шүү дээ. Гишүүд асуудалдаа оръё.

Нэг.Нэмэгдсэн өртгийн албан татвараас чөлөөлөх тухай, 
Гаалийн албан татвараас чөлөөлөх тухай хуулийн төслүүд /хэлэлцэх эсэх/
Түрүүнд бид нар Нэмэгдсэн өртгийн албан татвараас чөлөөлөх тухай, Гаалийн албан татвараас чөлөөлөх  тухай хуулийн төслүүд дээр гишүүд санал хэлж байгаад, дараа ярилцахаар болсон байгаа. Асуудлыг үргэлжлүүлээд хэлэлцье. 

Алтангэрэл гишүүн асуултаа тавья.

П.Алтангэрэл:-Зоригт сайдтай энгийн үед ч ярьж л байсан л даа. Баруун бүсийн энэ тогтоол дээр яг баруун бүсийн эрчим хүчний тэр үнийн асуудал яригдаад, яг баруун бүсийн эрчим хүчнийхийг ОХУ, Хятадаас авч байгаагий нь чөлөөлье гэсэн  заалт яваад байгаа юм. Бид нар ярихдаа 10 хэдэн, зөвхөн Дорнод аймгийн Чулуунхороот, Халх гол биш, бас бусад аймгийн хязгаарлагдсан суманд ОХУ, Хятадаас эрчим хүч авч байна. Энэний үнийн зохицуулалтыг яаж хийх юм бэ, нэг мөсөн энэ тогтоолтойгоо хамтатгаад хийчихэж болохгүй юмуу? гэдэг ийм асуудлыг еще олон ч гишүүн цаашдаа тавих байх гэж бодож байна. Энэ дээр бүр нэг тодорхой хариулт хэрэгтэй байна. Энэ тогтоолтой хамтатгаж оруулж ирж  болохгүй байгаа бол яг ямар шалтгаан байгаа юм бэ, яг тэр шалтгаан нь үндэстэй байгаад дараа нь судалж байгаад өөр байдлаар  оруулж ирье гэж байгаа бол хэдийд яаж оруулж ирэх юм бэ? энэ дээр нэгдүгээрт тодорхой хариулт өгөөчээ гэж.

Хоёрдугаарт, энэ тогтоолын төслийг уншиж байхад ийм нэг  хоёр зөрчилтэй юм яваад байгаа юм л даа. Үзэл баримтлал дээр нь болохоор зэрэг ерөөсөө НӨТ-ын татварыг төвөөс өгч байгаа санхүүжилтэнд тооцож өгөхгүй байгаа учраас ийм өр авлага үүсээд байна гэсэн нэг ийм юм байж байгаа. Тэгсэн танилцуулган дотор болохоор зэрэг НӨТ-ын хуулийн дагуу буцаан олголт хийгдэхгүй байгаа учраас ийм өр авлага үүсээд байна гэсэн ийм хоёр зөрчилтэй санаа яваад байгаа юм л даа. Тэгэхээр төвөөс өгч байгаа татаасанд яг НӨТ нь тусгагдаж очихгүй болоод ийм өр авлага үүсээд байгаа юмуу, эсвэл НӨТ төлчихөөд татварын алба буцааж өгдөг юмаа өгөхгүй байгаа учраас ийм өр авлага үүсээд байгаа юмуу? Тэгэхээр энэ өр авлагын чинь ихэнх нь тэр НӨТ-ын татвар байгаа шүү дээ, бараг 2 тэрбум орчим төгрөг ч байлуу? Яг энэ хоёрын алинаас нь болоод өр авлага үүсээд байгаа юм бэ, энэ дээр тодорхой хариулт хэлээд өгөөч.

Д.Дэмбэрэл:-Чуулганы хуралдаанд Цэрэнпүрэв-Эрдэс баялаг, эрчим хүчний яамны Эрчим хүчний газрын дарга, Мягмарсүрэн-Эрчим хүчний зохицуулах газрын дарга, Ганхүү-Эрчим хүчний газрын орлогч дарга нар оролцож байна.

Зоригт сайд асуултанд хариулна.

Даш.Зоригт:-Одоохондоо баруун бүсийн эрчим хүчний систем энэ компанийг өөрийг нь дангаар нь оруулж ирж байгаа нь баруун бүсийн 3 аймгийг шууд хамаарч байгаа томоохон систем байгаа. Энэ НӨТ, гаалийнх нь асуудал бол баруун бүсийн 3 аймгийг эрчим хүчээр хангаж байгаа, цахилгаанаар хангаж байгаа энэ компанийхаа санхүүгийн нөхцөл байдалд их сөргөөр нөлөөлж байгаа. томоохон нөлөөлөл үзүүлж байгаа учраас бид нар оруулж ирж байгаа юм. Яг өнөөдөр би дахиад хэлье. Энэ асуудал шийдэгдсэнээр юу гэдэг юм, хэрэглэгчдийн цахилгааны үнэ буурах юм байхгүй. Урт хугацаандаа хэрвээ энэ НӨТ, гаалийнх нь хөнгөлөлтийг өгөхгүй бол НӨТ, гаалийнхаа өр тоолж байгаа хэмжээгээрээ дараа нь хэрэглэгчдийн цахилгааны үнэ өсөхөөс бид нар огцом өсөхөөс бид нар урьдчилан сэргийлж байгаа ийм алхам байгаа.

Тийм учраас өнөөдөр бид нар хамгийн том төвийн эрчим хүчний системийн дараах томоохон энэ системийн хэмжээнд асуудалтай байгаа компанийхаа зүйлийг  оруулж ирж байна. Яг өнөөдрийн байдлаар зүүн бүс, говийн бүсэд байгаа энэ таны ярьж байгаа асуудлууд нэг сумын хэмжээний асуудлууд байгаа, дандаа. Нэг сум, нэг хилийн застав, нэг аж ахуйн нэгж гэх мэтийн ийм хэмжээнд байгаа. Тэгэхээр энийг бүгдийг нь нэгтгэж судалж, нэг нэгээр нь авч үзэхээс өөр арга байхгүй. Жишээ нь, говийн хэсгийнхэн компаниуд авч байгаа.Говьд бол. Тэгэхээр энэ компаниуд бас НӨТ-аас, гаалиас чөлөөлөх үндэслэл байхгүй. Яг тэр компанийн хэрэглэж байгаа тэр шугамаар нь 3 сум авч байгаа. Тэгэхээр энийг яаж ялгаж, салгах вэ, энэ өөрөө их нарийн судалж байж, бид нар дараа нь сум сумаар нь оруулж ирэх шаардлагатай байгаа. Өнөөдөр дахиад хэлье, системийнх нь хэмжээнд томоохон нөлөөлөлтэй асуудал оруулж ирж байгаа юм. Бид нарын  хувьд энийг  шаардлагатай гэж үзвэл хаврын чуулганаар дахиж хэлэлцүүлэхээр оруулж ирнэ.

НӨТ-тай холбоотой, НӨТ-ын эргэн төлөлт хэд байгаа вэ, НӨТ-тай холбоотой асуудлыг Цэрэнпүрэв дарга хариулна. 

Т.Цэрэнпүрэв:-Гааль, НӨТ-ын хуулийн дагуу баруун бүсээс орж ирж байгаа импортын цахилгааныг гааль, НӨТ-ын татварын албад нь биччихдэг. Нэг ёсондоо тэнд төлөгддөггүй өр авлага үүсээд яваад байдаг. Төлөх эх үүсвэр нь баруун бүсийн эрчим хүчний системийн тариф яг өөрийн өртгөө зардлаа хангаж дийлэхгүй хэмжээнд байдаг учраас өр үүсээд яваад байгаа. Тэгээд энэ өрийг ер нь тэглүүлье, гааль, НӨТ-аас чөлөөлье гэсэн энэ утгаар энэ асуудал яригдаж байгаа гэж би ойлгож байна. 2004-2008 он хүртэл бас яг энэ хэлбэрээр гааль, НӨТ-ыг чөлөөлж явж ирсэн. 2008 оноос хойш хуримтлагдсан өр нь 2 орчим тэрбум төгрөг болчихоод байгаа юм.

Д.Дэмбэрэл:-Жекей гишүүн асуултаа асууя

Х.Жекей:-Нэмэгдсэн өртгийн албан татвараас чөлөөлөх тухай, гаалийн албан татвараас чөлөөлөх тухай хуулийн төслүүдийг дэмжиж байгаа юм. Баруун бүсэд үндсэндээ тулгамдсан асуудал бол нэг л дээ. Хэд хэдэн асуулт байна. Юуны өмнө эрчим хүчний талаар төрөөс барих бодлого гараад бас хэдэн жил болж байгаа юм. Эрчим хүчний тухай хууль гараад 3, 4 жил болж байна. Дээр нь эрчим хүчний нэгдсэн систем хөтөлбөр гараад явж байгаа. Яг энэ анх эрчим хүчний талаар бодлого боловсруулагдаад гарч байхад би яг санаж байна. Тэр үед манай улсын эдийн засгийн асуудал их төвөгтэй байгаа үед гарсан бодлого л доо. Ерөнхий концепц нь юу байсан гэхээр ямар ч байсан сумуудаа нэг тогтой болгох, цаашдаа багуудаа нэг өргөжүүлэх, тэгээд тэр үеийн хөрөнгийн хэмжээн дээр нь тулгуурлаж энэ бодлого гарч байсан юм. Одоо байдал бас өөрчлөгдөж байна. Ордууд  шинээр их хэмжээгээр нээгдэх нь, цаашаагаа. Тэгэхээр энэ ерөнхий бодлогын хувьд, концепцын хувьд нь өөрчилж, яаралтай тэр эрчим хүчний нэгдсэн бодлогоо гаргаж ирвэл зүгээр байна гэж. Нэг гэрээ зурагдахад жишээлбэл, Оюу Толгой, Тавантолгой ч гэнэ үү, хаана цахилгаан станц барихав гээд ингээд дөнгөж шинээр юм шиг юм эхэлж байна шүү дээ. Тэгэхээр тэрнийгээ яаралтай ингээд бодлогоо тодорхойлоод эрчим хүчний талаар төрөөс баримтлах бодлогоо дэлгэрэнгүй болгож батлах цаг нь болоогүй юу? тэрнийгээ оруулж ирэх, хэзээ оруулж ирэх юм бэ гэж нэгдүгээрт.

Хоёрдугаарт, яг энэнтэй холбоотой юм л даа. Баруун талд нэг үе бид нар чинь бас ярьж байхад эрчим хүчний нэгдсэн хөтөлбөр ярьж байхад хаана жижиг усан цахилгаан станцууд барихав, хаана яахав гээд баруун талын  хэдэн сумууд бүр өндөр хүчдэлийн шугам очихооргүй газруудад усан цахилгаан станц барьж, жишээлбэл, Ховд аймгийн Мөнххайрхан, Дуут, Ховд аймгийн Булган, Үенч, Алтай, Баян-Өлгий аймгийн Булган гээд янз бүрийн бодлогууд ярьсаар байж, сүүлд нь усан цахилгаан станц нэг жаахан учир дутагдалтай болоод өндөр хүчдэл рүү  ороод ингээд хамгийн сүүлд Баян-Өлгий аймгийн Булган сум өндөр хүчдэлийн шугамд холбогдлоо л доо. Энэ бол төрийн бодлого байсан.

Баруун талд бол усан цахилгаан станц бариад явуулчихаар газрууд зөндөө байна. Тэгэхээр хоёр дахь асуудал юу байна гэхээр ер нь гаднаас тог авах асуудлыг бид хэзээ зогсоох юм бэ? яг дотооддоо бол эрчим хүчний эх үүсвэрийн нөөцтэй орон бий. Тэгэхээр тэр бодлогоо өөрчлөх маягаар гаднаас тог авах асуудал, эрчим хүчээр хангадаг асуудлыг зогсоох тийм боломж яг хэдийд бүрдэх юм бэ?

Гурав дахь нь, яг энэ эрчим хүчний хөнгөлөлттэй холбогдолтой, мэдээж энэ хөнгөлөлт нь компанидаа очиж байгаа юм. Компанийн өр төлбөрийг дарчихаж байгаа юм, үндсэндээ. 2008 оноос хойш өнөөдрийг хүртэлхийг. Иргэн дээр очихоороо за мэдээж найдвартай тогтой байх талаас л байгаа байх. Өөр яг иргэнд, өрх гэрт ямар өөрчлөлт очихов, ер нь энэ бодлогын асуудал шийдэгдсэнээрээ. Мэдээж хүмүүс  их өртэй, тэрнийгээ хөнгөлүүлэхийн тулд баруун талаас бид нарыг очоод уулзалт хийх болгонд энэ асуудал босч ирж байдаг. Байгууллагууд ярьдаг. 

Д.Дэмбэрэл:-Зоригт сайд

Даш.Зоригт:-Эрчим хүчний мастер төлөвлөгөө гэдэг баримт бичгийг бид нар Азийн хөгжлийн банктай хамтраад шинэчлэх ийм ажил эхэлсэн. Энэ ажил нь тэгэхдээ бас нэг жилийн хугацаанд явна. Мастер төлөвлөгөө бид нарын тооцоолж байгаагаар 2012 оны намар юмуу, эсвэл 2013 оны эхний хагаст орж ирнэ. Энэ бол өөрөө нэлээн тооцоо, хяналт, нэлээн ажил шаардсан учраас цаг хугацаа, жил орчим бид нар энэ дээр ажиллана гэж төлөвлөж байгаа. Жил гаруй ажиллана гэж тооцоолж байгаа. Энэнийхээ завсар бид нар эрчим хүчний нэгдсэн систем хөтөлбөр, тэр хөтөлбөрөө харин өнөөгийн нөхцөл байдалтай холбогдуулж шинэчилсэн баримт бичгээ бид нар оруулж ирнэ. Одоо ажиллаж байна. Хаврын чуулганаас наана амжвал бид нар өргөн барина, одоо ажиллаж байгаа. Ер нь Оюу Толгой дээр ч тэр бусад барьж байгаа эх үүсвэрүүдийн  хувьд шинээр яригдаж байгаа юм байхгүй л дээ. Ер нь эрчим хүчний систем, нэгдсэн хөтөлбөр систем дотор жишээлбэл, одоо яригдаж байгаа станцууд, ТЭЦ-5, говийн бүсэд байгаа Тавантолгойн нүүрсийг түшиглэж барих, Тавантолгойгоос нүүрс авч ашиглах станцууд гээд энэ зүйл заалтууд байгаа юм. Тэгэхдээ энэ нэгдсэн хөтөлбөрөө шинэчлэх шаардлага байгаа учраас мастер төлөвлөгөөнөөсөө түрүүлж оруулж ирнэ.

Хоёр дахь асуудлын хувьд Цэрэнпүрэв дарга хариулаарай.

Гурав дахь асуудлын хувьд дахиад хэлье, яг иргэн дээр яаж буух вэ гэхээр баруун бүсэд  манайх үндсэндээ экспортоор авч байгаа томоохон системийн хувьд төвийн эрчим хүчний систем авч байгаа,  тэгээд баруун бүс авч байгаа. Хэрвээ энэ алхамыг хийхгүй бол өр нь хуримтлагдаад энэ өрөө дарахын тулд бид нар огцом тарифын өсөлт хийхээс өөр аргагүй байдалд орох гээд байгаа юм. Энэ компани өөрөө. Тэрнээс урьдчилан сэргийлсэн гол алхам болж байгаа юм гэдгийг би дахиж хэлье. Тэрнээс биш өнөөдөр бид нар УИХ-аас батлагдсан байгаа энэ 72-р тогтоолынхоо дагуу энэ тогтоолын хүрээнд 2014 он дуусахад бид нар нийт эрчим хүчнийхээ салбарыг зах зээлийнх нь горимд шилжүүлэх үүрэгтэй. Энэ горимынх нь дагуу бид нар энэ үнийг нь ч гэсэн зах зээлийн горимд шилжүүлнэ. Тэгэхээр одоо өнөөдөр жишээлбэл, энэ тогтоол батлагдсанаар үнэ хэрэглэгч дээр буурах асуудал байхгүй. Харин огцом гэнэтийн өсөлтөөс бид нар урьдчилан сэргийлж байгаа алхам болж байгаа гэдгийг хэлж байна.

Т.Цэрэнпүрэв:-Өмнөх жилүүдэд баруун бүсэд жижиг чадлын усан цахилгаан станцуудыг бас барихаар төлөвлөж байсан. Ховдын Мөнххайрхан, Манхан, Үенч сумдад болсон цахилгаан станц баригдаж ажиллаж байсан, Баян-Өлгийн Булган сумыг бас мөн жижиг усан цахилгаан станцаар хангая гэж төлөвлөж ажиллаж байсан.  Гэхдээ манай орны цаг уурын онцлог, орон нутгийн удирдлага, гишүүд, сонгогдсон гишүүд, ард түмний хүсэлт бол 24 цагийн цахилгааныг илүү хүсч, энэ асуудлыг байнга тавьж ирсэн. Яагаад гэвэл өвлийн улирал урт байдаг учраас усан цахилгаан станц ажиллах хугацаа харьцангуй бага. Тэр  хооронд нь дизель цахилгаан станцаар түлшээр хангадаг цахилгаанаа, энэ нь бас байнгын хэрэглээ биш учраас 24 цахилгаан, эрчим хүчний шугамд холбооч гэсэн асуудлыг байнга тавьж нэгдсэн систем дээр тодорхой өөрчлөлтүүд явж ирсэн. Тэгэхдээ ер нь импортын цахилгааныг хаахдаа тодорхой ажлууд  хийж явж ирснийг бас энд хэлэх нь зүйтэй байх гэж бодож байна. Үенчийн усан цахилгаан станц өнөөдөр баруун бүсийн эрчим хүчний 30 хувь дангаараа хангаж чадаж байгаа. Бид ойрын жилүүдэд Хотгорын уурхай, Хөшөөтийн уурхай түшиглэсэн станцуудыг баруун бүсэд төлөвлөнө гэж бодлогын баримт бичгүүдэд тусгаад явж байгаа. Ингэх юм бол бид ойрын хугацаанд бас баруун бүсээ хангах тийм бололцоотой болно гэж хариулт өгмөөр байна.

Д.Дэмбэрэл:-Жекей гишүүн тодруулъя

Х.Жекей:-Гаднаас эрчим хүчээр  хангагдах асуудлыг аль болох  хязгаарлах асуудлаа бид хийх хэрэгтэй байна гэж, тэр бодлогоороо. Жишээлбэл, Ховд аймгийн Булган сумын яг хилээс цаашаагаа 17-хон км-т Булган гол дээр Хятадууд цахилгаан станц барьчихсан байхгүй юу, тэгээд тэр тогийг наашаа тэр Булган сум руу өгөөд байгаа байхгүй юу. Гэтэл Булган гол, адилхан Булган гол тэрэн шиг боломж бидэнд их байна гэж. Тийм учраас энэ эрчим хүчнийхээ төрөөс баримтлах бодлогоо гаргахдаа аль болох гаднаас эрчим хүч авахгүй байх талаараа бид юмаа хийх хэрэгтэй байна гэж. Нэг үе яахав хөрөнгө мөнгөтэй холбогдоод бид ийм асуудлууд их  хийж байсан. Яах аргагүй тэр хязгаар нутагт байгаа ард түмнийг тогтой байлгахын тулд Их Хурал бодлогоо гаргаад тийм юм хийж байсан л даа. Одоо тийм боломж их байна.../минут дуусч микрофон хаагдав/

Д.Дэмбэрэл:-Зоригт сайд

Даш.Зоригт:-Жекей гишүүний ярьж байгаа нь бид нарын салбарын хувьд маш зөв гэж үзэж байгаа юм. Одоо бол бид нар ялангуяа жишээ нь, төвийн эрчим хүчний систем дээр ямар, хэзээ энэ төвийн эрчим хүчний системийг импортын цахилгаанаас энэ цахилгааны нөлөөллөөс гарах бололцоотой гэж үзэж байгаа гэхээр төвийн эрчим хүчний систем дээр 200 мгвт-аас арай илүү хүчин чадалтай усан цахилгаан станц барих ёстой гэж үзэж байгаа. Тийм учраас 1980-аад онд хийсэн байсан тэр Шүрэнгийн  голын усан цахилгаан станцын ТЭЗҮ-г бид нар сэргээж байна, үзэж байна. Тэгээд Шүрэн гэдэг чинь Сэлэнгэ рүү орж байгаа нэг гол. Тэгээд тэр Шүрэнгийн усны нөөцийн цогцолбор гэж асуудал яригдаж байгаа. Тэр цогцолбор дээр түшиглэсэн усан цахилгаан станцыг бид нар зайлшгүй барих шаардлагатай. Тэгж байж энэ төвийн эрчим хүчний систем бол өөрөө оргил ачааллын үеэр ОХУ-аас л авч байгаа шүү дээ, бид нар бол. Бусад үед нь бас хэрэггүй байгаад байгаа юм. Тэгэхээр оргил ачааллаа тэгж байж бид нар зайлшгүй хаана гэдэг утгаараа энэ асуудлыг сэргээнэ, энийг оруулж ирнэ, энийг шийдүүлэхийн төлөө ажиллана гэдгийг хэлж байгаа юм.

Баруун бүсэд бас бид нар Тайширын  хажуугаар.../минут дуусч микрофон хаагдав/

Д.Дэмбэрэл:-Батсуурь гишүүн асуултаа тавья.

Ж.Батсуурь:-Бид газар сайгүй аймаг бүр, хотын алслагдсан дүүргүүд бүгд л аж үйлдвэрийн парк байгуулах тухай, байгалийн баялгийг боловсруулах үйлдвэр барих тухай асуудлууд ярьж, бас тодорхой хэмжээний төсөл хөтөлбөр боловсрогдож байна л даа. Тэгэхээр говийн бүс нутагт тухайлбал, Дорноговь аймаг гээд Францын Арива групп уран боловсруулах үйлдвэр гээд туршилт хийгдлээ гээд, мөн нефть боловсруулах үйлдвэр, цемент шохойн цогцолбор гээд томоохон үйлдвэрүүд барьж байгуулах гэж байна л даа. Энэний эрчим хүчний хангамжийн асуудал өнөөдөр ямар ч алхам хийгдээгүй, огт шийдэгдээгүй байна. Тэгэхээр эрчим хүч, дэд бүтцийн асуудал  шийдэхгүйгээр энэ төслүүд хэрэгжиж, ажлын байр нэмэгдэх тухай асуудал ярих ямар ч боломж байхгүй. Тэгэхээр бид хэдэн жил Шивээ Овоогийн нүүрсний орд газрыг түшиглээд эрчим хүчний томоохон цахилгаан станц баригдана, энэ нь урагшаагаа ингээд говийн бүс нутгийг хангах юм, тэр битгий хэл экспортонд гаргах юмаа гэж ярьсаар байгаад хэдэн жил боллоо л доо. Тэгээд энэ маань өнөөдөр бухын доодохыг харж, үнэг турж үхнэ гэдэг шиг юм болж байх шиг байна. Тэгэхээр энэ эрчим хүчний хангамжийн асуудлыг ер нь өнөөдөр яахав баруун бүс гээд бас нэг НӨТ чөлөөлөлт гээд түр зуур гал унтраагаад явж байх шиг байна. Цаашдаа энэ бүс нутгийн энэ их бүтээн байгуулалтыг яаж дэд бүтцийнх нь асуудлыг шийдэх вэ? гэсэн ийм нэг ерөнхий томоохон асуудал байна.

Д.Дэмбэрэл:-Зоригт сайд

Даш.Зоригт:-Шивээ Овоогийн цахилгаан станцын хувьд Хятадын холбогдох байгууллагуудтай хийж байсан хэлэлцээр зогсонги байдалд орсон. Яагаад зогсонги байдалд орсон бэ гэхээр хэлэлцээр явсан. Хэлэлцээрийн мөрөөр нэлээн тийм манай талдаа хэлэлцүүлэг явсан. Засгийн газар асуудал хэлэлцсэн. Үндэсний аюулгүй байдлын зөвлөл рүү оруулсан. Тэгээд хэлэлцэлгүйгээр татсан.  Хэлэлцээгүй. Ер нь тэр хугацаанд Хятадын талаас Өвөр Монголд байгаа өөрийнхөө цахилгаан станцуудаас авах ийм бодлого нь үндсэндээ шинэ 5 жилийн төлөвлөгөөнд нь суугаад манайхаас томоохон ийм эрчим хүчний хэрэглээ үүсэхгүй байна гэсэн ийм асуудал тавьсан байгаа. Тийм учраас одоо бол энэ Шивээ Овоогийн станцын асуудал экспортын зориулалттай станцын асуудал одоохондоо түр хойшлуулж байна гэсэн үг. Тэгэхдээ мэдээж хэрэг төвийн эрчим хүчний системийн нэлээн томоохон шинэ эх үүсвэрийг энэ төвийн бүсэд дахиж барих ёстой. Тийм учраас бид нар жишээлбэл, техник, эдийн засгийн үндэслэлээ хийгээд, өгөөд, манай Шинжлэх ухаан техникийн зөвлөлөөр хэлэлцээд зөвшөөрөл авсан Цайдамын уурхай дээр станц барих томоохон төлөвлөгөө явагдаж байгаа. Бид нар бүх холбогдох шаардлагатай зөвшөөрөл, бичиг баримтыг нь өгсөн. Одоо энэ хувь хөрөнгө оруулагч нарыг дэмжиж яаралтай энийг нь ашиглалтанд оруулж байж, саяны хэлсэн, ялангуяа Дорноговийн тэр хэсэгт байгаа томоохон орд газар, барилгын материалын орд газрууд Аривагийн ярьж байгаа ураны орд газар, бусад ялангуяа төмөр замтай холбоотой асуудлууд цахилгаанаар  хангагдах юм байгаа юм. Энэ төвийн бүсэд баригдах шинэ эх үүсвэр энэ дээр маш ач холбогдолтой.

Зүүн бүсийн  хувьд энэ Дорнодын цахилгаан станцын өргөтгөлийг Төрийн өмчийн хорооноос концессын гэрээний дагуу тендерийг нь зарлачихсан байна. Бид нар энэ 2012 ондоо багтаагаад ямар ч байсан ажил нь эхэлнэ гэж үзэж байгаа. Дорнодын цахилгаан станцын зүүн бүсийн  хувьд бол 100 мгвт-ын өргөтгөлийг хийж байгаа. Тэндээсээ энэ зүүн бүсийн  хэрэгцээг бас хангана.

Д.Дэмбэрэл:-Оюунхорол гишүүн асуултаа тавья.

Д.Оюунхорол:-Баруун бүсийн эрчим хүчний системийн энэ асуудлыг татвараас чөлөөлөх асуудлыг нь дэмжиж байгаа юм. 

Хоёрдугаарт, манай Завхан аймагт баригдаж байгаа Могойн голын цахилгаан станцын 60 мгвт-ын асуудал бол манай баруун бүсийн төдийгүй ОХУ-аас эрчим хүч худалдаж авах асуудлыг бүрэн зогсооход хамгийн найдвартай эх үүсвэр болох ийм том бүтээн босголтын ажлыг хийж байгаа. Энэ ажлыг манай Эрчим хүчний яам маш сайн дэмжиж, хамтран ажиллаж байгаа явдалд нь бас Завханчуудын нэрийн өмнөөс, Говь-Алтайнхны нэрийн өмнөөс, Хөвсгөлчүүдийн нэрийн өмнөөс бас талархал илэрхийлье гэж бодож байна.

Тэгэхдээ бид нар энэ асуудлыг дэмжиж байна гээд суух биш, өнөөдөр ер нь Монгол Улсад төр, хувийн хэвшлийг дэмжих энэ түншлэлийн бизнес нь гарсан бичиг баримт нь бас тодорхой хэмжээгээр урагшлах шаардлагатай байна. Магадгүй манай Завхан аймагт хийгдсэн дулааны цахилгаан станц барих энэ асуудал Концессын хуулиар хийгдэж байгаа. Тэр тусмаа баруун, алслагдсан аймагт хийгдэж байгаа, хамгийн анхны гэрээгээр хийгдсэн том хөрөнгө оруулалтын ажил. Тийм учраас нэмэгдсэн өртгийн албан татвар болон гаалийн татвараас чөлөөлөх асуудлыг нь энэний хүрээнд давхар шийдвэрлээд явах боломжтой юу? ингэж чадах юм бол өнөөдөр Концессын хуулиар төрд хүлээлгэж өгөхдөө төрөөс үзүүлж байгаа дэмжлэг нь өөрөө энэ байх юмаа гэдэг асуудал нь ойлгомжтой, төр хүлээж авна. Тийм учраас эндээ ядаж татварын бодлогоороо дэмжиж, энэ ажлыг арай эрчимжүүлэх, шуурхай явуулах ийм нөхцөл боломжийг нь хангаж өгөөчээ гэсэн ийм саналыг Зоригт даргад тавих гээд байгаа юм. Ер нь сүүлийн үед анзаараад байхад бодит хөрөнгө оруулалт хийж байгаа хувийн хэвшлийн салбарынхныгаа дэмжих асуудал дээр нэлээн хойрго байгаа юм. Ер нь манай хувийн хэвшлийг дэмжих гээд байгаа ч юм шиг, эс дэмжих гээд байгаа ч юм шиг ийм юм яригддаг. Энэ бол Концессын  хуулиар төр өөрөө эргэж хурааж авах учраас энийг төрөөс татварын бодлогоор л дэмжих хэрэгтэй. Төр мэдээж хөрөнгө оруулалт хийгээд мөнгө төгрөг өгч чадахгүй байх. Гэхдээ хамгийн гол нь дэмжлэг үзүүлэх нь өөрөө татварын бодлогоороо дэмжигдэх ийм боломжтой учраас энэ тогтвортой байдлын гэрээг нь хийгээд, энэ асуудлыг нэлээн шуурхай дэмжиж өгөөд энэ ажлыг эрчимтэй хийлгэчихэж чадах юм бол 2012 оны 6-р сард магадгүй эхний блокийг  хийх, цаана нь манай тэр бүс нутагт маш том татвар төлөгч аж ахуйн нэгжийг бий болгох, цаана нь олон мянган ажлын байр бий болгох, цаана нь маш олон хүнийг орлоготой амьдрах, түүнийг дагасан маш олон ажлын байр бий болгох ийм боломж, бололцоо бүрдэж байгаа нь өнөөдөр бидний Засгийн газар, Их Хурлаас тавьж байгаа ажилгүйдэл, ядуурлыг бууруулахад бодитой дэмжлэг туслалцаа болно гэж үзэж байгаа юм.

Тийм учраас энэ төр, хувийн хэвшлийн түншлэлийн суурь бодлогоо баримтлаад энэ асуудлыг шийдвэрлэхэд Зоригт сайд аа, тодорхой бодлого хэлж, ярьж өгөөчээ гэсэн ийм саналтай байна. Үнэхээр тоног төхөөрөмжийг нь оруулж ирэхэд нэлээн их хэмжээний хөрөнгө гарах нь зайлшгүй шаардлагатай байгаа. Тэнд ойролцоогоор 450 шинэ ажлын байр бий болж байгаа юм. Тийм учраас тэр бүс нутагт ажиллагсдын орон сууц маягийн хотхон бүтэн бий болох ийм боломж бүрдэж байгаа учраас энэ бол өнөөдөр манай баруун бүсийн хөгжилд маш үнэтэй хувь нэмэр болно гэж үзэж байгаа учраас энэ асуудлуудыг танд тодорхой байдлаар хариулж өгөөчээ гэсэн тийм асуулт байна.

Д.Дэмбэрэл:-Зоригт сайд хариулъя.

Даш.Зоригт:-Засгийн газраас нэг удаа УИХ руу оруулж ирсэн юм. Тэр нь ганцхан Могойн голын төсөл гэлтгүй Монгол Улсад шинээр баригдах цахилгаан станцуудыг, тэр чинь цахилгаан станцуудын оруулж ирэх тоног төхөөрөмжийг НӨТ, гаалиас чөлөөлөх тухай асуудал байгаа. Монгол Улсад угаасаа үйлдвэрлэгддэггүй тоног төхөөрөмж. Манайд бол өөрөө эрчим хүчний тариф нь угаасаа бас тийм өрсөлдөх чадвар багатай, гаднын хөрөнгө оруулагчийг татах тийм боломж нь сул учраас тэрэн дээрээ нэмээд НӨТ, гаалийн тариф аваад байхаар улам л нөгөө тариф нэмэгдэх гээд байгаа юм. Хэрэглэгч дээр очдог тариф нэмэгдэх гээд байгаа юм. Тийм учраас бид нар Засгийн газраас нэг удаа оруулж ирээд яахав, нэлээн маргаан үүссэн шүү дээ, та нар маань санаж байгаа байх. Тийм маргаан үүсээд хүнсний бараатай хамт энийг оруулж ирлээ гэдэг утгаар нь татуулсан. Татсан. Маш их маргаан үүссэн учраас. Одоо Сангийн яам бол ганцхан цахилгаан станц биш, бид нар юу гэж үзэж байгаа гэхээр Монгол Улсад аж үйлдвэрийн паркуудад байгаа, ялангуяа боловсруулах үйлдвэр, нөгөө зэс хайлуулах үйлдвэр, нүүрс шингэрүүлэх, нөгөө гангийн үйлдвэр, энэ тоног төхөөрөмжийг НӨТ, гаалиас чөлөөлөх шаардлагатай байна гэж бид нар үзээд байн байн Сангийн яам руугаа бичээд, Сангийн яам бол юу гэж бид нарт хариу өгөөд байгаа гэхээр нэгдсэн журмаар бид нар НӨТ, гаалийн хуулинд нэмэлт, өөрчлөлт оруулахаар хууль өргөн барина гээд байгаа юм. Тэгэхдээ сүүлийн үед дэндүү их цаг алдаж байгаа учраас бид нар тусгайлан дахиж Их Хурал дээр оруулж ирүүлнэ. Тэгэхдээ энэ бол цахилгаан станц, дахиад хэлье, боловсруулах үйлдвэрийн НӨТ, гаалийн тоног төхөөрөмжин дээр л яригдаж байгаа шүү дээ, өөр бүтээгдэхүүнд нь биш. Тоног төхөөрөмжин дээр яригдаж байгаа. Тийм учраас энийг бид нар УИХ дээр оруулж ирнэ, тэгээд хэлэлцэгдэх бололцоо гарна гэдгийг бас хэлэх гэсэн юм.

Д.Дэмбэрэл:-Оюунхорол нэмээд асууя.

Д.Оюунхорол:-Зоригт сайд аа, харин ингэж ярьсаар байгаад бид нар дахиад 3 сар алдчихаад байгаа байхгүй юу. Тийм учраас энэ асуудлыг цаг хугацаа алдалгүй, бизнес, ажил гэдэг амьдрал үргэлжилж байна шүү дээ. Тийм учраас цаг хугацаа алдах тусам л энэ ажил нь зогсоод, удаад байгаа учраас одоо өөрөөр хэлбэл, маш том тоног төхөөрөмжүүд, техник тоног төхөөрөмж нь орж ирж байгаа учраас Засгийн газрын хуралдаанаараа яаралтай хэлэлцээд энэ хуулийг оруулж ирээчээ.

Өнөөдөр Сангийн сайд алга байна. Үнэхээр Сангийн сайд энэ асуудалд бас анхааралтай хандаж өгмөөр байгаа юм, манай Сангийн яам. Ингээд байж байг, байж гээд байлгаад байхаар цаана нь явж байгаа бизнес үйл ажиллагаа нь маш удаашралтай яваад байгаа учраас энэ асуудлыг жаахан яаралтай, түлхүү хурдан шийдвэрлэж оруулж ирээчээ гэж танаас хүсч байна.

Д.Дэмбэрэл:-Одбаяр гишүүн асуултаа асууя

Д.Одбаяр:-Асуултын хувьд яахав. Гол нь юу гэхээр гишүүдийн асуулт байгаа асуулт, хариултаас байдлыг ойлгож байгаа юм. Ерөнхийдөө өр үүсэхээс сэргийлж байгаа, урд нь ингээд явж байсан жишиг, тэрнийгээ үргэлжлүүлэх гэж байгаа гэж. Хязгаар нутгийн сумдын иргэдийн ахуйн хэрэглээний гэдгийг бид энэ Бямбацогт гишүүний санаачилсан бүсийн нэмэгдлийн тухай хуулийн төсөл дээр уг нь хамт санаа нь явж байгаа юм. Тэрний маань явц сайн ойлгомжгүй байгаад болохгүй байна. Яагаад энэ  хязгаар сумдын хилийн сумдын 18 гарцаар орж ирж байгаа, зөвхөн иргэдийн шүү дээ, аж ахуйн нэгжийн биш. Иргэдийн ахуйн хэрэглээний цахилгаан эрчим хүчийг гааль, НӨТ-аас чөлөөлөх саналтай суугаад байгаа юм бэ гэхээр тэр хязгаар сумд чинь нийгмийн үйлчилгээ,  бизнес аж ахуйн үйлчилгээ их өндөр өртөгтэй очдог, аймгийн төв юмуу, хот суурин газар сууж байгаа иргэдийн эдэлж байгаа эрхийг тэд эдлэх бас эрх зүйн боломжгүй зүйлүүд зөндөө байгаа юм. Хамгийн наад зах нь гэхэд хилийн сумдын иргэд газар өмчлөх боломж байхгүй. Хилийн бүс гэдгээрээ. Тэгээд сумаасаа нэлээн алс газар зарим сумдын иргэдэд газар олгож байна, өмчлүүлж байна. 

Энэ мэтчилэн амьдралын хэвийн  хөдөлгөөн нь биднийхээс, төвийнхөөс арай саар, удаан, үр дүн амьдрал ахуйг дээшлүүлэх үр дүн гарах нь бага. Ийм зүйл харагдаад байгаа учраас л энэ  ядаж, хэрвээ бүсийн нэмэгдлийн асуудлыг цогцоор нь хэлэлцэх боломжгүй бол зөвхөн цахилгаан эрчим хүчнийх нь асуудлыг гааль, НӨТ-ын татвараас, ахуйн хэрэглээ шүү, компанитай хутгаад будилуулаад байна, хариултан дээр. Ахуйн хэрэглээний, иргэдийн гэр орондоо хэрэглэж байгаа тэрнийг нь чөлөөлье гэдэг ийм хуулийн төслийг боловсруулах ажилд Бямбацогт гишүүн бид нар эхэлчихээд байгаа юм. Энэ дээр мэргэжлийн туслалцаа үзүүлэх хэрэгтэй, Эрчим хүчний газар. Тэрнээс хавар оруулна гэсэн зүйл байхгүй шүү. Ингэж ойлголцъё, ингээд энэ асуудлыг хэлэлцэх эсэхийг нь бид дэмжинэ. Ийм л зүйл яриад байгаа юм. 3 сард хаврын чуулганаар оруулж ирнэ гэдэг бол оройтно. Тэгж явсаар байгаад сүүлдээ хутгалдаад ингээд байхгүй болно. Тэгэхээр энэ дээр мэргэжлийн туслалцаа ойрын хугацаанд өгөх хэрэгтэй шүү. Бид та бүхэнд хандана. Асуулт байхгүй, гишүүд нэлээн асуусан.

Д.Дэмбэрэл:-Зоригт сайд

Даш.Зоригт:-Би түрүүнд Алтангэрэл гишүүн асуухад хэлж байсан. Гол нь энэ удаа баруун бүсийн систем томоохон систем гэдгээр нь оруулж ирж байгаа юм. Зүүн бүсийнхний хувьд бол ялангуяа алслагдсан зүүн бүсэд байдаг сумдуудын хувьд энэ асуудлыг дахин судалж байж, нарийн оруулж ирэхгүй бол аж ахуйн нэгжүүдийн хэрэглээ... импортоор орж ирж байгаа цахилгааныг чинь бид нар энэ хэсэг нь аж ахуйн нэгжүүдийнх, энэ хэсэг нь иргэдийнх гэж ялгаж болохгүй байгаа. Тэр чинь зүгээр л шугамаар ороод ирж байгаа цахилгаан юм чинь. Яг тэр худалдаж авч байгаа хүмүүс дээр  нь НӨТ байгаа шүү дээ, энэ хоёр тусдаа асуудал байгаа байхгүй юу. Өөрөөр хэлбэл, импортоор орж ирж байгаа цахилгааныг чинь бид нар нэг шугамаар ороод ирж байгааг чинь 50 хувь нь аж ахуйн нэгжийнх, 50 хувь нь иргэнийх гэж хувааж чадахгүй. Уг нь таны ярьж байгаа асуудлыг яаж шийдэх ёстой вэ гэхээр тэр иргэд дээр бичиж байгаа НӨТ-ыг тусгайлан авч үзэх ёстой байхгүй юу. Энэ чинь бичилт хийхдээ цахилгаан  худалдаж аваад айл өрх цахилгааныхаа мөнгийг төлөхөд чинь тэр цахилгааны мөнгөн дээр нь заавал 10  хувийн НӨТ бичигдээд байгаа шүү дээ, энийг харин тусгайлан авч үзэх ёстой юм. Импортоор орж ирж байгааг нь биш. Тэгэх юм бол яг нөгөө айл өрхүүд дээрээ асуудал арай өөрөөр тусна л даа. Импортоор орж ирж байгаа цахилгаан дээрээ биш. Тийм учраас энийг бид нар бас тусгайлан дахиад судалж байгаад оруулж ирье гэдэг нь бас ийм учиртай юм.

Д.Дэмбэрэл:-Гишүүд асуултаа асууж, хариултаа авлаа. Үг хэлэх гишүүн байна уу? Тлейхан гишүүн

А.Тлейхан:-Өнөөдөр Монгол Улсын эрчим хүчний хангамжийн хувьд хамгийн хүндрэлтэй байгаа хэсэг бол баруун бүс байгаа юм. Төвийн бүс бол өөрийн эх үүсвэртэй, импортоос дөнгөж 4-5 хувийг нь авч байгаа юм, зүүн бүс бол өөрийгөө хангаж байгаа, баруун бүсийн жилдээ 78 квт цахилгаан аваад, тэрний 55-ыг нь импортоор авч байна л даа, харин сүүлийн үед Дөргөний цахилгаан станц ашиглалтанд орсноос хойш 30 орчим хувийг хангаж байгаа ийм сайн талтай юм. 2005-2008 онд баруун бүсийн импортын цахилгааныг НӨТ, гаалиас чөлөөлж байсан ийм тогтоолтой байсан. Харин 2008 оноос хойш энэ зогсчихсон. Өнөөдрийн байдлаар гааль, НӨТ-ын өр бол 1.6 тэрбум төгрөг хүрсэн ийм байна лээ. Тэгэхээр тэртээ тэргүй төлж чадахгүй байгаа асуудал. Баруун бүс өөрөө 1 квт тутамд 15-16 төгрөгийн татаас авч байгаа, үнийн зөрүү олгож байгаа. Энэ нөхцөлд энийг төлөх боломж байхгүй юм. Тийм учраас энийгээ оруулж ирж байгаа нь цаг алдаж байна, энэ аль эрт хийчих ёстой байсан юм. Одоо цаг алдаж байна. Иймээс энэ асуудлыг шийдэх ёстой гэж үзэж байгаа.

Цаашдаа харин энэ 2015 он хүртэл чөлөөлөгдөж байна, энэ 2015 оноос наана баруун бүсийг импортын цахилгаанаас бүрэн гаргах ийм боломж байгаа юм. Энд харагдаж байгаа 4 төрлийн боломж байна гэж би харж байгаа юм. Нэгдүгээрт, Хөшөөтөд дулааны цахилгаан станц барьж баруун бүсийг хангах боломж харагдаж байгаа юм. Мөн Хотгорын уурхайг түшиглэн цахилгаан станц барьж хангах бололцоо байгаа юм. Энэ хоёр цахилгаан станц барих тухай асуудал яригдаад байгаа боловч ажлын явц их удаан байгаад байгаа юм. Мөн Эрдэнэбүрэнгийн хавцал дээр усан цахилгаан станц барьж хангачих боломж харагдаад байгаа юм. 

Дөрөв дэх нь, төвийн бүстэй холбочих ийм боломж харагдаад байгаа юм. Могойн голын усан цахилгаан станц баригдана, тэгээд Улиастайгаас Дөргөнтэй холбох замаар өндөр хүчдэлийн шугам татах юм бол цахилгаанаар хангаж, үндсэндээ нэгдсэн системийн бодлогын дагуу хийгдэх боломж байгаа гэж ийм мэтийн ийм арга хэмжээг авах юм бол 2015 оноос наана энэ импортын цахилгаанаас хараат бус байдлаас гарч цаашдаа гааль, НӨТ-ын асуудал бүр яригдахгүй болох ийм боломж байгаа юм. Ийм учраас энэ дээр манай Засгийн газар, яам эрчимтэй ажиллаж энэ асуудлыг шийдээчээ гэж хэлэх байна.

Гишүүдийн яриад байгаа импортоор авч байгаа сумыг хангах хэмжээний цахилгааны асуудал, тэр дотроо ахуйн цахилгааныг гааль, НӨТ-аас чөлөөлөх асуудал зөв зүйтэй асуудал байгаа юм. Энэ нь ч гэсэн сая Одбаяр гишүүний хэлж байгаа жишгээр нь заавал дараагийн чуулган гэхгүйгээр ойрын үед хамтран санаачилж, өргөн барьж хэлэлцүүлж,  шийдэх боломжтой гэж үзэж байгаа юм. Тийм учраас энэ тогтоолын төслийг дэмжээд өгөөчээ. Цаашдаа энэ бол бүс нутгийн ард түмний асуудал байгаа юм. Энийгээ энэ 4 жилийн хугацаандаа бүрэн шийдэх боломж байгаа учраас цаашдаа дахин ярихгүйгээр 2015 оноос наана импортын асуудал бүрэн шийдэгдэх боломжтой гэдгийг хэлье.

Д.Дэмбэрэл:-Даваасүрэн гишүүн

Ц.Даваасүрэн:-Тогтоолын төслийг би зарчмын хувд дэмжиж байгаа юм. Тэгэхдээ бид энэ эрчим хүч импортлох асуудал дээр бодлогоо тодорхой болгож явах ёстой юм болов уу гэсэн нэг ийм бодол байдаг юм. Өнөөдөр бид нар урд хөршөөсөө хүнсний болон өргөн хэрэглээний бараа Эрээнээс хамааралтай байна. ОХУ-тай бол нефть бүтээгдэхүүн, яг тэрэнтэйгээ ижилхэн эрчим хүчний хараат байгаа юм. Энийгээ яахав энэ нарийн технологийн асуудал учраас тэр болгон хүмүүс мэддэггүй. Ер нь ТЭЦ-4-ийг нэг блок гэнэт зогсоход л бид нар аваарийн байдалд орж байгаа. Тэгэхээр энэ байдлаасаа бид нар гарах тухай асуудлыг ер нь импортын эрчим хүчийг, ойрын ирээдүйд, ялангуяа уул уурхайн орлого бололцоотой байгаа үед шийдвэрлэх тийм мастер төлөвлөгөөгөө тодорхой болгох зайлшгүй хэрэгтэй. Эгийн голын усан цахилгаан станц бол байх ёстой зүйл. Заавал 100 мгвт-аас дээш усан цахилгаан станцтай байж байж, 100 мгвт-ын 2 блоктой тийм станцтай байх юм бол бид нэгийг нь резервт авч үлдээд, ОХУ-аас Гусинное озеро-гийн шугамаар заавал холбогдох шаардлагагүй болох юм.

Тийм учраас бид нар эрчим хүчний мастер төлөвлөгөөнд Азийн хөгжлийн банктай та бүхэн update хийнэ гэж байна шүү дээ. Шинэчлэл хийх юм байна. Гэхдээ энийгээ яаралтай хийхгүй бол өнөөдөр нэг ийм замбараагүй байдал харагдаад байгаа юм л даа. Хэн дураараа энд тэнд станц барьж болдог,  нэг хятад гүйж ирээд энд барина, тэнд барина гээд гүйж болдог. Тэнд өмнийн  хувь дээр хэн ч станц барина гээд зарлаж болдог. Станц барьж болдог, барьчихсан ч станц бий шүү дээ, мастер төлөвлөгөөнд байхгүй. Тэгэхээр бид нар энэ эрчим хүчний стратегийн  гол салбарынхаа бодлогыг тодорхой болгож явахгүй бол энэ чинь ингээд нөгөө л нэг ОХУ-аас уяатай хэвээрээ л яваад байгаа юм. Намайг байх үед  ч тийм байсан, Оросын цэрэг гарсан, уураа хүрсэн, Гусинное озеро-гийн шугам тасарсан, салхинд унасан гэж хэлсэн. Тэгээд бид нар чинь 2 жил хязгаарлалттай үйлээ үзсэн шүү дээ. Ийм нөхцөл байдал одоо ч гэсэн бэлэн байгаа. 

Тийм учраас би усан цахилгаан станц, Эгийн  голын усан цахилгаан станцыг Зоригт сайд минь, та хэрвээ сайд байх хугацаандаа сайн зүйл хийе гэх юм бол энийг эхлүүлэх хэрэгтэй. Усан цахилгаан станц гэдэг бол тэрнийг асааж ажиллуулахад хугацаа шаарддаггүй. Нүүрсэн дээр ажиллаж байгаа дулааны станцыг чинь зуухыг нь галлаад, нэг блокийг ажилд оруулна гэдэг чинь хэдэн цагийн ажил байдаг учраас аваарийн ситуацийг тэр дор нь намжааж чаддаггүй. Ер нь эрчим хүчний салбарын бүх юм чинь тооцоон дээр тулгуурлаж байгаа. Тэр урсгалууд, энергийн урсгалууд, тэр аваарийн ажиллагааны  тавилын тооцоо бүгд энэ чинь тооцоотой хийгдэх ёстой болохоос биш дурын газар очоод станц тавиад барьчихдаг юм байдаггүй байхгүй юу. Тэр хүчин чадал бүгд техник, эдийн засгийн үндэслэл дээр суурилагдах ёстой. Тэгээд мастер төлөвлөгөөгөө яаралтай хийгээд Их Хурлаар батлуулаад, яг мастер төлөвлөгөөнийхөө дагуу яв. Тэрнээс биш ингээд л дур дураараа нэг нөхөр тэнд станц барина, би бизнес хийнэ гээд ингэж ярьж байдаг тийм орон бол эрчим хүчний салбартаа анхаарал тавьж байгаа улс байдаггүй юм байна лээ. Тэгэхээр энийг бодож энэ мастер төлөвлөгөөнийхөө асуудлыг шийдээчээ гэж хэлэх байна.

Д.дэмбэрэл:-Сайхансамбуу гишүүн

Ш.Сайхансамбуу:-Би ингэж бодож байна. Эрдэс баялаг эрчим хүчний яаманд хандаж. Монгол Улсын эрчим хүчний асуудлыг их олон жил ярьсан. Станц барина, тэнд барина, энд барина, тийм гол дээр ийм усан цахилгаан станц барина гээд яриад л байгаа юм. Яамны хийж байгаа ажлыг, ялангуяа энэ сүүлийн 6 сарын хийж байгаа ажлыг хараад дүгнэж байхад хувийн хэвшлийнхэн рүү нэлээн ажлыг нь дэмжиж орж байгаа юм болов уу гэсэн ийм ойлголт төрсөн байгаа юм. Одоо бид нар Монгол Улсад өнөөдөр цахилгаан станцыг яаралтай түргэн барихгүй юм бол бид нарт орон сууц барих, дэд бүтцээ хөгжүүлэх, алслагдсан байгаа орон нутгуудыг зүүн, төвийн, баруун гээд цахилгаан станцаар хангахад бид нар мэдээж атомын цахилгаан станц барьж чадахгүй нь ойлгомжтой. Усан цахилгаан станц бариад бид нар өвөл, зунгүй Монгол Улсыг цахилгаанаар найдвартай хангана гэж байхгүй. Миний харж байгаагаар бол хамгийн гол барьж авах юм нь юу гэвэл яадаг ч байсан тэргүүний технологи ч бай, хоцрогдсон ч бай, хүрэн нүүрснийхээ ордуудыг түшиглээд эхний ээлжинд 600-гаас доошгүй мгвт-ын хэмжээний ийм цахилгаан станцыг барих ажил дээр манай яам нэлээн сайн ажиллаачээ гэж. Яг станц бариулах, хувийн хэвшлийнхнийг энд татан оролцуулаад юм хийх гэхээр зэрэг яг хууль эрх зүйн орчин нь бас тийм сайн биш байгаа юм. Яам бол өөрөө энэнд бас хүлэгдээд уягдаад байх шиг байгаа юм. Тэгээд засч, янзлах хууль тогтоомж, дүрэм, журам их байх шиг байгаа юм. Энийгээ энэ яам яаралтай оруулаад, ялангуяа хувийн орд дээр түшиглүүлээд хувийн хэвшлийнхнээр цахилгаан станцыг бариулахад яаж түргэн бариулах тэр асуудлыг хууль тогтоомж өөрчлөхөөр байнав, тэрнийгээ яаралтай оруулаачээ гэж.

УИХ-ын гишүүд, хэдэн хүн ярьж байгаад ийм хуулийг нь өөрчлөөд, шинэчлээд өгье гэхээр Засгийн газар өөрсдөө бид нар өөрсдөө оруулна, энэ нь УИХ-ын гишүүд энэнд оролцоод хууль өргөн бариад байх  шаардлагагүй гэсэн ийм хариу өгдөг юм билээ. Тэгэхээр яам өөрөө түргэлээд энийгээ хувийн  хэвшлийнхнийгээ найдаачээ, ялангуяа дотоодынхоо хөрөнгө оруулагч нарыг хувийн цахилгаан станц барьж гэсэн ийм хөрөнгө оруулагч нар зөндөө энэ яамаар явж байгаа шүү дээ. Сая сайд хэлж байна л даа. Цайдамыг түшиглээд станц барих ийм ажиллагаа явагдаж байгаа гэж. Энэ үнэн Улаанбаатар хотод хамгийн ойрхон байрлалтай, 130-аадхан км-ын зайтай ийм нүүрсний орд дахиж гараа ч уу, үгүй ч үү. Энийг түшиглээд энэ дээр байж байгаа хувийн хэвшлийнхнийг тэр ажлыг нь төрөөс дэмжих, дэмжлэгийг нь боловсруулаад энэ хуулиа түргэн оруулаачээ. Хууль эрх зүйн тэр орчинг нь яам өөрийг нь сайн оруулаад өгөөчээ. Уг нь Тлейхан гишүүн бид нар ингээд яриад хууль өргөн барья гэхээр Засгийн газар өөрөө бариулахгүй байгаа юм. Тийм учраас Засгийн газар өөрөө энийгээ хий, нэгдүгээрт.

Хоёрдугаарт, цахилгаан станц барих тохиолдолд түрүүнд Оюунхорол гишүүн хэлээдэхлээ. Тэр оруулж ирж байгаа тоног төхөөрөмж юмнуудыг нь НӨТ-аас нь чөлөөлөх, эхний ээлжинд татварын орчинг нь маш сайн бүрдүүлж өгөх юм бол станц баригдах тийм бололцоо Монгол Улсад байгаа. Бас гаднын гар хөрөнгө хараад байх тийм шаардлага байхгүй. Дотоодын хөрөнгө босгочих ийм компаниуд олон бий шүү гэдгийг л яаманд би хандаж хэлмээр байна.

Д.Дэмбэрэл:-Гишүүд үгээ хэллээ. Санал хураалт явуулъя. Хэлэлцэх эсэх асуудлаар. Нэмэгдсэн өртгийн албан татвараас чөлөөлөх тухай, Гаалийн албан татвараас чөлөөлөх тухай хуулийн төслийг хэлэлцэх нь зүйтэй гэсэн Байнгын хорооны саналаар санал хураалт явуулж байна.

Санал хураалтад 44 гишүүн оролцож, 37 гишүүн зөвшөөрч, 84.1 хувийн саналаар гишүүд хэлэлцэх нь зүйтэй гэж үзлээ.

Энэ асуудлыг хэлэлцэх нь зүйтэй гэж үзсэн учраас анхны хэлэлцүүлэгт бэлтгүүлэхээр Төсвийн байнгын хороонд шилжүүллээ.


Хоёр. Нийтийн албанд нийтийн болон хувийн сонирхлыг зохицуулах, сонирхлын зөрчлөөс урьдчилан сэргийлэх тухай хууль болон
Авлигын эсрэг, Төрийн албаны тухай, Эрүүгийн хуульд нэмэлт, 
өөрчлөлт оруулах тухай хуулийн төслүүд /анхны хэлэлцүүлэг/

Дараачийн асуудалдаа оръё. Нийтийн албанд нийтийн болон хувийн сонирхлыг зохицуулах, сонирхлын зөрчлөөс урьдчилан сэргийлэх тухай, Төрийн албаны тухай хуульд өөрчлөлт оруулах тухай хуулийн төслүүдийн анхны хэлэлцүүлгийг явуулна. 

 Төрийн байгуулалтын байнгын хорооны санал, дүгнэлтийг УИХ-ын гишүүн Су.Батболд гишүүн танилцуулна. Батболд  гишүүнийг индэрт урьж байна.

Су.Батболд:-Улсын Их Хурлын дарга, эрхэм гишүүд ээ,

Нийтийн албанд нийтийн болон хувийн сонирхлыг зохицуулах, сонирхлын зөрчлөөс урьдчилан сэргийлэх тухай хууль болон Авлигын эсрэг, Төрийн албаны тухай, Эрүүгийн хуульд нэмэлт, өөрчлөлт оруулах тухай хуулийн төслүүдийн хэлэлцэх эсэх асуудлыг Улсын Их Хурлын чуулганы 2010 оны 12 дугаар сарын 30-ны өдрийн нэгдсэн хуралдаанаар хэлэлцэж, анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ.

Байнгын хороо 2011 оны 10 дугаар сарын 19-ний өдрийн хуралдаанаараа төслийн анхны хэлэлцүүлгийг хийж дараахь санал, дүгнэлтийг Улсын Их Хурлын чуулганы нэгдсэн хуралдаанд танилцуулж байна.

Төрийн байгуулалтын байнгын хорооноос дээрх хуулийн төслүүдийг анхны хэлэлцүүлэгт бэлтгэх үүрэг бүхий Ажлын хэсгийг Улсын Их Хурлын гишүүн Су.Батболдоор ахлуулан ажлуулсан бөгөөд энэ хугацаанд ажлын хэсэг 3 удаа хуралдлаа.

Улсын Их Хурлын гишүүн Х.Тэмүүжин ажлын хэсгээс "Нийтийн алба" гэснийг "Төрийн алба" гэж өөрчлөх санал оруулсан дээр саналаа хэлж цөөнх боллоо.

Улсын Их Хурлын гишүүн Д.Лүндээжанцан, Ж.Батсуурь нар төслийн 7.1-д Улсын Их Хурал, Засгийн газар, шүүх нэг байранд байрлахыг хориглоно гэснийг хасах гэсэн санал гаргасныг Байнгын хорооны хуралдаанд оролцсон гишүүдийн олонхи дэмжлээ.  

Байнгын хорооны хуралдаанд оролцсон Улсын Их Хурлын гишүүд Төслийн эцсийн хэлэлцүүлгийн шатанд хууль хоорондын уялдааг хангах шаардлагыг харгалзан  зарим зүйл, заалтыг дахин нягтлан үзэх нь зүйтэй гэсэн  санал хэллээ. 

Уг хуулийн төслийг дагалдан өргөн мэдүүлэгдсэн Авлигын эсрэг болон Эрүүгийн хуульд нэмэлт, өөрчлөлт оруулах тухай хуулийн төслүүдийг эрхлэх асуудлын хүрээний дагуу Хууль зүйн байнгын хорооны хуралдаанаар хэлэлцүүлэх нь зүйтэй гэж үзсэн болно.

Дээрх хуулийн төслүүдийг Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж Байнгын хорооны хуралдаанд оролцсон гишүүдийн олонхи дэмжлээ.

Улсын Их Хурлын эрхэм гишүүд ээ,

Нийтийн албанд нийтийн болон хувийн сонирхлыг зохицуулах, сонирхлын зөрчлөөс урьдчилан сэргийлэх тухай хууль болон Төрийн албаны тухай хуульд өөрчлөлт оруулах тухай хуулийн төслүүдийг анхны хэлэлцүүлэгт бэлтгэсэн Төрийн байгуулалтын байнгын хорооны санал, дүгнэлтийг хэлэлцэн, шийдвэрлэж өгөхийг Та бүхнээс хүсье. Анхаарал тавьсанд баярлалаа.

Д.Дэмбэрэл:-Батболд гишүүнд баярлалаа. Хууль зүйн байнгын хорооны дүгнэлтийг сонсъё. Байнгын хорооны дүгнэлтийг Одбаяр гишүүн танилцуулна. Одбаяр даргыг индэрт урьж байна.

Д.Одбаяр:-УИХ-ын дарга, эрхэм гишүүд ээ,

Монгол Улсын Их Хурлын гишүүн Тэмүүжин нарын 9 гишүүнээс УИХ-д өргөн мэдүүлсэн Нийтийн албанд нийтийн болон хувийн сонирхлыг зохицуулах, сонирхлын зөрчлөөс урьдчилан сэргийлэх тухай хуулийн төсөлтэй холбогдуулан боловсруулсан... 

Д.Дэмбэрэл:-Байнгын хорооны санал, дүгнэлтээс асуух асуулттай гишүүн байна уу? Ганхуяг гишүүн асуултаа асууя.

Д.Ганхуяг:-Энэ аль хууль нь явж байна? Авлигатай тэмцэх  хууль нь явж байна уу, Нийтийн албанд нийтийн болон хувийн сонирхлыг зөрчлөөс урьдчилан сэргийлэх нь явж байна уу? 

Д.Дэмбэрэл:-Бишээ, сая Төрийн байгуулалтын байнгын хорооны санал, дүгнэлт уншсан. Нийтийн албанд нийтийн болон хувийн сонирхлыг зохицуулах, сонирхлын зөрчлөөс сэргийлэх тухай асуудлаар явж байна.

Д.Ганхуяг:-Нэг асуулт байна. Хууль санаачлагч болон Байнгын хороон дээр юу гэж үзсэн бол гээд ганцхан асуулт байна. Сүүлийн үед улс төрийн намын удирдлага ч гэдэг юмуу,  холбогдох байгууллагаас албан тушаалтан, тухайлбал томилогддог, нэлээн  өндөр зэрэглэлийн албан тушаалтан гэдэг юмуу даа, ийм хүмүүсийг албан тушаалд томилохдоо намдаа орлого оруулах гэсэн ийм байдлаар томилдог гэсэн ийм албан бус яриа яваад байдаг л даа. Энэнтэй холбоотой зохицуулалт энэ хуулийг харахаар сайн харагдахгүй л байгаад байгаа юм. Энийг яаж зохицуулах ёстой юм бол? Ийм асуудлыг яаж зохицуулсан байдаг юм бол?

Улс төрийн нам мөнгөтэй байгаа нь ойлгомжтой байгаад байгаа юм. Явуулж байгаа үйл ажиллагаа, хэвлэл, мэдээллийн  хэрэгслийг эзэгнэж байгаа байдал эд нараас нь. Тийм учраас баялгийн мөнгө ч юмуу, эсвэл татвар төлөгчдийн хөрөнгө, ийшээ урсаад байж болохгүй л дээ. Энэ талын асуудал ямар байдлаар туссан бол. Жишээлбэл, бид нар 2008 оны сонгуулийн Сонгуулийн ерөнхий хороонд өгсөн тайланг харахаар газар тэнгэр шиг өөр юм байгаа шүү дээ. Нэг нэр дэвшигч жишээлбэл, 10 хүрэхгүй сая төгрөг зарцуулсан ч гэж байх шиг. Энэ талын хязгаарлалтыг яаж тусгаж өгсөн бол гэж асуух гэсэн юм.

Д.Дэмбэрэл:-Байнгын хорооны дарга хариулна.

Ж.Сүхбаатар:-Энэ асуудал бол яг шууд утгаар нь та сонгуульд нэр дэвшигчтэй холбоотой асуудал, сонгуулийн дараа үүсч байгаа албан тушаалтай холбоотой улс төрийн авлигын тухай асуудлыг хөндөж байна гэж ойлгож байна. Тэгэхээр яг бидний энэ өргөн бариад манай Байнгын хороогоор хэлэлцүүлж байгаа энэ хуулиар бол энэ асуудлыг нь зохицуулж байгаа юм. Ер нь энэ ардчилсан нийгэмд хувийн сонирхол байна. Хувийн сонирхол нь энэ ардчилсан нийгэмд чинь бас байхаасаа гадна, энэ хувийн сонирхлоороо дамжуулаад тодорхой этгээд төрийн албанд гэдэг юмуу төрийн ажил үйлчилгээг явуулж байгаа юман дээр найз нөхөд, төрөл садан, ах дүү амраг садан, сонгуульд нэг намынхан гээд улсууд төрийн албанд сүлжээ байгуулах замаар төрийн албыг олон нийтэд үйлчилдэг биш болгож хувиргаж байна гэдэг нь ерөнхийдөө бараг харагдаад байгаа. Тэрнийгээ хэлэхдээ хуулийн хүрээнд гэж ярьдаг. Бид нарын сонирхлын зөрчлийг зохицуулах асуудал орж ирж байгаа юман дээр танд хувийн сонирхол байна. Янз бүрийн асуудлаар та танил тал, найз нөхөд, янз бүрийн хийж байгаа ажил холбоотой асуудлаар та олон хүнтэй үүрэг харилцаанд орно, байна. Энийг ойлгож байна.

Тэгэхээр олон нийт бид нарт, төрд итгэхгүй байгаад энэ нэр хүнд нь унаад байгаа төрд итгэх итгэл дэмжлэг буураад байгаа нөхцөлд гол юм яг эндээс хамаараад гараад байгаа учраас та хуулийн хүрээнд гэж ярихаасаа илүүтэй хуулийн дагуу ажиллаж сур. Тэгэхээр юу гэхээр зэрэг сонирхлын мэдүүлэг гэдэг ийм зүйлийг бид хэд гаргаж ирж байгаа юм. Би жишээлбэл, УИХ-ын 2008 оны сонгуульд орж байхдаа төрийн өндөр албан тушаалтнуудын сонирхлын мэдүүлгийн асуудлаар ярьж явсан. Жишээ нь, энэ бол чиний эргэн тойрны хүмүүс сонгуульд нэр дэвшээд явж байх үед нэг өөр байна. Албан тушаалд очсон хойноо чи яг эргэн тойронд чинь таньж мэдэх улсууд чиний ажиллаж байгаа ажил албаны хүрээнд ямар ажил албан тушаалд байгаа тухай энэ мэдүүлгээрээ өөрөө мэдүүлж болно. Үгүй бол тодорхой ажил үйлчилгээг чи хийгээд явж байхад  тэр асуудал дээр, тэр хүмүүстэйгээ харилцаанд орох тохиолдолд та сонирхлын зөрчлөө зохицуулаад, зайлсхийх гэдэг юмуу, иймэрхүү асуудлыг нь зохицуулж байгаа юм.

Яг таны хэлээд байгаа тэр анхдагч буюу сонгуулийн үед хүмүүст албан тушаал амладаг энэ юмыг хоёр янзын аргаар  шийдэх ёстой байгаа юм. Улс төрийн нам өөрөө ил тод болоод сонгуульд өрсөлдөж байна. Манай намын тэр тэр албан тушаалтнууд сайдын төлөө тэр улс төрийн бодлогыг хэрэгжүүлнэ гэдэг нь тодорхой ард түмэндээ зарладаг. Тийм тийм улсууд. Яагаад гэвэл бид ийм бодлогыг хэрэгжүүлэх гэж байгаа учраас гэж.

Тэгвэл яг таны саяны нөгөө хэлдгээр миний сонгуульд явсан учраас чамайг би тэр тэр байгууллагад албан тушаалд өгнө, барина гээд  ингэж байгаа энэ зүйлүүд бол угаасаа улс орнууд улс төрийн авлигад тооцож байгаа юм. Тэгэхээр энэнтэй тэмцэх олон аргууд байна л даа. Энэ бол сонирхлын зөрчил нэг хэсэг нь болж байна. Ёс зүйн асуудал нэг хэсэг нь болж байна. Авлигын эсрэг хууль тогтоомж нэг хэсэг нь болж байна. Эрүүгийн хууль нь бас нэг хэсэг нь болж байна ч гэдэг юмуу ийм олон талын тор татаж байж, энэ олон талын хориглолт, хязгаарлалтын дунд энэ торны чинь дунд энэ олон юм бас хязгаарлагдаж байх ёстой гэсэн энэ хүрээнд хийгдэж байгаа. Энэ бол нэг л том тор нь. Торны нэг том хэсэг нь. Энэ олон болгон орж байгаа. Энэ бол өөрийнхөө яг зохицуулах хүрээндээ сонирхлын зөрчлийн мэдүүлэг, сонирхлын зөрчил гэдэг агуулгаараа орж ирж байгаа. Таны хэлдгээр бол сонгуулийн үед амлаж байгаа юм хум гэдэг нь яг шууд бас зохицуулагдаж байгаа асуудал биш, гэхдээ нэр дэвшиж байгаа юмуу, улс төрд орж байгаа хүмүүс ийм хуультай шүү гэдгийг ойлгож мэдрэх ёстой.

Ер нь сонгуулийн санхүүжилтийн асуудал, улс төрийн намын санхүүжилтийн асуудлыг тусад нь ярих ёстой. Энүүгээр бас хааж өгөх ёстой юм. Мөнгөтэй л холбоотой.

Г.Батхүү:-Ганхуяг гишүүн тодруулъя.

Д.Ганхуяг:-Төрийн алба, нийтийн алба талаас нь л яриад байгаа юм л даа. Овоо анхдагч уу, овоон дээр суусан шувуу анхдагч уу гэдэг ийм л өнцгөөс нь асуусан юм. Гэхдээ ерөнхийдөө дэлгэрэнгүй хариулсанд баярлалаа. Хамгийн гол нь ийм асуудал болоод байгаа юм. Нэгдүгээрт, сонгуулийн дараа, жишээлбэл, парламентад олонхи болсон улс төрийн хүчин ч юмуу, албан тушаалд  тавихдаа намдаа мөнгө өгөөрэй гээд тавьдаг. Тэгэхээр энэнд алинтай нь хариуцлага тооцох ёстой юм, төрийн албан  хаагчтай нь хариуцлага тооцно гэвэл энэ хуулиар. Намыг нь яах ёстой юм. Яг энэнтэй адилхан нөгөө нэг хувилбар нь стратегийн том ордууд дээр гаднын хөрөнгө оруулагчтай гэрээ хийхдээ жишээлбэл, улс төрийн намд хандив авах нөхцөлтэйгээр хийж барьсан тохиолдолд яах ёстой юм. Сонирхлын зөрчил бол хамгийн гол нь өнөөдөр эдийн засаг тэлж байгаа, баялаг ихтэй энэ улс орны тухайд хувийн сонирхлыг төрийн сонирхолтой холихгүй байх энийг л зааглаж өгч байгаа гэж ингэж ойлгоод байгаа юм л даа. Жишээлбэл, энэ дээр улс төрийн намд нь арга хэмжээ авах юмуу, эсвэл  татвар төлөгчдийн  хөрөнгөнөөс намдаа хандивласан хүнд нь арга хэмжээ авах юмуу, яах юм?

Сонгуулийн санхүүжилт бол ойлгомжтой л байгаа шүү дээ. Парламент дахь олонхи нэг нэр дэвшигч нь 11 сая төгрөг зарцуулсан ч юмуу, ийм байгаа тохиолдолд яах ёстой юм? Ийм үйл ажиллагааг зохион байгуулсан намын удирдлага яах ёстой юм гээд. Тэгэхээр өнөөг хүртэл явж ирсэн, болж бүтэхгүй байгаа зүйлийг засч, сайжруулахын  төлөө л хууль гарах ёстой болов уу гэж ингэж ойлгоод байна л даа. Эдгээр асуудлын зарим нь энэ хуультай холбогдоод, зарим нь таны хэлдгээр улс төрийн намын санхүүжилт, сонгуулийн санхүүжилттэй холбогдож байна гэж ингэж ойлгож байна.

Төрийн албан хаагч, нийтийн албан хаагч гэдэг талаасаа ийшээгээ холбогдоод байна гэж ингэж ойлгоод байгаа юм л даа. Яг ойлгомжтой заалт байвал хариулж өгвөл зүгээр байна гэж ингэж хэлэх байна.

Г.Батхүү:-Сүхбаатар дарга ойлгомжтой заалт байвал товчхон хариулъя.

УИХ-ын гишүүн Я.Батсуурийн урилгаар Говьсүмбэр аймгийн ахмадын төлөөлөл чуулганы үйл ажиллагаатай танилцаж байна. Та бүхэнд эрүүл энх, аз жаргал, хамгийн сайн сайхан бүхнийг хүсье.

Ж.Сүхбаатар:-Энэ асуудал дээр Тэмүүжин гишүүн нэмж тодруулга хийнэ биз. Би Ганхуяг  гишүүний санааг ойлгож байна. Ганхуяг гишүүний яриад байгаа, хөндөөд байгаа асуудал бол тэр яг санхүүжилттэй холбоотой байгаа юм. Хүмүүс мөнгө авсныхаа төлөө, авахын төлөө л саяны асуудлыг гаргаад байгаа шүү дээ, сонгуульд нэр дэвшиж байх үедээ, сонгуулийн дараа ч тэр. Тэгэхээр яг энэ дээр манай Төрийн байгуулалтын байнгын хороо ер нь нэг асуудлаар бэлтгэж байгаа гэж ойлгож болно. Хавар бид нар НҮБ-ын Хөгжлийн хөтөлбөртэй хамтраад жижигхэн төсөл хийсэн. Энэ бол улс төрийн намын санхүүжилт олон улсын хэмжээнд ямар байгаа юм, ерөнхий загварыг нь гаргачихсан байгаа. Бэлтгэгдчихсэн байгаа. Энэ ондоо сонгуулийн хууль руу анхаарал тавиад байгаа учраас энэ асуудлыг яриагүй байна.

Ер нь хамгийн гол асуудал бол энэ мөнгөн дээр дамжиж байгаа хяналтыг л тавих ёстой байгаа юм. Мөнгө нь цэвэр мөнгө байх юм бол бохир мөнгө нэр дэвшилтэнд гэдэг юмуу, сонгуулийн юманд л орохгүй байх юм бол энэ олон юмнууд ерөнхийдөө эх үндэс нь таслагдчихдаг гэж үздэг л дээ. Тэгэхээр яг энэ асуудал дээр яг тэр нэр дэвших үеийн гэдэг юмуу, улс төрийн мөнгө цаасны асуудал яг энд шууд орохгүй байгаа, та сая хэлж байна. Тэрний заалтыг хэрвээ гаргана гэх юм бол бид нар Улс төрийн намын тухай хууль, Сонгуулийн тухай хууль, мөн Авлигын эсрэг хууль, Эрүүгийн хууль гэсэн энэ хуулиудаар энэ асуудал яг яригдах ёстой. Яг тодорхой заалт нэрлээч гэвэл. Энэ дээр Тэмүүжин гишүүн нэмж хэлэхгүй юу, хууль санаачлагчийн хувьд.

Г.Батхүү:-Тэмүүжин гишүүн товчхон хариулъя.

Х.Тэмүүжин:-Ганхуяг гишүүний асууж байгаа асуудлыг энэ хуулиар зохицуулах гэж бас нэлээн олон зүйл заалтан дээр хийж өгсөн юм. Сонирхлын зөрчлийн хуулин дээр үндсэндээ 3 сонирхлыг ялгаж өгч байгаа. Нийтийн сонирхол, хувийн сонирхол, тусгай сонирхол гээд. Яг хувь хүний сонирхлын үүднээс нь харахад хувийн биш харагдаж байгаа боловч нийтийн сонирхлын үүднээс харахад бас нийтийн сонирхол биш харагддаг ийм сонирхлын бүлгүүд байж байгаа. Жишээ нь, намын сонирхол. Намын эрх ашиг гэдэг юмуу, нутгийн зөвлөл гэдэг юмуу нэг ийм. Ийм зүйлүүдийг төрийн албан тушаалтанд 6.4-өөр бас хязгаарлаж өгч байгаа. Хойно сонирхлын зөрчлийн мэдүүлэг дээр бас энэ зохицуулалтууд өөрөө орж ирж байгаа. Төрийн албан тушаалтан тодорхой шийдвэр гаргахдаа нэг нутгийн, намын гэдэг юмуу, тэгж харагдаж болохуйц хүнд тендер өгдөг. Ямар нэгэн мөнгө олоход бизнесийн боломжийг төрийн шийдвэрээр олгож өгдөг байгаа нөхцөлд, энэ бол бол сонирхлын зөрчилтэй гэж харагдахуйц байна, ойлгогдохуйц байна гэдэг зохицуулалтаараа албан тушаалтан тайлбар хийдэг үүрэгтэй болж орж байгаа. Тэрэн дээр нь ямар нэгэн авлигын юмуу, сонирхлын зөрчлийн хэлбэр байна гэж үзэх юм бол Авлигатай тэмцэх газар цааш нь шалгах боломж бас энэ хуулиараа нээгдэж өгч байгаа юм.

Авлигын зөрчил байна гэж тооцох юм бол энэ хуулийг дагалдан өөрчлөгдөж байгаа Авлигын эсрэг хуулин дээр хариуцлага нь заагдаад, албан тушаалаас нь бууруулах, албан тушаалаас зайлуулах гэсэн хариуцлага нь заагдаж өгч байгаа. Шүүх дээр бас авлигын орчинд зөрчилтэй шийдвэр гарчихсан байгаа бол тэр шийдвэрийг хүчингүй болгох бас заалт ороод ирж байгаа юм. Ийм байдлаар зохицуулалтууд нэлээн нарийн орж өгсөн, төрийн албан хаагч, нийтийн албан  хаагчийнхаа хувьд албан тушаалаасаа зайлуулагдах хүртэл арга хэмжээ авагдахаар бас хариуцлага нь тодорхойлогдож өгч байгаа. Тэгэхдээ наад асуудал нь үндсэндээ энэ хуулиар Авлигын эсрэг хуулиар, нөгөө талдаа бас Эрүүгийн  хуулиар зохицуулалтууд нь орж өгч байна гэж ойлгож болно.

Г.Батхүү:-Бямбацогт гишүүн асуултаа асууя

С.Бямбацогт:-Сая хууль санаалагчид хариулж байна л даа. Хүнд сонирхол байдаг, хүсэл байдаг гэж. Мэдээж хүсэлгүй, сонирхолгүй хүн байхгүй. Тэгэхээр албан тушаалын сонирхолтой, эд хөрөнгийн сонирхолтой, өөр бусад янз бүрийн сонирхолтой хүмүүс, ер нь хүн болгон л сонирхолтой. Тэгэхээр энийг л энэ хуулиар зохицуулах гэж байгаа юм шиг. Тэгээд энэ хуулиар зохицуулахдаа сонирхлын зөрчил гэж нийтийн албан тушаалтан, албаны бүрэн эрхээ хэрэгжүүлэх үед түүний хувийн сонирхол, нийтийн сонирхолтой зөрчилдөх болон албан үүргээ тэгш шударгаар хэрэгжүүлэхэд харшаар нөлөөлж болохуйц нөхцөл байдлыг хэлнэ гэж байгаа юм л даа. Тэгэхээр хүний тэр хүсэл сонирхлыг л энэ хуулиар нэлээн хязгаарлах гэж байгаа юм байна гэж ойлгож байна.

Энэ дээр ярих гээд байгаа зүйл юу гэхээр өнөөдөр Монгол Улсын Их Хурлын гишүүдийн, одоо төрийн өндөр албан тушаалтан гээд 76 гишүүний 54 нь ямар нэгэн байдлаар компанийн  хувьцаа эзэмшдэг байгаа, компанийн хөрөнгө эзэмшдэг. 76 гишүүний 54 нь. Энэ бас сонирхлын зөрчилтэй болох уу? энэ дээр ямархуу байдлаар зохицуулагдах юм бол? Төрийн өндөр албан тушаалтан нийтдээ 200 гаруй хүний яг 50 хувь нь аль нэгэн компанийн  хувьцаа эзэмшиж байгаа.  Хувьцаа эзэмшинэ гэдэг чинь бас хөрөнгөтэй байх, орлоготой болох, ашиг авах тийм сонирхолтой байна гэсэн үг шүү дээ. Тэгэхээр энийг яаж зохицуулах юм бол, тэгэхээр бүгдээрээ бид нар энд суучихаад 76 гишүүний 54 нь сонирхлын зөрчилтэй болчих уу?

Дараагийн нэг асуулт, сонирхлын зөрчилтэй гэж ойлголцох нөхцөл байдал гээд. Энд албан тушаалтан өөрийн нэг ангид сурч байсан болон сурч байгаа этгээд, мөн гишүүнчлэлд нь хамардаг холбоо, сан, хамтын шийдвэр гаргадаг байгууллага, тэдгээрийн гишүүд, нэг нутгийн хүн гээд дээрээс нь эхнэр, нөхөр, эхнэр, нөхрийн хамаатан садан, бүр худ ураг гээд бүгд орчихсон байгаа юм л даа. Монгол чинь жижигхэн юм чинь ямар нэгэн байдлаар л харилцаанд ордог шүү дээ. Яах аргагүй өнөөдөр надад эрх мэдэл, хүн ажилд авах томилох эрх мэдэл байх юм бол хэн нэгэн хүн ирэхэд би томилж болно. Гэтэл энийг ерөөсөө хориглоно гээд иймэрхүү хэт юу гэдэг юм, төрийн албан хаагчдын үйл ажиллагаа явуулахад хэт тийм боомилсон маягаар хуулийн зохицуулалт ороод байна уу, үгүй юу, энийг бас тодорхой хариулж өгөөчээ, ямархуу байдлаар энийг яаж зохицуулах юм бэ? 

Гуравдугаарт,  нийтийн алба гэсэн байгаа юм. Төрийн алба. Яг ингээд хуулийн агуулгыг үзэх юм бол төрийн албан хаагч улс төрийн болон тусгай, төрийн үйлчилгээний удирдах албан тушаалтнууд хамаарна гэсэн мөртлөө энэ нийтийн албанд хамаарна гээд байгаа юм. Яагаад төрийн алба гэхгүй нийтийн алба гээд байгаа юм бол, энийг бас нэг хариулж өгөөчээ гэсэн гурван асуулт байна.

Г.Батхүү:-Байнгын хороо хариулах уу?

Ж.Сүхбаатар:-Бямбацогт гишүүн яг үнэхээр чухал асуудлыг л хөндөж байна л даа. Яг таны хэлээд байгаа асуултын хүрээний л асуудлуудыг хөндөж байгаа, нэг.

Хоёрдугаарт, хувьцаа эзэмшинэ гэдэг бол сонирхлын зөрчилд орж байна гэсэн үг биш шүү дээ. Ер нь Монгол Улсын иргэн хүн Монгол Улсын Үндсэн хуульд зааснаар бас төрийн албанд буюу нийтийн албанд тэгш боломжтой орохоосоо гадна мэдээж өөрийнхөө амьдрал ахуй, аж ахуйг эрхлээд, амьдрал ахуйгаа хөгжүүлээд, цэцэглүүлээд, амьдралаа аваад явах сонирхол байна шүү дээ. Гэр бүлд нь ч бай. Тэгэхээр хамгийн гол юм нь та төрд орж байгаа бол тодорхой хязгаарлалтанд орно. Төрд гэдэг нь олон түмэнд үйлчилгээ үзүүлэх албан тушаалд та бид нар чинь өөрсдөө сайн дураараа орж байна шүү дээ. Би иргэндээ үйлчилмээр байна. За яахав зарим хүн янз бүрээр шүүмжилдэг байж болно. Гэхдээ гаднын орнууд бидний ойлгоод байгаа төр гэдэг бол бид нар чинь хууль номын, шинжлэх ухааны юмаар төр гээд аймаар юм яриад байгаа болохоос биш яг нарийндаа бол сая яг таны төгсгөлийн асуулттай холбоотойгоор нийтийн алба, төрийн алба гээд яваад байна гэж байна л даа. Тэгэхээр энэ социализмын үеэс нэг ийм ойлголт бий болчихсон. Төр бүгдийг мэднэ. Хүнд хувийн юм юу ч байж болохгүй. Хувийн юм байж болохгүй учраас хувийн ашиг сонирхол байж болохгүй учраас хувийн юм байхгүй учраас нийтийн юм болоод явчихна, нийтийн юм гэдэг нь юу юм бэ гэхээр улсын буюу улсын юм гээд юу болоод явах юм гэхээр төрийн юм болоод явчихдаг байхгүй юу.

Яг энэ нэр томъёогоор явж явж байгаад Орос, Монгол эд  нарт государственная служба гээд монголоор төрийн алба гээд үг нь үлдчихсэн явж байгаа. Бусад улс орнуудыг үзэхээр зэрэг public service, siemens service гээд яг англи үгээрээ тэгж явж байгаа. Тэр нь яг монгол үгэн дээр махчилсан утгаараа бол  иргэнд үзүүлэх үйлчилгээ, нийтэд үзүүлэх үйлчилгээ гэсэн нэртэй л байхгүй юу,  төрийн алба гэж үг байхгүй. Яг үгээрээ бол. Тэгэхээр бид нар энэ Монгол Улсын Үндсэн хууль хэдийгээр маш олон зүйлээр дэвшилттэй боловч хуучин нийгмийн яг нэр томъёонууд байж байгаа юм. Засгийн газрын алба гээд ангилал байна л даа. Тэгэхээр энэ бол нэр томъёоны хувьд хувьсгал хийж байгаа биш, сэтгэлгээний хувьд хувьсгал хийх ийм агуулгатай байгаа. Яагаад тэгж байна гэхээр иргэнд хамаагүй л болчихож байгаа байхгүй юу, муусайн төрийнхөн гээд. Сүүлийн үед ярьж байна шүү дээ. Иргэний нийгмийн би төлөөлнө, төрийн албанаас хүн орж байгаа юм бол иргэний нийгмийн байгууллагаас орно ч гэж байх шиг. Яг нарийндаа бол яриа нь их марзан яриа шүү дээ. Иргэний нийгмийг хэн ч төлөөлдөггүй, иргэний төлөөлөл гэдэг чинь явж явж УИХ-д байгаа хүмүүс чинь л иргэний төлөөлөл болдог шүү дээ, ер нь. Ярьж байгаа яриа маань хүртэл буруу яваад байгаа байхгүй юу.

Тэгэхээр зэрэг энэ агуулгыг бид засаад энэ чинь төрийн биш нийтийн алба болоод явчих юм бол нийтийн албанд ажиллаж байгаа хүнийг чинь хүн чи муу төрийн амьтан гэж ярихгүй шүү дээ. Энэ чинь надад үйлчлэх гэж байгаа албаны хүн, татвар төлөгчдийн мөнгө авч байгаа, чи надад сайн үйлчлээч гэдэг асуудал тавих байхгүй юу, дайсагнасан үзэл хандлага байхгүй болчихно шүү дээ. Тэгэхээр яг саяны таны хэлж байгаа асуудал дээр нийтэд үйлчилгээ үзүүлэхээр орж байгаа учраас таны албан үүрэг, хүлээсэн үүрэгт харшлах аливаа нөхцөл байдлыг та гаргахгүй байгаачээ гэж байгаа юм. Таны хувьцаа эзэмшиж байгаа чинь жишээ нь, зүгээр хувьцаа эзэмшээд та ахуй амьдралаа аваад ингээд явж байхад таны эрхэлж байгаа ажилд ёс зүйн болон яг хийж байгаа ажилд чинь зан авир, хийж байгаа бүх юманд чинь нөлөөлөхгүй байх юм бол тэр асуудал бол тэр хүний хувийн л асуудал шүү дээ. Тэр хүний хувийн асуудал. Харин хэзээ нийтэд харшлах байдал бий болох вэ гэхээр албан үүргээ гүйцэтгэж явж байгаад шийдвэр гаргах гэж байгаа үедээ. Таны хэлж байгаагаар ажилд томилох гэж байгаа үедээ, нийтэд үйлчилгээ үзүүлэх гэж байгаа үедээ та илүү та танил тал хараад юмуу, илүү л нөгөө хүнд би таньдаг учраас гэдэг юмуу хандлага руу орчих вий гэдэг үүднээс нь энэ сонирхлын зөрчлийн мэдүүлэг, одоо байгаа хөрөнгө орлогын мэдүүлэг, тэгээд дээр нь байгаа ёс зүйн хэм хэмжээ гэсэн ийм юмнуудаар ороод та өндөр соёлтой, өндөр ухамсартайгаар өөрийгөө энэ олон хориглолт, хязгаарлалтыг зөрчихгүйгээр аваад явах юм бол олон түмэн танд итгэнэ. Танд итгэсэн учраас та тэр ажил албаныхаа үүргийг шударгаар, үнэнчээр биелүүл. Тэгвэл иргэд амар амгалан тайван байна. Тэгэх юм бол.../минут дуусч микрофон хаагдав/

Г.Батхүү:-Батболд гишүүн нэмж хариулъя.

Су.Батболд:-Энэ хууль бас их шинэлэг ойлголттой тийм хуулиуд юм. Манай Төрийн байгуулалтын байнгын хороон дээр ажлын хэсгийг нь би ахалж  ажиллаад бүтэн жил энэ дээр суусан л даа. Бас шууд хүлээж аваад ойлгоход нэлээн хүндрэлтэй, шинэ нэр томъёотой, одоо үйлчилж байгаа Авлигын эсрэг  хууль ч байдаг юмуу, бусад төрийн албан хаагчийн эрх зүйн зохицуулалттай холбоотой хуулиудтайгаа бас нэлээн зөрчилтэй гэж хэлэхүйц ийм хууль байсан. Тэгээд бид нар энийг бүтэн жилийн  хугацаанд хэлэлцэж байгаад, нэлээн их ярилцаж байгаад жилийн дараа л чуулган руу оруулж ирж байна л даа. Тэгэхээр энэ дээр бас манай гишүүд бас нэлээн сайн лавлаж асуугаарай. Ойлгомжгүй байгаа зүйлүүд, бусад хуулиудын зохицуулалттай зөрчилдсөн болон давхацсан зүйл байгаа учраас нэлээн сайн асуугаарай гэж хэлэх гэсэн юм.

Бямбацогт гишүүний асуултанд хариулахад улс төрийн албан тушаалтан буюу төрийн өндөр албан тушаалтын хувьд бид нар арай өөр зохицуулалтаар явж байгаа шүү дээ. УИХ дээр бид нар хөрөнгө орлогын мэдүүлгээс авахуулаад Авлигын эсрэг хууль, мөн УИХ-ын ёс зүйн кодекс, ёс зүйн дүрмээрээ зохицуулагдаад явж байгаа. Тэрэн дээр бид нарын бүх юм нээлттэй, тийм зүйл явж байгаа. Ёс зүйн дүрмийнхээ хэрэгжилтийг хангаад явах юм бол энэнтэй холбоотой, ашиг сонирхлын зөрчилтэй холбоотой зүйлүүдийг нэлээд их хэмжээгээр цэгцлээд явчих учиртай. Энэ гарч байгаа хууль маань ихэнхдээ төрийн захиргааны албан тушаалтандаа нэлээн чиглэсэн байгаа. Төрийн захиргааны албан тушаалтны хувьд ямар байдлаар асуудалд оролцох ёстой юм бэ? УИХ-ын гишүүдийн хувьд бид нар ёс зүйн дүрмээрээ зохицуулагдчихсан байж байгаа шүү дээ. Хэрвээ яг энэ асуудал дээр ашиг сонирхлын зөрчилтэй байх юм бол хуулин дээр санал хураалтнаас татгалзахаас авахуулаад олон зүйлүүдийг бид нар ёс зүйн дүрмээр зохицуулахаар шийдвэрлэхээр тэрэн дээр явдаг гэдгийг хэлмээр байгаа юм.

Хоёр дахь юм нь, сонирхол гэдгийг бид нар хэл шинжлэлийн ухааны улсуудаас асуусан л даа. Яг одоо бол энэ дээр сонирхол гэдэг утгаар нь орох нь одоо Монголын хувьд боломжгүй юм гэж. Бид нар ажлын хэсгээс ашиг сонирхол гэж оруулах нь зүйтэй юмаа гэж үзэж байгаа юм. Бид нарын ойлгож ирсэн ойлголт ч ялгаа байхгүй, бусад асуудал дээр хөрөнгө мөнгө, албан тушаалтай сонирхлыг ашиг сонирхол гэсэн холбоо үгээр илэрхийлэхгүй бол шууд сонирхол гэсэн үгээр илэрхийлэх нь хэл зүйн талаасаа боломжгүй байна гэж үзсэн байгаа гэдгийг хэлмээр байгаа юм.

Сонирхлын зөрчилтэй гэж ойлгогдохуйц нөхцөл байдлын тухайд бид нар бас нэлээд их авч үзэж байгаад санал хураалтан дээр арай өөр ойлголтыг оруулж ирж байгаа. Гэр бүлийн тухай хуулиар зохицуулахгүй бол хууль санаачлагчдын зүгээс сонирхлын зөрчилтэй гээд маш олон хүнийг дурьдсан байсан. Бүр эхнэр, нөхөр, тэд нарын хүүхэд, хамаатан садан  гэх юм бол бараг 100 гаруй хүн тухайн нөхөртэй ашиг сонирхлын зөрчилтэй харагдахаар ойлгогдохуйц нөхцөл байдал үүсгэхээр байгаа юм. Энийг нь бид нар нэлээн багасгаад зөвхөн гэр бүлийн хуулийн хүрээнд тухайн хүний хамаатан садан гэж хэнийг ойлгох вэ гэдэг тэр ойлголтыг нь авч үзээд нэлээн багасгасан байгаа юм. Тэгэхгүй бол яг Монголын нөхцөлд хэтэрхий өргөн хүрээгээр нь авч үзэх юм бол бүх хүн хэн нэгний өмнө ашиг сонирхлын нөхцөлтэй байна гэж ойлгогдохуйц харагдахаар тийм нөхцөл байдал байгаа учраас энийг арай жаахан багасгаж оруулсан гэж хэлж болно.

Бид нарын энэ гаргаж байгаа хууль маань... гурав дахь асуулт нь юу юм бэ гэхээр бид нар санал хураалтаар энийг төрийн алба гэж байя гэж үзэж байгаа. Бид нар шинэчлэл хийж болно. Аливаа асуудлыг шинэчлэл хийж өөрчлөх ёстой. Гэхдээ уламжлалаа бас жаахан хадгалж үзэх ёстой. Өнөөдөр шууд энэ хуулиар төрийн албыг өөрчилнө гэж үзэх юм бол бид нар маш олон хуулинд энэнтэй холбоотой өөрчлөлт оруулахаар болж байгаа. Тийм учраас эхний ээлжинд бид төрийн алба гэсэн үгээ авч үлдэх нь зүйтэй юм гэж ажлын хэсэг үзсэн байгаа. Энүүгээр төрийн алба гэсэн үг нь хэвээрээ үлдэх болов уу гэж найдаж байгаа. Тэрнээс Төрийн албаны тухай хуулийн холбогдох заалтыг энүүгээр шууд нийтийн алба гэж шилжүүлэх нь зохимжгүй зүйл.

Яваандаа бол мэдээж төрийн алба маань бидний нэршиж заншсанаар төрийн алба боловч угаасаа үүрэг зорилго маань public service буюу нийтийн алба гэдэг тэр шинэчлэлийнхээ хүрээнд явж байгаа гэж бид нар ойлгож байгаа.

Г.Батхүү:-Тэмүүжин гишүүн нэмэх үү?

Х.Тэмүүжин:-Бямбацогт гишүүний асуусан эхний асуудал нь болохоор хувьцаа эзэмшигчтэй холбоотой байгаа юм. Одоогоор хуулин дээр хувьцаа эзэмшлийн хэдэн хувь нь сонирхлын зөрчлийн хэлбэрт орох вэ гэдгийг нарийвчилж заагаагүй. Хоёрдугаар хэлэлцүүлгээр нарийвчилъя гэж ярьсан юм. Ер нь бусад улс орнуудын туршлагаар бол 15 хувиас дээш хувьцаа эзэмшиж байгаа байвал тэр компанитайгаа холбогдуулж шийдвэр гаргах бол сонирхлын зөрчил гэж үздэг юм байна лээ. Тэрнээс доош бол энийгээ сонирхлын зөрчил гэж үзэхгүй. Тэртээ тэргүй одоо бол олон нийтийн энэ хувьцаа эзэмшдэг компанийн хэлбэрүүд хөгжиж байгаа үед бүгдийг нь 100  хувь хязгаарлах ямар ч боломжгүй гэж үзэж байгаа учраас нэг тоо тавигдана. Бид нар одоогоор 15 хувь гэсэн тийм тоотой сууж байгаа.

Тэр ойлгогдохуйц гэдэг байдал бол сонирхлын зөрчилтэй гэж шууд хязгаарлаж байгаа байдлаас арай хөнгөн зохицуулалт юм. Манайд олон нийт хардах эрхийнхээ дагуу энэ албан тушаалтан нэг ангийн хүүхэддээ тэгчихлээ, нутгийн хүнээ авчихлаа, ажилд тэдний хамаатан орчихлоо гэдэг юмуу ийм зүйлүүд байнга дурьдагддаг. Энэ нь төрийн албанд итгэх итгэлийг улам бүр сулруулж байдаг юм. Ийм байдлыг зохицуулахын тулд шууд энэ сонирхлын зөрчилтэй байна гэж үзэхээс илүүтэйгээр төрийн албан тушаалтанд нь тайлбар хийх үүргийг өгч байгаа. Яагаад энэ хүнийг ажилд авсан юм бэ, олон нийт бол энэ хүн мэргэжил ур чадвараар шалгарч орсон гэхээсээ илүүтэйгээр нутгийн хүн учраас орсон гэдэг. Эсвэл аав нь тэнд ажилладаг учраас орсон гэдэг хардалт байна, энийгээ тайлбарла гээд. Энэ тайлбар дээр нь эргэлзээ үүсэх юм бол сонирхлын зөрчил гэж орно. Эргэлзээ үүсэхгүй бол энэ сонирхлын зөрчил биш байна гэж ойлгогдох юм.

Нийтийн албаны хамгийн чухал нь одоогоос 9 жилийн өмнө Монголд нийтийн захиргаа гэдэг зохицуулалт ороод ирчихсэн, төрийн албанаас гадна. Яагаад нийтийн алба болгож хувиргаад байгаа юм бэ гэхээр төрийн алба гэдэг нь цаанаа үлдэнэ. Авлига сонирхлын зөрчлийн зохицуулалтан дотор одоо жишээ нь, Хөгжлийн банкны удирдах зөвлөлд чинь гаднын иргэн ороод ирж байна шүү дээ. Монгол Улсын төрийн албаны хуулиар бол Монгол Улсын иргэн л төрийн албан хаагч байх ёстой. Одоо уул уурхайн томоохон, төрийн өмчит компаниудын гүйцэтгэх захирлаар гаднын хүн ороод ирж байгаа байхгүй юу. Төрийн тодорхой чиг үүргүүдийг иргэний нийгэм рүү шилжүүлчихлээ. Энэ нөхцөлд иргэний нийгмийн удирдлага бол төрийн албан  хаагч биш. Гэхдээ нийтийн ашиг сонирхлын төлөө ажиллах ёстой нийтийн албан тушаалтан мөн байгаад байгаа юм. Энэ хүмүүсийг ашиг сонирхлын зөрчлийн зохицуулалт руу оруулж ирэхгүй бол Монгол Улс хамгийн том эрх ашиг, хамгийн том мөнгө, нийтийн эрх ашигтай хамгийн их зөрчилдөж болох алдаануудыг Монгол Улсын хууль тогтоомжоор шийдэх бололцоогүй болчихож байгаа юм. Одоо Мянгын сорилтын сан гэхэд Монгол Улс буцаагаад зээлэх, төлбөрийг нь төлөх тийм том үүрэг хариуцлагатай боловч тэрэнд байгаа захирлуудыг манайхан эрх ашгийнхаа үүднээс хянаж чадахгүй. Тэнд дураараа хэн нэгэн нөхөр үйл ажиллагаа явуулж байхад бид авлига, сонирхлын зөрчлөө хянаж чадахгүй гэж байгаа бол манай эрх ашиг хохирно гэсэн үг. Энэ үүднээс сонирхлын зөрчлийн болон авлигын хуулин дээр нийтийн алба гэдэг үг зохимжтой. 

Төрийн албаны хуулин дээр бол төрийн алба гэдэг үг нь өөрөө зохимжтой. Энэ хоёр үг хоёулаа зэрэгцээд хоорондоо зөрчилдөхгүйгээр хэрэглэгдэх боломж байгаа учраас л энэ нэр томъёог одоо ашиглах ёстой юм байна гэж үзэж байгаа юм.

Г.Батхүү:-Бямбацогт гишүүн тодруулъя.

С.Бямбацогт:-Сая би асуусан Их Хурлын 76 гишүүний 54 нь ямар нэгэн хэлбэрээр, их бага хэмжээгээр  хувьцаа эзэмшдэг юм байна гэж. Хамгийн дээд талд нь байгаа Алтанхуяг гишүүн гэхэд л 50 хувь, 33 хувь, 86 хувь, 50  хувь гээд байж байгаа байхгүй юу. Тэгэхээр энэ 54 гишүүн, одоо бидний ярьж байгаа Тавантолгойн хувьцааг аж ахуйн нэгжид нэрлэсэн үнээр нь худалдах уу, худалдахгүй юу гэдэгт оролцвол сонирхлын зөрчил болох уу?

Мөн Сүхбаатар гишүүний багш, Тэмүүжин гишүүний нутгийн хүн Үндсэн хуулийн цэцийн гишүүнээр томилогдъё гээд ороод ирэхээр та хоёр санал хураалтанд оролцоод явбал энэ сонирхлын зөрчил болох уу, болохгүй юу? энийг бас тодорхой хариулж өгөөч, иймэрхүү тодорхойгүй асуудлуудыг бид нар тодорхой болгох ёстой байх л даа. Нийгэмд ойлголтоо бас зөв өгөх ёстой байх.

Г.Батхүү:-Тэмүүжин гишүүн
Х.Тэмүүжин:-Сонирхлын зөрчлийн зохицуулалтан дээр хамгийн төвөгтэй зохицуулалт бол яг УИХ-ын гишүүний зохицуулалт байгаа. Бусад улс орнуудын туршлагаар бол УИХ-ын гишүүн яг өөрийнх нь хувь 15 хувиас дээш хувьцаа эзэмшдэг, эсвэл өөрийнх нь нэр дээр байдаг компани шууд нэр зааж мөнгө авах гэж байгаа тохиолдолд парламентын гишүүд санал өгөх эрхгүй гэж зохицуулж байгаа. Шууд нэр зааж мөнгө авах гэж байгаа тохиолдолд. Төсвөөс. Тэрнээс бусад нөхцөлд би энд ийм сонирхлын зөрчил байна  гэхдээ санал өгөх эрх бол миний эрх биш, миний ард байгаа төлөөллийн эрх учраас би бол саналаа өгнө гэдэг байдлаар зохицуулдаг юм байна лээ. Энэ зохицуулалтыг энэ хуулиар шууд хийж өгөөгүй байгаа. Яагаад гэвэл УИХ-ын гишүүний ёс зүйн дүрэм гээд тэр дүрэм дээр энэ өөрөө нарийвчлагдаж орох ёстой юм. Энэ хууль батлагдвал. 

Харин томилогддог албан тушаалтнуудын хувьд бол шууд зохицуулалт байгаа. Тэр зохицуулалт нь юу вэ гэхээр сайд жишээ нь, өөрийнхөө хувь эзэмшдэг, 15 хувь ч гэдэг юмуу... /минут дуусч микрофон хаагдав/ өөрийнх нь нэр дээр байдаг компани байгаа бол энэ хуулин дээр хориглох зүйл дээр нь бүр заагаад өгчихсөн байж байгаа. Тэрэнтэйгээ холбоотой шийдвэр гаргах, тэрэнтэйгээ холбоотой шийдвэр гаргахад оролцох, тэрэнтэй холбоотой шийдвэрт нөлөөлөх энэ бүхэн бол сонирхлын зөрчил гэж үзэгдэнэ гэж байгаа. Энэ нь цаашаа яваад ямар нэгэн мөнгөн дүнгээр илэрхийлэгдсэн байх юм бол энэ бол сонирхлын зөрчил биш, энэ бол авлигын зөрчил болно. Тийм учраас эрүүгийн юмуу эсвэл авлигын эсрэг хуулиар хариуцлага хүлээж эхэлнэ гээд зохицуулагдсан байгаа.

Багш юмуу, Үндсэн хуулийн гишүүнээр томилогдохоор оруулж ирэхэд энэ сонирхлын зөрчил болох уу, үгүй юу гэдэг дээр энэ бол сонирхлын зөрчил болохгүй. Олон нийт сонирхлын зөрчил байна гэж хардах эрхтэй. Сонирхлын зөрчил гэж ойлгогдохуйц нөхцөл байдал  гэдгээрээ. Ингэж хардаж байгаа нөхцөлд би юмуу эсвэл Сүхбаатар тайлбар хийнэ. Энэ хүн миний багш мөн. Гэхдээ би саналаа өгөхдөө ийм өнцгөөс нь саналаа өглөө шүү гэж тайлбар өгдөг үүрэгтэй болчихож байгаа юм. Хардаад намайг сонингоор бичих юм бол би шүүхэд өгөхгүй, харин эсрэгээрээ нэр төрд халдсан гэж үзэхгүй, би бол сэтгүүлчдэд албан ёсоор тайлбар хийдэг үүрэгтэй болж хувирч байгаа юм. Ийм байдлаар сэтгүүлчдийг шоронд аваачиж өгдөг, эрүүгийн хуулиар сүрдүүлдэг зүйлүүд чинь энд бас алга болж байгаа юм, энүүгээр бас зохицуулагдаж байгаа юм.

Г.Батхүү:-Ганбямба гишүүн асуултаа асууя

Н.Ганбямба:-Нийтийн ашиг сонирхол, хувийн сонирхлыг зохицуулах  хууль гэж их чухал хууль хэлэлцэж байгаа. Тэгэхээр хамгийн гол нь энэ хуулиа аваад үзэхээр давхар ажил эрхлэлтийг хязгаарлах, чухал юмнууд л орсон байна л даа. Хувийн ашиг сонирхолтой мэдүүлэг өгөх, дээрээс нь хориглолт хязгаарлалтуудыг зохицуулах олон заалтууд орсон байгаа юм. Төлбөр авахыг хориглох, давхар ажил эрхлэлтийн талаар гээд. Гэтэл яг нарийндаа энэ хуулийн амин сүнс нь юу байх ёстой вэ гэхээр энэ төрийн бодлого тодорхойлдог, энэ шийдвэр гаргах түвшингээс яаж бизнесийг салгаж гаргах вэ, улс төрийг яаж цэвэрлэх вэ гэдэг том асуудал энэний цаана байгаа юм, үлдчихэж байгаа юм. Хамгийн том асуудал нь энэ байгаа юм. Өөрөөр хэлбэл, энэ том албан тушаал, эрх мэдлийг ашиглаад бизнес хийхийг олигархи гэж нэрлэдэг. Энэ олигархийн тогтолцоог энэ хуулиар унагах, энийг нураах тийм боломж гарах уу, үгүй юу гэдэг асуудал байгаа юм. Өөрөөр хэлбэл, нэгэнт л бид нар нийтийн ашиг сонирхол, хувийн ашиг сонирхлыг зохицуулах тухай хууль хэлэлцэж байгаа болохоор энэ төрийн эрх мэдэл, төр засгийн эрх мэдлээс энэ  хувийн бизнесийн эрх мэдлийг яаж салгах вэ гэдэг асуудал ерөөсөө том шүдний өвчин энэ шүү дээ. Тийм болохоор энэ дотор хөндсөн юм байна уу, бид нарын саяны энэ хэлсэн, саяны дурьдсан зүйлүүд байх ёстой зүйл. Тэгэхдээ миний саяны хэлж байгаа асуудлын дэргэд жижигхэн зүйл.

Тийм учраас энэ хуулийн агуулга нь энэ олигархи системийг унаж болох уу, үгүй юу гэдэгт л байгаа юм. Одоо бол төрийн албаар ажил хийдэг, бизнес нь ахиу явдаг, зүгээр бор зүрхээрээ явж байгаа улсууд бол хүнд суртлын хана болж мөргөдөг аймаар ийм нөхцөл дунд, маш бохир нөхцөл дунд энэ хуулиуд үйлдвэрлэгдээд гараад явж байгаа шүү дээ. Тэгэхээр энэ нийтийн эрх ашиг, хувийн ашиг сонирхлыг яаж зохицуулах вэ гэдгийг л би, бүр тийм том ашиг сонирхлыг олж харж чадахгүй байна л даа. Ер нь 1990-ээд оны эхээр ганцхан амбицтай явсан шүү дээ, Монголын төр засаг. Их Хурлын гишүүд хэн ч маргахгүй байх. Ерөөсөө Монгол Улсаа яаж хөгжүүлэх вэ гэдэг ганцхан амбиц явж ирсэн шүү дээ. Тэгээд алдагдаад сүүлдээ хувийн амбиц чинь давамгайлаад, тэр улсыг яаж хөгжүүлэх вэ гэдэг амбиц тээр дор дарагдчихсан байж байгаа шүү дээ. Яг хамгийн гол нь энэ УИХ дотроос л эхлэх ёстой л доо.

Тийм учраас энэ том асуудлыг бид яаж зохицуулах вэ, яах вэ энэ орж ирж байгаа зохицуулалттай холбоотой хуучин  хуулинд бол бий л дээ. УИХ-ын гишүүүд хичээл заах, багшлах, эрдэм шинжилгээний ажил ч билүү, зөвшөөрөгдсөн хэдхэн зүйл байдаг. Тэр нь бол үндсэндээ удирдах зөвлөлийн дарга нар их олон байдаг юм шиг байгаа юм. Гэх мэтчилэнгээр л явж ирсэн мөртлөө, төрийн бус байгууллагуудыг удирдаж байтал тэрний цаана зөвхөн нийтийн гэдэг нэртэй мөртлөө бас амбиц нь янз янзынх байж болно шүү дээ. Төрийн бус байгууллагуудыг удирдах эрх одоогоор байгаа. Төрийн бус байгууллага гэхээр энэний цаана чинь янз янзын улс төрийн сонирхолтой, бизнесийн сонирхолтой янз янзын төрийн бус байгууллагууд байгаа шүү дээ. Тэгэхээр энэ төрийн бус байгууллагуудыг  хавтгайд нь оролцох эрх бас Их Хурлын гишүүдэд байх уу, үгүй юу? хамгийн гол нь энэ олигархи, өөрөөр хэлбэл, ерөөсөө л албан тушаалыг бизнес болгож ашиглаж байгаа энэ тогтолцоог яаж хөндөх вэ гэдэг асуудал байгаа.

Г.Батхүү:-Тэмүүжин гишүүн хариулах уу?

Х.Тэмүүжин:-Ганбямба гишүүн энэ хуулийн, бас төсөл санаачлагчдын хамгийн гол зорьсон зорилт дээр л асуулт тавьчихлаа л даа. Төрийн албыг бизнесийн хэрэгсэл болгоод улс төрийн механизмаар баяжиж байгаа, хөрөнгөжиж байгаа тэр хүмүүсээс төр яаж цэвэрлэгдэх вэ гэдэг асуулт бол яах аргагүй энэ бодлогын эцсийн хариу нь юм. Энэ асуудалд хариу өгөхийн тулд ганцхан сонирхлын зөрчлийн энэ хуулиар шийдэхгүй, цогцоор нь харж байгаа юм. Сонирхлын зөрчлийн хууль өнөөдөр хойшлогдоод дараагийн 7 хоног байна уу, тэрний дараагийн 7 хоногт орж ирэх гэж байгаа Авлигын эсрэг хууль, бас эрүүгийн хууль гэдэг энэ 3 цогц зохицуулалтаар хийгдэх юм. /10.20-11.50 цаг. Ц.Нарантуяа/

Сонирхлын зөрчлийн хууль бол зөвхөн авлига үүсч байгаа хөрсүүдийг нь хэмжиж, зохицуулахад зориулагдаж байгаа энэ хууль нь. Тэндээс одоо нөгөө орлого олоод, баяжаад, эрх мэдлээ урвуулан ашиглаад, нөгөө тэрбумтан болоод байгаа нөхцөлд бол авлигын эсрэг хууль дээр орж ирж байгаа зохицуулалтаар шийдэж байгаа. Энэний ард эрүүгийн хуулийн бас нэг том зохицуулалт байгаа. Үндэслэлгүйгээр хөрөнгөжих гээд. Төрийн албанд үнэндээ хугархай хадаас зарж үзээгүй, 30 жил, 40 жил төрийн албанд зүтгэчихсэн мөртлөө 20 жил, 30 жил бизнес хийсэн хүмүүсээс хавьгүй тансаг амьдарч байгаа, баяжчихсан байгаа нөхдүүд байгаа байхгүй юу. Энэ чинь өөрөө бид нарыг илүү авлигажижчихсан байна шүү дээ, илүү сонирхлын зөрчилтэй байна шүү дээ. Энэ төрийн туслалцаатайгаар олигархиуд чинь өөрөө томроод байна шүү дээ гэдэг энэ хардалтыг бий болгож байгаа юм.


Эрүүгийн хуулинд үндэслэлгүйгээр хөрөнгөжих гэдгийг гэмт хэрэг болгож заахаар оруулж өгч байгаа. Авлигын эсрэг хуулин дээр үндэслэлгүйгээр хөрөнгөжих, албан тушаалаа урвуулан ашиглах гээд авлигын томоохон зөрчлүүд чинь авлигын эсрэг хууль дээр бүр нарийвчлан заагдаж байгаа. Авлигын эсрэг хуулин дээр эрүүгийн хуулиар ямар хариуцлага хүлээснээс үл шалтгаалаад нөгөө авлигын зөрчлүүд гаргасан бол албан тушаалаасаа зайлуулагдана гэдэг энэ систем тогтож өгч байгаа. Тэгэхээр нөгөө төрийн албыг бизнес болгож байгаа хүмүүсээс цэвэрлэнээ гэдэг цэвэрлэгээ бол сонирхлын зөрчлийн хуулиас илүүтэйгээр авлигын эсрэг болон эрүүгийн хуулиараа ачаагаа авч явж байгаа. Дараа нь ингээд чуулган дээрээ авлигын эсрэг болон эрүүгийн хууль ороод ирэх байх. Тэр үе дээр ямар механизм байгаа вэ гэдгийг бүр деталан тайлбарлаж өгч болно.


Г.Батхүү: -Тодруулах гэж байна уу?  Ганбямба гишүүн тодруулъя.


Н.Ганбямба: -Сонирхлын зөрчлийн хуулин дотор бүр хориглосон заалтууд хийж өгсөн нь дээр болов уу гэж бодож байгаа. Яагаад гэвэл авлигын хуулин дотор Авлигын хуулиар байцаалагдсан улсуудыг судлаад үзэхээр сургуулийн комендат, цэцэрлэгийн эрхлэгч нарын хэмжээнд л байгаа юм. Нөгөө жинхэнэ том авлигач нар бол тэр авлигын хуулинд үйлчлэгдэхгүй байгаа юм. 

Тэгэхээр авлигын хуулинд найдвар тавьчихъя гэхээр одоо байцаагдсан мөрдөн байцаалтынх нь судалгааг аваад үзээрэй. Тэнд хамрагдагсдын бараг дийлэнх олонхи нь зүгээр сургуулийн аж ахуй, комендат юм уу сургуулийн багш нар хүүхдийн эцэг эхээс мөнгө авсан уу, эсвэл цэцэрлэгийн эрхлэгч нарын асуудлууд байдаг юм байна лээ. Мөрдөн байцаалтан дотор орсон юмнууд нь. Гэтэл нөгөө том албан тушаалаа ашиглаад бизнес хийсэн улсууд авлигын хуулинд үйлчлэгдэхгүй байгаа юм. Тэгэхээр энэ бид нар энэ ашиг сонирхлын хуулинд ч гэсэн энэнтэй холбоотой асуудлуудыг нь бүр хориглосон заалтуудыг. Тийм бизнес эрхлэгчдийг одоо УИХ улс төр рүү оруулахгүй ч гэдэг юм уу бүр ийм ийм зүйлүүдийг бүр сайхан тодорхой зааж өгөхгүй бол аль ч хууль...(минут дуусав)
Г.Батхүү: -Уг нь санал байна гэж ойлголоо тийм үү. Санал байна. Раш гишүүн асуултаа асууя.

Р.Раш: -Баярлалаа. Би ажлын хэсэгт орсон юмаа. Тэгээд энэ дээр хуулийн нэр чинь түрүүнд бас Батболд гишүүн хэлэх шиг боллоо. Тэгэхдээ хэвээрэнгий нь ингээд биччихсэн байх юм. Төрийн алба гэдгийг хэвээрээ явъя гээд. Тэр дараагаар нь нийтийн болон хувийн сонирхол гэдэг нь бол энэ орж ирснээрээ явна бизээ гээд. Тэгээд манайхан би бас тэгээд эргэлзэнгүй л хүлээж авч байгаа л даа. Энэ төр гэдэг үгнээсээ жаахан бусгаад ингээд байх болж байгаа юм. Энэ чинь уг нь бол одоо ахуй төр минь бүү алдартугай гэж их өвөг дээдэс хэлсэн, сургасан байдаг шүү дээ. Ахуй төр минь гэж. Тэгэхээр энэ тэр үгний агуулга бол өнөөдрийн бид нарын ярьж байгаатай яг нийцэж байна гэж би ингэж ойлгож байгаа юм. Ахуй төр гэдэг тэр үгийг. 

Тийм учраас хэвээрэнгий нь одоо ингээд хадгалаад явбал яасан юм бэ. Нөгөө талаар бол бас төр төмбөгөр, ёс ёмбогор гэж бас л ухаа нь одоо их ардын сургааль байдаг шүү дээ. Тэгээд бид нар гадаадын Германы, Английн ийм л юмыг яриад байдаг, тэрийгээ их шинэчлэл хийлээ гэж ингэж ойлгоод байдаг. Бидний чинь төрт ёсны их уламжлал бий шүү дээ энэ чинь. Тэрнийхээ бүр 2000 жилийн ой гэж одоо ингэж ярьдаг. Тэгээд энэ үүднээсээ хандаж энэ хуульдаа нэрнээс нь хандвал яасан юм бэ. Тэр доторхи агуулга бол ухаа нь утга төгөлдөржиж, тэгээд өнөөдрийн болохгүй бүтэхгүй байгаа юмнуудыг хуулиар хааж, ингэж явах нь туйлын зөв өө. Энэ дээр залруулаад, тэр эхнийхээ ажлын хэсэг дээр ярьсан тохирсон энүүгээрээ явах юм биш үү гэж санаж байна.

Г.Батхүү: -Та ажлын хэсгийн гишүүн юм байна. Ажлын хэсэг дээрээ наадахаа бас яриарай. Бат-Эрдэнэ гишүүн, дараа нь Бат-Үүл тэгээд дуусч байна шүү нэрс. Өөр нэр байхгүй.

Б.Бат-Эрдэнэ: -Баярлалаа. Энэ бол одоо их чухал хууль гарна гэж ингэж ойлгож байгаа юмаа. Тэгэхдээ зүгээр яг тодорхой харагдахгүй байгаа зүйл бол үнэхээр энэ төрийн албаар дамжуулаад бизнес хийдэг, хэт хагартлаа, язартлаа баяждаг энэ нэг гажуудлыг засах ийм тодорхой зүйл бол би харагдахгүй байна гэж ингэж ойлгоод байгаа юм. 

Одоо өнөөдөр бол түрүүн Сүхбаатар гишүүн хэлж байсан. Бид ямар нэгэн байдлаар тэр хувийн өмчтэй байх юм уу, эсвэл хувийн сонирхол байхыг үгүйсгэж байгаа ийм асуудал бол биш л дээ. Үнэхээр энэ чинь хууль бусаар баяжаад байгаа, энэ чинь бол тодорхой байна шүү дээ. Энэ бол одоо яг төрийн энэ алба ажил хийж байгаа маш цөөхөн хэдэн хүмүүс. Энэ яам, тамгын газар дунд шатанд, тэр 120, 30 мянган хүнийг хэлж байгаа юм биш. Тэнд бол нэг яг ажил хариуцсан цөөхөн хэдэн албан тушаалтнууд л энэ ажлыг хийж байна шүү дээ. Энэ хөрөнгө оруулалтын, энэ тендерийн, эндээс чинь л одоо хамаг юмыг хийж байгаа улсууд шүү дээ. Тэгээд тэр хүмүүс бол ичих ч үгүй дээшээ Их Хурлын гишүүдийн нэр хэлчихээд л, өөрийнхөө дээд талын улс төрийн албан тушаалд сайд, орлогч сайдын нэр хэлчихээд л тэгээд өөрснөө бүх юмыг хийж байдаг, бүгдийг нь судлаад гаргаад ирэх юм бол ямар хэмжээнд баяжсан улсууд байна гэдэг маш тодорхой байгаа шүү  дээ. Тэд нар хэзээ ч бизнес хийж байгаагүй улсууд.

Тэгээд одоо энэ төрийн алба руу оргосон, шургалах гэсэн ийм давалгаа байдаг. Түрүүн нэг гишүүн хэлсэн тэр улс төрийн зорилгоор одоо энэ ажил албан тушаалуудыг өгдөг гэж. Тэгээд ийм юмнуудыг бүгдийг нь хаахгүй бол өнөөдөр одоо их сонин сонин зүйлүүд гарч ирээд байна шүү дээ. Тухайлах юм бол нөгөө Айвенхоу майнз Оюу толгойгий чинь төлөөлөн удирдах зөвлөлийнх нь дарга монголын нэрийн өмнөөс тэр аягүй бол өндөр элчин янз бүрийн нөгөө Гадаад яамны цуутай хүн байлгүй дээ бодвол. Тийм хүнийг аваачаад ТУЗ-ийн даргаар нь тавьчихсан. Одоо энэ монголын хөрөнгийн биржийг шинэчилнэ гэж ярьж байгаа. 

Энэ хөрөнгийн биржийн захирлыг гаднаас авчраад тавьчихсан. Дээрээс нь түрүүн та Тэмүүжин гишүүн хэлж байна лээ. Энэ хөгжлийн банкны чинь захирлаар солонгосын хүн авчраад тавьсан гэсэн биз дээ. Тэгээд энэ бүх юмнуудыг чинь одоо нөгөө эндээс чинь энэ тодорхойлолт нь бол төрийн албан хаагч гэдгээрээ орж байна шүү дээ. Тэгэхээр чинь зэрэг энэ зохицуулалтуудыг оруулахгүй энэ чинь төрийн алба гэдгээрээ хаачих юм бол энэ юмнууд чинь эндээ  ингээд цувраад үлдчих юм биш биз дээ гэсэн хоёр дахь асуулт нь байгаа юм.

Ерөнхийдөө бол яг одоо бодитой юм бол ийм байгаа шүү. Энэ өнөөдөр бид нар зүгээр хий таамгаар энэ асуудал орж ирэхээр ярьж байгаа асуудал биш шүү дээ. Өнөөдөр бодитой одоо улс орны эдийн засаг өсөөд байна гэж яриад байдаг. Тэгтэл ард түмний амьдрал сайжирч байгаа юм байхгүй. Айлын хаалга үүдээр орж ирж босгоор давж хүний амьдралд наалдаж байгаа юм гэж алга байна шүү дээ. Өнөөдөр энэ нийгмийн чинь, энэ өвөг дээдсийн үлдээсэн баялгийн чинь энэ тэгш бус хуваарилалт, өнөөдөр энэ чинь хүн чинь, олон түмэн чинь нүдтэй шүү дээ, энийг чинь бүгдийг нь ил тод харж байна шүү дээ. Тэгээд тийм учраас үнэхээр энэ нэг ийм томоохон зохицуулалт хийж байгаа бол энэ дээр энийг бүх талаар нь аль болохоор хаасан, оруулсан ийм зохицуулалтыг хийх бололцоо байхгүй юу. Энэ талаар одоо ямар үр дүн гарах юм бэ. Энэ дээр тодорхой хариулт өгөөч.

Г.Батхүү: -Хэн хариулах вэ.  Тэмүүжин гишүүн.

Х.Тэмүүжин: -Ганбямба гишүүн ч тэр, Бат-Эрдэнэ гишүүн ч тэр бас маш чухал асуултуудыг дахин дахин тодруулж асуугаад байна л даа. Сонирхлын зөрчлийн хуулиар бол бараг 10 зүйлээр хориглох буюу хязгаарлах зүйлүүдийг нь зааж өгч байгаа энэ хуулин дээр. Энэ хуулинаас гадна авлигын хуулин дээр 8 зүйлээр бас хориглох зүйлүүдийг нь зааж өгч байгаа. Тэгэхээр авлигын хуулийг хэлэлцэх явцад бас энэ илүү тодорхой яригдах байх. Эрүүгийн хуулин дээр түрүүний ярьсан үндэслэлгүй хөрөнгөжих, баяжих гэдэг энэ зүйлийг гэмт хэрэг болгоод заагаад өгчих юм бол одоо саяны яриад байгаа олон бэрхшээлүүд цогцоор нь шийдэгдэх юм. 

Сонирхлын зөрчлийн хуульд ч үйлчлээд, авлигын эсрэг хуульд үйлчлээд, эрүүгийн хуульд ч үйлчлээд. Гэхдээ түрүүн Ганбямба гишүүний асуусан Авлигатай тэмцэх газар чинь жижиг нөхдүүдтэй зууралддаг шүү дээ гэдэг чинь хуулийг гэхээсээ илүүтэйгээр тэр байгууллагын ажиллаж байгаа удирдлагуудтай холбоотой асуудал байна. Тэд зоригтой, тэд ажлаа сайн хийж чадах юм бол жижиг гэхгүй том авлигачдыг барих бололцоотой байгаад байгаа юм. Харамсалтай нь тэгж ажиллаж чадахгүй байгаа учраас тийм бэрхшээл хуулиасаа биш бас зохион байгуулалт болгон тэр хүнээсээ болоод шалтгаалаад гараад байгаа юм шүү.

Бат-Эрдэнэ гишүүний асуудаг сүүлийн асуулт бол маш чухал аа. Одоо Хөгжлийн банкны удирдах зөвлөл, дарга, одоо уул уурхайтай холбоотой монголын томоохон төрийн оролцоотой компаниудын удирдлага гээд одоо хөрөнгийн бирж гэх мэтчилэн энэ байгууллагууд чинь гадны иргэд ороод ирчихлээ. Төрийн албан хаагч биш, гэхдээ Монгол Улсын эрхийн төлөө, нийтийн эрх ашгийн төлөө сонирхлын зөрчил аливаас ангид зохицуулалтан дотор ороод явж байх ёстой субъектууд ээ. Бид энэ хуулин дээр нийтийн алба гэдэг үгийг хэрэглэхгүй бол тэд нар чинь гортигийн гадаа гарчихна.

Тэгэхээр хамгийн том эрх ашиг, хамгийн том мөнгө Монгол Улсын хувь заяатай энэ асуудлаа гадна гаргаад зохицуулчих юм бол маш том алдаа болно. 8 жил захиргааны хэрэг шүүхэд хянан шийдвэрлэх тухай хуулиар нийтийн захиргаа гэдэг ойлголтыг хуульчилчихсан. Төрийн алба гэдэгтэй чинь зөрчилдөхгүй яваад болж байна. Одоо авлига сонирхлын зөрчил дээрээ нийтийн алба гэдгээ хуульчилчихъя. Тэгэх юм бол төрийн чиг үүргийг иргэний нийгэм рүү шилжүүлээд өгчихвөл төрийн өмчид том компаниудын захирлууд, гадны техникийн туслалцаатай явж байгаа энэ мөнгөний урсгалыг бид сонирхлын болон авлигын зөрчлөөр нь хянаж чаднаа. 

Тийм учраас нийтийн алба гэдэг үгээр нь энэ хуулин дээр хуульчлагдах ёстой. Энэ үг орсноороо Төрийн албаны хууль бүрийн төрийн алба гэдэг үгийг өөрчлөхгүй ээ. Тэр нь бол тусдаа зохицуулалтаа аваад явж болно. Хамгийн гол нь зохицуулалтаа бид нар бүрэн дүүрэн хийхийн тулд хамааралтай субъектүүдээ бүрэн дүүрэн авахын тулд монголын эрх ашгийг бүрэн дүүрэн хамгаалахын тулд нийтийн алба гэдэг энэ үг нь өөрөө энэ хуулиас арчигдаж, өөрчлөгдөж болохгүй юм шүү гэдгийг л хэлээд байгаа юм.

Г.Батхүү: -Бат-Эрдэнэ гишүүн тодруулъя.

Б.Бат-Эрдэнэ: -Тэмүүжин гишүүн ээ, миний нэг асуусан юманд та тодруулж хэлсэнгүй. Би гайхаад байгаа юм нь ийм байгаа юм л даа. Ард түмэн болохоор зэрэг үе дамжаад ядуу байдаг. Ядуурал үе дамждаг, удам дамждаг, гэтэл эрх мэдэлтнүүд бол үе удам дамжаад залгуулаад байдаг. Өнөөдөр төрийн өмчийн оролцоотой том компаний захирал, эцэг нь, үр хүүхдүүд нь болохоор бас мөн төрийн өмчийн оролцоотой том компаниудын захирал даргаар ингээд л дамжаад дамжаад явж байдаг. 

Энэ одоо төрийн албыг бас мөн одоо өөрийнхөө үр удмаар ингээд дамжуулаад явдаг гэж феодалын харанхуй бурангуй энэ ёсыг чинь халаад хүн төрөлхтөн 201 дамжаа биз дээ. Гэтэл манайд болохоор зэрэг одоо яг цэцэглээд байдаг ингээд албан тушаалыг, төрийн албыг төрийн өмчийн оролцоотой энэ пүүс компаниудыг бүгдийг нь үе дамжуулаад ингээд яваад байдаг. Энэ чинь одоо ямар учиртай. Яг энийг одоо хаасан ямар зохицуулалт байна вэ гэдгийг би тодорхой асуугаад байгаа шүү дээ.

Г.Батхүү: -Сүхбаатар дарга хариулъя. 

Ж.Сүхбаатар: -Тэгээд одоо энэ юу байгаа. Сая бол мэдээллийн ил тод байдлыг хангах тухай хууль гэж гарсан байж байгаа. Манай Төрийн байгуулалтын байнгын хороо энэ дээр нэлээн сайн ажиллаж ингэж гаргасан. Засгийн газрын өргөн барьсан. Тэгээд энэ дээр бол санхүүгийн ил тод байдал, үйл ажиллагааны ил тод байдал, боловсон хүчний ил тод байдал гээд тодорхой улсууд бол мэдээлэл авч болдог ийм хуулийн төсөл хийгдсэн. Одоо бид нар энэ сонирхлын зөрчлийн асуудал ярьж байна. Тэгээд энийг дагалдаад авлигын асуудал хуульд өөрчлөлт оруулахаар яригдаж байна. Хэвлэлийн эрх чөлөөний хууль Ерөнхийлөгч оруулж ирж байх шиг байна. 

Тэгэхээр энэ улс орнуудын хувьд ингээд байхад бид нарын одоо энэ сонирхлын зөрчлийн мэдүүлэг дээр яг таны хэлдэг асуудал бас байж байгаа байхгүй юу. Мэдээллийн ил тод байдлын тухай хууль одоо хүчин төгөлдөр болчихсон байгаа. Тэгээд ингээд хэлэхээр ерөөсөө бас нэг хяналтыг бид бодмоор байгаа юм. Иргэдийг хүчтэй болгох тухай асуудал байгаа. Өнөөдөр хэвлэл, мэдээлэл хүчтэй байх, төр хүчтэй байх, төр хүчтэй байх тухай л ярьж байна зөв. Төр хүчтэй байя, хэвлэл мэдээлэл. Гэхдээ иргэн хүчтэй байж байж хэвлэл, мэдээлэл хүчтэй байна. Төр хүчтэй байна. Тэгэхээр хамгийн гол эхлэх цэг бол иргэн байгаа юм. 

Тэгэхээр саяны яг таны хэлдгээр ерөөсөө энэ яриад байна шүү дээ та. Тэр шүүхэд ажилладаг хэдэн зуун шүүгчийн чинь тэдний хүүхдүүд нь хаана хаана ажиллаад байгаа юм. Прокурорт ажиллаж байгаа 400 прокурорыг чинь үр хүүхэд, гэр бүл, төрөл садан нь хаана ажиллаад байгаа юм. Яг таны саяны хэлдэг төрийн өндөр албан тушаалтан гээд байгаа улсуудын үр хүүхэд, гэр бүл, авгай хүүхэд нь хаана ажиллаад байгаа юм. Яг таны хэлээд байгаа төрийн өмчит тэр том компаний үр хүүхэд, гэр бүлийн улсууд нь нийтийн албанд хаана ажиллаад байгаа юм. Энэ мэдээллийн сүлжээ чинь өөрөө гэрэл цохиулах гэж яриад байгаа. Тэгэхээр энэ гэрэл цохиулах ажил хийгдэх хэрэгтэй. Энд бол нэг танхимд ганц нэг сонинд бичээд, тэгснээ алга болоод л, яасан ийсэн нь мэдэгдэхгүй, учиргүй чимээгүй болоод байна шүү дээ.

Тэгэхээр одоо ерөөсөө явж явж бид нар ял шийтгэл хүлээлгээд, хязгаарлах гээд байгаадаа биш, энэ бүх мэдээллийг чинь хэмжиж болдог, энэ сонирхлын зөрчилд орсон байна. Тэгээд байна гээд одоо нэг таамгаар ярьдагийг чинь болиод, сонирхлын зөрчлийн хуулиар та сонирхлын зөрчлийн мэдүүлгээ ингэж гаргаж, та хөрөнгө орлогын мэдүүлгээ ингэж гаргаж, сонирхлын зөрчилд та ингэж орж, эсвэл ороогүй юм байна. Эсвэл та энэ дээрээ тайлбар хийгээч гэдэг юм уу, хэмжиж болдог, шалгууртай ийм юм болгож байгаа юмаа. Энэ хууль гарснаар одоо зарим гишүүн айгаад байгаа шүү дээ, хэлж байгаа шүү дээ. Сүхбаатар аа, эргээд хэлмэгдчих юм биш байгаа гээд. Би ч гэсэн ялгаагүй хууль бус юм хийвэл хэлмэгдэж л таараа шүү  дээ. Тэр одоо хүний ойлголтоор хашилтанд хэлбэл. 

Тэгэхээр энэ яг таны яриад байгаа асуудлуудаар одоо монголд ерөөсөө энэ  хэдхэн нэг хэдэн зуухан албан тушаалтан байна шүү дээ. 500 гээд үзье. 500-1000 албан тушаалтан байя. Тэрэнд Монгол Улсын хувийн хэвшлийн том эзэд ч бай, Монгол Улсын төрийн өндөр албан тушаалтнууд, төрийн удирдлагууд, энэ мянган хүнийг л энэ иргэн хяналтандаа авъя л даа. Авах гол юм нь энэ мэдээллийн сүлжээг бий болгох явдал байгаа юм. Энэ мэдээллийн сүлжээг иргэн хүн танилцдаг болох юм бол үндэслэлгүй бие биенийгээ шүүмжлэх хэрэггүй шүү дээ. Сонин хэвлэл ч тэр, бусад ч тэр. Та бол төрийн албанд насаараа ажиллаагүй байнаа Сүхбаатар аа. Тийм учраас таны амьдарч байгаа амьдрал даруухан биш байна шүү дээ. Та нэг л но-той. Үгүй яагаад тэгж болдоггүй юм.

Тэгэхээр би тайлбарлах ёстой шүү дээ. Ийм учраас ийм байгаа юмаа гэж. Тэр нь үнэмшилгүй бол би тэр албан тушаалаасаа зайлуулагдаад, хүмүүс энэ ч худлаа даа гээд хэлээд ингээд явуулах ёстой байхгүй юу. Тэгэхээр энэ бол хэмжиж болдог юм руу оруулж байгаа юмаа. Одоо тэгж дараачийн парламент гарч ирчихээд тэр нөхөр тэгж байна, тэгээд 5 жилийн дараа дахиад тэр нөхөр тэгж байнаа гээд. Тэгэхээр энэ бол ерөөсөө яг таны хэлээд байгаа хэмжүүр шалгууруудыг тодорхой болгож байгаа. Тэгээд саяны тэр үе дамжаад байна гээд байна шүү дээ. Үнэхээр үе дамжаад байгаа бол тэрийгээ гаргаад тавих ёстой байхгүй юу. Ерөөсөө л энэ шүү дээ. Тэгээд мэдээллийг нь гэрэл цохиулах л хэрэгтэй шүү дээ.

Г.Батхүү: -Бат-Үүл гишүүн асуултаа асуугаад санал. Зарчмын зөрүүтэй саналууд олон байгаа шүү.

Э.Бат-Үүл: -Тэр 7 дугаар зүйл дээр би энэ 7 дугаар зүйл сонирхлын зөрчлөөс урьдчилан сэргийлэх талаар төрийн байгууллагын хүлээх нийтлэг үүрэг дээр нэг хэдэн асуудал дутуу тусгагдчихсан шиг санагдаад байна. Би хууль санаачлагчдаас асуух гэсэн юм. 

Одоо Монгол Улсад Ерөнхийлөгч, Монгол Улсын Ерөнхий шүүгчтэй уулзахад тэмдэглэл протокол, уулзсан заавал уулзсан тухай мэдээлэгдэх ёстой. Өөрөөр хэлбэл энэ хоёр хүн уулзлаа. Албан ёсны заавал мэдээлэл орох ёстой. Протоколтой байх ёстой. Ерөнхий прокурор, Ерөнхийлөгч хоёр уулзах юм бол заавал энэ олон түмэнд мэдээлэгдсэн байх ёстой, протоколтой байх ёстой, уулзалтын тэмдэглэлтэй байх ёстой. Яагаад гэвэл Ерөнхий сайд Улсын ерөнхий шүүгчтэй уулзсан бол яагаад уулзсан, яах гэж уулзсан юм. Энэ заавал тодорхой байх ёстой. Тэгэхээр энэ зүйл, энэ нийтлэг үүрэг яагаад тусгагдаагүй вэ гэдгийг би нэгдүгээрт асуух гэсэн юм л даа. Яагаад энэ тусгагдаагүй юм бэ.

Ерөнхий сайд жишээ нь УИХ-ын гишүүдтэй уулзсан бол ямар асуудлаар, яах гэж уулзсан бэ. Энэ асуудлын талаар заавал хариулт бэлэн байх ёстой. Тэмдэглэгдсэн байх ёстой. Нотлох баримт байх ёстой. Одоо би жишээ нь андуураагүй бол нэг хэдэн жилийн өмнө Энэтхэгийн Ерөнхий сайд огцорсон. Энэтхэгийн Ерөнхий сайд огцорсон шалтгаан нь яг энэ нийтийн сонирхлын хуулийг зөрчсөнтэй холбогдсон. Яагаад гэхээр Энэтхэгийн Ерөнхий сайд гэхээр нэг бизнесмен орохдоо бүдүүн цүнхтэй яваад орчихсон. Тэгээд парламентын гишүүд асуусан. Юун цүнхтэй хүн яагаад орсон бэ, юу ярьсан бэ гэсэн. Тэр бүдүүн цүнхтэй орсон шалтгаанаа тэр орсон тэр зүйлээ тайлбарлаж чадаагүй Ерөнхий сайд. Тэгээд огцруулсан. Ингэж л бид аюулаас хамгаалж байна шүү дээ. Тэрэн дотор мөнгө ч байсан юм билүү, юу ч байсан юм билээ. 

Одоо бол бид нар бол Ерөнхий сайд, Ерөнхийлөгч энэ УИХ-ын дарга юу гэдэг юм энэ дээр бол хувийнхан ороод л дуртайгаа ярьж байна. Дуртай юмаа ямар ч тэмдэглэгээ байхгүй. Ерөнхий сайдын өрөөнд өнөөдөр хувийн бизнес ярьсан байхад бид юугаараа жишээ нь очиж сууж шалгах юм. Юугаар нотлох юм тэрийг. Ерөнхийлөгч дээр ороод ямар ч асуудал ярьсан байгаа билээ бид яаж мэдэх юм.  Өөрөөр хэлбэл энэ төрийн өндөрлөгүүд бол хувийн чанартай уулзалт хийх нь албан тушаалтай үед хориглогдсон байдаг шүү дээ. Энэ заавал тэмдэглэгдсэн байдаг. Энэ яагаад ороогүй юм бэ л гэж нэгдүгээрт энийг асуух гэсэн юм. Тэр 7 дугаар зүйл дээр.

Дараагийн зүйл нь энэ их чухал заалт орж ирсэн юм. Энэ монголд бол улс төрийн соёлын их том өөрчлөлт авчирахаар. Энэ ингэж байгаа юм. 27.2-т бол албан тушаалтан өөрийн үйл ажиллагааны шударга төвийг сахисан байдалтай, ёс зүйн шалтгаанаар эргэлзээ төрвөл албан тушаалаа үүргээ гүйцэтгэхээс эсвэл давхар албан тушаал эрхлэхээс татгалзах эрхтэй гээд. Энэ бусад улсад бол одоо Засгийн газрын гишүүд ч юм уу, ер нь төрийн өндөр албан тушаалтнууд ямар нэгэн асуудалд холбогдох юм бол сайн дураараа огцордог. Албан тушаалаа өгдөг. Энэ шахаа бидэнд байхгүй байгаа. 

Одоо бид нар яадаг вэ гэхээр нэг бөөн улс төрийн хэрүүл болоод нөгөө сайд нь зүгээр нөгөө л албан тушаалдаа үхэн хатан зууралдаад ингээд тэгээд одоо тэгээд монголын төрийн ёс зүйн асуудалд ер нь хэн итгэж байгаа юм бэ яг үнэндээ. Хэн ч итгэхгүй байна шүү дээ. Бөөн сайд нарыг л бид Их Хурлын гишүүд нь ч балбаад байдаг, үзээд байдаг. Тэглээ гээд яасан юм  ер нь. Ажлаа хийж л байна. Бид харж байна шүү дээ. Бусад газрууд хэлсэн үгнийхээ төлөө огцорч байна шүү дээ. Жишээ нь Японд бол одоо зүгээр л хүмүүстэй уулзаж байгаад хамаа намаагүй үг ярьсан. Тэгээд Засгийн газрын гишүүн огцроод л явчихлаа шүү дээ.  Ардчилсан нийгэмд. Энэ бол нөгөө нийтийн сонирхлын хууль ёс зүйн дүрмээрээ л барьдаг шүү дээ. 

Өөрөөр хэлбэл ийм байдлаар өөрөө өөрөө ухамсартайгаар албан тушаалаас татгалздаг. Яагаад гэвэл бид энийг чинь тийм юманд...(минут дуусав)
Г.Батхүү: -2 асуулт асуулаа. Тодруулга минутаа аваад. Дараа нь тодруулга байхгүй шүү дээ.

Э.Бат-Үүл: -Өөрөөр хэлбэл ийм асуудалд орсон учир шууд өөрөөр хэлбэл сонирхлын зөрчилтэй хүний категорит багтаад л явчихаж байгаа биз дээ. Тийм биз дээ. Тэгээд л албан тушаалаа өгөхөөс өөр аргагүй болох ёстой шүү дээ. Энийг яагаад хийгээгүй юм. Хамгийн сүүлийн асуудал нь энэ хуулийн хэрэгжилтэнд нэг ноцтой асуулт нь асуудал үүсгэж болохоор энэ хуулийн тодорхойлолтон дээр бол нийтийн сонирхол, хувийн сонирхол гэж байж байснаа 6.4 дээр тусгай сонирхлоос илүүд үзнээ гэж ингээд хийчихсэн байхад тусгай сонирхол гэж тодорхойлолт байхгүй байгаа юм. Энэ яагаад ингэсэн юм. 

Хамгийн сүүлд нь Батболдоос асуумаар байна. Ардчилсан нийгэмд төр бол нийтийн алба байдаг шүү. Дарангуйлагч нийгэмд төр бол төрөө дээдэл гэдэг чинь дарангуйлагч нийгмийн төрийн үг. Ардчилсан нийгэмд бол бид яах гэж сонгогддог юм. Нийтэд үйлчлэх гэж сонгогддог. Нийтийн алба байгаа шүү дээ энэ ардчилсан нийгэмд төрийн мөн чанар. Харин тийм нийтийн албанд байх ёстой шүү  дээ.

 Одоо тэгээд Нямдорж орж ирээд төрөө дээдэл, одоо ер нь нэг төрийн эрх мэдэлд очихоороо л төрөө дээдэл болоод шаардчихна. Өөрийгөө л одоо намайг хүндэл гэж хэлээд байгаа ухаан нь юм уу хаашаа юм. Төр гэдэг чинь хүн шүү дээ. Тэгж хүнийг дээдлээд байхдаа яадаг юм...(минут дуусав)
Г.Батхүү: -Хэн хариулах вэ. Сүхбаатар дарга.   

Ж.Сүхбаатар: -Бат-Үүл гишүүний хэлж байгаа асуудал бол чухал асуудал л даа. Тэгэхдээ ер нь сая та жишээ татаж байгаа нь Монгол Улсын Ерөнхийлөгч, Ерөнхий сайд, Улсын дээд шүүхийн ерөнхий шүүгч, Улсын ерөнхий прокурор гээд яг одоо хууль тогтоох гүйцэтгэх шүүх эрх мэдлийг даргалдаг, тэргүүлдэг, зохицуулдаг ийм өндөр албан тушаалтнуудыг дээд албан тушаалтнууд гэж байгаа юм. Яг өндөр дотроо бол ангилах юм бол төрийн дээд албан тушаалтнууд байж байгаа.

Тэгэхээр энэ төрийн дээд албан тушаалтнуудтай холбоотой зохицуулалтууд дээр бол яахав нийтийн албаны юм ерөнхий зохицуулалтууд бол орж ирж байгаа ч гэсэн энэ албан тушаалтнууд бол бас арай онцлог байгаа. Хүлээж байгаа чиг үүрэг, хэрэгжүүлж байгаа үүрэг, хариуцлага эд нар гээд бүх юм нь тусгай байдаг. Жишээ нь одоо та бол сайн мэдэж байгаа. Монгол Улсын Ерөнхийлөгчид хүлээлгэх хариуцлага болоод импичмент гээд тусгай журам үйлчилдэг шүү дээ. Тусгай журам. Монгол Улсын Ерөнхий сайд дээр ч гэсэн бас тодорхой тусгай журам үйлчилдэг. Ерөнхий прокурор, Ерөнхий шүүгч гээд. 

Тэгэхээр энэ улсуудтай холбоотой асуудлыг бол тусгайлсан буюу нэг бүрчилсэн зохицуулалтаар яг таны хэлдэг асуудлууд бол одоо хүнтэй уулзах, уулзахгүй тухай гээд. Тэр бол сонирхлын зөрчил гэж сонирхлын зөрчлийн ангилалд багтааж болох боловч илүү биеэ авч явж байгаа байдал нь бусдад хардлага сэрдлэг төрүүлэхгүй гэдгээрээ бол сонирхлын зөрчилтэй уялдаж байгаа боловч яг тэр зохицуулагдаж байгаа нь бусад улс орнуудын хувьд би ёс зүйн дүрэмтэй, ёс зүйн хэмжээтэй холбоотойгоор тавьж байгаа юм. Олон түмэн бол тэр улсуудын үйл ажиллагаа ихэнх нь бол ил тод, олон түмний итгэлийг хүлээсэн байхыг шаарддаг шүү дээ. 

Сая таны хэлдгээр бол эдгээр улсуудын ганцаарчилсан болон гэр бүлийн хүрээнд уулзсан уулзалт, албаны хүрээнд уулзсан уулзалт,  тэгээд хуваагдана л даа энэ чинь. Тэгээд тодорхой арга хэмжээн дээр бас таарч болно. Тэгэхээр энэ асуудлыг бол яахав энэ сонирхлын зөрчлийн хуулин дээр оруулнаа гэвэл эцсийн хэлэлцүүлэг дээр тодорхой томъёоллыг бэлтгээд яахав манай ажлын хэсэг ажиллавал оруулж болох байх. Энэ бол тусгайлсан зохицуулалтаараа аливаа юмны хэмжээ нарийсаад ирэхээр ер нь тэр биеэ авч явах байдал, ёс зүйн тал дээрээ бол илүү тэндээ шигтгэгдээд суувал илүү уг нь зөв л болох байх. Таны тэр огцрох тухай асуудал дээр бол ер нь яагаад огцордог юм бэ гэхээр огцорноо гээд заачихаар огцордог юм биш шүү д ээ. 

Одоо энэ гадны орнуудын соёл чинь нөгөө ийм олон хориглолт, хязгаарлалт хийгээд ирэхээр тэрнийг мөрдөн шалгах гэдэг шиг ийм тусгай асуудлууд яриад ирэхээр тэр нөгөө ярвигтай яршигтай тэр ажилтай зууралдаж, бүр нэр хүндээ унагаснаас өөрөө явахыг илүүд үзэж байгаа л хэлбэр шүү дээ. Тэрнээс хэрвээ бид нар шахаж байгаа бол огцруулж таардаг байхгүй юу. Огцорноо гэдэг бол тэр хүний хувийн сонголтоор хувийн амьдралаа илүү онгичуулахгүй байх, албаны амьдралаа илүү онгичуулаад байхгүйгээр дээр нь олон түмний итгэж байгаа тэр өөрт нь итгэж байгаа итгэл, төрд итгэж байгаа итгэлийг нь авч үлдэхийн тулд өөрөө өөрийгөө сайн дураараа ухамсарласны үндсэн дээр өөрөө явж байгаа ийм хэлбэр. Тэгээд яг таны саяны хэлж байгаа асуудал дээр бол шууд огцорноо гэх биш ер нь бид нарын энэ ядаргаатай гэж зарим хүнд ойлгогдож болох энэ хориглолт, хязгаарлалт чинь ерөөсөө хүнийг төрийн албанд нийтийн албанд зүтгэх гэж байгаа юм бол энэ ядаргаатай юмнуудыг давж амьдарч сур, давж амьдрахгүй бол чи ерөөсөө энэ ажлыг хариуцаад хэрэггүй ээ л гэдэг рүү шахаж байгаа юм.

Тэгээд асуудалд орооцолдоод ирэх юм бол хэрэг үүсгэгдээд, олон нийтийн зүгээс баалаад, хэвлэл, мэдээлэл яриад, УИХ дээр ч юм уу, тодорхой албан тушаалтнуудыг яриад ирэхээр тэр хүн ингэж яриулснаас огцорсныг илүүд үзэх ёстой л ийм л цаад механизм байгаа. Дээр нь нэг асуудал дээр нэмээд.

Г.Батхүү: -Тэмүүжин гишүүн нэмж хариулъя. Өөр асуулт байхгүй ээ.

Х.Тэмүүжин: -Бат-Үүл гишүүний эхний асуусан асуулт бол маш чухал асуулт л даа. Эрх мэдэл, хуваарилагдсан эрх мэдлийн институдийн хоорондын сонирхлын зөрчлийг энэ хуулиар яаж зохицуулах вэ гэдэг асуудал байгаа юм. Тэгээд энэ хуулиар зохицуулахын тулд одоо УИХ, Засгийн газар, шүүх нэг байранд байж болохгүй ээ гэх мэтчилэн гээд нэлээн олон зохицуулалтуудыг бас хийх гэж оролдсон юм. Ажлын хэсэг дээр ямар шүүмжлэл гарсан бэ гэхээр ер нь бол институт хоорондын сонирхлын зөрчлийг энэ хуулиараа зохицуулахгүй, тухайн байгууллагуудынх нь хуулиар зохицуулбал яасан юм бэ гэдэг үүднээсээ одоо тэр заалтуудыг авч эхэлж байгаа. Энэ хуулиас нь салгаж байгаа. 

Тэгэхдээ бол ийм зохицуулалт бол Монгол Улсын хувьд заавал байх ёстой. Жишээ нь Засгийн газар кабинетаас гадуур санал бол илэрхийлдэг тэр дүрмээ тогтоож өгөхгүй бол Засгийн газрын гишүүд кабинетаас кабинет нь нэг өөр юм ярьж байдаг, хувь хүнийхээ хувьд өөр юм ярьж байдаг. Тэгээд аль нь юу болоод байгаа нь мэдэгдэхгүй тийм тохиолдлууд гарч ирээд байгаа юм. Нөгөөтэйгүүр УИХ, Засгийн газар хоорондын харилцаан дотор ч гэсэн бас энэ сонирхлын зөрчлийн маш том зөрчилдөөнүүд үүсээд байгаа. Тэгээд ийм байдлуудыг шийдэхийн тулд ганц сонирхлын зөрчил биш УИХ-ын тухай хууль, Ерөнхийлөгчийн тухай хууль, Шүүхийн тухай хууль, Засгийн газрын тухай хуулиудаараа институт хоорондын сонирхлын зөрчлийг зохицуулсан заалтуудыг хийж өгөхгүй бол болохгүй юм байнаа гэдэг хэрэгцээ бол байнаа гэж харж байгаа юм. 

Тэр тусгай сонирхол бол яах аргагүй бид нар тодорхойлолтыг нь хийж өгдөг юм билүү гэж бас хоёрдугаар хэлэлцүүлэг дээр бодож байна. Уул нь бол тэр сонирхлын зөрчилтэй гэж ойлгогдохуйц нөхцөл байдал гэдэг дээр тусгай сонирхлын хүрээ бол уул нь заагдсан байж байгаа. Тэгэхдээ шууд техникийнхээ хувьд бас тэгж уншигдахгүй байнаа. Ямар нэгэн байдлаар яг тусгай сонирхол гэдэг чинь юу юм бэ гэдгийг заах ёстой юм байнаа гэж хэлж байгаа юм. 

Нийтийн сонирхол бол Монгол улсын 2 сая 700 хүнтэй холбоотой, ойлгомжтой. Хувийн сонирхол бол тэр хүний хувийн болон хамааралтай этгээд гэр бүлтэй нь холбоотой. Нутаг, нэг анги, нам, төрийн бус байгууллагад эвлэлдэн нэгдэж байгаа тэр сонирхлууд бол хувийнх ч биш, нийтийнх ч биш. Гэхдээ тусгай сонирхлууд гэдэг хүрээ рүү орж ирж байгаа юм. Тэгэхээр энэ бол ийм зүйлүүдийг илэрхийлнээ, албан тушаалтан албаныхаа чиг үүргийг гүйцэтгэхдээ өөрийнхөө хувийн сонирхлоос гадна өөрийнх нь нэгдсэн сан, холбоо, эсвэл намын сонирхлыг одоо нийтийн сонирхлын дээр тавьж болохгүй ээ гэдэг зүйлийг л энд хуульчлахаас өөр аргагүй болж байгаа юм. Тэр сонирхлуудыг л тодорхойлох гэж оролдсон оролдлого байгаа юм.

Г.Батхүү: -Баярлалаа. Батболд гишүүн товчхон тодруулъя, асуултанд хариулъя.

Су.Батболд: -Энэ ер нь бол манай Монгол Улсын төрийн алба бол мөн чанараараа нийтийн албаар явж байгаа шүү дээ. Бид нар 90 оноос хойш хийсэн энэ төрийн албаны бүх шинэчлэл дандаа нийтийн алба болох зорилгоор хийж байгаа шинэчлэлүүд. Нэршлийн асуудал дээр л одоо яаж нэрлэх вэ гэдэг асуудал дээр төрийн албаараа нэг хэсэг хугацаанд явах нь зүйтэй юмаа гэж үзэж байгаа. Энэ бол монголчуудын уламжлалд байгаа сэтгэхүйд нь байгаа асуудал. Өнөөдөр бид нар нийтийн алба гээд нэрлэснээрээ маргааш нийтийн алба болоод жигтэйхэн сайхан үйлчилдэг, шударга шуурхай болно гэж итгэвэл тийм юм бол байхгүй ээ. Мөн чанараараа бол нийтийн алба гэж явж байгаа.

Тийм учраас энэ нэршлийн асуудал дээр би уламжлалаа хадгалж нэг хэсэгтээ ингэж явах нь зүйтэй юмаа гэж үзэж байгаа. Одоо Монгол Улсын ямар ч хуулин дээр төрөө дээдэл, төрийн хүнийг тэгж ингэж тахин шүт гэсэн ямар ч заалт байхгүй байгаа юм. Зүгээр нэршлийн л асуудал байгаа шүү.

Г.Батхүү: -Баярлалаа. УИХ-ын чуулганы үйл ажиллагаатай Гарьдхүүгийн Баярсайхан гишүүний урилгаар Чингэлтэй дүүргийн 15 дугаар хорооны иргэд танилцаж байна. Та бүхэнд ажлын амжилт, эрүүл энх, сайн сайхан бүхнийг хүсье. 

Ингээд санал, дүгнэлттэй холбогдуулж асуух асуулт дууслаа. Одоо зарчмын зөрүүтэй саналаар санал хураалт явуулна.
Нийтийн албанд нийтийн болон хувийн сонирхлыг зохицуулах зөрчлөөс урьдчилан сэргийлэх тухай хуулийн төслийн анхны хэлэлцүүлэгт санал хураалгах зарчмын зөрүүтэй саналын томъёоллыг уншъя. 

Нэгдүгээрт, Төрийн байгуулалтын байнгын хороогоор дэмжсэн санал:

1.Төслийн нийтийн алба гэснийг төрийн алба гэж тухай бүрт нь өөрчлөх саналыг УИХ-ын гишүүн Сү.Батболд, Г.Баярсайхан, Д.Одхүү, Д.Очирбат, Р.Раш нар гаргаж, УИХ-ын гишүүн Х.Тэмүүжин цөөнх болсон байна.

Энэ дээр цөөнх нэг л хүн байгаа шүү дээ Тэмүүжин. Тийм юм байхгүй. Асуулт байгаа юу. Байхгүй. Шууд санал хураалтаа явуулна. 

Дахиад уншъя. Төслийн нийтийн алба гэснийг төрийн алба гэж тухай бүрт нь өөрчлөх гэсэн саналыг Төрийн байгуулалтын байнгын хороо дэмжсэн саналыг дэмжье гэсэн санал хураалт явуулъя. Гишүүд анхааралтай оролцоорой.

Санал хураалтанд 45 гишүүн оролцож, 59.2 хувиар санал дэмжигдэж байна.

2 дугаар санал. Төрийн сонирхол гэснийг ашиг сонирхол гэж тухай бүрт нь зохицуулан өөрчлөх гэсэн саналыг УИХ-ын гишүүн Су.Батболд, Г.Баярсайхан, Д.Одхүү, Д.Очирбат, Р.Раш нар гаргасан байна. Төрийн байгуулалтын байнгын хороо дэмжсэн саналыг дэмжье гэдэг санал хураалт явуулъя. 

46 гишүүн санал хураалтанд оролцож, 60.5 хувиар энэ санал дэмжигдлээ.

3 дахь санал. Төрийн байгуулалтын байнгын хороо дэмжсэн санал байгаа. Төслийн 3 дугаар зүйлийн 3.1.4 дэх заалтыг нийтийн гэснийг хасъя гэсэн саналыг УИХ-ын гишүүн Су.Батболд, Баярсайхан, Одхүү, Очирбат, Раш нар гаргасан байна. Төрийн байгуулалтын байнгын хороо дэмжсэн саналыг дэмжье гэдэг санал хураалт явуулъя. 

Нийтийн. Энэ чинь автоматаар хасагдаад явна. 

Дараагийн санал. Төслийн 3 дугаар зүйлийн 3.1.5 дахь заалтыг дор дурдсанаар өөрчлөн найруулъя гэж байна.

3.1.5.Хамааралтай этгээд гэж тухайн албан хаагчийн эцэг эх, төрсөн ах, эгч дүү, гэр бүлийн гишүүн, нөхөр, эхнэр, эхнэрийн эцэг, эх, түүний төрсөн ах, эгч, дүү хамтран амьдрагч, бусад нэгдмэл сонирхолтой этгээдийг гэсэн саналыг УИХ-ын гишүүн Су.Батболд, Г.Баярсайхан, Одхүү, Очирбат, Раш нар гаргаж, Төрийн байгуулалтын байнгын хороо дэмжсэн байна. Энэ Төрийн байгуулалтын байнгын хорооны дэмжсэн саналыг дэмжье гэдэг санал хураалтыг явуулъя. 

47 гишүүн санал хураалтанд оролцож, 61.8 хувиар санал дэмжигдлээ.

Төслийн 5 дугаар заалт. Төслийн 3 дугаар зүйлийн 3.1.6 дахь заалтын нийтийн албан тушаалтан гэсний өмнө тухайн гэж нэмэх саналыг УИХ-ын гишүүн Су.Батболд, Г.Баярсайхан, Одхүү, Очирбат, Раш нар гаргасан байна. Байнгын хороо дэмжсэн саналыг дэмжье гэдэг санал хураалт явуулъя. 

Д.Дэмбэрэл: -Архангай аймгийн Тариат сумын сургуулийн багш, ажилчид Ламбаа, Гончигдорж нарын гишүүдийн урилгаар УИХ-ын чуулганы үйл ажиллагаа, Нямжавын Батбаяр нарын урилгаар чуулганы ажиллагаатай танилцаж байна. Ингээд Тариат сумын багш, ажилтнуудад ажлын амжилт, хамгийн сайн сайхныг хүсэн ерөөе. 

Санал хураалт явж байгаа гишүүд тиймээ. Батхүү даргаа.

6 дахь санал юм уу.Төслийн 3 дугаар зүйлийн 3.1.8, 3.1.9 дэх заалтыг дор дурдсан байдлаар өөрчлөн найруулах:


"3.1.8."хандив" гэж төрийн албан хаагчид тодорхой зориулалтаар, үнэ төлбөргүй эсхүл олон нийтэд санал болгож байгаа хөнгөлөлтөөс илүү хөнгөлөлттэй үнээр санхүүгийн эх үүсвэр, эд хөрөнгө шилжүүлэх болон үйлчилгээ үзүүлэхийг; 
3.1.9."бэлэг" гэж төрийн албан хаагчид үнэ төлбөргүй эд хөрөнгө, үйлчилгээ болон эрх шилжүүлэх, үүргээс чөлөөлөх, албан хаагчийн хамааралтай этгээдийн тусын тулд эрхээс татгалзах зэрэг бусад хэлбэрийн санхүүгийн үр ашиг;" гэж санал гаргасан байна. Су.Батболд гишүүн, Г.Баярсайхан, Одхүү, Очирбат, Раш гишүүдийн саналыг Байнгын хороо дэмжсэн байна. Дэмжье гэсэн санал хураалт явуулъя.


47 гишүүн санал хураалтанд оролцож, 37 гишүүн зөвшөөрч, 78.7 хувийн саналаар санал дэмжигдлээ.


7 дахь санал. Болно болно, ярь ярь. Н.Энхболд. 


Н.Энхболд: -Түрүүн бид нар хамааралтай этгээдүүд гээд нэг хэсэг хүнийг бүлэг болгоод хийчихсэн байж байгаа. Энэ 31.11 дээр ерөөсөө гэх зэрэг гээд үг орчихоор ерөөсөө л энэ дээд тал нь тодорхойлж байгаа юмнууд нь хэрэггүй. Ерөөсөө л олон нийтийн зүгээс сонирхлын зөрчилдөөн гэж ойлгогдохуйц этгээдтэй холбогдох гэсэн ийм л бүгдийг нь оруулчихсан юм болж байна шүү дээ. Тэгэхээр одоо яаж тэр юм хийх гэж байгаа хүн олон нийтийн зүгээс хэнийг надтай хамааралтай гэж ойлгочих бол гэж тодорхойлох вэ. Энэ хоёр тодорхойлолтоор бол ерөөсөө энэний гадна хэн ч үлдээгүй. Ах дүү хамаатан садан бүгд орчихсон, таньдаг мэддэг хүмүүс нь бүгд орчихсон. Мэдээж хүн танихгүй юмтай юм хийхгүй тиймээ. Хамтраад хийе гэж бодохоор. Хуулийн дагуу юм хийе ч гэж бодсон. Нутаг нуга, ажилладаг байгууллага, олон нийтийн байгууллага тэгээд дээр нь гэх зэрэг үг нэмчихсэн.


Тэгэхээр энийг нь одоо яаж жишээ нь би тодорхойлох вэ. Олон нийтийн зүгээс нийтийн зүгээс, олон нийтийн зүгээс сонирхлын зөрчилдөөн гэж ойлгохуйц хүн энэ мөн үү, биш үү гэж. Нэг ийм том уут гарчихаад байх юм. Энийг энэ санал болгосон гишүүд тайлбарлаач. Эсвэл тэгвэл мөн дээдэх тодорхойлолтыг нь бүгдийг нь аваад хаячихъя. Хэн ч, юу ч хийж болохгүй ээ л гэсэн ойлголт гэдгээ энүүгээрээ заачихъя. Энэний цаана бараг юм үлдэхгүй байна л даа.


Д.Дэмбэрэл: -Энэ дээр тайлбар өгье. Тэмүүжин гишүүн. Хэнд хамаараад байна. Байнгын хороо. Санал гаргасан гишүүд бол Су.Батболд. Одхүү, Очирбат, Раш, Баярсайхан гишүүд санал гаргасан юм байгаа юм л даа.  Хэн хариулах вэ тэгээд. Санал гаргасан гишүүдээс асууж байна. Су. Батболд алга байна. Г.Баярсайхан. Санал гаргачихаад өөрсдөө байхгүй байдаг чинь одоо юу билээ. Раш байхгүй, Тэмүүжин гишүүн тайлбар энэ дээр.
Энэ санал гаргасан гишүүдийн нэг нь ч алга байна шүү.


Х.Тэмүүжин: -Н.Энхболд гишүүн ээ, энэ ийм байсан юм. Яг өргөн барьсан хуулин дээр сонирхлын зөрчил гэж энийг ойлгоноо гээд илүү хатуу заалт байсан юм. Ажлын хэсгээс юу гэсэн бэ гэхээр наад сонирхлын зөрчил, энийг бол сонирхлын зөрчил гэж шууд зааж болохгүй бас сонирхлын зөрчилтэй ч юм шиг, зөрчилгүй ч юм шиг тэгж үзэх юмнууд бас байнаа. Тэрийг нь тусад нь гаргая гээд 3.1.11 дээр сонирхлын зөрчилтэй гэж ойлгогдохуйц гэдэг ойлголтыг гаргасан юм. Бусад улсын туршлагад ийм байдаг юм байна лээ.


Энийг нь яаж шийдэх вэ гэдэг журам нь бас тусдаа ард, 8 дугаар зүйл дээр байгаа. Сонирхлын зөрчилдөөн нөхцөл байдалд бол Авлигатай тэмцэх газар шалгаад явчихна, тэгчихнэ тэгчихнэ гэсэн хүнд журамтай. Ойлголтууд нөхцөл байдал дээр болохоор тэгж хардагдаж байгаа албан тушаалтан тайлбар хийх л үүрэгтэй. Тэр тайлбарыг нь удирдах албан тушаалтан нь үзээд энэ бол сонирхлын зөрчил биш байна, мөн байна гээд шийдээд явчих юм. Ийм хөнгөрүүлсэн журамтай. Энэ орж ирэхгүй бол хүнд журмаараа цаана нь үлдчих гээд байгаа байхгүй юу. 

Тийм учраас нөгөө төрийн албан хаагчийн чинь бас үйл ажиллагаагаа хэвийн явуулах ёстой байнга хардалтан дор хуулийн байгууллагад шалгуулаад явж болохгүй юм байна. Хуулийн байгууллагад хүрэхгүйгээр наана нь бас тодорхой асуудлуудаа шийдэж байх ёстой юм байнаа гэдэг үүднээсээ ийм зохицуулалт орж ирж байгаа. Энэ нь өөрөө хуулийнхаа хувьд хэтэрхий хүнд нүсэр байгаа зохицуулалтыг хялбаршуулж бас тодорхой хэмжээнд хөнгөн болгож өгч байгаа тэр зохицуулалт нь юм.

Д.Дэмбэрэл: -Тодруулъя Энхболд.

Н.Энхболд: -Хууль санаачлагч нар бол энийг нь зөвшөөрч байгаа юм байна тиймээ. Гэх зэрэг гээд үг оруулчихаар чинь энэ чинь тэгээд жигтэйхэн том. Гэх зэрэг нутаг нуга, Монгол Улсын иргэн гэх зэрэг гээд нөгөө урдахтай чинь яг адилхан огт хэрэггүй заалт болж байгаа юм биш үү энэ чинь. Гэх зэрэг гэдэг үг нь. 

Д.Дэмбэрэл: -Говь-Алтай аймгийн Дарви сумын сургуулийн багш нар Энхбаяр, Дашдорж  гишүүдийн урилгаар УИХ-ын чуулганы үйл ажиллагаатай танилцаж байна. Багш нарт ажлын амжилт, сайн сайхныг хүсье.

Тэмүүжин гишүүн.

Х.Тэмүүжин: -Хууль санаачлагчид бол энийг зөвшөөрч байгаа. Энэ хууль гарсантай холбогдуулаад хөрөнгө орлогын мэдүүлэг, сонирхлын зөрчлийн мэдүүлэг, сонирхлын зөрчлийн нэг удаагийн мэдүүлэг гэх мэтчилэн мэдүүлэг гаргах журмыг бол Хууль зүйн байнгын хорооноос гаргаж өгдөг юм. Одоо тэрийг тэр мэдүүлгийн маягт болон гарах журамтай холбоотой хуучин хуулиудыг сайжруулах зорилгоор Хууль зүйн байнгын хорооноос ажлын хэсэг байгуулагдчихсан байгаа юм. 

Тэгээд тэр ажлын хэсгийн хүрээнд дахиад энэ журам дээр гарч ирэхээр журмаар энэ зүйлүүд нь бас илүү нарийвчлагдаж зохицуулагдах ёстой юм. Тэгээд тэр үүднээсээ. Бүгдэнгий нь детальчлаад бичих гэхээр энэ хуулийн заалтан дотор нэлээн том өгүүлбэр болчих гээд байсан юм.

Ерөнхийдөө бол олон нийтийн зүгээс сонирхлын зөрчил байнаа гэж харж байгаа 20 хэдэн зүйл байгаа юм. Тэр 20 хэдэн зүйл дээр нь тэр тогтоол дээр юу гарах вэ гэхээр тэр 20 хэдэн зүйл дээр нь тусгайлаад энэ энийг ойлгоноо гэдэг байдлаар томъёолол хийгдэх ёстой юм. Энэ нь бол дараа нь Хууль зүйн байнгын хорооноос гарах ёстой. Хөрөнгө орлогын мэдүүлэг, сонирхлын мэдүүлэг, нэг удаагийн мэдүүлэгтэй холбоотой гарах журам гэж гарна. Тэр журман дээр яригдах юм. 

Д.Дэмбэрэл: -Санал гаргасан гишүүн энийгээ хариул. Су.Батболд.

Су.Батболд: -Энэ одоо бол энэ чинь юу яачихлаа шүү дээ. Аливаа гарч байгаа хууль тогтоомж бол бусад хууль тогтоомжтойгоор нэр томъёоны хувьд адилхан зарчмаа баримталж явах ёстой. Үндсэн хуулийн нэр томъёотойгоо бас адилхан байх ёстой. Одоо бол энэ хуулийн чинь нэр томъёо ингээд өөрчлөгдөөд явчихлаа шүү  дээ. Одоо Монгол Улсын аль ч хуулинд нийтийн алба гэсэн үг өгүүлбэр байхгүй байгаа. Би тийм учраас энэ хуулийн хэлэлцүүлэг чинь цаашаа явахгүй ээ. Би энэ ажлын хэсгийн ахлагчаас нь татгалзаж байна. Би дахиад энэ хуулийг Байнгын хорооны бэлтгэх ажлын хэсэгт орж ажиллахгүй.

Хоёрдугаарт, энэ хууль чинь цаашаа явах бололцоо байхгүй. Яагаад гэвэл нийтийн алба гэсэн үг ерөөсөө байхгүй байгаа. Тийм учраас энэ өөрөө зүгээр нэг ярьж байгаад юм уу, гар өргөөд, хүчний давуугаар баталчихдаг хууль бишээ. Дотроо маш олон шинэ зохицуулалт орж байгаа ийм хууль шүү. Энийг сайн анхаараарай. Тэгэхгүй бол би энийг би ойлгох гэж нэг жил хичээлээ. Би тэгээд юун дээр тохиролцсон бэ гэхээр төрийн алба гэдгээрээ явах юм бол энэ хуулийг чинь гаргая гэж тохирчихсон байсан байхгүй юу. Гэтэл энэ дээр орж ирээд бүх гишүүдийн чихэнд нь очоод нийтийн алба шүү гэж хэлээд Монгол Улсын хуулинд юу ч байхгүй нэр томъёог оруулчихаад ийм байдлаар хууль батлуулаад явах юм бол ингэж явж болохгүй ээ.

Би хэлж байна шүү дээ. Монгол төрийн алба бол нийтийн албаа, мөн чанар нь нийтийн алба. Гэхдээ энэ олон жил яваад ирсэн энэ төрөө дээдэлдэг ард түмний энэ үгээр нь яагаад оролдоод байгаа юм. Өнөөдөр нийтийн алба болсноороо юу сайжрах юм. Тэнд байгаа хүмүүс чинь хувиараа байж л байгаа шүү дээ. Юу сайжрах юм. Энэ үг одоо монголчууд ямар гай болсон юм төр гэдэг үг. Өөрсдөө энэ төрд ажиллаад, төр өргөсөн тангарагтаа үнэнч байхгүй байгаагаа хэнд нялзаагаад, яагаад энэ монгол төр гэсэн энэ сайхан үгнээс татгалзаад байгаа юм. Энд хэн буруутай юм. Төрийн өндөр албан тушаалтан өөрөө буруутай шүү дээ. Тэгээд одоо болохоор ийм юмыг оруулж ирчихээд тэгээд тэрийгээ шахаж байдаг, энийгээ хүмүүсийн чихэнд шивнэх маягаар батлуулж байдаг. Би бол энэ хууль цаашаа явахгүй гэж бодож байна. Би энэ хуулийн ажлын хэсэгт ажиллаж чадахгүй. Энэ хууль цаашаа гарахгүй. Эцсийн хэлэлцүүлэг хийгдэхгүй.

Тийм учраас энэ  доторхи заалтуудыг нь гишүүд сайн анзаараарай. Энэ заалтууд чинь бүгдээрээ дотроо зөрчилтэй. Одоогийн байгаа хуулиудтай зөрчилтэй, цаашаа явахгүй. Би ажлын хэсгийн хувьд, ахлагчийн хувьд бол бүтэн жил үзэж байж арай зассан юм нь энэ. Зассан хэрнээ одоо та нарт ойлгогдохгүй байгаа биз дээ. Ойлгогдохгүй байгаа байхгүй юу. Тийм учраас энэ хууль чинь явахгүй ээ. Санал хураалгах хэрэггүй. 

Д.Дэмбэрэл: -За гишүүд ээ,  тэр тайлбар дээр тэр төрийн алба, нийтийн алба гэдэг хоёр зөрчил гаргахгүй байхаар. Урд гаргасан хуультайгаа нэр томъёогоо аль болохоор нийцүүлнээ гэсэн зарчмыг баримтална. Тэгээд дотор агуулгаараа хэрэв зөрөхөд хүрэх юм бол тэр урд гаргасан хуультайгаа нийцүүлээд л явъя.

 Гишүүд ээ, тэр 6-гийн санал хураалтыг сая түрүүн Батхүү даргын санал хураалтан дээр 6 дугаар зүйлийг 47 гишүүн санал хураалтанд оролцож, 42 гишүүн зөвшөөрч, 89.4 хувийн саналаар тэр 6 дахь санал батлагдсан байна. Алх цохигдоогүй байна. 

7-д ингэдэг шүү дээ гишүүд ээ, горим бол нөгөө одоо уг нь дэмжээд, дэмжихгүй гэдгээрээ санал хураагдаад л тодорхой томъёолол дээр яригдаад л явдаг шүү дээ. Та нар зүгээр асуулт хариулт болгоод хувиргах гээд байна. 

Ганхуяг. Тийм, дэмжих, дэмжихгүй. Тэр үндэслэл хэлдэг шүү дээ. Цөөнх болсон хүн үндэслэлээ хэлээд бусад нь 3, 3 гишүүн уг нь ярих боломж бий. За Ганхуяг.

Д.Ганхуяг: -Энэ 7 дугаар санал дээр хамаардаг холбоо гэсэн нэг үг байгаад байна л даа. Тэгээд энэ мэргэжлийн холбоод байдаг. Нөгөө талаас нийгмийн бүлэг байдаг. Ахмадуудынх, эмэгтэйчүүдийнх, залуучуудынх, нөгөө талаас хоршоологчдын холбоо ч юм уу, ингээд нийгэм чинь ингээд давхарга, эсвэл ажил эрхэлж байгаа энэ салбараараа ингээд явж байгаа шүү дээ. Тэгээд энэ холбооны удирдлагад байх, эсвэл гишүүнчлэлд байх энэ асуудал чинь бол нээлттэй байгаа л даа тусмаа нийгмийн бүлэг, тэр ажил эрхэлж, ажил мэргэжил эрхэлж байгаа малчдын холбоо ч байдаг юм уу, газар тариаланчдын холбоо ч гэдэг юм уу, энд одоо жишээлбэл төрийн албан хаагч, эсвэл улс төрийн албан тушаалтан байх нь сонирхлын зөрчилтэй гэж ойлгогдохуйц нөхцөл байдал гэдэг энэ асуудал ойлгомжгүй болчихоод байна л даа. Энэ бол ил тод байдаг. Ил тод тэр давхаргын төлөөлөл, тэр салбараа сайн мэддэг улсууд ярьж хэлдэг ийм л асуудал л даа. 

Тэгэхээр энэ хамаардаг холбоо гэдэг чинь нэг л болохгүй болчихоод байна. Бидний нөгөө ярьдаг хөгжилтэй орнуудад бий шүү дээ. Жишээлбэл энэ дээр чинь зүгээр тэр салбарынх нь лобби хийж байнаа гээд ил тод л явдаг. Ил тод байдаг ийм асуудал шүү  дээ. Тэгээд төр нь өөрөөр хэлбэл тэр холбоод, одоо бид нар баахан ярьдаг. Тэр хувийн хэвшил хамтарч ажиллах, тэр түншлэлийн хэлбэр дээр чинь мэргэжлийн холбоод л байгаа шүү дээ. Бизнесийн салбарынхан ч л байдаг, Үйлдвэрчний эвлэл ч байдаг, тэгээд энийгээ ингээд оруулчихаар учир утгагүй болчихоод байгаа юм биш үү.

Сонирхлын зөрчилтэй гэж ойлгогдохуйц нөхцөл байдал гээд орчихсон байна л даа. Тайлбар хийх үүрэгтэй болж байгаа юу тиймээ. Тэмүүжин гишүүн бид хоёр ярьж байсан тиймээ. Ил тод байх нь чухал юмаа. Тайлбар хийх үүрэгтэй болсон уу. За за ойлголоо. Энэ бол ил тод байж байх ёстой.  Тэгвэл дэмжиж байна.

Д.Дэмбэрэл: -Баянзүрх дүүргийн иргэд УИХ-ын гишүүн Ганхуягийн урилгаар чуулганы үйл ажиллагаатай танилцаж байна. Иргэдэд ажлын амжилт, сайн сайхныг хүсч байна.

7-г би дахиад нэг уншаад орхиё. 3.1.11.11. Дондог гишүүн 7 дээр л ярих гээд байна уу? За 7. Дондог.

Д.Дондог: -Тэгээд энэ зарчмын зөрүүтэй саналын 7 дугаар санал дээр холбоотой санал байна. Энэ саналыг дэмжих боломжгүй байна одоогийн байдлаар. Тэгэхээр нээлттэй үлдээгээд тэр эцсийн хэлэлцүүлэг дээр эргэж оруулж ирвэл яасан юм бэ. Энэ чинь мэргэжлийн холбоод сан, хамтын шийдвэр гаргадаг байгууллага гээд ерөөсөө энэ чинь бол бүх юмыг нь хаагаад хаячихаж байна шүү дээ. Тэгэхээр чинь мэргэжлийн холбоод нь мэргэжлийн салбарууд чинь бол аль болохоор өөрийнхөө төлөөллийг үгүйдээ Их Хуралд суулгадаг аль нэг газраас сонгож оролцуулахыг боддог шүү дээ. Тэгж байж эрх ашгаа хамгаалж. Тэгээд энэнтэй эрс тэс өөр байр суурьтай ийм юм орж ирж байгаа учраас саналыг нь нээлттэй үлдээгээд эцсийн хэлэлцүүлэг дээр энийг эргэж ярьж орж ирэх нь зүйтэй байх гэж бодож байна. Одоо хааж байна шүү дээ, явуулахыг хориглож байна шүү дээ энэ чинь тэгээд. Хориглож байна шүү дээ энэ дээр. Явуулахыг гээд ингэчихсэн байна шүү дээ.

Д.Дэмбэрэл: -Сүхбаатар гишүүн.

Ж.Сүхбаатар: -Сая Буд ах бас яг энэ Дондог гишүүн шиг бас буруу ойлгоод байна л даа. Сонирхлын зөрчилтэй гэж ойлгогдохуйц нөхцөл байдал гэхээр энэ холбоо, сан гээд бүх юм орчихоод, энэ хууль чинь хориглох гээд байна. Энэ зүгээр нэр томъёоны тодорхойлолт нэгдүгээрт.

Хоёрдугаарт, хойд талд нь энийгээ харин одоо хааж байгаа биш нээгээд зүгээр ийм асуудалтай холбогдоод үүсвэл зүгээр холбогдох байгууллагадаа л тайлбар хийгээд ингээд энэ нь нээлттэй л явах тухай асуудал болохоос биш хориглолт хязгаарлалт бол ямар нэгэн хэмжээнд Дондог гишүүн ээ, байхгүй, ямар ч хориглолт бол байхгүй. Зүгээр тэр нь ил тод байгаач ээ, ойлгомжтой нөгөө мэдээлэх тэр талаасаа гэдэг шиг тайлбар хийгээд л явах тухай асуудал байгаа байхгүй юу. Тэрнээс хориглосон гэсэн нэг ч үгүй байхгүй, иймийг хоригловол одоо тэртэй тэргүй мэдээж бүх хүн хэцүү л байдалд орох байх даа.

Тэгэхээр тийм байдлаас битгий хандаач, ер нь тэгээд энэ хуулийг бол ойлгож, ойлговол гарна. Ойлгохгүй, хүсэхгүй бол энэ хууль гарахгүй. Нээлттэй байна гэдэг нь тайлбараа албан тушаалтанд явуулаад, явчихаар бусад хүн энийг чинь үзэж танилцах боломжтой л байх хэрэгтэй шүү  дээ. Тийм, таны хэлдгээр алийг лобиддог юм тэр чинь сая Ганхуяг гишүүн хэллээ шүү дээ. Нэг их тэрэнд нэг их айгаад, санаа зовоод байх юм байхгүй шүү дээ. 

Д.Дэмбэрэл: -Нэг нутаг гэдэг чинь ойлгогдож байгаа бил үү. Аймаг чинь нэг нутаг болчихов уу яахав энэ чинь. Энэ юмнуудаа сайн харъя. Би дахиад нэг уншчихъя.


"3.1.11."сонирхлын зөрчилтэй гэж ойлгогдохуйц нөхцөл байдал" гэж тухайн албан тушаалтан өөрийн нэг ангид сурч байсан болон сурч байгаа этгээд, мөн гишүүнчлэлд нь хамаардаг холбоо, сан, хамтын шийдвэр гаргадаг байгууллага, тэдгээрийн гишүүд, нэг нутгийн хүн гэх зэрэг олон нийтийн зүгээс сонирхлын зөрчилтэй гэж ойлгохуйц этгээдтэй холбогдох асуудлаар үйл ажиллагаа явуулахыг." гэж гишүүд санал гаргасан байна. Байнгын хорооны саналаар санал хураалт явуулъя.

Тэр дотор нь тэр нутаг гэдэг чинь хуулиар тайлбарлагдсан зүйл үү, үгүй юу. Нэг нутаг гээд. Дэмжье. Зарчмын хувьд энэ дэмжигдэж байна. Тэр гишүүд их яриад байна. Энэ дээр бас анхаарууштай юмнууд байж байгаа. Нутаг ус гэхээр л зүгээр аймаг аймгаар нутаг усад нь хийгээд л сонирхлын зөрчилтэй гээд байвал наадах чинь хүн ам цөөтэй бид нарт хэцүү болно шүү.

41 гишүүн санал хураалтанд оролцож, 17 гишүүн зөвшөөрч, 41.5 хувийн саналаар энэ саналыг хүлээж авах боломжгүй гэж үзлээ.

Би алх цохиод л санал хураагаад уншаад яваад байгаа шүү дээ. 


8 дугаар зүйл. Төслийн 6 дугаар зүйлийн 6.2 дахь хэсгийг дор дурдсанаар өөрчлөн найруулах:


“6.2.Төрийн албан хаагч болон албан тушаалтан хууль тогтоомжид заасан бүрэн эрхээ хэрэгжүүлэхэд хариуцлага хүлээнэ.” гэж оруулж байгаа юм байна. За Гончигдорж:


Р.Гончигдорж: -Энэ түрүүн ажлын хэсгийн ахлагч ч гэсэн одоо яриад байна л даа. Энэ төрийн албан хаагч бол албан тушаалтан хууль тогтоомжид заасан бүрэн эрхээ хэрэгжүүлэх хариуцлага хүлээнэ гээд. Энэ нэг төрийн гэнэ үү, нийтийн алба гэнэ үү, уул нь энэ чинь энэ 3.1.4-т одоо тодорхойлолт, нийтийн албан тушаалтан гэж энэ хуулийн 4.1-д заасан этгээдийг хэлнэ гээд 4.1-дээ ерөөсөө ягштал бүгдээрэнгий нь тоочоод л өгчихсөн байгаа байхгүй юу.


Тийм учраас энэ хуулинд яриад байгаа нийтийн алба, нийтийн албан тушаалтан гэдэг чинь бол энэ 4.1-д зай гарч байгааг л ойлгоно. Ингэж өөрөө хуулиндаа тодорхойлолтыг нь өгчихөөд, хуулиндаа энэ хуулинд үйлчлэлд хамаарах этгээд гэдгийг нь тодорхойлж өгчихөөд, энд гаргасан тодорхойлолт, энд хэрэглэж байгаа нэр томъёогоороо л явах хэрэгтэй байхгүй юу даа. Тэгэхгүй бол энэ чинь өөрөө салчихаад байгаа байхгүй юу. 


Тийм учраас энэ бол зүгээр л нийтийн албан хаагч болон албан тушаалтан, хууль тогтоомжид заасан бүрэн эрхээ хэрэгжүүлэхэд хариуцлага хүлээнэ. Өөрөөр хэлбэл энэ хуулийн үйлчлэл хамаарч байгаа этгээдүүд тэр бүрэн эрхээ хэрэгжүүлэхдээ хариуцлага хүлээх юм шүү л гэж томъёолж өгч байгаа байхгүй юу. Тэгэхгүй ингэхээр энэ хууль чинь өөрөө салангид болчихоод байгаа байхгүй юу. Тийм учраас түрүүн нэгэнт нийтийн алба гэж нэрлэе гээд нийтийн албыгаа 3.1.4-өөр тодорхойлоод, тэрэндээ хамаарах хүрээ гээд 4 дүгээр зүйлээрээ тодорхойлчихсон үед бол бид маргаад байх юм юу ч байхгүй. Ийм юмаа.


Тэр маргаснаасаа болоод түрүүн нөгөө бүх нийтийн алба гэдгийг төрийн алба гэдгийг болгоё гэснийгээ бид нар больчихлоо шүү дээ. Тэгээд явж байгаа учраас тэрэндээ энийгээ нийцүүлээд явах хэрэгтэй байхгүй юу даа. Тэрнээс энд ерөөсөө тэр нэг төр алга болчихож байгаа юм уу, төрийн албан тушаалтан гэдгээ больчихож байгаа юм уу, шинэ албан тушаалтан гаргаж ирээд байгаа юм уу гэвэл тийм бишээ. Энэ хуулийн зохицуулах, энэ хуулинд хамаарах хүрээ, түүнд хэрэглэж байгаа нэр томъёо гээд л хөнгөхөн ойлгочихъё бүгдээрээ. Ийм байдлаар дараа нь энэ ...засах хэрэгтэй.


Тийм учраас энэ дээр бол төрийн албан хаагчдын нийтийн албан хаагч болон албан тушаалтан, хууль тогтоомжид заасан бүрэн эрхээ хэрэгжүүл хариуцлага хүлээнээ гээд ингээд л сайхан томъёолоод ингээд яваад байна.


Д.Дэмбэрэл: -Баярлалаа. Санал хураалт явуулъя. Гишүүд анхааралтай хандаж саналаа өгцгөөе. Саяын саналыг дэмжье гэсэн санал хураалт явуулъя. Хуулинд нийцүүлнэ, нийцүүлэхгүй бол энэ жаахан зөрчил гараад байна уу, үгүй юу. 


42 гишүүн санал хураалтанд оролцож, 26 гишүүн зөвшөөрч, 61.9 хувийн саналаар энэ санал дэмжигдлээ.


Зөрчил хооронд нь гаргахгүйгээр энэ найруулгын юм байгаа гэдгийг анхаарч саяын саналыг гишүүд дарлаа гэж ойлгож байна. 


9.Төслийн 6 дугаар зүйлийн 6.3 дахь хэсгийн “хамааралт” гэснийг хасах саналыг гишүүд гаргасныг Байнгын хороо дэмжсэн байна. Дэмжье гэсэн санал хураалт.

          40 гишүүн санал хураалтанд оролцож, 29 гишүүн зөвшөөрч, 72.5 хувийн саналаар санал дэмжигдлээ.

10 дахь санал. Төслийн “Улсын Их Хурал, Засгийн газар, шүүх нэг байранд байрлахыг хориглоно” гэсэн 7 дугаар зүйлийн 7.1 дэх хэсгийг хасах саналыг гишүүд гаргасан байна. Лүндээжанцан, Ж.Батсуурь, Су.Батболд нар. Су.Батболд цөөнх. Цөөнх алга байна. Дэмжье гэсэн санал хураалт явуулъя. Байнгын хороо дэмжсэн байна.

Ирц хүрэхгүй байгаа учраас энэ санал хураалт хүчингүй. Хэн ирц бүрдүүлээд байнаа. Энэ үүдэнд байгаа гишүүдийг оруулъя. Энэ дээр үү. 10 дээр үү. Гончигдорж. Ирц бүрдүүлээд орхи.

Р.Гончигдорж: -Баярлалаа. Нэг байранд байрлахыг хориглоноо гэснийг өөрчилъё, хасъя гэж байгаа юм л даа. Энэ нэг талаасаа зөв, нөгөө талаас уулаасаа хуулийн орж ирж байгаа санал одоо бид нар ч гэсэн бодмоор байгаа юм. Засгийн газар Их Хурал хоёр нэг байранд байна уу, нэг байранд байгаа тиймээ нэг байранд байгаа. Уг нь нэг байранд байгаа ч гэсэн энэ хоёр байгууллагын хооронд нэвтрэх журамтай байх ёстой байхгүй юу. Юу гэдэг юм Засгийн газрын нэг албан тушаалтан дураараа л Их Хурлын юу руу орж ирж байдаг. Юу гэдэг юм Их Хурлын одоо гишүүд бол хаана ч орох эрхтэй. Их Хурлын ажилтнууд Засгийн газар руу дураараа л очиж байдаг тиймээ. Дураараа л очиж байдаг, сайд нар юм уу Ерөнхий сайдын юм уу.

Тийм учраас энэ байгууллагууд нэг байранд байх гэж байгаа нь зовлон биш. Харин яг энэ сонирхлын зөрчил буюу энэ юунд үүсэх вэ гэхээр зэрэг чөлөөтэй нэвтэрч болох боломжуудаа ашиглах замаар нийтийн сонирхлыг зөрчих ийм байдал. Тийм учраас бид нар ч гэсэн одоо Засгийн газрын хэрвээ ордондоо бол журам тогтоогоод, зарим газар очиход тийм байдаг шүү дээ. Ийшээ орж болохгүй, энэ засгийн хэсэг гээд бүр одоо тэндээ яг путиктэй. Орно гэвэл тийшээ орох зөвшөөрлийн бичигтэй. Тэгээд дамжиж орж байдаг, гарч байдаг нэг ийм байх ёстой юмаа.

Тэрнээс нэг байранд гээд ингээд байшингаар нь ярьчихаар зэрэг боломжгүй шүү дээ. Боломжгүй. Шүүхдээ бол бид нар нэг байранд биш юм, бодъё л доо. Шүүхдээ нэг байранд байсан гэж бодъё тиймээ. Тэгээд яг одоо Засгийн газрын хэсэг, Их Хурлын хэсэг хоёр дээр чөлөөтэй зөрчдөг шиг ингээд гүйж байдаг бол ёстой бүр болохгүй болно биз дээ. Тэртэй тэргүй л хэтэрхий ойлгомжтой болж эхэлнэ шүү дээ. Тийм учраас ажлын хэсгээ энэ агуулга дээр нь тиймээ, энэ агуулга дээр нь харин энийгээ хасъя, гэхдээ энэ агуулгыг нь бол үлдээж нэг заалт оруулбал хоёр дахь хэлэлцүүлэг дээрээ гэж бодооч ээ л гэж хэлэх гэсэн юм.

Д.Дэмбэрэл: -За зүйтэй. Одоо нэг байранд байж байгаа юм чинь салчихад амархан. Засгийн газар бид нар холдчих амаргүй шүү дээ. Шинэ байр барьж байж л. Үгүй бол энэ заалтыг хойшлуулж, хойшоо хугацаа тавьж өгөх хэрэгтэй. Үгүй бол. Тийм. Энийг гишүүд тэгээд. Би уншчихсан шүү  дээ. Дэмжье гэсэн санал хураалт явуулъя. Энэ одоогоор бүтэх боломжгүй ээ, бодит байдал боломжгүй болох нь харагдаж байна. 

42 гишүүн санал хураалтанд оролцож, 22 гишүүн зөвшөөрч, 55.0 хувийн саналаар энэ санал дэмжигдлээ.

УИХ-ын гишүүн Дашдорж, Ж.Энхбаяр нарын урилгаар Говь-Алтай аймгийн нэгдүгээр сургуулийн багш нар УИХ-ын чуулганы үйл ажиллагаатай танилцаж байна. Багш нартаа сурлага, хөдөлмөрийн их амжилт хүсье.

11.Төслийн 7 дугаар зүйлийн 7.3.2 дахь заалтын "мэдүүлгийг" гэснийг "мэдүүлэг болон мэдэгдлийг" гэж өөрчлөх саналыг Су.Батболд, Баярсайхан, Одхүү, Очирбат, Раш гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.

40 гишүүн санал хураалтанд оролцож, 27 гишүүн зөвшөөрч, 67.5 хувийн саналаар энэ санал дэмжигдлээ.

12 дахь санал. Төслийн 8 дугаар зүйлийг дор дурдсанаар өөрчлөн найруулах:

"8 дугаар зүйл. Сонирхлын зөрчлийг мэдэгдэх, тайлбарлах 


8.1.Энэ хуулийн 23.8-д заасан журмаар шаардсан тохиолдолд төрийн албан хаагч болон албан тушаалтан захиргааны акт гаргах, удирдах, хяналт, шалгалт хийх, хариуцлага тооцох, гэрээ байгуулах, эдгээрийг хэлэлцэх, бэлтгэх, оролцохын өмнө тус бүр сонирхлын зөрчилгүй гэдгээ илэрхийлсэн мэдэгдэл гаргана.
8.2.Төрийн албан хаагч болон албан тушаалтан албан үүргээ гүйцэтгэхэд сонирхлын зөрчил үүссэн, үүсч болзошгүй нөхцөлд албан үүргээ гүйцэтгэхээс татгалзаж, эрх бүхий байгууллага, албан тушаалтанд бичгээр мэдэгдэх үүрэгтэй.

8.3.Сонирхлын зөрчил бүхий нөхцөл байдлын талаар мэдэж байгаа бусад этгээд энэ тухай холбогдох байгууллага, албан тушаалтанд мэдээлж болно.


8.4.Сонирхлын зөрчлийн талаар мэдэгдэл, мэдээлэл хүлээн авсан эрх бүхий байгууллага, албан тушаалтан тухайн албан үүргийг өөр төрийн албан хаагч болон албан тушаалтнаар гүйцэтгүүлэх эсэх шийдвэрийг нэн даруй бичгээр гаргана.


8.5.Төрийн албан хаагч болон албан тушаалтныг дараах тохиолдолд албан үүргээ гүйцэтгэхийг зөвшөөрч болно:


8.5.1.тус байгууллагын нэгж, эсхүл тус засаг захиргаа, нутаг дэвсгэрийн нэгжид тухайн албан үүргийг гүйцэтгэх өөр төрийн албан хаагч болон албан тушаалтан байхгүй, дээд шатны байгууллагаас өөр төрийн албан хаагч болон албан тушаалтан томилон ажиллуулах боломжгүй;


8.5.2.тухайн албан үүргийг гүйцэтгэхэд мэргэжлийн өндөр мэдлэг, ур чадвар шаардагдах ба зөвхөн мэдэгдэл гаргасан төрийн албан хаагч болон албан тушаалтан энэ шаардлагыг хангаж байгаа.


8.6.Сонирхлын зөрчилтэй гэж ойлгогдохуйц нөхцөл байдал үүсвэл тухайн төрийн албан хаагч болон албан тушаалтан уг нөхцөл байдалд бичгээр тайлбар хийж, эрх бүхий байгууллага, албан тушаалтанд хүргүүлнэ. 


8.7.Эрх бүхий байгууллага, албан тушаалтан тухайн төрийн албан хаагч болон албан тушаалтны гаргасан тайлбар болон сонирхлын зөрчилгүй гэдгээ илэрхийлсэн мэдэгдэл, хувийн сонирхлын мэдүүлэгт үндэслэн энэ хуулийн 8.4-т заасны дагуу шийдвэр гаргах бөгөөд шийдвэр гаргаагүй бол сонирхлын зөрчилгүй гэж үзсэнд тооцно. 


8.8.Энэ хуулийн 8.1-д заасан төрийн албан хаагч болон албан тушаалтны сонирхлын зөрчилгүй гэдгээ илэрхийлсэн мэдэгдэл болон энэ хуулийн 8.6-д заасан тайлбар нээлттэй байна." гэж дээрх гишүүд санал гаргасныг Байнгын хороо дэмжсэн байна. Найруулгын засвар байгаа гэж ойлгогдлоо. Ингээд дэмжье гэсэн Байнгын хорооны саналаар санал хураалт явагдаж байна.


40 гишүүн санал хураалтанд оролцож, 25 гишүүн зөвшөөрч, 62.5 хувийн саналаар энэ санал дэмжигдлээ.


13 дахь санал. Төслийн 9 дүгээр зүйлийн 9.1 дэх хэсгийг дор дурдсанаар өөрчлөн найруулах:

"9.1.Төрийн албан хаагч болон албан тушаалтан бүрэн эрхээ хэрэгжүүлэхэд нөлөөлсөн аливаа дарамт, шахалт, зохимжгүй нөлөөллийн талаар өөрийн удирдах албан тушаалтан, эсхүл эрх бүхий байгууллагад, хуулийн хариуцлага хүлээхээр бол Авлигатай тэмцэх газарт нэн даруй мэдэгдэх үүрэгтэй." гэж гишүүд санал гаргасан байна. Дэмжье гэсэн санал хураалт явуулъя. 

40 гишүүн санал хураалтанд оролцож, 27 гишүүн зөвшөөрч, 67.5 хувийн саналаар санал дэмжигдлээ.

14.Төслийн 16 дугаар зүйлд дор дурдсан агуулгатай 16.9 дэх хэсэг нэмэх:

“16.9.Мөнгөн дүнгээр илэрхийлэгдэх шагналыг энэ хуулийн 16.1-16.8-д заасан журмаар зохицуулна.” гэж гишүүд санал гаргасныг Байнгын хороо дэмжсэн байна. 

40 гишүүн санал хураалтанд оролцож, 23 гишүүн зөвшөөрч, 57.5 хувийн саналаар санал дэмжигдлээ.

15 дахь санал. Төслийн 18 дугаар зүйлийн 18.2.2 дахь заалтын "Нийгэмд тустай" гэснийг "Нийтэд тустай" гэж өөрчлөх санал гишүүд гаргасныг Байнгын хороо дэмжсэн байна. Дэмжье.

39 гишүүн санал хураалтанд оролцож, 21 гишүүн зөвшөөрч, 53.8 хувийн саналаар санал дэмжигдлээ.

16. Төслийн 18 дугаар зүйлийн 18.6 дахь хэсгийг дор дурдсанаар өөрчлөн найруулах:

"18.6.Татварын албанд ажил, үйлчилгээ хувиараа эрхэлж байгаа гэж бүртгүүлсэн, жилийн орлого нь 10 сая төгрөгөөс хэтрэхгүй, эсхүл зөвхөн өрхийн хэрэгцээний төмс, хүнсний ногооны тариалан болон ойн аж ахуй, амьтан үржүүлэг, аялал, бусад сургалтын үйл ажиллагаанаас орлого олдог бол албан тушаалтан үүнийгээ давхар эрхэлж болно." 

Энхболд.

Н.Энхболд: -Энэ тодруулга нь бол санал болгодог юм уу. Амьтан үржүүлэг гэж байна шүү дээ. Энд зөгий, загас гэдэг юмнууд яагаад байж болдоггүй юм. Болно шүү дээ. Амьтанд загасыг бол зөгийг амьтанд тооцохгүй л дээ загас хоёрыг. Аялал гэдгийг нь юу гэж ойлгох вэ. Зөвхөн өөрөө аялал хийчихээд гэсэн үү, аялал жуулчлалын бизнес гэж ойлгож байгаа юм уу. Энэ зөвхөн аялал гээд биччихсэн байна шүү дээ. Тэгэхээр энэ хоёр юмыг тодруулахгүй бол бас загас, зөгий эд нарыг бол байх хэрэгтэй гэж адилхан л яг ийм төрлийн үйл ажиллагаа юм чинь тиймээ. Аяллыг нь юу гэж ойлгох вэ. Аялал жуулчлал гэж ойлгох уу. Энэ чинь харин болох юмнуудыг нь зөвшөөрөөд байгаа байхгүй юу. Тэгэхээр.

Д.Дэмбэрэл: -Хэн хариулах гэж байна. Уг нь энэ санал хэлсэн гишүүдээс л хариулж байх ёстой юм л даа. Энэ чинь тодорхой санал хэлсэн гишүүд байж байгаа шүү дээ. За зөгий, загас гээд оруулаад. Угаасаа аж ахуй эрхлэх нь чөлөөтэй байгаа тиймээ. Тэрнийгээ хүнд л хариуцуулаад өгчихсөн нь цаанаа явж байх ёстой шүү дээ. Энэ бол зөвхөн өрхийн амьжиргааны гээд энэ нэг ийм юм хэлчихээд байгаа юм. Би энийг ойлгохгүй. Өөрөө гадна загас үржүүлээд зогсож байж болно гэж байна. За санал хураачихъя. Дэмжье. Энэ ч ерөнхий зарчмаараа л явчихмаар юм байгаа юм л даа. Ингэж хэлэхээр харин бусад нь хаагдаж байгаа юм шиг харагдаад байх вий. Контекс дээрээ сайн хараарай.

39 гишүүн санал хураалтанд оролцож, 24 гишүүн зөвшөөрч, 61.5 хувийн саналаар санал дэмжигдлээ.

17 дахь санал. Төслийн 18 дугаар зүйлийн 18.7 дахь хэсгийг дор дурдсанаар өөрчлөн найруулах: 

“18.7.Улсын Их Хурлын гишүүн Засгийн газрын гишүүний албан тушаалыг давхар хашиж байгаа бол Улсын Их Хурлаас байгуулагдах хяналт шалгалтын ажлын хэсгийн бүрэлдэхүүнд орохыг, түүнчлэн хяналт шалгалтын ажлын хэсэг байгуулахаар санаачлах, санал оруулахыг хориглоно.”  гэж гишүүд санал гаргасныг Байнгын хороо дэмжсэн байна. Дэмжье.

39 гишүүн санал хураалтанд оролцож, 27 гишүүн зөвшөөрч, 69.2 хувийн саналаар энэ санал дэмжигдлээ.

18 дахь санал.Төслийн 19 дүгээр зүйлийг дор дурдсанаар өөрчлөн найруулах:

"19 дүгээр зүйл. Давхар ажил эрхлэхтэй холбоотой хязгаарлалтыг   хэрэгжүүлэх журам 

19.1. Албан тушаалтан нийтийн албанд орох үед хуулиар зөвшөөрөөгүй өөр ажил, үүрэг, гэрээ, эрх гүйцэтгэж байгаа бол энэ тухай дээд шатны албан тушаалтанд бичгээр танилцуулах үүрэгтэй.

19.2. Энэ хуулийн 19.1-д заасан танилцуулга хүлээн авсан албан тушаалтан ажлын байрны шаардлагыг харгалзан 30 хоногийн дотор давхар эрхэлж болохгүй алба, ажил, үүргээс чөлөөлөгдөх, гэрээ болон эрхийг цуцлах эсэх тухай шийдвэр гаргаж холбогдох албан тушаалтанд бичгээр мэдэгдэнэ." Гэж гишүүд санал гаргасныг Байнгын хороо дэмжсэн байна. Дэмжье.


39 гишүүн санал хураалтанд оролцож, 30 гишүүн зөвшөөрч, 76.9 хувийн саналаар энэ санал дэмжигдлээ.


19 дэх санал. Төслийн 22 дугаар зүйлийн 22.3.3 дахь заалтын “хөрөнгийн” гэснийг хасах саналыг гишүүд гаргасныг Байнгын хороо дэмжжээ. Дэмжье. Та нар энэ байхгүй гишүүдийн ирц татгалзаад л гарах ёстой. Энийг дуусгачихмаар байна. Цаана байгаа гишүүдийг оруулъя. Энэ яагаад гарч яваад байна. Гарч явахдаа бүр картаа авчихаад байгаа нь тасалж байгаа хэрэг шүү. Хуралдааныг тасалж байгаа хэрэг. Энэ санал хураалт хүчингүй. 

Дахиад санал хураалт явуулъя. Тэр гишүүдийг наашаа оруулъя. Дэмжье гэсэн санал хураалт явж байна. Сая би саналаа томъёоллоо уншчихсан. Уучлаарай, энд яваагүй байна. Дэмжье. Санал хураалт явж байна.

40 гишүүн санал хураалтанд оролцож, 32 гишүүн зөвшөөрч, 80.0 хувийн саналаар санал дэмжигдлээ.

20 дахь санал. Төслийн 23 дугаар зүйлийн 23.8 дахь хэсгийг дор дурдсанаар өөрчлөн найруулах: 

“23.8.Хувийн сонирхлын мэдүүлэг, сонирхлын зөрчилгүй гэдгээ илэрхийлсэн мэдэгдлийн маягт, түүнийг бүртгэх, хянан шалгах, хадгалах журмыг Улсын Их Хурлын Хууль зүйн байнгын хороо батална." гэж. Дэмжье. Байнгын хороо ер нь журам баталж байсан удаа байна уу, үгүй юу. Зөв л явж байдаг байгаа.

40 гишүүн санал хураалтанд оролцож, 30 гишүүн зөвшөөрч, 75.0 хувийн саналаар энэ журмыг Байнгын хороо баталж байх боллоо шүү.

21.Төслийн 29 дүгээр зүйлийн 29.1.3 дахь заалтын "20.3" гэсний дараа “, 20.5” гэж нэмэх, 29.2.3 дахь заалтын “20.5” гэснийг хасах санал гаргасныг Байнгын хороо дэмжсэн байна. Дэмжье. 

41 гишүүн санал хураалтанд оролцож, 31 гишүүн зөвшөөрч, 75.6 хувийн саналаар энэ санал дэмжигдлээ.

22.Төслийн 29 дүгээр зүйлийн 29.2.2 дахь заалтын "8.1" гэсний дараа ", 8.2, 8.6," гэж нэмэх саналыг дээрх гишүүд гаргасныг Байнгын хороо дэмжсэн байна. Дэмжье.

41 гишүүн санал хураалтанд оролцож, 30 гишүүн зөвшөөрч, 73.2 хувийн саналаар санал дэмжигдлээ.

Зарчмын зөрүүтэй саналаар санал хураалт явуулж дууслаа. Ингээд Нийтийн албанд нийтийн болон хувийн сонирхлыг зохицуулах, сонирхлын зөрчлөөс урьдчилан сэргийлэх тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ.

Тэр урд гарсан хууль элдэв юмнуудтайгаа сайн нийцүүлж хараарай. Агуулгын талаас нь, нэр томъёоны талаасаа. Тэгээд эцсийн хэлэлцүүлэгт оруулъя. Зөрчил байвал эцсийн хэлэлцүүлгийн үед Байнгын хороо дахиж яриад, ороод ирье.

Үдээс  өмнөх чуулганы хуралдааныг ингээд. Гишүүд ээ, Хууль зүйн байнгын хороо 14.30-аас хуралдаад, Авлигатай тэмцэх газрын дарга, орлогчийн дэд дарга нарын асуудлыг яриад, дүгнэлт гаргах юм бол үдээс хойшийн чуулганд оруулна. 14.30-аас Хууль зүйн байнгын хорооны хуралтай. Хуралдаан 15.00 цагаас үргэлжилнэ. Завсарлага. 

ЗАВСАРЛАГА

Үдээс өмнө та нар орж бай, үдээс хойш бид нар яаж жаахан дөхүүлье. Энэ бүлгийн ахлагч нар л нэг тохироо хийчихжээ. Энэ ирцээ бүрдүүлээд орхимоор байна гишүүд ээ. Дараачийн нэг асуудлынхаа санал хураалтуудыг явуулчихъя. Гишүүд энэ үүдэнд л байгаад байх шиг байх юм. Тэнд дуу нь манайхны л дуу гараад байна.  

Гишүүд суудлаа эзэлчихье. Ирцээ та бүхэн хангаад орхи. Эрдэнээ суудалдаа суучихъя. 

Гурав. Цахим гарын үсгийн тухай, Иргэний хуульд нэмэлт, өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Татварын ерөнхий хуульд өөрчлөлт оруулах тухай, Хуулийн этгээдийн улсын бүртгэлийн тухай хуульд нэмэлт, өөрчлөлт оруулах тухай, Иргэний бүртгэлийн тухай хуульд нэмэлт оруулах тухай, Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай, Харилцаа холбооны тухай хуульд нэмэлт оруулах тухай, Захиргааны хариуцлагын тухай хуульд нэмэлт, өөрчлөлт оруулах тухай хуулийн төслүүд болон "Цахим гарын үсгийн тухай хуулийг хэрэгжүүлэх зарим арга хэмжээний тухай" Улсын Их Хурлын тогтоолын төсөл /анхны хэлэлцүүлэг/
Цахим гарын үсгийн тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүд. Цахим гарын үсгийн тухай хуулийг хэрэгжүүлэх зарим арга хэмжээний тухай тогтоолын төслийн анхны хэлэлцүүлгийг явуулъя. 

Байнгын хорооны санал, дүгнэлт байгаа. Хууль зүйн байнгын хорооны. З.Энхболд гишүүн танилцуулна танилцуулгыг. 

З.Энхболд: -УИХ-ын дарга, эрхэм гишүүд ээ, 

УИХ-ын чуулганы 2011 оны 11 дүгээр сарын 11-ний өдрийн нэгдсэн хуралдаанаар цахим гарын үсгийн тухай хуулийн төсөл болон холбогдох бусад хуулийн төслүүдийг хэлэлцэхээр шийдвэрлэж, анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ.

Тус Байнгын хороо 2011 оны 11 сарын 15-ны өдрийн хуралдаанаар дээрх хуулийн төслийн анхны хэлэлцүүлгийг хийсэн бөгөөд хэлэлцүүлгийн явцад гарсан цахим гарын үсгийн тухай хуулийн төслийн хууль тогтоомж зөрчигчдөд хүлээлгэх хариуцлагын асуудлыг нарийвчлан боловсронгуй болгох зорилгоор өөрчлөн найруулах.

Банк эрх бүхий хуулийн этгээдийн мөнгөн  хадгаламж, төлбөр тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай хуулийн төслийн 1 дүгээр зүйл болох хуулийн 4 дүгээр зүйлийн 4, 5 дахь хэсгийг иргэний хуулийн үзэл баримтлалтай нийцүүлэх. Цахим гарын үсгийн тухай хуулийг хэрэгжүүлэх зарим арга хэмжээний тухай УИХ-ын тогтоолын төслийн 3 дахь заалтын хугацааг 2013 оны 1 сарын 1-ний өдрөөс эхлэн дагаж мөрдөхөөр тогтоох нь зүйтэй гэсэн саналуудыг дэмжиж, нэгдсэн хуралдаанд танилцуулж байна.

Мөн дээрх хуулийн төсөлтэй холбогдуулан боловсруулсан Захиргааны хариуцлагын тухай хуульд нэмэлт, өөрчлөлт оруулах тухай хуулийн төслийн хариуцлагын асуудлыг Цахим гарын үсгийн тухай хуулийн төслийн 36 дугаар зүйлээр зохицуулах саналыг Байнгын хорооны хуралдаанд оролцсон гишүүд санал нэгтэйгээр дэмжиж, энэхүү төслийг хууль санаачлагчид нь буцаах нь зүйтэй гэж үзсэн.

Байнгын хорооны хуралдаанаар Цахим гарын үсгийн тухай хуулийн төсөл болон холбогдох бусад хуулийн төслүүдийн анхны хэлэлцүүлэгтэй холбогдуулж ажлын хэсгээс гарсан саналын томъёоллыг нэг бүрчлэн хэлэлцэн, санал хураалт явуулж, олонхийн санал авсан, аваагүйгээр нь бүлэглэн, нэгдсэн хуралдаанд танилцуулахаар та бүхэнд тараасан байгаа.

УИХ-ын эрхэм гишүүд ээ,

Цахим гарын үсгийн тухай хуулийн төсөл болон холбогдох бусад хуулийн төслүүдийг анхны хэлэлцүүлэгт бэлтгэсэн талаарх Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг хүсье.

Д.Дэмбэрэл: -Энхболд гишүүнд баярлалаа. Байнгын хорооны санал, дүгнэлтээс асуух асуулттай гишүүн байна уу? Алга байна. 

Байнгын хороо зарчмын зөрүүтэй саналуудыг оруулж ирсэн байна. Санал хураалт явуулъя гишүүд ээ. Бэлэн үү. Цөөхөн харагдаад байх чинь юу вэ. Гишүүдийг оруул л даа. Санал хураалт явах гэж байна. 

Чуулганы хуралдаанд хэлэлцэж байгаа асуудалтай холбогдуулаад Мөнхбат Мэдээлэл, шуудан холбоо, технологийн газрын орлогч дарга, Чинбат Улсын бүртгэлийн ерөнхий газрын мэдээлэл, технологийн газрын дарга нар хүрэлцэн ирсэн байна. 

Санал хураалт гишүүд ээ. Хууль зүйн байнгын хорооноос дор дурдсан зарчмын зөрүүтэй саналын томъёоллыг оруулж байна.  

1.Хуулийн төслийн 36 дугаар зүйлийг дараах байдлаар өөрчлөх гэж. 

“36 дугаар зүйл. Цахим гарын үсгийн тухай хууль тогтоомж 

зөрчигчдөд хүлээлгэх хариуцлага

36.1. Цахим гарын үсгийн тухай хууль тогтоомж зөрчсөн гэм буруутай этгээдэд эрүүгийн хариуцлага хүлээлгэхээргүй бол шүүгч, эсхүл харилцаа холбооны улсын байцаагч дараах захиргааны шийтгэл ногдуулна:

36.1.1. энэ хуулийн 18 дугаар зүйлд заасан үйл ажиллагааг тусгай зөвшөөрөлгүйгээр эрхэлсэн, тусгай зөвшөөрлийн нөхцөлийг зөрчиж үйл ажиллагаа явуулсан бол хууль бусаар олсон орлогыг хурааж, гэм буруутай албан тушаалтныг хөдөлмөрийн хөлсний доод хэмжээг 10-15 хувь, хуулийн этгээдийг хөдөлмөрийн хөлсний доод хэмжээг 20-25 дахин нэмэгдүүлсэнтэй тэнцэх хэмжээний төгрөгөөр торгох;
36.1.2. тоон гарын үсгийн хувийн түлхүүрийн нууцлалыг задруулсан албан тушаалтныг хөдөлмөрийн хөлсний доод хэмжээг 3-5, хуулийн этгээдийг хөдөлмөрийн хөлсний доод хэмжээг 5-10 дахин нэмэгдүүлсэнтэй тэнцэх төгрөгөөр торгох;
36.1.3. энэ хуулийн 6 дугаар зүйлийн 6.3-т заасан тоон гарын үсэг хэрэглэх журмыг зөрчсөн албан тушаалтныг  хөдөлмөрийн хөлсний доод хэмжээг 3-5, хуулийн этгээдийг хөдөлмөрийн хөлсний доод хэмжээг 5-10 дахин нэмэгдүүлсэнтэй тэнцэх хэмжээний төгрөгөөр торгох;
36.1.4.Энэ хуулийн 10.3, 10.5-д заасныг зөрчиж гэрчилгээ олгосон тусгай зөвшөөрөл эзэмшигчийн тусгай зөвшөөрлийг хүчингүй болгож, хууль бусаар олсон орлогыг хурааж, гэм буруутай албан тушаалтныг хөдөлмөрийн хөлсний доод хэмжээг 10-15, хуулийн этгээдийг хөдөлмөрийн хөлсний доод хэмжээг 15-25 дахин нэмэгдүүлсэнтэй тэнцэх хэмжээний төгрөгөөр торгоно;
36.1.5. Энэ хуулийн 13.1-д заасны дагуу гэрчилгээг хүчингүй болгоогүй тусгай зөвшөөрөл эзэмшигчийг хөдөлмөрийн хөлсний доод хэмжээг 5-10 дахин нэмэгдүүлсэнтэй тэнцэх төгрөгөөр торгох;
36.1.6.Энэ хуулийн 14.1 дэх хэсгийн заалтыг зөрчсөн тусгай зөвшөөрөл эзэмшигчийг хөдөлмөрийн хөлсний доод хэмжээг 3-5 дахин нэмэгдүүлсэнтэй тэнцэх төгрөгөөр торгох;
36.1.7. Энэ хуулийн 15.2 дахь хэсгийг зөрчсөн гэрчилгээ эзэмшигчийн гэрчилгээг хүчингүй болгож, хөдөлмөрийн хөлсний доод хэмжээг 5-10 дахин нэмэгдүүлсэнтэй тэнцэх төгрөгөөр торгох;
36.1.8. Энэ хуулийн 27.2 дахь хэсгийг зөрчсөн тусгай зөвшөөрөл эзэмшиж байсан этгээдийг хөдөлмөрийн хөлсний доод хэмжээг 20-25 дахин нэмэгдүүлсэнтэй тэнцэх төгрөгөөр торгох;
36.1.9. Энэ хуулийн 30.1-д заасан тэмдэглэлийг хөтлөөгүй буюу үнэн зөв хөтлөөгүй тусгай зөвшөөрөл эзэмшигчийг хөдөлмөрийн хөлсний доод хэмжээг 10-15 дахин нэмэгдүүлсэнтэй тэнцэх төгрөгөөр торгох;
36.1.10. Энэ хуулийн 31.1-д заасныг зөрчсөн тусгай зөвшөөрөл эзэмшигчийг хөдөлмөрийн хөлсний доод хэмжээг 10-15 дахин нэмэгдүүлсэнтэй тэнцэх төгрөгөөр торгох;
36.1.11. цахим баримт бичгийн агуулгад хууль зөрчиж өөрчлөлт оруулсан иргэнийг хөдөлмөрийн хөлсний доод хэмжээг 5-10, албан тушаалтныг хөдөлмөрийн хөлсний доод хэмжээг 10-15, хуулийн этгээдийг хөдөлмөрийн хөлсний доод хэмжээг 15-25 дахин нэмэгдүүлсэнтэй тэнцэх хэмжээний төгрөгөөр торгох;
36.1.12. тоон гарын үсгийн мэдээллийн санг устгасан, хууль бусаар өөрчлөлт оруулсан иргэнийг хөдөлмөрийн хөлсний доод хэмжээг 5-10, албан тушаалтныг хөдөлмөрийн хөлсний доод хэмжээг 10-15, хуулийн этгээдийг хөдөлмөрийн хөлсний доод хэмжээг 20-25 дахин нэмэгдүүлсэнтэй тэнцэх хэмжээний төгрөгөөр торгох;
36.1.13. улсын байцаагчийн хууль ёсны шаардлагыг биелүүлээгүй албан тушаалтныг хөдөлмөрийн хөлсний доод хэмжээг 3-5, хуулийн этгээдийг хөдөлмөрийн хөлсний доод хэмжээг 5-10 дахин нэмэгдүүлсэнтэй тэнцэх хэмжээний төгрөгөөр торгох.” гэж Байнгын хороо хариуцлагын тогтолцоонд өөрчлөлт оруулж, санал хэлсэн байна. Байнгын хорооны саналаар санал хураалт явуулъя. Дэмжье гэсэн санал хураалт явж байна. Гишүүд суудалдаа. Санал хурааж байна.


39 гишүүн санал хураалтанд оролцож, 32 гишүүн зөвшөөрч, 82.1 хувийн саналаар санал дэмжигдлээ.


Банк эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай хуулийн төслийн талаар гаргасан зарчмын зөрүүтэй санал байна. 

 1.Төслийн 1 дүгээр зүйлийн 1 дэх хэсгийг дараах байдлаар өөрчлөх: 

“5.Цахим хэлбэрээр хийх мөнгөн хадгаламжийн гэрээ хүсэл зоригоо илэрхийлэгч этгээд цахим баримт бичиг үйлдэж, тоон гарын үсэг зурж илгээснийг банк, санхүүгийн байгууллага хүлээн зөвшөөрч, тоон гарын үсэг зурснаар хүчин төгөлдөр болно гэж Байнгын хороо санал гаргасныг дэмжье гэсэн санал хураалт явуулъя. 

43 гишүүн санал хураалтанд оролцож, 35 гишүүн зөвшөөрч, 81.4 хувийн саналаар энэ санал дэмжигдлээ.

Захиргааны хариуцлагын тухай хуульд нэмэлт, өөрчлөлт оруулах тухай хуулийн төслийн талаар гаргасан саналын томъёолол байна.

Энэ хуулийн төслийг хууль санаачлагчид нь буцаая гэсэн Байнгын хорооны саналаар санал хураалт явуулъя. 

 42 гишүүн санал хураалтанд оролцож, 31 гишүүн зөвшөөрч, 73.8 хувийн саналаар хуулийн төслийг буцаах нь зүйтэй гэж гишүүд үзэж байна. 

Цахим гарын үсгийн тухай хуулийг хэрэгжүүлэх арга хэмжээний тухай УИХ-ын тогтоолын төслийн талаар гаргасан зарчмын зөрүүтэй саналын томъёолол байна.

 Тогтоолын 3 дахь заалтыг иргэн бүрт олгох тоон гарын үсгийн нийтийн түлхүүрийн хүчин төгөлдөр болох хугацааг 2013 оны 1 дүгээр сарын 1 гэж хугацааг заая гэж байна. Байнгын хорооны саналыг дэмжье.

42 гишүүн санал хураалтанд оролцож, 33 гишүүн зөвшөөрч, 78.6 хувийн саналаар санал дэмжигдлээ.

Сая буцаасан хуулийн төслийг энэ талаар Байнгын хороо тогтоолын төсөл оруулсан байна. Хуулийн төсөл буцаах тухай.

Монгол Улсын Их Хурлын чуулганы хуралдааны дэгийн тухай хуулийн 22 дугаар зүйлийн 22.5 дахь хэсэгт заасныг үндэслэн Монгол Улсын Их Хурлаас Тогтоох нь:

1.Монгол Улсын Засгийн газраас 2011 оны 10 дугаар сарын 21-ний өдөр Цахим гарын үсгийн  тухай хуулийн төсөлтэй хамт УИХ-д өргөн мэдүүлсэн Захиргааны хариуцлагын тухай хуульд нэмэлт, өөрчлөлт оруулах тухай хуулийн төслийг нэгдсэн хуралдаанд оролцсон гишүүдийн олонхи хэлэлцэх шаардлагагүй гэж үзсэн тул хууль санаачлагчид нь буцаасугай гэсэн хуулийн төслийг нь буцаах тогтоолыг баталъя гэсэн санал хураалт явуулчихъя.

43 гишүүн санал хураалтанд оролцож, 32 гишүүн зөвшөөрч, 74.4 хувийн саналаар тогтоол батлагдаж байна.

Саяын тогтоол дээр редакцийн саналтай гишүүн байхгүй биз дээ. Би уншсан шүү дээ. Алга байна, редакцийг сонслоо.

Одоо Цахим гарын үсгийн тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүд. Цахим гарын үсгийн тухай хуулийг хэрэгжүүлэх зарим арга хэмжээний тухай тогтоолын төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлчихье.

Дараачийн асуудалд оръё.

Тэр нэг боловсон хүчний асуудлын материал гишүүдэд тарж үзээгүй байна уу. Дараачийн асуудалдаа оръё.

Дөрөв.Иргэний эрүүл мэндийн даатгалын тухай шинэчилсэн найруулга болон Иргэний эрүүл мэндийн даатгалын тухай хуулийг хүчингүй болсонд тооцох тухай хуулийн төслүүд /УИХ-ын гишүүн С.Эрдэнэ нарын өргөн мэдүүлсэн, хэлэлцэх эсэх/

Иргэний эрүүл мэндийн даатгалын тухай шинэчилсэн найруулга болон Иргэний эрүүл мэндийн даатгалын тухай хуулийг хүчингүй болсонд тооцох тухай хуулийн төслүүдийг хэлэлцье. Хууль санаачлагчийн илтгэлийг сонсчихъё. Хууль санаачлагчийн илтгэлийг Эрдэнэ гишүүн танилцуулна. Эрдэнэ гишүүнийг индэрт урьж байна.

С.Эрдэнэ: -Эрхэм Их Хурлын дарга аа, эрхэм Их Хурлын гишүүд ээ,

Өнөөдөр Иргэний эрүүл мэндийн даатгалын хуулийн шинэчилсэн найруулсан төслийг нэгдсэн чуулганд танилцуулж байна. Хуулийн төслийн танилцуулгыг уншиж танилцуулъя.

Иргэний эрүүл мэндийн даатгалын тухай хуулийн шинэчилсэн найруулгын төсөл, Эрүүл мэндийн даатгалын зарчим, Эрүүл мэндийн даатгалын болон шимтгэлийг төр хариуцах, иргэдийн хамрах хүрээг нарийвчлан тодорхойлж, зорилго бүлэгт чиглүүлэх, даатгуулагчийн эрх үүрэг, даатгалын байгууллагаас тусламж, үйлчилгээ үзүүлэгчийг сонгох нөхцөл боломжийг бүрдүүлэх, даатгуулагчдад үзүүлэх эрүүл мэндийн даатгалын тусламж үзүүлэх энэ багцыг шинэчлэн тодорхойлох, эрүүл мэндийн даатгалын байгууллагын бие даасан тогтолцоо, үйл ажиллагааны нэгдсэн үндсийг тогтоох, байцаагчийн эрх үүрэг, хариуцлага, нийгмийн баталгаа, эрүүл мэндийн байгууллагын эрх үүргийг тогтоохтой холбогдсон эрх зүйн харилцааг зохицуулахаар тусгалаа.

Иргэний эрүүл мэндийн даатгалын тухай хуулийг шинэчилсэн найруулгын төслийг боловсруулахдаа дараах зүйлийг тусгасан болно. Үүнд:

1.Иргэний эрүүл мэндийн даатгалын дагуу тусламж үйлчилгээ үзүүлэгч байгууллагаас гэрээний дагуу даатгуулагчид үзүүлсэн тусламж, үйлчилгээний зардлыг эрүүл мэндийн даатгалын байгууллагаас санхүүжүүлэх төлбөрийг цахим картаар олгож байхаар, цахим карт хэрэглэх төлбөрийн аргыг хэрэглэх журмыг эрүүл мэндийн асуудал хариуцсан Засгийн газрын гишүүнтэй зөвшилцөн, Эрүүл мэндийн даатгалын үндэсний зөвлөл батлахаар.

2-т нь гэрээгээр эрүүл мэндийн тусламж үйлчилгээ үзүүлэгч байгууллага, даатгуулагчид эрүүл мэндийн даатгалын тусламж үйлчилгээний үндсэн багцад орсон тусламж үйлчилгээг үзүүлэх, эрүүл мэндийн даатгалын байгууллага тухайн тусламж үйлчилгээний зардлын төлбөрийг даатгуулагчийн эрүүл мэндийн даатгалын цахим картаар дамжуулах аргаар төлбөр төлөхөөр.

3-т нь эрүүл мэндийн даатгалын байгууллага нь даатгуулагчид үзүүлэх эрүүл мэндийн тусламж, үйлчилгээний зардлыг гэрээнд заасны дагуу эрүүл мэндийн тусламж үйлчилгээ үзүүлэгч байгууллагад даатгуулагч тусламж үйлчилгээ авах бүртээ  цахим картаар шууд төлбөр тооцоо хийхээр.

4-т нь Монгол Улсын нутаг дэвсгэрт үйл ажиллагаа явуулж байгаа аж ахуйн нэгж байгууллага, төсөл хөтөлбөрийн нэгж, бусад орны дипломат төлөөлөгчийн газар, олон улсын байгууллагад ажиллаж байгаа гадаадын иргэн харьяалалгүй хүн иргэний эрүүл мэндийн даатгалд заавал  даатгуулж байхаар.

5-д нь эрүүл мэндийн даатгалд заавал даатгуулах зарчмуудыг тодорхой тусгасан.

6-д нь иргэний эрүүл мэндийн даатгалын мэндийн заавал даатгал төлсөн шимтгэлийг их бага хэмжээнээс үл хамааран иргэн бүр адил тэгш байдлаар эрүүл мэндийн зардлыг даатгалын сангаас төлүүлж байхаар.

7-д нь иргэний эрүүл мэндийн даатгалд даатгуулагчийн үүргийг тодорхой дэлгэрэнгүй тусгасан.

8-д нь тодорхой хөдөлмөр эрхлээгүй гадаадын иргэн, харьяалалгүй хүн эрүүл мэндийн  даатгалд хамрагдаж байхаар, уг даатгуулагчийн шимтгэлд төлбөл зохих орлогын доод хэмжээг хөдөлмөрийн хөлсний доод хэмжээтэй уялдуулан эрүүл мэндийн даатгалын үндэсний зөвлөл жил бүр тогтоож байхаар.

9-д нь хувиараа хөдөлмөр эрхлэгч иргэн, малчин зарим даатгуулагч дараалсан 12 сараас доошгүй хугацааны шимтгэл төлсний дараа даатгалын сангаас эмчилгээ, үйлчилгээний төлбөр хийх эрх үүсч байхаар.

10-т нь даатгуулагч хоёр дахь шатлалын эрүүл мэндийн тусламж үйлчилгээг харьяалал харгалзахгүй үзүүлэхээр.

11-д нь хөнгөлөлттэй эм олгох жороор ерөнхий мэргэжлийн эмийн үнийн хөнгөлөлтийн даатгалын сангаас олгох болон  даатгуулагчийн төлөх хэмжээ, уг эмээр үйлчлэх журмыг эрүүл мэндийн даатгалын байгууллагын саналыг үндэслэн үндэсний зөвлөл баталж байхаар мөн түүнчлэн эмийн үнийн хөнгөлөлтийг мөнгөн хэлбэрээр даатгуулагчид олгож байхаар.

12-т нь даатгуулагч Монгол Улсын нутаг дэвсгэрт үйл ажиллагаа явуулж байгаа эрүүл мэндийн тусламж үйлчилгээ үзүүлэгч байгууллагаас тусламж үйлчилгээ авсан тохиолдолд зардлыг эрүүл мэндийн даатгалын сангаас төлөхөөр, 

13-т нь даатгуулагчийн өрхийн гишүүнийг даатгалд хамруулах журмыг боловсруулан батлах. Мөн түүнчлэн эрүүл мэндийн даатгалын мэдээллийн цахим сан, цахим картын дүрмийг батлах.

14-т нь эрүүл мэндийн даатгалын байгууллага тухайн байгууллагын даргын үүрэг, эрх хэмжээ, эрүүл мэндийн даатгалын байгууллагын байцаагчийн эрх үүргийг тодотгох, даатгуулагчийг төлөөлж эрүүл мэндийн даатгалын тусламж үйлчилгээ үзүүлэгч байгууллагатай тусламж үйлчилгээний зардлын төлбөр тооцоо хийх, гэрээ байгуулах. Гэрээний биелэлтэд хяналт тавих, дүгнэх асуудлыг тодорхой байхаар.

15-д нь эрүүл мэндийн даатгалын сангийн орлого, зарлага, зарцуулалтанд тавих хяналтыг чангатгах, эрүүл мэндийн даатгалын хууль тогтоомж зөрчигчдөд хүлээлгэх хариуцлагын талаар холбогдох зүйлүүдийг төсөлд тусгасан болно. 

Иргэний эрүүл мэндийн даатгалын тухай хуулийг шинэчилсэн найруулгын төсөл дор дурдсан агуулга бүхий 8 бүлэг 27 зүйлтэй байна гэсэн ийм хуулийн төслийг та бүхэнд танилцуулж байна. Ингээд энэхүү одоо иргэний эрүүл мэндийн даатгалын хуулийн шинэчлэн найруулсан төслийг хэлэлцэж, баталж өгөхийг эрхэм гишүүд та бүгдээс хүсч байна. Баярлалаа. 

Д.Дэмбэрэл: -Эрдэнэ гишүүнд баярлалаа. Байнгын хорооны санал, дүгнэлтийг сонсчихъё. Нийгмийн бодлого, боловсрол, соёл, шинжлэх ухааны байнгын хорооны дүгнэлтийг УИХ-ын гишүүн Бадамсүрэн танилцуулна. Бадамсүрэн гишүүнийг индэрт урьж байна. 

Х.Бадамсүрэн: -Их Хурлын дарга, эрхэм гишүүд ээ,

УИХ-ын гишүүн С.Эрдэнэ, Г.Баярсайхан, Д.Ганхуяг, З.Энхболд нарын 2011 оны 7 дугаар сарын 9-ний өдөр УИХ-д өргөн мэдүүлсэн иргэний эрүүл мэндийн даатгалын тухай хуулийн шинэчилсэн найруулгын төсөл болон Иргэний эрүүл мэндийн даатгалын тухай хуулийг хүчингүй болсонд тооцох тухай хуулийн төслийг хэлэлцэх эсэх асуудлыг тус Байнгын хороо 2011 оны 11 дүгээр сарын 2-ны өдрийн хуралдаанаараа хэлэлцлээ.

Хуулийн төсөлд эрүүл мэндийн даатгалын шимтгэлийг төр хариуцах, иргэдийн хамрах үүргийг нарийвчлан тодорхойлж, зорилт бүлэгт шилжүүлэх, мөн даатгуулагчийн эрх үүрэг, даатгалын байгууллагын тусламж үйлчилгээ үзүүлэгчийг сонгох нөхцөл боломжийг бүрдүүлэх. Даатгуулагчид үзүүлэх эрүүл мэндийн даатгалын тусламж үйлчилгээний багцыг шинэчлэн тодорхойлох. Эрүүл мэндийн даатгалын бие даасан  тогтолцоо, үйл ажиллагааны эрх зүйн үндсийг тогтоох, байцаагчийн эрх үүрэг, хариуцлага, нийгмийн баталгаа, эрүүл мэндийн байгууллагын эрх, үүргийг тогтоохтой холбогдсон эрх зүйн харилцааг зохицуулах асуудлыг тусган боловсруулжээ.

Тус Байнгын хорооны хуралдаанд оролцсон гишүүд дээрх хуулийн төслүүдийг УИХ-ын чуулганы нэгдсэн хуралдаанд оруулж хэлэлцүүлэх нь зүйтэй гэсэн саналыг хуралдаанд оролцсон УИХ-ын гишүүдийн олонхи нь дэмжлээ.  

УИХ-ын эрхэм гишүүд ээ,

Иргэний эрүүл мэндийн даатгалын тухай хуулийн шинэчилсэн найруулгын төсөл болон Иргэний эрүүл мэндийн даатгалын хууль хүчингүй болсонд тооцох тухай хуулийн төслүүдийг хэлэлцэх эсэх асуудлын талаарх Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье.

Анхаарал тавьсанд баярлалаа.

Д.Дэмбэрэл: -Бадамсүрэн гишүүнд баярлалаа. Хууль санаачлагчийн илтгэл болон Байнгын хорооны санал, дүгнэлтээс асуух асуулттай гишүүд. За байж бай, нэрээ авчихъя. Жекей гишүүнийг оруулчихъя. Очирбат гишүүн горимын санал аа.

Д.Очирбат: -Манай Байнгын хороон дээр энэ хууль орж ирсэн юмаа. Тэгээд Байнгын хорооны ихэнх гишүүд энэ хуулийгаа нэгтгээд, түрүүн Засгийн газраас орж ирсэн хуультай эрүүл мэндийн даатгалын шинэчилсэн найруулгаар орж ирж байгаа хуультай хамтатгаад хэлэлцээд явчихъя гээд санал нэгтэйгээр баталсан юм. 

Энэнтэй холбогдуулаад Байнгын хороон дээр бас 2 ажлын хэсэг нэгтгэж байгаад, хоёр хуулийгаа нэгтгэж гаргах ажлын хэсэг бас гарч байгаа. Тэрэнтэй холбогдуулаад энэ олон санал хүсэлт байхгүйгээр энийг Байнгын хороондоо давтаад хэлэлцээд явчихъя гэсэн горимын санал гаргаж байгаа  юм.

Д.Дэмбэрэл: -Зөв л байна шүү дээ. Одоо энийгээ хэлэлцээд, дараа нь нөгөөдөх чинь орж ирж хэлэлцээд анхны хэлэлцүүлэгтэй хамтатгаад л аваад ирэх юм байгаа биз дээ. Тэгээд юун горимын санал байдаг юм. Одоо бол үг хэлэхээ болиод, хялбарчлах нь л дээ. Энийгээ хэлэлцэх эсэхээ дэмжчихье. Дэмжих юм уу. За горимын саналыг хураалгая. 

Очирбат гишүүний горимын саналаар хэлэлцэх асуудлыг нь дэмжье, тэгээд дараа нь энэ талаар орж ирсэн хуультай хамт хэлэлцүүлгийг нь анхны хэлэлцүүлгийг хийгээд ирье гэсэн горимын санал. Дэмжье гэсэн санал хураалт явуулж байна. Горимын саналаар л болно. Одоо саналаа.

46 гишүүн санал хураалтанд оролцож, 34 гишүүн зөвшөөрч, 73.9 хувийн саналаар энэ горимын санал дэмжигдлээ.

Энэ горимын санал дэмжигдсэн тохиолдолд би нэг санал хураалт явуулчих гэж байна тиймээ. Иргэний эрүүл мэндийн даатгалын тухай шинэчилсэн найруулга болон Иргэний эрүүл мэндийн даатгалын тухай хуулийг хүчингүй болсонд тооцох тухай хуулийн төслийг хэлэлцэх нь зүйтэй гэсэн саналаар санал хураалт явуулж байна. 

47 гишүүн санал хураалтанд оролцож, 37 гишүүн зөвшөөрч, 78.7 хувийн саналаар хэлэлцэх нь зүйтэй гэж үзлээ.

Хэлэлцэх нь зүйтэй гэж үзсэн учраас анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүллээ.

Тэр наад орж ирчихсэн байгаа хуультайгаа хамтатгаад тэгээд анхны хэлэлцүүлэгт аваад ирье тэгэх үү. Гишүүдэд баярлалаа. 

Дараачийн асуудал.

Тав. Зээлийн батлан даалтын сангийн тухай хууль, Засгийн газрын тусгай сангийн тухай хуульд нэмэлт оруулах тухай, Жижиг, дунд үйлдвэрийн тухай хуульд нэмэлт оруулах тухай, Банк бус санхүүгийн байгууллагын тухай хуульд нэмэлт, өөрчлөлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт, өөрчлөлт оруулах тухай хуулийн төслүүд /хэлэлцэх эсэх/
Зээлийн батлан даалтын сангийн тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслийг хэлэлцье. 

Хууль санаачлагчийн илтгэлийг УИХ-ын гишүүн Буд танилцуулна. Буд гишүүнийг индэрт урьж байна.

Шинжлэх ухаан, техникийн их сургуулийн математикийн сургуулийн оюутны хөгжлийн 21 дүгээр зууны оюутны дэд хөтөлбөрийн хүрээнд оюутнууд УИХ-ын чуулганы үйл ажиллагаатай танилцаж байна. Оюутнуудад сурлагын өндөр амжилт хүсье.

Буд гишүүн.

Р.Буд: -Баярлалаа. УИХ-ын дарга, эрхэм гишүүд ээ,

Монгол Улсын эдийн засаг, нийгмийг 2009, 2010 онд хөгжүүлэх үндсэн чиглэлд жижиг, дунд үйлдвэрлэлийг хөгжүүлэх, жижиг, дунд үйлдвэрлэл эрхлэгчдийг дэмжих, энэ зорилгоор хөнгөлөлттэй зээлийн эх үүсвэрийг нэмэгдүүлж, зээлийн баталгаа, батлан даалтын сан байгуулах зорилтыг дэвшүүлэн ажиллаж байгаа билээ.  

Манай улсад 2010 оны байдлаар 70-аад аж ахуйн нэгж бүртгэгдсэнээс 40 мянга гаруй нь тогтвортой үйл ажиллагаа явуулж байгаа бөгөөд жижиг, дунд үйлдвэрлэлийн тухай хуульд заасан тодорхойлолтын дагуу 40127 буюу 98.0 хувь нь жижиг, дунд үйлдвэрлэлд хамрагдаж байна.

2009, 2010 онуудад Монгол Улсын Засгийн газраас жижиг, дунд үйлдвэрлэл эрхлэгчдэд зориулсан 60.8 тэрбум төгрөгийн хөнгөлөлттэй зээлийн эх үүсвэрийг улсын төсвөөс гарган, холбогдох төрийн болон санхүүгийн байгууллагууд төсөл шалгаруулах, зээл олгох тал дээр идэвхтэй хамтран ажиллаж байна. Гэвч дээр дурдсан хөнгөлөлттэй зээлийг арилжааны банкаар дамжуулан олгож байгаа тул жижиг, дунд үйлдвэрлэл эрхлэгчдийн ихэнхийн хувьд барьцаа хөрөнгөгүйгээс шалтгаалан банкны эрсдлийн шалгуур үзүүлэлтийг хангаж чадахгүйд хүрч, төрөөс үзүүлж буй дэмжлэгт бүрэн хамрагдах боломжгүй байна.

Санхүүгийн сахилга батыг бэхжүүлэх, зээлийн эх үүсвэрийн эргэн төлөлтийг хангахын тулд мэргэжлийн санхүүгийн байгууллагаар дамжуулан зээл олгох нь зүйтэй боловч шинээр байгуулагдаж буй аж ахуйн нэгж болон бичил жижиг, дунд үйлдвэрлэлийн эдийн засгийн тогтвортой хөгжлийг эрчимжүүлэх, тэдний өрсөлдөх чадварыг нэмэгдүүлэх, шинэ ажлын байр бий болгох үйл ажиллагааг дэмжихэд санхүүгийн шинэ хэрэгсэл механизм шаардлагатай байна.

Гадаад орнуудын туршлагаас үзэхэд шинээр байгуулагдсан аж ахуйн нэгж, жижиг, дунд үйлдвэрлэлийн зээл авах боломжийг нэмэгдүүлэх, банк, санхүүгийн байгууллагуудын эрсдлийн хамгаалалтыг нэмэлт баталгаагаар хангах зорилгоор зээлийн батлан даалт, баталгааны механизмуудыг нэвтрүүлэн ажиллаж ирсэн байна. Зээлийн батлан даалт нь өнөөгийн манай улсад үйлчилж буй эрх зүйн зохицуулалтад банкны буюу банк бус санхүүгийн үйл ажиллагааны тусгай зөвшөөрөл эрхэлж буй санхүүгийн үйлчилгээ бөгөөд зөвхөн ашгийн төлөө хуулийн этгээд болох хэлбэрээр ажиллах боломжтой бөгөөд зээлийн батлан даалтын үйлчилгээний төлбөр нь өндөр байх, энэ төлбөр дахин үйлчилгээ явуулах боломжгүй байдалд хүргэж байгаа юм.

Мөн иргэний хуулийн 36.2-т заасан саналд дээрх үйл ажиллагаа явуулахыг хуулиар хориглосон байдаг. Иймд жижиг, дунд  үйлдвэрлэлийн үйл ажиллагааг дэмжих зорилгоор зээлийн батлан даалтын хуулийг санаачлан нэр бүхий гишүүд санаачлан өргөн барьсан. Энэ хуулийг дэмжиж баталж өгөхийг хүсч байна. Баярлалаа.

Д.Дэмбэрэл: -Буд гишүүнд баярлалаа. Эдийн засгийн байнгын хорооны санал, дүгнэлтийг сонсчихъё. Байнгын хорооны санал, дүгнэлтийг УИХ-ын гишүүн Бямбацогт танилцуулна. Бямбацогт гишүүнийг индэрт урьж байна.

С.Бямбацогт: -УИХ-ын дарга, эрхэм гишүүд ээ,

Зээлийн батлан даалтын сангийн тухай хуулийн төсөл болон Засгийн газрын тусгай сангийн тухай хуульд нэмэлт оруулах тухай, Жижиг, дунд үйлдвэрийн тухай хуульд нэмэлт оруулах тухай, Банк бус санхүүгийн үйл ажиллагааны тухай хуульд нэмэлт, өөрчлөлт оруулах тухай. Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт, өөрчлөлт оруулах тухай хуулийн төслүүдийг УИХ-ын гишүүн Ц.Баярсайхан нарын 17 гишүүн 2011 оны 6 дугаар сарын 7-ны өдөр УИХ-д өргөн мэдүүлснийг Эдийн засгийн байнгын хороо 2011 оны 10 дугаар сарын 11-ний өдрийн хуралдаанаар хэлэлцэж, дараах санал, дүгнэлтийг УИХ-ын нэгдсэн хуралдаанд оруулж танилцуулахаар шийдвэрлэлээ.

Хууль санаачлагчид шинээр байгуулагдаж байгаа аж ахуйн нэгж болон жижиг, дунд үйлдвэрийн тогтвортой хөгжлийг эрчимжүүлэх, тэдний өрсөлдөх чадварыг нэмэгдүүлэх, шинэ ажлын байр бий болгох үйл ажиллагааг төрөөс дэмжихэд санхүүжилтийн шинэ арга хэрэгсэл шаардлагатай байгааг үндэслэж зээлийн батлан даалтын сангийн тухай хуулийг боловсруулжээ.

Уг хуулийн төсөл жижиг, дунд үйлдвэр эрхлэгчид банк санхүүгийн байгууллагаас зээл авахдаа барьцаа хөрөнгө дутагдалтай тохиолдолд төр, хувийн хэвшил, олон нийтийн байгууллагын хамтран байгууулсан зээлийн батлан даалтын сангаас зээлийн батлан даалт гаргаж, эрсдлийг хуваалцах, санхүүжилтийн механизмыг бий болгох, зээлийн батлан даалтын сангийн эрх зүйн байдал, төрийн болон санхүүгийн байгууллагатай хамтран ажиллах зарчим, удирдлага, зохион байгуулалт, бүтэц, үйл ажиллагааны зарчмын тогтоож, хяналт тавихтай холбоотой харилцааг зохицуулахаар тусгасан байна. 

Зээлийн батлан даалтын сангийн тухай хуулийн төсөл болон холбогдох бусад хуулийн төслүүдийг тус Байнгын хорооны хуралдаанд оролцсон гишүүдийн олонхи УИХ-ын нэгдсэн хуралдаанд оруулж хэлэлцүүлэх нь зүйтэй гэж үзлээ.

Дээр дурдсан хуулийн төслүүдийг хэлэлцүүлгийн явцад УИХ-ын гишүүн Балдан-Очир уг хуулийн төслийг худалдаа зохицуулалтын хуулийн төсөлтэй уялдуулах, Раш, Ж.Батсуурь, Д.Батбаяр нар хууль хэрэгжих явцад гарч болзошгүй эрсдлийг сайтар тооцох, Я.Батсуурь гишүүн эрсдлийн урьдчилгаа төлбөр бий болгох, аливаа эрсдлийг аж ахуйн нэгж өөрөө бүрэн хариуцдаг байх заалтууд нэмж оруулах. Зээлийн мэдээллийн сангийн хуультай уялдуулж, зээлийн муу мэдээлэлтэй иргэн батлан даалт гаргахгүй байх талаар төсөлд тусгах. Буд гишүүн жижиг, дунд үйлдвэрийн тухай хууль болон жижиг, дунд үйлдвэрлэл эрхлэгчдийн ангиллыг авч үзэх. Тлейхан гишүүн батлан даалтыг зөвхөн ажлын байр шинээр бий болгох зориулалтаар гаргаж байхад анхаарах. Ганхуяг гишүүн жижиг, дунд үйлдвэрийн талаарх бодлого, үйл ажиллагааг ил тод болгох, зээлийн хүүгийн асуудлаар тодорхой заавар, журам боловсруулах зэрэг саналуудыг гаргаж байсныг уламжилъя.

УИХ-ын эрхэм гишүүд ээ,

Зээлийн батлан даалтын сангийн тухай хуулийн төсөл болон Засгийн газрын тусгай сангийн тухай хуульд нэмэлт оруулах тухай. Жижиг, дунд үйлдвэрийн тухай хуульд нэмэлт оруулах тухай, Банк бус санхүүгийн үйл ажиллагааны тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт, өөрчлөлт оруулах тухай хуулийн төслүүдийг хэлэлцэх эсэх тухай асуудлаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээсээ хүсье.

Анхаарал тавьсанд баярлалаа.

Д.Дэмбэрэл: -Бямбацогт гишүүнд баярлалаа. Асуух асуулттай гишүүд байна уу энэ зээлийн батлан даалтын. Гончигдорж гишүүн асуултаа тавья.

Р.Гончигдорж: -Баярлалаа. Би их энгийн асуулт асууя. Хууль санаачлагчдаас. Надад нэг процессын нэг ерөөсөө эхлэлээс нь дуусах хүртэл. Сайн дуусалт, муу дуусалт хоёроор нэг хэлээд өгөөч. Энэ батлан даалт бүхий зээлийн харилцааны эхлэлээс нь төгсгөлийг нь хүртэл. Төгсгөл нь сайн төгсгөл, муу төгсгөл хоёр дээр нь процессоор нь нэг хэлээд өгөөч. Сайн төгсгөл, муу төгсгөл  хоёр дээр нь. Ингэнэ, тэгнэ гээд л.

Д.Дэмбэрэл: -Хэн хариулах вэ. Хэн  хариулт өгөх гэж байна. Илтгэгч, Байнгын хорооны дарга бас хариулж болно. Илтгэгч хариулаад орхиё. Буд.

Р.Буд: -Баярлалаа. Тэгэхээр энэ зээлийн батлан даалтын тухай хуулийг бол гол зорилго нь жижиг, дунд үйлдвэрлэлийг дэмжих, жижиг бизнес эрхлэгчдийг дэмжих зорилгоор гаргаж байгаа өндөр хөгжилтэй орон хийгээд хөгжсөн орнуудын туршлагаас үзэхэд энэ жижиг, дунд үйлдвэрлэлийг хөгжүүлэхэд жижиг, дунд үйлдвэрлэлийн сангаас гадна ийм тусгай хуулиар зохицуулсан сантай байх явдал их чухал байдаг юм байна. Жишээлбэл бид нарын одоо жишээ авч ярьдаг Тайланд, Тайвань, бусад орнууд. Европын хөгжилтэй орнууд ч гэсэн энэ чиглэлээр нэлээн хөгжсөн байдаг юм байна. 

Тийм учраас олон улсын санхүүгийн байгууллагын шугамаар энэ асуудлыг танайх цаашдаа ер нь зах зээлийн эдийн засгийн хүндэрвэл ялангуяа энэ жижиг, дунд бизнесийг дэмжье гэвэл ийм зээлийн батлан даалтын сантай байх нь зүйтэй юмаа гэсэн ийм зөвлөмжийг удаа дараа өгсөн байдаг. Ингээд нэр бүхий гишүүд бид нар Баярсайхан гишүүн манай холбогдох гишүүд энэ хуулийг бид нар санаачилсан юм.

Энэний гол санаа нь юу вэ гэхээр одоо бол зээл өнөөдөр жижиг, дунд үйлдвэрлэлийн зээлийг хэн авч чадаж байна вэ гэхээр барьцаа хөрөнгөтэй хүмүүсүүд авчихаад байгаа юм. Сүүлийн жилүүдэд та бид нар нэгэнд нь 30.8, нөгөөд нь 30.1 гээд ингээд 68.1 тэрбум төгрөгийг сүүлийн 2 жилд жижиг, дунд үйлдвэрлэлд УИХ баталж өгөөд байна. Энэний статистик мэдээг ингээд аваад, гүйцэтгэлийг нь аваад үзэхээр дандаа арилжааны банкаар дамжиж байгаа учраас барьцаа, арилжааны банк эрсдлээ дааж яваа. Тийм учраас дандаа барьцаа хөрөнгөтэй, одоо жижиг, дунд үйлдвэрлэл эзэмшигчид энэ зээлийг олгосон байгаа юм. Тэгвэл бид нар яах ёстой вэ гэхээр цаана нь барьцаа хөрөнгөгүй ч гэсэн үнэхээр одоо үр ашигтай, эдийн засгийн хувьд үр ашигтай, магадгүй одоо экспортын чиглэлээр жижиг, дунд үйлдвэрлэл хөгжүүлэх ийм боломжтой бизнесменүүдийг дэмжихэд зээлийн батлан даалтын ...сан хэрэгтэй юм байнаа гэж. 

Энэ зээлийн батлан даалтын сан нь бол 3 орчим тэрбум төгрөг байя. Энийг улсын төсөв, хувийнхан, гадаадын олон улсын донор байгууллагуудаас сангаа бүрдүүлье. Энэ сан нь Засгийн газрын тусгай зориулалтын нөгөө 26 сантай адилхан тийм эрх бүхий сан байх юм. Зээлийн санг захиран зарцуулах эрх нь бол энэ одоо удирдах зөвлөлтэй байна. Мэдээж хэрэг та бид нар бас тодорхой хуулийн зүйл заалтаар бол энэ сангууд бол ашгийн төлөө бус байгууллага байдаг. 

Тийм учраас энэ санг захиран зарцуулах тэр эрх бүхий удирдах зөвлөл, гүйцэтгэх захиралтай байна. Ингээд энэ санг авах гэж байгаа улс бол урдын адил арилжааны банкууд хүсэлтээ гаргана. Арилжааны банкууд хөндлөнгийн экспертүүд томилоод, тэр төсөлд нь үнэлгээ хийлгэх юм. Үнэлгээ хийлгээд энэ төсөл үнэхээр ач тустай төсөл байнаа, эдийн засгийн хувьд үр ашигтай юмаа, тодорхой хэмжээний ажлын байр нэмэгдүүлэх юм байнаа, ажилгүйдэл ядуурлыг бууруулахад чухал төсөл байнаа. Гэхдээ энэ хүнд харамсалтай нь батлан даалтын хөрөнгө, одоо барьцаа хөрөнгө байхгүй байнаа гэвэл барьцаа хөрөнгийн 60 хүртэл хувийг энэ зээлийн батлан даалтын сангаас гаргах юм, гаргах ёстой. 

Ингэсний үр дүнд жижиг, дунд үйлдвэрлэл эрхлэгчдийн зах зээлээ, хүрээгээ тэлэх ийм боломж бүрдэнэ. Дээр нь одоо зээлийн жижиг, дунд үйлдвэрлэлд олгож байгаа зээлийн эрсдлээс хамгаалах боломж бүрдэх юмаа гэсэн ийм л гол зүйл байгаа. Зүгээр сайн тал нь бол энэ. Муу тал нь бол магадгүй одоо яахав зээлийн батлан даалтын сангаас зээл авсан улсуудад жижиг, дунд үйлдвэрлэлийг дэмжих сангаас давхар батлан даалт гаргана гэж байгаа. Энэ хуулийн заалтаар. Тэгэхээр энэ давхар батлан даалт хэдий батлан даалт гаргана гэж байгаа боловч жижиг, дунд үйлдвэрлэлийн сан маань өөрөө бас одоо тодорхой хэмжээний лимиттэй. 

Тийм учраас энэ эрсдлийг давхар даах уу, үгүй юу гэдэг дээр бас асуудал байж болох юм. Хоёрдугаарт нь, бид нар энэ зээлийн батлан даалтын санг зохицуулж явуулах, энийг явуулах сангийн удирдлагууд хураамж шимтгэл авах юм. Тэрийг нь бид нар энд бичиж өгөөгүй. Тийм учраас тэр улсуудын шимтгэл нь ямар байх юм. Тэр энэ сангийн үйл ажиллагаа явуулах байгууллагын шимтгэл хураамж нь ямар байх вэ гэдэг дээр энийг хэлэлцэх явцад бас улсуудаас санал гарч байна лээ. Энийг та нар тогтоож өгөх нь зүйтэй байх аа.

Санхүүгийн зохицуулах хороо гэдэг юм уу эсвэл эднийд өөрийнд нь тавьчихвал дэндүү өндөр ашиг, дэндүү өндөр хураамж тогтоовол яах вэ гэсэн ийм болгоомжлол...(минут дуусав)
Д.Дэмбэрэл: -Баярлалаа. Чуулганы хуралдаанд хэлэлцэж байгаа асуудлаар Санхүүгийн зохицуулах хорооны дарга Баярсайхан оролцож байна. Ганбямба гишүүн асуултаа тавья.

Н.Ганбямба: -Баярлалаа. Энэ жижиг, дунд бизнесийг дэмжихэд гол механизм бол энэ зээлийн баталгааны сан байгаа юм. Одоо яг нарийндаа бүх төслүүд ганцхан банкаар дамждаг. Гадаадын бүх төслүүд банкаар дамждаг. Тэгэхээр энд манай нөгөө санхүүгийн зээлийн маань гажуудал бол банк 99 хувь нь байгаа бараг. Яг нарийн тоо нь 96, 97 хувь гэж ярьдаг. За ихэнх нь банк юм байна.

Уг нь бол нэг 50 хүртэл хувь нь банк байдаг шүү дээ санхүүгийн, тухайн улсын санхүүгийн зах зээлийн бараг 50 хувь нь банк. Тэгээд хөрөнгийн зах зээл эд нар байдаг. Гэтэл монголын санхүүгийн зах зээл чинь ийм гажиг тогтолцоо бий болчихсон. Зөвхөн банк, ердөө л банк. Тийм учраас монополь учраас үйлчилгээ нь өндөр үйлчилгээтэй. Маш их өндөр үйлчилгээтэй. Тэгэхээр одоо жижиг, дунд бизнес эрхлэх гэж байгаа улсууд бол банк руу яваад би хэрэггүй гэдэг юм. Би нутагтаа бол тэгж хэлдэг сонгогчиддоо. Та нар банк руу яваад нэмэргүй ээ. Тэгээд тэр хатуу нөхцөлтэй зээл гэж. Тэр үл хөдлөх хөрөнгийн барьцаагий нь бараг ингээд тоос сорогч шиг татаад авчихаар, сороод авчихаар тийм айхтар хатуу нөхцөлтэй.

Тэгэхээр жижиг, дунд бизнес эрхлэхэд заавал банкийг өөгшүүлсэн ийм одоо барьцааны сан бий боллоо ч гэсэн банк зөвшөөрч байж очдог биш банкгүйгээр өөр очдог нэг ийм банкийг орлохоор тогтолцоо бий болгох боломж байхгүй юу л гэж асуух гээд байгаа юм. Одоо энэ зээлийн баталгааны сан бол их сайхан санаа гарч ирж байна. Гэтэл яг нарийндаа нөгөө л банкууд зөвшөөрөл өгөөд энд олгоно, энд олгоно гэдэг дээр нь зээлийн баталгаан дээр нь энэ сан ажиллах юм байна шүү дээ. Гэтэл яг нарийндаа энэ чинь бас нөгөө ганцхан банк монопол болчихсон энэ тогтолцоог л өөгшүүлж байгаа бас л нэг хэлбэр болно л доо. 

Банкгүйгээр яаж очих вэ гэдэг л асуудал байгаа юм. Би л лав Хэнтийд аймагтаа жижиг, дунд бизнесийг дэмжих санг бол хөтөлбөр төслийн хэлбэрээр банкгүйгээр, хүүгүйгээр очоод байхад эргэн төлөгдөлт нь энэ банкнаас илүү л яваад байгаа юм. Тэгэхээр тэнд бол банкны хүнд суртал нөгөө хатуу нөхцөлүүд байхгүй, хоёрдугаарт хүү байхгүй. Тэгэхээр жижиг, дунд бизнес амьдарчих боломжтой байгаа юм. Тэгэхээр энэ зээлийн батлан даалт гаргаж чадахгүй улсууд банкин дээр очоод гацдаг. Тэгтэл бол зээлийн баталгааны сан зайлшгүй хэрэгтэй боловч энийг банкгүйгээр хийх өөр боломж байна уу? Энд бол банк шалгаруулна гэж байна шүү дээ. За чамд зээл өгөх үү, үгүй юу гэдгийгээ шалгаруулаад, за энэ Доржид батлан даалтыг нь гаргаж өгөөрэй гээд энэ сан руу банк л явуулах юм байна шүү дээ.

Хоёрдугаарт, хэн энэ батлан даалтын санг ямар ашиг олж ажиллуулах юм бол гэдэг асуудал байгаа юм. Улсын сан байвал болноо. Улсын сан бол яаж ийгээд одоо төсвөөс ингээд нөхөгдөөд яваад байна. Гэтэл улсын биш батлан даалтын сан бол яаж өөрөө ашиг олж амьдрах вэ гэдэг бас нэг асуудал цаана нь гарч үлдэх болов уу. Ашгийн бус байгууллага гэвэл бүр л хүнд болно л доо. Ийм бэлэн мөнгө тараагаад өгдөг тийм өглөгч бол энэ нийгэмд хэцүү. Зүгээр ер нь инновацийн хууль батлагдсаны дараа бол харин юун дээр технологиудыг дэмжсэн бенч капиталын сангууд гарах нь ойлгомжтой болно. Энэ бол стать... компаниудыг хөл дээр нь босгодог ийм бенч капиталистууд бол гадаадад, одоо зах зээлийн орнуудад байнга байдаг л даа. Монголоос бусад бүх оронд байгаа.

Ийм хэлбэртэй уялдуулбал бас нэг болох юм болов уу гэж бодож байгаа юм. Яаж ийгээд энэ хуулин дээрээ батлан даалтынхаа санг яаж амьдруулах вэ гэдэг л асуудал байгаа. Яаж авч явах вэ. Тэгээд энэ нь цаашдаа жижиг, дунд бизнест маань яаж дэм болж хөгжүүлэх вэ гэдэг л асуудал байгаа юм л даа. Тэрнээс хэн дуртай дугаар хорооны иргэн Дорж очоод банкнаас зээл аваад бизнес хийх бол маш хүнд. Тийм учраас батлан даалт байхгүй, хөрөнгөө, ямар юмаа ядуу ажилгүй иргэд бол ямар юмаараа хөрөнгийн зээлийн барьцаанд тавих вэ дээ. Тийм учраас энэ батлан даалтын сан бол зайлшгүй хэрэгтэй. Тэгэхдээ маш их оновчтой хэлбэрийг сонгож байж энэ амьдрах, ашигтай ажиллах боломж аль аль талаа хохироохгүй байх талын юм бол бодмоор юм шиг байгаа юм.

Д.Дэмбэрэл: -Зоригт Байнгын хорооны дарга.

Д.Зоригт: -Сүүлийн 2 жил төрөөс энэ үйлдвэрлэлийг дэмжих дотроо жижиг, дунд үйлдвэрлэлийг дэмжих талаар явуулж байгаа бодлогын хүрээнд оруулж ирж байгаа нэг чухал санал санаачлага бол энэ зээлийн батлан даалтын сангийн тухай хуулийн төсөл юмаа. Сүүлийн хоёр жил бас багагүй хэмжээний мөнгийг улсын төсвөөс гаргаж, Монгол Улс даяар жижиг, дунд үйлдвэрлэлийг эрхлэгчдэд дэмжлэг болгож хүргүүлсэн. Энэ 2009, 2012 оны ажлын үр дүнг энэ хавар, хаврын чуулганы үеэр Эдийн засгийн байнгын хороо, жижиг, дунд үйлдвэрлэлийг дэмжих дэд хороо хамтарч улс орны хэмжээнд дүнгий нь гаргаж нэг хэлэлцсэн юмаа.

Тэгээд энэ зээлийн эргэн төлөлт, зээл олголтын ажил бол бас боломжийн яваа. Зээлийн эргэн төлөлт бол 95, 97 хувьтай сайн төлөлттэй байгаа. Тулгарч байгаа, хүндэрч байгаа бэрхшээл бол нэлээн хэдэн бэрхшээл байгаа. Нэгдүгээрт бол сая Ганбямба гишүүний хэлж байгаа тэр бэрхшээл байгаа. Банкны шалгуур, болзол нөхцөл бол их хатуу байна. Барьцаа, юм хийе гэсэн хүмүүс ингээд барьцаа хөрөнгө нь хүрэхгүй, үгүй бол барьцаа хөрөнгөгүйгээсээ болоод энэ зээлд хамрагдаж чадахгүй байна. Ийм учраас энэ батлан даалтын сан байгуулж, энэ үйл ажиллагааг өргөтгөх  шаардлагатай байнаа гэж их олон бизнес эрхлэгчдээс, энэ чиглэлийн төрийн бус байгууллагуудаас санал ирж байсан. Энэ чиглэлээр энэ хуулийн төсөл боловсруулагдаж, хэлэлцүүлэгдэж байна.

Банкаар яагаад зөвхөн яагаад банкаар дамжих ёстой юм бэ гэж Ганбямба гишүүн асуугаад байна. Ер нь бол 1990-ээд оны эхээр энэ жижиг, дунд үйлдвэрийн сан гэж бас анх удаа байгуулж, энэ яамны тухайн үеийн Худалдаа үйлдвэрийн яамны дэргэд байгуулж, энэ яамны сангаар дамжуулж бизнес эрхлэгчдэд зээл олгож ирсэн нэг ийм түүх байгаа. Харамсалтай нь үр дүн нь бол маш муу гарсан. Энэ зээлийн ихэнх хэсэг бол эргэн төлөгдөөгүй. Сүүлийн хоёр жил эргэж хэрэгжиж байгаа энэ төсвөөс олгож байгаа мөнгөөр бол зөвхөн банкаар дамжуулж явж байгаа. Энэ бол бас сайн тал нь их байна. Гэхдээ бас сөрөг тал нь бол энэ барьцаа хөрөнгөгүй, барьцаа хөрөнгийн дутагдалтай иргэд энэ банкны шалгуур үзүүлэлтийг хангаж чадахгүй байгаа учраас бас зээл авч чадахгүй байгаа ийм сөрөг тал байгаа.

Тийм учраас үүнийг нөхөх зорилгоор энэ хуулийн төсөл боловсрогдсон. Сум хөгжүүлэх сан гэж энэ жил анх удаа Монгол улс даяар бас 24 тэрбум төгрөгний эх үүсвэртэй санхүүжилтийг тарааж байгаа. Энэ сум хөгжүүлэх сангийн үндсэн зорилго бол сумын хэмжээнд бизнес эрхэлж байгаа, жижиг бизнес, өрхийн аж ахуй эрхэлж байгаа хүмүүст санхүүгийн дэмжлэг үзүүлэх зорилготой, 3 жилийн хугацаатай, 3 хүртэл хувийн хүүтэй. Энийг бол банкаар дамжуулахгүй олгосон. Банкаар дамжуулахгүй, тэр суман дээрээ одоо Иргэдийн хурлын төлөөлөгчид, банк, санхүүгийн туршлагатай хүмүүс, Засаг даргын тамгын газрын хүмүүс зөвлөл байгуулаад, тэгээд тухайн сумандаа үйл ажиллагаа явуулж байгаа, юм хийж чаддаг хүмүүстээ энэ зээлийг банкаар дамжуулахгүй шууд олгож байгаа. Ажлын явц нь бол ерөнхийдөө Хөдөө аж ахуйн яам, жижиг, дунд үйлдвэрийн агентлагийн гаргаж өгч байгаа мэдээгээр бол амжилттай явж байгаа. Ерөнхийдөө эерэг сайн үр дүнтэй байгаа гэж бид нарт мэдээлж байгаа.

Нэг сард бид нар улс орны хэмжээгээр энэний дүнг нэг нэгтгэж ярина. Тэгээд бид нар энэ банкаар дамжуулах гэж байгаа, дамжуулахгүйгээр олгож байгаа энэ зээлийн эерэг болон сөрөг талыг бас ярилцах ийм боломж бол гарнаа гэж ингэж бодож байгаа.

Д.Дэмбэрэл: -Хаянхярваа гишүүн асуултаа тавья. 
Д.Хаянхярваа: -Хоёр асуулт асуух гэсэн юм. Хоёр дахь асуултыг нь бол Ганбямба гишүүн үндсэндээ асуулаа л даа. Тэгээд тэрийг бас дахиад тодруулчихъя гэж бодож байна. Тэгэхээр энэ зээлийн батлан даалтын хуулийг бол үндсэндээ чухал хууль аа гэдгийг ойлгож байна. Тэгээд энэ дээр ингээд харахад хариуцлагын тогтолцоо талаасаа нэлээн сулхан суусан юм уу даа гэж ингэж харагдаж байгаа юм. Хариуцлага гээд хамгийн сүүлд одоо 24 дүгээр зүйл дээр нэг нэг л өгүүлбэр байгаа юм л даа. Эрүүгийн хариуцлага хүлээлгэхээргүй бол Санхүүгийн зохицуулах хороо шийдвэрлэнээ гээд. Тэгтэл 14 дүгээр зүйл дээр болохоор бол зээл эргэн төлөгдөөгүйгээс үүсэх үр дагавар гэсэн нэг ийм бүлэг зүйл байгаа юм.

Энэ дээр болохоор бол сүүлийн 14.3, 14.4 хоёрыг нь бол тусгайлсан журмаар зохицуулна гээд ингээд орхичихсон. Тэгэхээр энэ хариуцлагын тогтолцоо тал дээрээ одоо энэ яаж байх ёстой юм бэ, энэ талаар бас арай чанга зүйл оруулж болохгүй юу гэсэн нэг ийм асуулт байгаа. 

Хоёр дахь нь бол сая Ганбямба гишүүн яриад байна лээ. Сан яаж арвижих юм бэ гэж. Өөрөөр хэлбэл би одоо бас тэр нэг яг тэгж арвижина гэснийг ойлгосонгүй. Өөрөөр хэлэх юм бол 3 тэрбум төгрөг хүртэл байна. Засгийн газар оролцож болно, төрийн бус байгууллага оролцоно, олон нийтийн байгууллага оролцоно. Ингээд энэ сан чинь цаашаагаа яаж арвижиж явах юм бэ. Ер нь бол одоо ямар хяналттай, ямар хариуцлагатай байх ёстой юм бэ л гэсэн нэг ийм нэгдмэл маягийн нэг ийм асуулт л байгаад байх юм.

Д.Дэмбэрэл: -Зоригт.

Д.Зоригт: -Хаянхярваа гишүүний асуултанд хариулъя. Энэ мэдээжийн хэрэг гаргасан хүсэлт болгонд батлан даалт энэ сан гаргаад байхгүй ээ. Ямар нөхцөлд батлан даалт гаргах нь гэхээр банкны шалгуурыг бүрэн хангасан, 100.0 хувь хангасан, ганцхан барьцаа хөрөнгө нь хүрэхгүй байгаа нөхцөлд банк бол энэ санд хандаж бид энэ зээлийг олгох боломжтой. Тийм учраас эрсдлийг нь, батлан даалтыг нь барьцаа хөрөнгийн батлан даалтыг бол энэ сангаас гаргаж өгөөч ээ гэсэн хүсэлтээ санд хүргүүлнэ. Сан түүний эрсдлийн бүх үнэлгээг хийж бас зохих журмын дагуу судлаад, шаардлага хангасан гэж үзвэл энэ батлан даалтыг нийт олгох зээлийн 60 хүртэл хувьд нь гарах юм.

Энэ зээлийн батлан даалтын гаргаж байгаа нийт зээлийн бас тодорхой хэсгийг жижиг, дунд үйлдвэрийг хөгжүүлэх сангаас бас давхар батлан даана. Давхар батлан даалтын энэ механизмыг бас энэ хуулийн төсөлд тусгаж өгсөн. Өөрөөр хэлбэл энд бол банк хариуцлага хүлээнэ, зээлийн батлан даалтын сан хариуцлага хүлээнэ. Давхар жижиг, дунд үйлдвэрийг дэмжих сан бас санхүүгийн хариуцлага хүлээнэ. Тэгээд энэ байгууллагуудын ажлын уялдааг бас Санхүүгийн зохицуулах хорооны хяналтан дор тусгайлсан журмаар зохицуулахаар бас хуулийн төсөлд тусгасан байгаа.

Сангийн гол орлого бол энэ зээлийн батлан даалт гаргаж байгаа шимтгэл хураамжийн орлого байна. Шимтгэл хураамжийн орлогоороо энэ сангийн өөрийн хөрөнгө, цаашид өргөжиж явах нэг ийм арга зам байгаа. Хоёрдугаарт, энэ санг үүсгэн байгуулсан төрийн байгууллага, олон улсын байгууллага, хувийн хэвшлийн байгууллагууд тодорхой хугацаанд сангийн өөрийн хөрөнгийг нэмэгдүүлж, өргөтгөх шийдвэр гаргаад удирдах зөвлөлөөрөө гаргаад явахаар ийм хуулийн зохицуулалт төсөлд тусгагдсан байгаа гэж хариулмаар байна.

Д.Дэмбэрэл: -Баярлалаа. Хэлэлцэж байгаа асуудлаар Сангийн яамны Эдийн засгийн бодлогын газрын дарга Батбаяр чуулганы хуралдаанд оролцож байна. Гишүүд асуулт асууж, хариулт авлаа. Үг хэлэх гишүүн байна уу?  Мөнх-Оргил гишүүн үгээ хэлье.

Ц.Мөнх-Оргил: -Баярлалаа. Гишүүд энийг бүгдээрээ дэмжиж байгаа юмаа энэ хуулийн төслийг. Тэгэхдээ энд анхаарахаар Зоригт даргаа, олон асуудлууд байнаа. Энэ өөрөө манай энэ хууль бол зүгээр нэг сан байгуулж байгаа, байгууллага байгуулж байгаа л хууль болчихлоо шүү дээ. Гэтэл энэний цаана чинь нөгөө нарийн эрх зүйн зохицуулалтын асуудлууд нь зөндөө хоцорчихоод байгаа юмаа. Одоо байгаа энэ иргэний хууль дээр байгаа заалт чинь бол яг энэнтэй бас шууд 100.0 хувь наалдаж очих байхгүй юу. Засгийн газрын санал дээр ч гэсэн хэлчихээд байгаа юм. Одоо иргэний хууль дээр байгаа батлан даалтын заалтууд чинь болохоороо иргэд хоорондын харилцааны батлан даалтын гэрээний асуудлууд болчихоод байгаа байхгүй юу.

Хэд хэдэн асуудлуудыг анхаараач ээ, энэ шаардлагатай бол манай Эдийн засгийн байнгын хороо, Хууль зүйн байнгын хороо хоёрын хамтарсан ажлын хэсэг гаргах шаардлагатай байж магадгүй юм байна. Жишээ нь, заавал шүүхийн шийдвэр гарч байж сангаас банк чинь батлан даалтынхаа дагуу хөрөнгө мөнгөө авах нь байна шүү дээ. Тэгтэл гэрээ байгуулчихаад байдаг. Зээлээ төлөхгүй байгаа тохиолдолд хоёр байгууллагын хооронд шүүхийн шийдвэрийг хүлээхгүйгээр батлан даалт хэмжээндээ багтаагаад мөнгө төгрөгөө шилжүүлээд явж байх бололцоо байх ёстой байгаа юм. Энэ бол заавал шүүхээр яваад байх шаардлагагүй гэж би жишээ нь үзэж байгаа юм.

Батлан даалтын дээд хэмжээ хураамжийн хэмжээ эд нарыг заавал сан өөрөө батална гээд байгаа байхгүй юу. Гэтэл энэ миний бодлоор бол хуулиндаа заавал сууж баймаар байгаа юм. Дээд хэмжээ нь ямар байх юм бэ. Хураамжийн хэмжээг бол магадгүй сан өөрөө тухайн юунаасаа шалтгаалаад гаргаж байж болох байхгүй юу. Батлан даалт гаргаж байгаа дээд хэмжээ тэр зээлийнхээ хэмжээнээс шалтгаалаад дээр, доор янз янз байж болох байхгүй юу. Гэхдээ одоо төдөн сая төгрөгний хүртэл зээлэнд тийм хэмжээтэй, энэнээс дээш бол тийм хэмжээтэй гэж хэмжээгий нь заавал тогтоож өгөх хэрэгтэй байгаа юм. Тэгж байж энэ хуулийн нэг чухал ач холбогдол нь гарах гээд байгаа юм.

Цааш нь ингээд явж байтал бид нар хуулиараа сан байгуулчихаж байгаа байхгүй юу. Тэгтэл Санхүүгийн зохицуулах хорооноос энэ хуулиар байгуулагдсан сандаа заавал тусгай зөвшөөрөл олгох гээд байгаа байхгүй юу. Нэгэнт хуулиар бид нар байгууллага байгуулж байгаа бол тэнд заавал тусгай зөвшөөрөлсөөд байх юм хэрэггүй шүү дээ. Ганцхан байгууллага байгаа бол. Татан буугдах нь ч гэсэн адилхан. Хуулиар сан байгуулчихаад байдаг, гэтэл ТУЗ нь олонхийнхоо шийдвэрээр сангаа татан буулгачихаж болж байгаа байхгүй юу. Яахав тэгвэл. Хууль яахав, үйлчлэхгүй, цаашаа ингээд зогсчихно байна шүү дээ. Энэ нэг явдалтай асуудал болчихоод байгаа юм.

Нэг зарчмын асуудал бол ер нь эн сангаар бид нар жижиг, дунд бизнесийг хөгжүүлэх тэр зориулалтаар гаргаж өгсөн тэр сангийн хүрээнд л олгож байгаа тэр зээлээр олгож байгаа, банкуудаар олгож байгаа зээлэнд нь баталгаа гаргах нь л дээ. Тэгж хязгаарлаад байна шүү дээ энэ дотроо ер нь. Гол санаа чинь ингэж яваад байна шүү дээ. Гэтэл энэ бол зөвхөн энэ дээрээ хязгаарлалтгүйгээр еще тэлж тавьж өгмөөр байгаа юмаа. 

Тэгээд эцсийн санал бол энэ нэгэнт ийм сан байгуулж байгаа бол бид нар ямар зээлэнд юу олгох юм бэ, ийм батлан даалт олгох юм  бэ гэдэг бодлогоо энэ хуулиндаа суулгаад өгчихмөөр байгаа юмаа. Жишээ нь одоо юу гэдэг юм. Ажлын байр бий болгож байгаа, эсвэл экспортыг одоо орлож байгаа, эсвэл юу гэдэг хөдөө орон нутгийг хөгжүүлэхэд чиглэсэн ч байдаг юм уу, эсвэл хүүхэд шуухдад зориулалттай ч байдаг юм уу ийм чиглэлийг нь зааж өгөхгүй бол энэ чинь бүх төрлийн зээлэнд хамрагдаж болохоор байхгүй юу. Энэ дээр нэг жаахан тийм төрийн бодлого гаргаж өгч, ажлын байр, экспорт, одоо юу гэдэг юм импортыг орлогч, экспортыг өөгшүүлсэн ийм арга хэмжээнүүддээ ийм төслүүдээ дэмжиж, хуулиндаа бүр зорилгод нь бүр нэг бүрчлэн зааж өгвөл яасан юм бэ гэсэн саналтай байна. Эд нарыг анхаарч үзээрэй. Тэгээд саналыг дэмжиж байгаа юм хуулийн төслийг. 

Д.Дэмбэрэл: -Баярлалаа. Арвин гишүүн үгээ хэлнэ.

Д.Арвин: -Зээлийн батлан даалтын хуулийг дэмжиж байна. Гэхдээ цаашаа энэ нэг хэлэлцүүлэх явцдаа УИХ-аас ажлын хэсэг байгуулж ажиллах нь бас зүйтэй байх гэж бодож байна. Ер нь бид нар энэ хуулийг гаргасны дараа иргэддээ яг хүрэх асуудлаар нь, эрхлэх хүрээний асуудлыг маш тодорхой гаргамаар байна. Жишээлбэл, өнгөрсөн жил, сая өнгөрсөн хугацаанд хөдөлмөр эрхлэлтийг дэмжих сангийн хууль батлагдсан. Энэ хуулийн сангийн мөнгө бол банкнаас авч байгаа шүү дээ. Гэтэл өнөөдөр яг банк бол иргэдэд мөнгө өгч байна уу гэхээр бас өгөхгүй байгаа. 

Тэгэхээр энэ батлан даалтын сангийн хуулинд хөдөлмөр эрхлэлтийг нь дэмжих сангаас олгож байгаа мөнгийг одоо иргэд огт зээлгүй, огт өмчгүй ийм байгаа иргэддээ энэ одоо сангаас хөрөнгө авахад нь туслах ийм заалтыг бас оруулах нь зүйтэй байх болж байна. Ингээд энийг дэмжих явцад яг иргэддээ хүрэх талаас нь бас ажлын хэсэг байгуулж ажиллах нь зүйтэй. Зүгээр бид ингээд баталчих юм бол зүгээр л одоо бас л нэг ийм миний яг энэ чигээрээ батлаад, яг төрийн бодлого, иргэдийнхээ бодлогыг хариулсан бодлого гарахгүйгээр энэ хууль батлагдах юм бол нэг л одоо бас л нэг банкны салбар байгууллага юм шиг ийм юм үүсч байна. 

Ийм учраас ажлын хэсэг байгуулах явцдаа бас энэ нийгмийн бодлогын байнгын хорооны гишүүдээс оруулж энэ хөдөлмөр эрхлэлтийг нь дэмжих сангаас авч байгаа иргэдийн энэ зээлийг энэ санд оруулж өгөх талаас нь тодорхой хэмжээний бодлого гарах нь зүйтэй байхаа гэж би бодож байна.

Д.Дэмбэрэл: -Арвин гишүүнд баярлалаа. Гишүүд үгээ хэллээ. Гишүүд судалдаа суучихъя. Санал хураалт явуулъя. 

Зээлийн батлан даалтын тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийг хэлэлцэх нь зүйтэй гэсэн Байнгын хорооны саналаар санал хураалт явуулж байна. 

48 гишүүн санал хураалтанд оролцож, 35 гишүүн зөвшөөрч, 72.9 хувийн саналаар хэлэлцэх нь зүйтэй гэж үзлээ.

Эдгээр хуулийн төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүллээ.

Дараачийн асуудал. 

Гишүүд ээ, суудлаа эзэлье. Өглөө би хэлэлцэх асуудлын төлөвлөгөө танилцуулахдаа бусад асуудлын хүрээнд асуудал яринаа гэсэн. Тэр бол боловсон хүчний асуудал байсан юмаа. 

Зургаа.Авлигатай тэмцэх газрын дарга, дэд даргыг томилох 

тухай асуудал

Авлигатай тэмцэх газрын дарга, дэд даргыг томилох тухай асуудлыг ярилцъя. Энэ асуудлаар Монгол Улсын Ерөнхийлөгчийн санал болгосон нэр дэвшигчийн танилцуулгыг Ерөнхийлөгчийн тамгын газрын дарга Баттулга танилцуулна. Баттулга даргыг индэрт урьж байна.   

Д.Баттулга: -УИХ-ын дарга, эрхэм гишүүд ээ,

Монгол Улсын Ерөнхийлөгчөөс авлигын эсрэг хуулийн 21 дүгээр зүйлийн 21.1 дэх хэсэгт заасныг үндэслэн Авлигатай тэмцэх газрын даргаар Наваансүрэнгийн Ганболдыг, дэд даргаар Батын Хурцыг томилуулахаар Монгол Улсын Их Хуралд санал болгон өргөн мэдүүлж байна.

 
Наваансүрэнгийн Ганболд нь 1956 онд Улаанбаатар хотод төрсөн. 55 настай, 1963-1971 онд нийслэлийн 2 дугаар дунд сургууль, 1971-1975 онд Төмөр замын техникум, 1984-1988 онд ОХУ-ын ДЯЯ-ны дээд сургуулийг тус тус төгссөн. Дээд боловсролтой, эрх зүйч, хуульч мэргэжилтэй. Магистр зэрэгтэй, ам бүл 3, эхнэр хүүхдийн хамт амьдардаг. 

Наваансүрэнгийн Ганболд нь 1975-1979 онд Улаанбаатар төмөр замын Илчит тэрэгний депод засварчин мастер, 1979-1984 онд Улаанбаатар төмөр замын Цагдан сэргийлэхийн ангид цагдаа, эрүүгийн төлөөлөгч, 1988-1990 онд Улаанбаатар төмөр замын цагдан сэргийлэх ангид ахлах төлөөлөгч, цагдан сэргийлэх ангийн дарга, 1990-1994 онд Эрдэнэт хотын тухайн нэрээр цагдан сэргийлэх хэлтсийн дарга, 1994-1996 онд нийслэлийн Хан-Уул дүүргийн цагдаагийн хэлтсийн дарга, 1996-1998 онд нийслэлийн Цагдаагийн газрын орлогч дарга, Хэв журмын хэлтсийн дарга, 1998-2006 онд нийслэлийн Цагдаагийн газрын дарга, 2006 оны 3 сараас 2007 оны 11 сар хүртэл Тагнуулын ерөнхий газрын дарга, 2008 оны 2 сараас Монгол Улсаас ОХУ-д суугаа Элчин сайдын яамны зөвлөх, Консулын хэлтсийн даргаар ажиллаж байгаад 2011 оны 6 сарын хугацаанд бүрэн эрхийн хугацаа нь дууссан.

Цагдаагийн хурандаа цолтой, Цэргийн гавьяаны улаан тугийн одонт, Цэргийн гавьяаны одон бусад одон, медалиар шагнагдаж байсан. Ял шийтгэлгүй.

Батын Хурц нь 1969 онд Улаанбаатар хотод төрсөн. 1977-1987 онд нийслэлийн 23 дугаар дунд сургууль, 1987-1991 онд Эрхүү хотын барилгын техникум, 1997-1999 онд Москва хотын эдийн засаг статистик мэдээллийн их сургууль, 1999-2000 онд ОХУ-ын Аюулгүй байдлын академид тус тус суралцаж төгссөн. Дээд боловсролтой. Эдийн засагч хуульч мэргэжилтэй, ам бүл 6, эхнэр 4 хүүхдийн хамт амьдардаг. 

Тэрээр 2000-2002 онд Тагнуулын ерөнхий газарт ажилтан, 2002-2004 онд Монгол Улсаас Унгар улсад суугаа Элчин сайдын яаманд нэгдүгээр нарийн бичгийн дарга, 2004-2005 онд Монгол Улсаас Турк улсад суугаа Элчин сайдын яамны нэгдүгээр нарийн бичгийн дарга, 2005-2006 онд Тагнуулын ерөнхий газрын хэлтэс, газрын дарга, 2006-2009 онд МИАТ Компаний БНСУ дахь Сөүл хот дахь ерөнхий төлөөлөгч, 2009 оны 6 сараас Монгол Улсын Үндэсний аюулгүй байдлын зөвлөлийн Ажлын албаны даргаар ажиллаж байна.

Н.Ганболд, Б.Хурц нар нь авлигын эсрэг хуулийн 19 дүгээр зүйлийн 19.1, 21 дүгээр зүйлийн 21.2 дахь хэсэгт заасан Авлигатай тэмцэх газрын дарга, дэд даргад нэр дэвшигчид тавигдах шаардлагыг хангасан болно.

Иймд Авлигатай тэмцэх газрын даргаар Наваансүрэнгийн Ганболдыг, дэд даргаар Батын Хурцыг томилох асуудлыг хэлэлцэн шийдвэрлэж өгнө үү.

Анхаарал тавьсанд баярлалаа.

Д.Дэмбэрэл: -Баттулга даргад баярлалаа. Хууль зүйн байнгын хорооны санал, дүгнэлтийг сонсъё. Санал, дүгнэлтийг Байнгын хорооны дарга Одбаяр танилцуулна. Одбаяр даргыг индэрт урьж байна.

Д.Одбаяр: -УИХ-ын дарга, эрхэм гишүүд ээ,

Авлигын эсрэг хуулийн 21 дүгээр зүйлийн 21.1 дэх хэсэгт заасны дагуу Монгол Улсын Ерөнхийлөгч Авлигатай тэмцэх газрын дарга, дэд даргад нэр дэвшүүлэх тухай саналаа 2011 оны 11 дүгээр сарын 17-ны өдөр УИХ-д өргөн мэдүүлсэн.

Хууль зүйн байнгын хороо 2011 оны 11 дүгээр сарын 17-ны өдрийн хуралдаанаараа Монгол Улсын Ерөнхийлөгчийн саналыг хэлэлцсэн бөгөөд уг асуудалтай холбогдуулж УИХ-ын гишүүн Эрдэнэ, Оюунхорол нар авлигатай тэмцэх байгууллагын албан хаагчдын мэргэжлийн ур чадвар, ёс зүйд анхаарч ажиллах болон холбогдох хууль, эрх зүйн орчинг боловсронгуй болгох нь зүйтэй гэсэн саналыг тус тус хэллээ.

Авлигатай тэмцэх газрын даргад Наваансүрэнгийн Ганболдыг, тус газрын дэд даргад Батын Хурцыг нэр  дэвшүүлсэн Монгол Улсын Ерөнхийлөгчийн саналыг Хууль зүйн байнгын хорооны хуралдаанд оролцсон гишүүд санал нэгтэйгээр дэмжсэн болно.

УИХ-ын эрхэм гишүүд ээ,

Авлигатай тэмцэх газрын дарга, дэд даргад нэр дэвшүүлэх тухай Монгол Улсын Ерөнхийлөгчийн саналын талаар Хууль зүйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа. (11.50-16.30 Д.Энэбиш)

Д.Дэмбэрэл: -Одбаяр даргад баярлалаа. Гишүүд асуулт асууж болно, нэр дэвшигчид болон мөн танилцуулгуудахас асуух асуулттай гишүүд байна уу? Алх цохисны дараа битгий нэр оруулаад байгаарай. Д.Ганхуяг гишүүн асуултаа тавина. 


Д.Ганхуяг: - Баярлалаа. Хоёр асуулт байна. 


Нэгдүгээрт, Монгол Улсын өнөөгийн энэ авлигалтай холбогдсон нөхцөл байдал, өнөөгийн байдлыг ер нь юу гэж үзэж байна вэ? Энэ талаар судалж үзсэн тал байна уу гээд хоёулангаас нь асууж байна л даа. 


Хоёрт нь, яг өнөөгийн байдлаар Монгол Улсын энэ авлигын энэ индекс нь ухарсан байдалтай, ийм байдалтай байгаа. Мөн нөгөө талаас дандаа жараахайнуудтай тэмцдэг, акулуудтай тэмцдэггүй гэсэн ийм байдалтай байгаа. Энийг юу гэж ойлгож байна вэ? Энэ тал дээр ямар ажил хийгдэх бол гэж. Нэгдүгээр асуулт нь. 


Хоёрдугаар асуулт нь, энэ авлигатай тэмцэх эрх зүйн орчинг нэлээн судалж үзсэн бол. Ямархуу байдалтай байгаа юм бол. Ажлын явц үр дүн бол бас туйлын тааруу байх юм. Тэр тусмаа авлигатай тэмцэх газар байгуулагдсанаас хойшхи өнөөгийн удирдлагууд нь дандаа бүдэрч, дандаа янз янзын асуудалд орчихоод иймэрхүү байдалтай байна л даа. Тэгээд энэ эрх зүйн орчинг боловсронгуй болгох чиглэлд хийж төлөвлөсөн зүйл ямар байгаа бол. Энэ авлигатай тэмцэх газрын харъяа нэг зөвлөл байгаа. Иргэний зөвлөл. Тэрэнтэй хэрхэн холбогдож ажиллах. Эрх зүйн орчинг хэрхэн сайжруулах шаардлагатай байгаа бол гэж. Өнөөдрийн байдлаар Авлигатай тэмцэх газрын нэр хүнд тааруу байгаа л даа. Тэмцэх эсвэл дэмжих шахуу газар болох гээд байгаа. Тийм учраас энийг юу гэж ойлгож байна вэ гэсэн ийм хоёр асуулт байна. 


Д.Дэмбэрэл: - За хэн хариулах вэ? Н.Ганболд. За та хариул.


Н.Ганболд: - Эрхэм гишүүний асуултад Н.Ганболд хариулж байна. Монгол Улсын энэ авлигатай тэмцэх байгууллагын, авлигын өнөөгийн нөхцөл байдлын талаар асууж байна. Миний өнөөдрийн Их Хуралд орж байгаа асуудал бол бас богино хугацаанд яригдсан учраас нөхцөл байдлыг би нарийвчилж судлаагүй. Гэхдээ Монгол Улсын хэмжээнд авлигын асуудал тодорхой хэмжээнд, өөрөөр хэлбэл та хэлсэн. Авлигын индекс одоо түрүүчийн урд онд гаргасан байрнаасаа одоо ухарсан байна гэж. Энэтэй би санал нэг байна. 


Хууль эрх зүйн орчны хувьд мөн авлигын эсрэг хууль, Монгол Улсын авлигатай тэмцэх үндэсний хөтөлбөр, за тэр Нэгдсэн Үндэсний Байгууллагын Ерөнхий Ассамблейн конвенци Монгол Улс соёрхон баталсан хуулиараа. Судалж үзсэн. Тодорхой хэмжээнд. Зүгээр бас, уучлаарай. Би энэ дээр цаг хугацаа бага байсан учраас их тодорхой нарийн тоо баримтаар хэлэх боломжгүй байна. Хууль эрх зүйн орчныг сайжруулах, чангатгах гэдэг юм уу, өөрийнх нь бие даасан хэмжээнд шийдвэрлэх тийм асуудлууд байгаа харагдсан. Миний хувьд. Энийг би тодорхой судалж дүгнэлт хийсний үндсэн дээр би эргээд танд одоо, та бүгдэд хариу хэлэх боломжтой гэж үзэж байна. 


Авлигатай тэмцэх газрын дэргэд олон нийтийн зөвлөл, тодорхой тооны улсууд ажилладаг юм билээ. Ажиллах журмыг нь Монгол Улсын Ерөнхийлөгч баталж. Тэгээд ямар хэмжээнд ажиллаж ирснийг би бас хэлж чадахгүй байна. Энэ зөвлөлтэй маш нээлттэй. Тэгэхдээ хуулийн хүрээнд, баталсан хамтарч ажиллах журмынх нь хүрээнд их сайн ажиллах ёстой юм билээ. 


За би хариулж дууслаа. 


Д.Дэмбэрэл: - Асуулт хангалттай юу. За баярлалаа. Ц.Сэдванчиг гишүүн асуултаа тавъя. 


Ц.Сэдванчиг: - Би хоёр зүйл тодруулах гэсэн юм. Нэгдүгээрт, Д.Баттулга даргаас асуух гэсэн юм. 


Энэ авлигын эсрэг хуулиар Авлигатай тэмцэх газрын дарга, дэд даргад тавигдах шаардлагыг их тодорхой хуульчилж өгсөн байдаг. Тэгэхээр энэ нэр дэвшиж байгаа хоёр хүн энэ хуулийн дагуу тавьсан шаардлагын чухам аль шаардлагыг нь илүү хангаж байгаа гэж та үзэж байгаа юм бэ? Энд тараасан анкетаас харж байхад хоёулаа манай энэ хууль хяналтын байгууллагад ажиллаж байсан туршлагатай хүмүүс юм шиг байна. Тэгэхээр энэ туршлагыг харгалзсан уу, эсвэл одоо шулуун шударга зан ч гэдэг юм уу, энийг нь харгалзсан уу? Чухам аль шалгуурыг нь та тэргүүн ээлжинд авч энэ хоёр хүнийг оруулж ирж байгаа юм бэ гэсэн нэг асуулт. 


Хоёрт нь, хоёр нэр дэвшигчээс хоёулангаас нь асуух гэсэн юм. Сая Н.Ганболд нэр дэвшигчийн тайлбарлаж байгаагаар саналыг их богинохон хугацаанд хүлээж авсан учраас одоо судалгаа муу байна гэсэн хариултыг өгч байна л даа. Тэгээд таныг энэ албанд одоо томилох саналыг чухам хаанаас хэн тавьсан юм бэ. Тийм ээ. Ерөнхийлөгчийн зүгээс тавьсан юм уу, эсвэл одоо энэ Их Хуралд суудалтай нам, бүлэг, эвсэл, фракциас тавьсан уу. Тийм ээ. Энийг тодорхой хэлж өгөх боломж байна уу? Ерөөсөө хоёр нэр дэвшигч маань тийм ээ, энэ улс төрийн намын гишүүнчлэлтэй байсан хүмүүс үү? Бодвол одоо аль нэгэн улс төрийн нам, нам доторхи бүлэг, фракцийн дэмжлэгтэйгээр би ингэж нэр дэвшиж орж ирж байгаа болов уу гэж бодож байна. Хэрвээ тийм байгаа бол энийг хэлж өгөх боломж байна уу? Одоо би Улсын Их Хуралд суудалтай тэр намын, тэр фракцийн, болж өгдөг бол одоо тэр даргын санал болгосны дагуу тийм ээ, орж ирж байгаа юм аа гээд ингээд хэлээд өгвөл их зүгээр байна л даа. 

Д.Дэмбэрэл: - Д.Баттулга дарга. 


Б.Баттулга: - Авлигын эсрэг хуулийн 19 дүгээр зүйл, 20 дугаар зүйл дээр дарга, дэд дарга нар тавигдах шаардлагууд байгаа. Гурван шаардлага. Энэ гурван шаардлагыг энэ хоёр нэр дэвшигч гурвуулаа хангасан. Тэрийг нь илүү, дутуу гэж би бол хэлмээргүй байна. Бүгдээрээ хуулийн дагуу байх ёстой шаардлагууд. Гол авсан юм бол энэ хүмүүс хуулиа мэдэх эрх зүйч мэргэжилтэй. Хуулийн дагуу энэ ажлыг хийх чадвартай гэдэг энэ үүднээс нь хандсан. 


Дараагийн нэг хоёр нэр дэвшигчид гэж байна. Саналыг бол Ерөнхийлөгч гаргасан. Ерөнхийлөгч санал тавьсан. Нэр дэвшигч нарт. 


Д.Дэмбэрэл: - Сонгино хайрхан дүүргийн 11 дүгээр хорооны иргэд Улсын Их Хурлын гишүүн Д.Тэрбишдагва гишүүний урилгаар Улсын Их Хурлын чуулганы үйл ажиллагаатай танилцаж байна. Иргэдэд ажлын амжилт сайн сайхныг хүсэн ерөөе. 


Нэр дэвшигч Н.Ганболд хариулъя. 

Н.Ганболд: - Эрхэм гишүүний асуултад хариулъя. Нэгдүгээрт, би ямар нэгэн улс төрийн харъяалалд байхгүй. Намын гишүүн бус. 

Авлигатай тэмцэх газрын даргын асуудлыг Монгол Улсын Ерөнхийлөгч өөрөө уулзаж энэ асуудлыг тавьсан. Тэгээд миний бие одоо энэ дээр ажлаад зүтгэе гэж одоо хэлсэн. Өнөөдөр асуудалд би ингээд сууж байна. 

Д.Дэмбэрэл: - Нэр дэвшигч Б.Хурц.

Б.Хурц: - Би мөн ялгаа байхгүй. Нам бус. Төрийн албан хаагч. Ямар нэгэн нам, эвсэлд харъяалалгүй. 

Д.Дэмбэрэл: - Ш.Сайхансамбуу гишүүн асуултаа тавъя. 

Ш.Сайхансамбуу: - За баярлалаа. За тэгэхээр хоёр нэр дэвшигчийн хувьд бол боломжийн улсуудаа гэж үзэж байгаа. Яагаад гэвэл хоёулаа хууль хяналт, ялангуяа хяналтын байгууллагад их удаан ажилласан улсууд. Туршлагатай. Төрийн өмч иддэг хулгайч нартай яаж тэмцэх, авлигачидтай яаж тэмцэхийг өөрсдөө сайн мэднэ. Энэ улсууд бол. Тэгэхдээ энэ хоёр хүнээс асуучих юм байгаа юм. 

Намуудын шахалтаар мөрдөн байцаагч нарыг үйл ажиллагаа явуулж байхад нь шахаж дарамталдаг, зогсоодог гэсэн ийм яриа бий. Одоо ажиллаж байгаа Авлигатай тэмцэх газрын байцаагч нар ярьдаг юм билээ. Тэгээд энэ хэрэг илрүүлэхэд, мөрдөн байцаалт явагдаж байхад дээрээс ингээд зогсоодог гэж. Ийм үйл ажиллагааны эсрэг та хоёр одоо зогсож чадах уу гэж. Нэгдүгээрт ингэж асуумаар байна. 

Хоёрдугаарт, Төрийн өмч идсэн хулгайч нартай яаж тэмцэх вэ? Авлигалаас ондоо, энэ бол. Авлигал бол нэг өөр хэрэг. Төрийн өмчийг олон зуун саяар нь иддэг эдгээр хулгайч нартай яаж тэмцэх вэ гэсэн нэг ийм асуудал байгаа юм. Авлигатай тэмцэх асуудлыг тэртээ тэргүй та хоёр бол мэдэж байгаа. Яаж тэмцэх вэ. Хууль эрх зүйн орчин нь бол бий. Гэхдээ хууль эрх зүйн орчин тийм сайн биш байгаа. Өнөөдөр том хээл хахууль авсан авлигачдыг илрүүлэхэд маш их бэрхшээлтэй та хоёр тулгарч таарна. Энэ Авлигатай тэмцэх газрыг байгуулж бид нар томилоод явуулж байсныг санаж байна. Ажлын өндөр амжилт хүсээд сайн сайхан шударга ажиллаарай гэж ингээд явуулсан. Тэрнээс хойш энэ Авлигатай тэмцэх газар бол их мунгинаж явж байгаа газар. Хоёр дарга нь одоо асуудалд орсон. Тэрний доодох албан тушаалтнууд нь асуудалд орсон. 

Тэгэхээр өөрсдөө энэ хуулийн байгууллагад олон жил ажилласан улсууд. Энэ хууль эрх зүйн орчинг нь их сайжруулмаар юм билээ. Авлигатай тэмцэх газрын мөрдөн байцаагч нарыг яг одоо бие даасан үйл ажиллагааг нь ажиллуулах талаар хууль дээр нэлээн сайн юм тусгаж өгөх шаардлагатай юм билээ. Одоо ажиллаж байгаа танай ажлын байр бол тийм сайн биш. Очоод мөрдөн байцаалт өгч байхад хажууд нэг өрөөнд гурав дөрвөөрөө байцаагч нар нь шахалдаад суучихсан. Асуугдаж байгаа улсууд нь зэрэгцээд суучихсан ийм үйл ажиллагаа явагддаг юм билээ. Энэ байцаагч нарын тэр ажиллах нөхцөлийг сайжруулж өгмөөр юм билээ. Зовлонгоо ярьж байна л даа. Очиж асуугдаж, иргэнийхээ үүргийн дагуу очиж мэдүүлэг, тайлбар өгч байснаа би ярьж байгаа юм. 

Хамгийн сүүлд хууль эрх зүйн орчинг, энэ Авлигалын эсрэг хууль бий л дээ. Тэгэхдээ энэ хуулийг одоо та хоёр шинээр очиж байгаа дарга нар тэр бие даасан үйл ажиллагааг сайжруулах талаар хуулиа жаахан боловсруулаад, өөрсдөө улсуудаа сайн суулгаад, тэгээд Улсын Их Хуралд оруулж ирж арай жаахан өөрчилж, ингэж байж ажилламаар юм билээ. Энэ дээр та хоёр тийм ажил зохион байгуулах шаардлагатай байх аа гэж бодож байна. 

Тэгээд эцэст нь асуухад Монголд одоо ер нь авлигал хавтгайрсан гэж одоо ард иргэд ч ярьж байна, олон нийтийн байгууллагууд ч ярьж байна. Энэтэй одоо яг санал нэг байна уу, та хоёр. 

Д.Дэмбэрэл: - За хариулъя. Нэр дэвшигч Н.Ганболд эхлээд хариулъя. 

Н.Ганболд: - Ш.Сайхансамбуу эрхэм гишүүний асуултад хариулъя. Авлигалын гэмт хэрэг үйлдээд шалгагдах явцад би бол одоо яг удирдаад дотор нь ажиллаж байсан биш. Хэвлэл мэдээллийн байгууллага, нийгэмд яригдаж байгаа уур амьсгал, янз янзын юмнаас янз янзын шахалт дарамт маягийн асуудлууд гараад хэрэг нь шалгагдахгүй төвөгтэй байдалтай уддаг гэсэн ийм яриа хөөрөө, мэдээллүүд маш их гарч байгаа. 

Тэгээд гол нь бол одоо яах вэ энэ байгууллагыг та бүгд итгэл үзүүлээд, тэгээд хоёр дарга шинээр томилогдох асуудал яригдаж байна. Энэ дээр одоо тэр саад бэрхшээлийг ямар нэгэн хэмжээнд давж. Мэдээжийн энд бас хөндлөнгөөс байцаан шийтгэх хуулийнхаа дагуу Монгол Улсын прокурорын байгууллага бүх шатанд нь хяналт тавьж байгаа. Тэгээд энэ дээр одоо саад бэрхшээлийг давж ажиллана гэж бодож байна. Авлигын том хэргүүдийн хувьд бас ингээд бэлэн юм ярихад бас л одоо би айхтар том юм яримааргүй байна. Олон улсын байгууллагын туршлага, байгууллагын боловсон хүчний мэдлэг чадвар, хариуцлага, техник хэрэгслэл төсөв хөрөнгө гэх мэтийн олон зүйл асуудлууд байгаа. 

Д.Дэмбэрэл: - Б.Хурц нэр дэвшигч хариулъя. 

Б.Хурц: - Ш.Сайхансамбуу гишүүний асуултад гол асуулт бол мөрдөн байцаагчид өөрсдөө дарамтад байдаг гэсэн утгатай юм байна. Хуулийн дагуу энэ байгууллага хараат бус байх ёстой. Хуулийн хүрээнд нь ажиллуулна байх гэж найдаж байна. 

Д.Дэмбэрэл: - Б.Бат-Эрдэнэ гишүүн асуултаа тавъя. 

Б.Бат-Эрдэнэ: - Баярлалаа. Энэ чухал байгууллагын удирдлагуудыг өнөөдөр томилох гэж байгаа, удирдлагатай болгох гэж байгаа бол их чухал байна гэж ингэж бодож байгаа. Тийм учраас нэр дэвшиж байгаа хоёр хүмүүс бол хоёулаа одоо хуулийн дагуу шаардлага болзлыг хангасан хүмүүс байна гэж ингэж ойлгож байна. 

Тэгэхээр зэрэг нэр дэвшиж байгаа хоёр хүнээс асуух нэг зүйл байна л даа. Ер нь бол энэ авлигатай тэмцэх асуудал бол нэлээн амаргүй ийм асуудал гэдэг нь ойлгомжтой. Нөгөө талаар манай нийгэм, улс орны амьдрал өнөөдөр бодитойгоор ямар байна вэ гэдэг бол хүн болгонд ойлгомжтой байгаа. Өнөөдөр нийгмийн энэ баялгийн хуваарилалт гэдэг юм уу, энэ нийтийн өмчийн, энэ байгалийн баялгийн тэгш бус хуваарилалт, түүнтэй холбоотойгоор өнөөдөр улс орны эдийн засаг өсч байна гэж яриад байгаа боловч яг бодитойгоор иргэнд, айлд үүдээр нь орж ирээд айлын амьдралд, хүний амьдралд наалдсан юм байхгүй. Өнөөдөр бий болсон энэ хөрөнгө мөнгө бол цөөхөн хэдэн хүмүүсийн гарт төвлөрч байгаа. Ард түмний амьдрал бол улам хүнд хэцүү. Ядуурал гэдэг юм бол одоо бодитой болсон. Баян хоосны ялгаа дэндүү хол болсон ийм байдал байна. 

Түүнтэй уялдуулаад энэ авлигал хээл хахуулийн асуудал. Энэ бол нийгэмд бугшсан, ийм газар авсан ийм ажил болоод байна. Ялангуяа одоо энэ төрийн ажил алба хийж байгаа энэ дунд шатанд хүмүүс. Дээш нь заачихаад улс төрийн албан тушаал, улс төрийн алба хашиж байгаа улсууд руугаа заачихаад, Их Хурлын гишүүд рүүгээ юм уу, эсвэл одоо сайд, орлогч сайд руугаа заачихаад. Өөрсдөө яг бодит амьдрал дээр үнэхээр одоо төрд насаараа ажилласан, алба хийсэн хүмүүс гэхэд амьдрал бол одоо бүр дэндүү хөрөнгөжсөн, бэлжсэн ийм байдалтай байгаа. Энэ бол хэн ч харсан тодорхой байгаа. Тийм учраас энэ хууль бусаар баяждаг, хөрөнгөждөг, хээл хахууль, авлигалын сүлжээ бий болсон гэдэг нь тодорхой байгаа. Тийм учраас энэтэй шийдвэртэй тэмцэх талаар ямар бодлого чиглэл байх вэ. 

Нөгөө талд нь нэг хамгийн хүнд асуудал бол танай байгууллагын ажил алба хааж байгаа улсууд, байцаагчаас эхлээд, ажилтнаас эхлээд дарга удирдлагаа хүртэл энэ ёс зүй, яг хуулийн хүрээнд шударгаар ажиллах чадвар, тэр үйл ажиллагаагаа явуулахдаа хэн нэгний хэлмэгдүүлэхгүй байх энэ талаар одоо ямар баримталж байгаа, ямар баримтлал барьж ажиллана гэсэн ийм бодлого зарчим байна вэ. Энэ талаар энэ хоёр зүйл дээр та хоёр минь нэг хэлж өгөөчээ гэж. 

Би сүүлд нь бол энэ Хууль зүйн байнгын хорооноос асуух гээд байгаа юм. Одоо Их Хурлаас энэ томилогддог хэд хэдэн байгууллагууд. Ноднин хэлэлцсэн. Энэ Хууль зүйн байнгын хороон дээр нөгөө Хүний эрхийн комиссоос зөндөө олон асуудал байсан. Өнөөдөр одоо энэ Авлигатай тэмцэх газрын дарга томилогдоод удирдлагатай болох юм шиг байна. Одоо цэцийн асуудал байдаг. Нөгөө цэц бол хөх тэнгэрээс өөр юм байхгүй гэж ярьдаг. Гэтэл цэцийн гишүүдийн тоо чинь дутуу байна гэж ойлгож байгаа. Дарга нь томилогдоогүй байна гэж байгаа. Энэ одоо юунаас. Энэ мэтчилэн юмнуудаа шуурхай томилоод ажлаа шуурхайлмаар байх юм. Энэ хүнээс чинь болоод үл ойлгогдох байдал, тэгээд цаашаа улбаалаад энэ төрийн нэр хүндтэй чинь, Улсын Их Хурлын чинь нэр хүндтэй холбоотой асуудлууд гараад байх юм. Энэ дээр нэг хариу хэлж өгөөч. 

Д.Дэмбэрэл: - За нэр дэвшигч Н.Ганболд. 

Н.Ганболд: - Эрхэм гишүүний асуултад хариулъя. Би энэ төрийн үйлчилгээг иргэдэд хүргэх төрийн захиргааны олон байгууллагууд шат шатандаа иргэдэд чирэгдэл учруулж байгаа асуудал бол ойлгомжтой. Энэнээс болоод байгууллагын нэр хүнд, төрд итгэх иргэдийн хандлага бол бас буурч байгаа. Их асуудал байгаа. 

Би одоо хууль болон тэр Авлигатай тэмцэх үндэсний хөтөлбөрт аваад хэрэгжүүлчихээр жижигхэн гэхээргүй асуудлууд зөндөө байгаа юм билээ. Энэ бүгдийг одоо ашиглана. Тэгээд одоо таны хэлж байгаагаар одоо шийдвэртэй, шударга, хуулийнхаа хүрээнд ажиллана. Тодорхой ямар нэгэн үр дүн гарахуйцаар ажиллах ёстой гэж би одоо ойлгож байгаа. 

Албан хаагчдын ёс зүйн асуудал бол хүлээн зөвшөөрч байна. Янз янзын асуудал яригдаж байгаа. Тэгэх тусмаа түрүүчийн гишүүд хэлсэн. Шинэ тутам байгууллага учраас ажлын мэдлэг чадвар сул дорой, хариуцлагагүй, сахилгагүй зөндөө улсууд ирсэн байгаа. Тэгэхээр бид нар дотроосоо энэ ажлыг маш богино хугацаанд хүмүүсээ бүрдүүлж, байх газар нь байлгаж, сонгож, шахаж шаардаж ажиллана гэж бодож байна. 

Д.Дэмбэрэл: - Б.Хурц нэр дэвшигч.

Б.Хурц: - Н.Ганболд дарга ихэнхид нь хариулчих шиг боллоо доо. 

Д.Дэмбэрэл: - Байнгын хороо. Д.Одбаяр дарга. Б.Бат-Эрдэнэ гишүүний асуултад. 

Б.Бат-Эрдэнэ: - Үндсэн хуулийн цэцийн бүрэлдэхүүн 9 гишүүнтэй. Тэгээд 9 гишүүн бүрдээгүй байгаа л даа. Тийм учраас Үндсэн хуулийн цэцийн даргын асуудлыг дотроосоо сонгодог учраас ярилцах нөхцөл боломж арай бүрдээгүй гэж үзэж байгаа юм. Тэгэхдээ ойрын хугацаанд Үндсэн хуулийн цэцийн гишүүдийн тоог бүрдүүлж энэ ажил явах болов уу гэсэн бодолтой сууж байгаа шүү дээ. Тэгж ойлгож байгаа. 

Д.Дэмбэрэл: - Г.Баярсайхан гишүүн асуултаа асууя. 

Г.Баярсайхан: - За хоёр нэр дэвшигчээс асуулт байна. Би хувьдаа Авлигатай тэмцэх газрыг яаж хардаг вэ гэхээр асар их бие даасан, онцгой эрхтэй, төрөөс асар их хэмжээний санхүүжилт авдаг ийм байгууллага гэж харж байгаа. Энэ утгаараа олон нийтэд асар их хаалттай ийм байгууллага байдаг. Тэгэхээр өнөөдөр би хувьдаа Монгол Улсын Их Хурал Авлигатай тэмцэх газрын яах вэ хуулийнхаа дагуу өөрсдөө байгуулаад явж байгаа, томилоод явж байгаа. Гэхдээ тодорхой хэмжээгээр хяналт бол өгүүлэгдээд байгаа юм. Тэр хяналтыг бол мэдээж энэ дөрөв дэх засаглал хийх нь гарцаагүй зүйл. 

Тэгэхээр цаашид үйл ажиллагаа явуулахдаа энэ хэвлэл мэдээлэлд хэр зэрэг нээлттэй байх вэ, ил тод байх вэ. Нэгдүгээр асуулт. 

Хоёрдугаар асуулт, та бүхэн мэдэж байгаа өнөөдөр хэвлэл мэдээллээр асар их зөрүүтэй мэдээлэл гардаг. Тэр дотор мэдээж төрийн өндөр албан тушаалтнуудтай албан тушаалын гэмт хэргийн асуудал бол их байдаг. Төрийн өндөр албан тушаалтнуудын албан тушаалын гэмт хэрэгтэй яаж тэмцэх вэ? Баярлалаа. 

Д.Дэмбэрэл: - За хариулъя. 

Н.Ганболд: - Эрхэм гишүүний асуултад хариулъя. Авилгын эсрэг хуульд энэ байгууллагын үндсэн зарчим нь бол хараат бус, бие даасан, ил тод байх гэсэн ийм гол асуудлууд байдаг. Ил тод асуудал дээр бол ил тод байна. Тэгэхдээ авлигын хэрэг өөрөө эдийн засгийн, албан тушаалын гээд олон асуудал давхцаж шийдэгдэх хугацаа нь нэлээн сунжирсан байдаг учраас тэр болгон ямар нэгэн хэмжээгээр. 

Хоёрдугаарт, мөрдөн байцаалтын нууцтай, хувь хүний нэр төрийн асуудал, хэрэг шийдэгдээгүй шүүхийн шатанд шүүх шийдээгүй байхад бид нар ямар нэгэн байдлаар гэдэг юм уу. Гэхдээ энийг бол энэ гарч байгаа шалтгаан нөхцөлүүдийг бид нар урьдчилж харж хэвлэлийн мэдээллийн байгууллага, тэр олон нийтийн зөвлөл, иргэдийн болон төрийн бус байгууллагуудтай Авлигын эсрэг хуулийн тэр соён гэгээрүүлэх, урьдчилан сэргийлэх гэдэг гол ажлууд дээр нь барьж базаж нээлттэй ажиллана гэж бодож байна. 

Д.Дэмбэрэл: - За өөр хариулт байна уу? Баярлалаа. Н.Ганбямба гишүүн асуултаа тавъя. 

Н.Ганбямба: - Үндсэндээ Авлигатай тэмцэх газар томилогдож байгаа хүн байтугай ард иргэд амьдралаараа мэдэрч байгаа зүйл бол Монгол Улсад газар авсан энэ авлигалын тогтолцоо. Албан тушаал, эрх мэдлийг урвуулан ашиглаж баяжиж байгаа энэ тогтолцоо, энэ сүлжээ. Тэгэхээр энэ сүлжээг эвдэхийн тулд Авлигатай тэмцэх газар байгуулагдаад хоёр удаа томилгоо явагдсан байж байгаа. Нэг дарга маань амь насаа алдсан, нөгөөдөх нь ажлаа хийж яваад баривчлагдсан. Ажлаа хийж байхдаа баривчлагдсан. Одоо гурав дахь томилгоо. 

Яг нарийндаа ийм л эрх зүйн орчин угтана шүү дээ. Яг ийм л эрх зүйн орчин угтана. Энэ тохиолдолд үндсэн зорилгоо хэр зэрэг ойлгож байгаа юм бол гэж би бодож байна л даа. Үндсэн зорилго чинь бол энэ бүр бугшсан тогтолцоог эвдэхэд л байгаа юм шүү дээ. Авлигатай тэмцэхэд. Одоо Авлигатай тэмцэх байгууллага байгуулагдсанаас хойшхи өнөөдрийг хүртэл мөрдөн байцаалтуудыг харахад жижиг албан тушаалтнуудыг мөрдөн байцаасан ийм хавтаст хэргүүд байж байгаа. Яг нарийндаа бүр уг углуурганд нь үүрэнд орж амжаагүй. Байгуулагдаад удаагүй байна. Авлигатай тэмцэх байгууллага байгуулагдаад удаагүй. Монголд баян ядуугийн ялгаа ихэсч байгаа. Энэ танхим дотор зөндөө олон албан тушаалтнууд томилогдож гардаг. Байдал бахь байдгаараа байгаа. 

Баян ядуугийн ялгаа Жини [Gini coefficient] коэффициентээр дахиад ихсээд гарсан байна. Жил болгон бүр ихсээд л яваад байгаа. НҮБ-ын шинжээчдийн дүгнэлтээр сая Монголд эрх мэдлийн төлөө төвлөрөл, улайрсан тэмцэл ийм амбиц бол бүр оргилдоо хүрсэн байна гэсэн дүгнэлтийг би саяхан уншсан. Монгол Улсад хийсэн хөндлөнгийн дүгнэлтээр. Дарга бол баяждаг гэсэн нийгмийн сэтгэл зүй бараг бий болчихсон. Яагаад гэвэл албан тушаал, эрх мэдлийг ашиг хонжооны хэрэгслэл болгосон энэ тогтолцоог эвдэж чадах уу? Эн байгууллагын эрхэм зорилго нь тэр шүү дээ. Тэгэхээр энэ томилгооноос томилогдсоныхоо дараа очоод энэ улс төрийн хараат байдалд, энэ томилгооны хараат байдалд орохгүй биз гэж асуух гээд байгаа юм. Одоо Дээд шүүхийг хардаа. Томилгооны хараат байдалд ажиллаж байгаа биз дээ. Томилгооны хараат байдалд орохгүй биз. Томилгооны хараат байдал гэдэг чинь цаад талдаа улс төрийн ийм бамбай байж байгаа юм. Одоо улс төрчид гэдэг нэрээр, улс төрийн хүчин гэдэг нэрээр хамгаалуулах ийм бүр нарийн технологи Монгол бугшчихсан байж байгаа шүү дээ. Энэ тохиолдолд та нар ажиллаж үр дүнд хүрч чадах уу гэж асуух гээд байгаа юм. 

Эсвэл та нар эрх зүйн орчингоо өөрчлөх санал тавих юм уу? Өмнөх хоёр дарга аа хар даа. Томилогдсон хоёр дарга аа. Яагаад энэ өнөөдөр хүртэл Авлигатай тэмцэх газар байгуулагдаад энэ их төсөв хөрөнгө зарцуулагдаад үр дүнд хүрээгүй байна вэ гэдэгт дүгнэлт хийж л ажлаа эхлэх ёстой. Гэтэл та нөхдөд өнөөдрийн энэ эрх зүйн орчин яг хуучнаараа байж байгаа. Энэ тохиолдолд ажиллаж чадах юм уу, эсвэл эрх зүйн орчингоо одоо өөрчлөх тийм санал тавих юм уу, эсвэл энэ бугшсан том том акул энэ Авлигатай тэмцэх газрын гол юм бол том акулууд руу л чиглэх ёстой шүү дээ. Тэр жижиг албан тушаалтан биш. Том акулуудыг л нэг хоёр том акулаар манай Ш.Сайхансамбуу гишүүнд цэнхэр акул гэж ярьдаг. Махчин акулыг тэгж нэрлэдэг юм байна шүү дээ. Тэр цэнхэр акулууд руу хүрч чадах юм уу, үгүй юм уу. Хэд гурван цэнхэр акулаар туг тахих юм бол үндсэндээ энэ ч бас ажиллаж эхлэх нь байна гэж ойлгоно шүү дээ. Туг тахина гэдгийг би хариуцлагын утгаар нь хэлж байгаа юм шүү. Яг нарийндаа та нарт хийх ажил тов тодорхой байгаа гэж би ойлгож байгаа. Бугшсан байгаа шүү дээ энэ Монгол Улсын. Яагаад ажилгүйдэл, ядуурал ихсээд байгаа юм. Яагаад энэ баян ядуугийн ялгаа улам ихсээд байгаа гэдэг чинь тодорхой л байгаа шүү дээ. Төрийн алба, эрх мэдлийг ашиг хонжооны хэрэгслэл болгосон энэ тогтолцоонд л байгаа шүү дээ. Хамгийн гол юм аа энэ рүүгээ чиглүүлээд үндсэн ажлаа хийхэд юу юу саад болохоор юм бодогдож байна, одоохондоо. Мэдээж тийм хуулийн тийм заалтыг өөрчлөөд, эсвэл тийм эрх мэдэл хуулиар олгох юм бол ингэж хийж чадна, амжилтанд гаргаж чадна гэж тийм хэлэх үг, тодорхой санал байна уу л гэж асуумаар байна. 

Д.Дэмбэрэл: - Ховд аймгийн Буянт сумын багш нар Улсын Их Хурлын чуулганы үйл ажиллагаатай танилцаж байна. Багш нарт ажлын амжилт хүсэн ерөөе. 

За асуултад хариулъя. Түрүүн Г.Баярсайхан гишүүний нэг асуулт дутуу гээд байна. Тэрийг нэмээд хариулчихъя. 

Н.Ганболд: - Г.Баярсайхан гишүүний асуулт нэг нэг байна. Энэ авлигын том хэрэг, ялангуяа энэ том өндөр албан тушаалтантай холбоотой гэж ингэж ярьж байна. Мэдээжийн хэрэг бид нар энэ хуулийнхаа дагуу ажиллана. Нэг далайлтаар энэ нийгмийн уур амьсгал, нийгэмд бий болж байгаа энэ юу бол дуусахгүй байх. Гэхдээ бид нар эхлүүлнэ. Цаашдаа тодорхой хугацаанд, тодорхой олон жилийн хугацаанд энэ асуудал төлөвшиж, нийгмийн сэтгэл зүй төлөвшөөд, тэгээд бусад хууль эрх зүйн орчин, бүх юмнууд нь төгс төгөлдөр болсон үед гайгүй болох болов уу гэж би ойлгож байгаа юм. 

Зүгээр энэ ажлыг хийхэд бид нар одоо маш чухал эрх зүйн орчин, тухайлбал одоо хуулийн санаа оноог бид нар хууль санаачлагчид бид нар боловсруулж санал онолоо энэ ажлынхаа явцад өгнө. 

Д.Дэмбэрэл: - Өөр нэмж хариулах зүйл байна уу. Болов уу? За гишүүдэд баярлалаа. Гишүүд асуултаа асуулаа. Үг хэлэх гишүүн байна уу? С.Эрдэнэ гишүүн үгээ хэлье. За Д.Арвинг оруулъя. 

С.Эрдэнэ: - Баярлалаа. Би түрүүн бас Хууль зүйн байнгын хороон дээр саналаа хэлсэн. Энэ удаа ч гэсэн саналаа товчхон хэлье. Ер нь Авлигатай тэмцэх газрын үндсэн чиг үүрэг, Авлигатай тэмцэх газрын өнөөдөр нийгэмд уначихаад байгаа нэр хүндийг сэргээх, чиг үүргээ хэрэгжүүлж ажиллах тал дээр одоо энэ дарга, дэд дарга нар очоод ажилдаа шуурхай орох байх гэж ингэж бодож байна. Гэхдээ хамгийн гол нь Авлигатай тэмцэх газрын нийт албан хаагч, албан тушаалтан, мөрдөн байцаагчдын хувьд ёс зүйн хэм хэмжээг дээд зэргээр сахиулах, Авлигатай тэмцэх газрын бие бүрэлдэхүүн, бүтцийг чадварлаг, одоо өндөр боловсролтой, ёс зүйтэй ийм албан хаагчдаар бүрдүүлэх. 

ӨнөөдөрХ

 Авлигатай тэмцэх газар гэхээрээ л нэг дарга, албан тушаалтнуудын эрлэг байдаг юм шиг ийм байдлаар биш. Ер нь Монгол Улсын хуулийн, шүүхийн өмнө иргэн бүр тэгш эрхтэй гэдэг тэр зарчмыг барьж, өнөөдөр Монгол Улсын аюулгүй байдал, Монгол Улсын тусгаар тогтнол, Монгол Улсын одоо энэ дотоод нөхцөл байдлыг сайжруулах тал дээр илүү үүрэг хариуцлага хүлээж, энэ Авлигалын индексийг бууруулах, авлигалын одоо энэ үнэхээр сүлжээг тасалж, Монгол орны эдийн засгийг эрүүлжүүлэх ийм чиглэлийг барьж ажиллаасай гэж ингэж хүсч байгаа. Тэрнээс биш нэг тодорхой хэсэг бүлэг, улс төрчдийн ч юм уу, хэсэг бүлэг, бүлэглэлүүдийн зэвсэг битгий байгаасай. Үнэхээр одоо өнөөдөр шударга, тэр одоо ардчилал, хүний эрхийг дээдэлсэн, шударга ёсыг дээдэлсэн ийм байгууллага байгаасай гэж би үнэхээр хүсч байна. Тийм ийм байлгахын төлөө өнөөдөр одоо нийслэлийн цагдааг толгойлж байсан, мөн тагнуул, Үндэсний аюулгүй байдлын зөвлөлд тодорхой өндөр хариуцлагатай ажил, алба хашиж байсан ийм хоёр хариуцлагатай хүн очиж байгаа. Энэ хоёр хүн маань өнөөдөр Монгол оронд энэ шударга, энэ хүний эрх, ардчилал, энэ үндсэн зарчмыг дээдэлсэн ийм монголчуудын итгэл найдвар болсон ийм байгууллага болгож чадна гэдэгт би тун их итгэж байна. Ингээд ажлын амжилт хүсье. 

Д.Дэмбэрэл: - Я.Батсуурь гишүүн үгээ хэлье. 

Я.Батсуурь: - Монгол Улс өнөөдөр одоо ингээд хөгжих, дэвжих таатай боломжтой, бүрдээд байгаа л даа. Бидэнд ганцхан гай болж байгаа, саад болж байгаа хамгийн том бэрхшээл зовлон бол яах аргагүй энэ авлига, хээл хахууль, Монголд байгаа энэ шударга бус явдал л даа. 

Тэгэхээр ийм том зорилтыг хэрэгжүүлэх үүрэг, эрх, боломж та бүхэнд олгож байна. Өнөөдөр монгол түмэн, монголчууд ядуу доройдоо, орлого багатайдаа бухимдаагүй. Бухимдаж байгаа. Тэгэхдээ тэрнээс илүүтэйгээр шударга бус явдал, авлига, хээл хахуультай илүүтэй бухамдаж байгаа шүү. Монгол Улсын Ерөнхийлөгч энийг цэгцлэн зохицуулна гэж амалж гарч ирсэн. Тэгээд энэ том ажлыг хэрэгжүүлэх, биелүүлэх үүрэг бол та бүхэнд ногдож байна. 

За түрүүчийн удирдлага бол олигтой зүйл хийгээгүй дээ. 5, 6 жилийн дотор харлаа. Боломж нь байсан. Эрх дарх нь байсан. Мөнгө санхүүг нь бүрдүүлсэн. Зүгээр нэг хороо, багийн хэмжээнд, одоо загас жараахай гэж яриад байгаа. Тэр хэмжээнд л ажилласан. Та нарын хийх ажил бэлэн байж байгаа шүү дээ. Очоод сар хүлээх, жил хүлээх ямар ч шаардлага байхгүй. Тэр том том хэргүүд чинь ерөөсөө бэлэн байж байгаа. Тэр авлига, хээл хахуулийн хэрэг чинь. Шууд л ажлаа эхлэх хэрэгтэй. Тэр оройноос нь, дээрээс нь, томоос нь. Жилийн хугацаа хэрэг байхгүй та нарт. Ерөөсөө ойрын саруудад, ойрын өдрүүдэд хийх ийм боломжтой байгаа. Тэгээд энэ хугацаандаа ажлаа шуурхай эхлээрэй. Дээрээс нь эхлээрэй. Нам болоод улс төрчдийн, удирдлагын нөлөөнд битгий автаарай, хамгийн гол нь. Өмнөх байдал бол ерөнхийдөө захиалгаар явж байсан. Бүгдээрээ л мэднэ шүү дээ. Хэнийг хаанаас хэнийг оролдох вэ. Улс төрчид бие биенээсээ өшөө авах хэрэгсэл болдог энэ байгууллага. Энийг болиорой. Бие дааж ажиллаарай. Нөлөөнд битгий автаарай. Хараат бус байгаарай. Шударгаар ажиллаарай. Энийг л гол нь захих байна. Тэгээд энэ байгууллага тэргүүлж байгаа хүн бас төрийн энэ албанд олон жил тангараг өргөсөн, цагдаагийн байгууллагад ажилласан, тасралтгүй төрд ажилласан намын харъяалалгүй ийм хүнийг Ерөнхийлөгч санал болгосонд бас сэтгэл дэмжиж байна. Тэгээд монгол түмний хувь заяаг шийдэх энэ авлига, хээл хахуулийг арилгах, шударга ёс тогтоох дээр энэ үйлсдээ амжилттай сайн ажиллаарай гэж ерөөе дөө. Хүсье. 

Д.Дэмбэрэл: - Э.Мөнх-Очир гишүүн үгээ хэлье. 

Э.Мөнх-Очир: - За би энэ гишүүдийн хэлээд байгаа үгийг сонсоод байхад их зөв хүмүүс нь нэр дэвшиж орж ирсэн юм шиг байна гэж бодоод байгаа юм. Миний хувьд ч гэсэн тийм бодол байдаг. Энэ хоёр хүнийг би сайн мэднэ. Улсын даалгаварыг сайн биелүүлж, төрийн үнэхээр цэрэг хүмүүс гэж би хувьдаа ойлгодог. Тийм болохоор үнэхээр очиж ажиллах чадвартай ийм боловсон хүчин гэж бодож байгаа. 

Тэгээд яах вэ би хувиасаа нэг юм байгаа нь юу вэ гэхээр, санаа зовж байгаа нэг зүйл. Энэ байгууллага 3 сараас хойш удирдлагагүй байгаа байгууллага. Тэгээд энэ хооронд тэнд явж байгаа үйл ажиллагаа бол уг нь одоо их хүнд болж байгаа болов уу гэж ойлгож байгаа. Тийм болохоор та хоёр маань яаралтай эндээс батлагдаад гарах юм бол яаралтай ажилдаа ерөөсөө. Төрийн байгууллагад ажиллаж байгаа жирийн хүмүүсийг Авлигатай тэмцэх газар нэг тийм хадны мангаа мэтээр ойлгогдож, тэр төрийн байгууллагад ажиллаж байгаа хүмүүсийг ажил хийх тэр сэтгэл зүрхийг нь мохоож байгаа. Энэ бол байгаа. Тийм болохоор сая Я.Батсуурь гишүүний хэлдэг шиг дээрээс нь эхлээрэй гэдэг нь зөв байх. Тийм болохоор тэр ардаа амьдралтай, зүгээр төрийн албыг хашиж явж байгаа тэр хүмүүс дээр бас нэг их тоглолт хийлгүйгээр, хэрэгслэл болголгүйгээр ажлыг зөв хийгээд явах нь зүйтэй болов уу гэж би бодож байгаа юм. Тийм болохоор та хоёрт бас амжилт хүсье. 

Д.Дэмбэрэл: - Д.Арвин гишүүн үгээ хэлье. 

Д.Арвин: - За Авлигатай тэмцэх газрын дарга, орлогчид нэр дэвшүүлж ирсэн хүмүүсийг дэмжиж байгаа. Тэгээд бас манай улсад туршлагатай мэргэжлийн өндөр чадвартай ийм хүмүүсийг одоо олж тавьж байгаа нь одоо бас нөгөө талаас зөв асуудал гэж үзэж байгаа юм. 

Ер нь сүүлийн үед бид нар Монгол Улс авлигал гэж үгийг маш их ярих боллоо. Улсын Их Хурлын танхим энэ бол Монгол Улсын төрийн эрх дээд байгууллагын танхимаас хүртэл гишүүд нь авлигал гэж үгийг бүгд ярьж, улс орон даяар ярьж байгаа. Энэ асуудал руу одоо бас хатуу цохилт өгөх ийм ажлуудыг хийх ёстой байна. Ер нь сүүлийн үед, энэ бүхэлдээ Монгол Улсын нэр хүнд төрийн өндөр албан тушаалтнуудын нэр хүнд, Монгол Улсын төрийн нэр хүнд унаж байгаа асуудал бол авлигал гэж үгийг дээр дооргүй маш их ярьж байгаа юм. Хэвлэл мэдээллээр. Яг одоо гарсан юм байхгүй байгаа шүү дээ. Энэ дээр зүйл дээр энэ хоёр дарга бол сая энэ танхимыг ч тэр, байгаа байдлыг харах хэрэгтэй. 



Тэгээд энэ авлигал гэдэг үг, энэ авлигал гэдэг энэ зүйлтэй хаанаас нь эхэлж, яаж хийх талаас нь та нар нэлээн бодож боловсруулж ажиллах хэрэгтэй гэж бодож байна. Энэ ажил амаргүй. Гэхдээ та бүхнээс мэргэжлийн маш их өндөр ийм чадвар шаардсан ийм ажил байх. Тэгээд энэ ажилдаа та бүхэн бас амжилттай ажил гэж бодож байгаа. Ер нь Их Хурал дээр баян хоосны ялгааны асуудал бол авлигалын ажил биш ээ. Энэ өнөөдөр Монгол Улсад гарч байгаа энэ баян хоосны ялгаа гаргаад байгаа асуудал бол өнөөдөр Монгол Улсын төрийн бодлого, та бидний гарч байгаа хууль, тогтоомж өнөөдөр энэ Монгол Улсыг баян ядуу, үнэхээрийн ялгаа гараад байвал та бид нартай холбоотой. Ийм учраас бид нар ч гэсэн энэ гарч байгаа төрийнхөө бодлого, хууль тогтоомждоо эргэж харах, анхаарах асуудлууд байна гэж бодож байна. 

Сүүлийн үед энэ дунд шатнаас маш их гомдол ирж байгаа. Авлигатай тэмцэх газар. Яагаад гэвэл хүмүүс сүүлийн үед улс төр дөхөөд ирэхээр бие биенээ матаж, мөн одоо зохион байгуулалттайгаар Авлигатай тэмцэх газар, цагдаагийн удирдах газарт дунд шатныхан бие биенээ маш их асуудлыг ингэж тавьж, матаж ийм асуудлууд их гарч дунд мэргэжилтнүүд тухайн хэмжээний байгууллагын дарга нарыг ажиллуулахгүй байгаа асуудал маш их гарч байна. Ингээд одоо Авлигатай тэмцэх газар шалгалтаа дуусгахад дахиад одоо дахиж шалга, заавал хэрэг гарга гэсэн нэрийдлээр одоо прокуророос ч юм уу, дээд тушаалын хүмүүсээс ийм зүйлүүд ирдэг юм байна. Ингээд одоо ийм хүмүүс Улсын Их Хурлын гишүүдийн нэр дээр маш их өргөдөл ирж байна. Тэгээд бид нар энэ өргөдлийг эргээд Авлигатай тэмцэх газрын хүмүүстэй ярилцахад одоо ингээд үнэхээрийн хаах гээд байхад л хаалгахгүй ийм асуудал гараад байна гэдэг асуудал бол ер нь одоо энэ улс төр, энэ ажилд холбогдоод оролцоод байгаа ийм тал байгаа юм. Ийм учраас Авлигатай тэмцэх газрын дарга нар та бүхэн одоо ажил үүрэг явахдаа энэ улс төрөөр, одоо нэр дэвших, сонгууль дөхөөд ирэхээр бие биенээ унагах ийм хэрэг бүрдүүлж, ийм зохион байгуулалттай гэмт хэрэг дунд шатанд маш их гараад байна. Энийг намын бүлгийн хурал дээр зарим хүмүүсийн нэртэйгээр ч хэлсэн байгаа. Ийм учраас энэ дунд шатанд байгаа бие биенээ матаж ажил хийлгэдэггүй ийм асуудал бол Монгол Улс даяар бас гараад байгаа шүү. Энэ асуудал Авлигатай тэмцэх газрын дарга нар та нарт яваад очиход ийм асуудлууд маш их байгаа. Бие биенээ дандаа матсан, бие биенээ бүлгэрхсэн, ажлаас нь авах гэж ийм асуудлууд манайд одоо бүхэлдээ сүүлийн үед гараад байгаа. Ийм зүйл дээр бас анхааралтай ажиллаж, зөв талд нь шүүж. Хүмүүсийг тайван нөхцөлтэй ажил хийх ийм бололцоог нь хангах талаас та бүхэн маань бас сайн ажиллаарай гэж хэлмээр байна. За баярлалаа. 

Д.Дэмбэрэл: - С.Ламбаа гишүүн үгээ хэлье. 

С.Ламбаа: - За баярлалаа. Авлигын эсрэг хуулийг түргэн шуурхай батлахад ч оролцлоо. Авлигатай тэмцэх газрын гурван дарга орлогчийг батлахад ч оролцлоо. Үнэндээ би одоо энэ хоёр даргад хоёр гурван зүйлийг бүр хэлье гэж бодоод байгаа юм л даа. Тэр түргэн шуурхай баталчихсан Авлигын эсрэг хууль чинь ер нь одоо концепцийн хувьд ямар байгаа юм бэ. Нэгдүгээрт. 

Хоёрдугаарт, энэ хуулийн шаардлага, хяналт тавих механизм, гүйцэтгэлийн чанар, шалгуур үзүүлэлтүүд нь мөн юм уу, биш юм уу. Би яагаад ингэж хэлэх болж байгаа юм бэ гэхээр Монголчууд одоо цөмөөрөө авлигачин болчихсон. Авлига, хээл хахууль, шан харамж энэ тэр чинь өөр юм уу, адилхан юм уу? Энэ хуулийг хэлэлцэж байх явцдаа орлогын мэдүүлэг өгдөг төрийн өдөр албан тушаалтнуудын асуудал л би энэ газарт харъяалагдаж хянагдаж шийтгэгдэх ёстой гэж ингэж ойлгож энэ хууль баталсан хүн л дээ. Одоо бол зүгээр юун орлогын мэдүүлэг өгдөггүй хүн ч гэсэн энд байцаагдаж явж байдаг. Ийм хачин тогтолцоо руугаа яваад орчихсон байгаа юм. Түүнтэй холбогдож саяны Д.Арвин гишүүний ярьж байгаа асуудал босч ирж байгаа шүү дээ. 

Тийм учраас би юу гэж хэлэх гээд байна вэ гэхээр ер нь одоо энэ авлига, хээл хахууль, шан харамж, энэ юмнуудаа ялгаж зааглаж, энэ хуульдаа өөрчлөлт оруулах тухай асуудлыг нэг эргэж хараачээ. Оруулахын тулд өнөөдөр томилогдож байгаа та хоёрын хувьд бас шинэ байж магадгүй. Цаана чинь ажиллаж байгаа энэ хэдэн жил нухаж байгаа, ажиллаж байгаа энэ улсуудтайгаа ажиллаачээ. Дотор байж байгаа. Одоо өнөөдөр ажиллаж байгаа. Энэ ажиллахын тулд би нэг юмыг захиж хэлье гэж бодож байгаа юм. Үнэхээр би Авлигатай тэмцэх газарт ажиллаж байгаа, энэ төрийн албанд ажиллаж байгаа энэ улсуудын нэр хүнд, сэтгэл зүй бол асар их хямралд байгаа шүү. Энэ хүмүүс ер нь ажиллах итгэл, тийм хүсэл тэмүүлэл байгаа эсэхэд би эргэлзэж байгаа. Зарим нь өнөөдөр одоо шинэ хүн, сайн хүн сонгох тухай ярьж байна. Магадгүй сайхан улсуудыг аваачаад бид тэнд сүйд хийж байгаа тохиолдол байгаа байх гэж би ойлгоод байгаа юм. Яагаад вэ гэхээр өнөөдөр энэ дарга нарыг гурав дахь удаагаа тавьж байна шүү дээ. Гэтэл тэр улсууд өнөөдөр сэтгэл сүйн хувьд ямар болсон байгааг хэн ч мэдэхгүй байгаа шүү дээ бид өнөөдөр. 

Дараагийн нэг асуудал юу байна вэ гэхээр ер нь одоо манай улсууд ингээд том жижиггүй авлига аймаар гэсэн, идэж уусан хачин юм л болдог. Сонин хэвлэлээр цаг нь болохоор хэлнэ гээд л зарлаад байх юм. Одоо тэр хэлнэ гээд байгаа, мэдээд байгаа улсууд нь очоод тэр юм аа яриад, тэр юмнуудаа хурдан бариад авч болдоггүй юм уу. Яршиг төвөг. Та нар одоо тэрийг нь ухаж олох гэж ингэж явж зовж байсанд орвол мэдээд байгаа улсуудаас нь мэдүүлгээ аваад шийдчихэж болдоггүй юм уу? Энэнээс чинь болж энэ төрийн чинь нэр хүнд асар их унаж байна шүү дээ одоо. Тэр байтугай төрийн үйлчилгээний алба ч унаж дууслаа шүү дээ. 

Дараагийн нэг асуудал нь бол эцэст би юу хэлмээр байна вэ гэхээр цагдаа, хууль, хяналт, тагнуулын байгууллагад ажилласан байсан улсууд ер нь их нээлттэй биш байдаг юм шиг байна шүү дээ. Одоо та хоёрын хариулж байгаагаас ч үзэхэд ч гэсэн тэр. Ер нь та хоёрыг би их сайн мэднэ л дээ. Өмнө нь. Ер нь бол үг гарахгүй шүү дээ амнаас чинь. Жаахан нээлттэй ажил. Тэр улсуудтай жаахан ажиллаарай. Үг дуутай болцгоогоорой гэж хэлмээр байна. Одоо Н.Ганболд, Б.Хурц дарга хоёрт. Ер нь юм амнаас чинь гардаггүй улсууд шүү дээ та нар. Угаасаа мэргэжлийн онцлог байдаг юм болов уу, мэдэхгүй. Тэгээд байх юм бол яаж хамт олныг удирдах вэ дээ. Өөрсдөө нээлттэй, өөрсдөө... /минут дуусав/

Д.Дэмбэрэл: - Баярлалаа. Гишүүд үгээ хэллээ. Одоо горимын дагуу санал хураалт явагдана. Гишүүд санал хураалтад бэлтгэе. 

Наваансүрэнгийн Ганболдыг Авлигатай тэмцэх газрын даргаар томилох саналыг дэмжье гэсэн санал хураалтыг явуулъя. 

58 гишүүн санал хураалтад оролцож, 55 гишүүн зөвшөөрч, 94.8 хувийн саналаар санал дэмжигдлээ. 

Батын Хурцыг Авлигатай тэмцэх газрын дэд даргаар томилох саналыг дэмжье гэсэн санал хураалт явуулъя. 

58 гишүүн санал хураалтад оролцож, 54 гишүүн зөвшөөрч, 93.1 хувийн саналаар санал дэмжигдлээ. 

Авлигатай тэмцэх газрын дарга, дэд даргыг томилох тухай Монгол Улсын Их Хурлын тогтоол. Авлигын эсрэг хуулийн 21 дүгээр зүйлийн 21.1 дэх хэсгийг үндэслэн Монгол Улсын Их Хурлаас тогтоох нь. 

Авлигатай тэмцэх газрын даргаар Наваансүрэнгийн Ганболдыг, дэд даргаар Батын Хурцыг тус тус томилсугай. Энэ тогтоолыг 2011 оны 11 дүгээр сарын, за өнөөдрөөс эхлэн дагаж мөрдсүгэй гэсэн тогтоол байна. Санал хураалтаар тогтоол батлагдсанд тооцно гэсэн манай хуулийн заалт байж байгаа юм байна. Ингээд Авлигатай тэмцэх газрын дарга дэд дарга нар энэхүү тогтоолоор батлагдсан байна хуулиар бол. 

За Авлигатай тэмцэх газрын даргаар томилогдож байгаа Н.Ганболд, дэд даргаар томилогдож байгаа Б.Хурц хариуцлагатай ажиллах шаардлагатай. Гишүүдийн хэлсэн, энд ярьсан зүйлүүдийг ажил хэрэг болгох талаар анхаар. Соён гэгээрүүлэх ажил бол хамгийн чухал ажил байгаа юм шүү. Урьдчилан сэргийлэх ажлыг сайн хийх хэрэгтэй. Хүмүүст анхааруулж, сэрэмжлүүлж, хуулийг сурталчилж, дараа нь авчраад заавал баалж байх явдал бол Монголын төрийн бодлого, гол бодлого нь биш юм. Хуулийн хүрээнд ажиллаарай. Хууль сахиулж ажиллана гэдэг бол хамгийн чухал нь. Хуулийн хүрээнд анхаарч ажиллах зүйл бол Монгол Улс авлигын эсрэг хуультай. Авлигатай тэмцэх Монгол Улсын төрийн үзэл баримтлал, бодлоготой юм шүү. Энэ үндэсний хөтөлбөрийг хэрэгжүүлж ажиллая. 

Дээр нь бид нар Олон улсын авлигатай тэмцэх конвенцид нэгдэн орсон орон шүү. Энэ мэтээр бид эрх зүйн талаас нь авч ярих юм бол нэн чухал эрх зүйн орчин бүрдчихсэн. Засч залруулах юм байдаг байх. Эдгээр хуулиудын хүрээнд ажиллахыг, амжилттай сайн ажиллахыг санал болгож байна. 

Дарга, дэд даргаар томилогдсон та хоёрт ажлын амжилт хүсье. 

Саяны миний уншсан тогтоолын эцсийн найруулгад саналтай гишүүн байна уу? Алга байна. Эцсийн найруулгыг. За Ц.Нямдорж эцсийн найруулгын саналтай байна. За Ц.Нямдорж.

Ц.Нямдорж: - Энэ хоёр даргыг чинь тогтоолоор баталж байгаа. Тийм ээ. Д.Дэмбэрэл дарга аа. Томилж байгаа. Тийм ээ. Одоо тогтоол батлах санал хураалт явагдах ёстой шүү дээ. Нэгдүгээрт. 

Хоёрдугаарт, тэр түрүүчийн дарга нарыг чөлөөлсөн тогтоол Их Хурал гаргахгүй бол болохгүй. Наана чинь цалин цавуугийн асуудал, сүүлд нь тэтгэвэр тогтоолгох үед ажилласан жилийг тооцох асуудал гээд хуулийн нарийн юмнууд байгаа. Хүчин төгөлдөр болсон, тогтоол нь хүчин төгөлдөр болбол огцорсонд тооцно гэдэг үг хоёуланд нь бий. Гэхдээ одоо энэ томилгоо явагдсаны дараа түрүүчийн хоёр хүнийг томилсон тогтоол заавал гаргах ёстой шүү. Сүүлд чөлөөлсөн тогтоол. 

Тэгэхгүй бол сүүлд нь Их Хурлын протоколыг хөдөлмөрийн дэвтэрт нь бичилтэй биш. Наана чинь нарийн хууль юмнууд байгаа шүү дээ. Яг нарийн ярих юм бол хэдий хүртэл түрүүчийн хүмүүст цалин цавуу өгөх вэ гээд асуудал байгаа. Тийм болохоор энэ тогтоолоо санал хурааж батлуулаад, тэгээд араас нь нөгөө хоёр хүнийхээ чөлөөлсөн тогтоолыг нь батлаад ингээд хуулийн дагуу асуудлаа албажуулахгүй бол их эвгүй байдалд орно шүү гэдгийг би хэлэх гэсэн юм. 

Тэр нөгөө огцорсонд тооцно гэдэг нь бол хөдөлмөрийн харилцаатай холбоотой асуудал биш шүү дээ. Тэр бол зүгээр л албан тушаалаасаа гарлаа л гэсэн үг. Хэзээ гаргах вэ, хэзээ тооцох вэ, цалинг нь яах вэ гээд нарийн юмнууд байгаа шүү. Тэгэхээр өнөөдөр амждаггүй юм бол өнөөдөр энэ хоёр даргыг томилсон тогтоолоо баталчихаад редакциа нэг сонсчихоод маргаашнаас юм уу Байнгын хорооноос нь тогтоол оруулж ирээд тэр хоёр хүнийг чөлөөлсөн тогтоол гаргах хэрэгтэй. Гаргахаас өөр арга байхгүй. 

Д.Дэмбэрэл: - За хүлээж бай. Улсын Их Хурлын чуулганы хуралдааны дэгийн тухай хуулийн 45.2-т нэгдсэн хуралдаанд эрх бүхий албан тушаалтны санал, холбогдох Байнгын хорооны санал, дүгнэлтийг сонсож ил санал хураалт явуулж хуралдаанд оролцсон гишүүдийн олонхи томилох, чөлөөлөх саналыг дэмжсэн бол энэ тухай тогтоол батлагдсанд тооцно гээд хууль байгаа юм байна. Энэ тогтоол нь тэгээд энэ хуулийнхаа хүрээнд явж байна гэж. 

Чөлөөлөх тухай асуудал бол бас одоо мөн энэ томилох чөлөөлөх асуудал бол тогтоол батлагдсанд тооцно гэдгээр явж болох юм. Тэгэхдээ бас нэг хууль дотроо бид нар шүүхийн шийдвэр хүчин төгөлдөр болсон өдөр огцорсонд тооцно гэсэн хуультай юм байна. Гээд олон хуулиудынхаа заалтын дунд л янз янзын санал хэлээд байна. Би бол шүүхийн шийдвэр гарсан өдрөөрөө одоо огцорсон юм байна. Тэр өдрөөр тэр нийгмийн даатгалын дэвтэр, элдэв юмнууд нь хөтлөгдөөд явах юм. Энэ бол бидний тэр шүүхийн шийдвэр гарснаараа тооцогдоод, нэгэнт хууль ийм болохоор ингээд явах юм гэж ингэж ойлгож байгаа. 

Ингээд саяны тогтоол дээр Ц.Нямдорж гишүүн санал хэллээ. Өөр найруулгын саналтай гишүүн байна уу? За найруулгыг сонслоо. 

За хүлээж байгаарай. Хууль зүйн байнгын хорооны дарга Д.Одбаяр энэ хоёр даргын ажлыг өнөөдөр хүлээлцүүлж өгнө. Таныг ажил хүлээлцүүлэх ажлын хэсгийн ахлагчаар томилсон байгаа. Мөн Р.Гончигдорж гишүүн оролцоод. Ажлыг өнөөдөр хүлээлцүүлж өгнө. 

Дараачийн асуудалд оръё. 

Долоо.Гамшгаас хамгаалах тухай хуульд өөрчлөлт оруулах тухай, Цэргийн албан хаагчийн тэтгэвэр, тэтгэмжийн тухай хуульд 
өөрчлөлт оруулах тухай хуулийн төслүүд (хэлэлцэх эсэх)

Гамшгаас хамгаалах тухай хуульд өөрчлөлт оруулах тухай, Цэргийн албан хаагчийн тэтгэвэр, тэтгэмжийн тухай хуульд өөрчлөлт оруулах тухай хуулийн төслүүдийг хэлэлцье. 

Хууль санаачлагчийн илтгэлийг Монголын Улсын сайд, Засгийн газрын. Та тавих гэж байна уу? Шадар сайд тавих гэж байна уу? Ч.Хүрэлбаатар гээд тавьсан байх юм. За Шадар сайдыг индэрт урьж байна. 

М.Энхболд: - Улсын Их Хурлын дарга, эрхэм гишүүд ээ, 

Та бүгдийн энэ өдрийн амар, амгаланг айлтгая. 

Монгол Улсын Их Хурлаас 2003 онд гамшгаас хамгаалах тухай хууль баталснаар тухайн үеийн улсын иргэний хамгаалалтын газар, Гал түймэртэй тэмцэх газар болон Улсын нөөцийн газрыг нэгтгэн гамшгаас хамгаалах ерөнхий газрыг байгуулсан ба уг хуулийг 2005 оны 01 дүгээр сарын 13-ны өдөр нэмэлт, өөрчлөлт оруулж Гамшгаас хамгаалах ерөнхий газрыг Онцгой байдлын ерөнхий газар болгон өөрчлөн зохион байгуулсан юм. Тус газрын бүтцэд нэгдсэн орсон, Батлан хамгаалах яамны харъяа Улсын иргэний хамгаалалтын газрын төрийн тусгай албан хаагчид нь 1964 оноос зэвсэгт хүчин, бусад цэрэгжсэн байгууллагын нэгэн адил цэргийн цолтой, Хууль зүй, дотоод хэргийн яамны харъяа Гал түймэртэй тэмцэх газрын төрийн тусгай албан хаагчид нь 1922-1996 оны хүртэл Нийгмийг аюулаас хамгаалах яамны болон цагдаагийн цолтой. 1996 оноос дотоодын цэргийн цол, дүрэмт хувцастай үйл ажиллагааг тус тус явуулж ирсэн байна. 

Гамшгаас хамгаалах тухай хуулийн 32 дугаар зүйлд заасны дагуу Онцгой байдлын асуудал эрхэлсэн байгууллагын тусгай албан хаагчдын цолыг Монгол Улсын Ерөнхийлөгчийн 2005 оны 51 дүгээр зарлигаар баталсан цол олгох журмаар зохицуулж байгаа юм. Үүнд ахлагч нь шадар түрүүч, тэргүүн түрүүч нь дээд түрүүч, офицер нь шадар дэслэгч, тэргүүн дэслэг, дээд дэслэгч, шадар ахмад, тэргүүн ахмад, дээд ахмад, комиссар, тэргүүн комиссар гэсэн цолтой байгаа юм.

Гамшгийн аюулаас урьдчилан сэргийлэх, хамгаалах үйл ажиллагааг зэвсэгт хүчний бусад цэргийн байгууллагуудтай хамтран зохион байгуулахад Онцгой байдлын асуудал эрхэлсэн байгууллага нь тэргүүлэх, зарим тохиолдолд шууд удирдах чиг үүргийг хэрэгжүүлдэг юм. Энэ тохиолдолд зэвсэгт хүчин, бусад цэргийн албан хаагчид Онцгой байдлын асуудал эрхэлсэн байгууллагын албан хаагчдын цолыг ойлгомжгүй, хүлээн зөвшөөрдөггүй, түүнчлэн тухайн нутаг дэвсгэрт буюу аймагт гарсан гамшгийн хор уршгийг арилгах, сэргээн босгох үйл ажиллагаа явуулахад аймгийн Засаг дарга бөгөөд онцгой комиссын үйл ажиллагааг удирдан чиглүүлэх, мэргэжил арга зүйн зөвлөгөө дэмжлэг үзүүлж тухайн нутаг дэвсгэр дэх байгууллага, аж ахуйн нэгж, иргэдтэй хамтран ажиллахад хүндрэл, үл ойлголцол гарч байгаа юм. Онцгой байдлын асуудал эрхэлсэн байгууллагын албан хаагчдаас иргэдэд төрийн үйлчилгээ үзүүлэх, харьцахад одоогийн хэрэглэж буй цолны нэршил нь ойлгомжгүй, олон улсын хэмжээнд хэвшсэн цэргийн болон цэрэгжсэн байгууллагын албан хаагчдын цолны нийтлэг ойлголтоос гажууд, гадаад орон олон улсын байгууллага ижил төстэй үйл ажиллагаа явуулж байгаа байгууллагуудтай хамтран ажиллах, харилцаагаа бэхжүүлэх бүрэн утгаараа орчуулагдахгүй, оновчгүй байх зэрэг хүндрэлүүд гарсаар байгаа юм. Мөн комиссар гэдэг нэршил нь гадаадын зарим улс орнуудад цолны бус албан тушаалын нэршил болж байгаа тохиолдолч байгаа юм. 

Монгол Улсын хэмжээнд зэвсэгт хүчин, хил хамгаалах, тагнуул, цагдаа, дотоодын цэрэг, шүүхийн шийдвэр гүйцэтгэх зэрэг цэргийн болон цэрэгжсэн статустай байгууллага нь цэргийн цолтой онцгой байдлын байгууллага нь өөр нэр дуудлагатай цол хэрэглэж байгаа нь цөөн хүн амтай тэр хэмжээний цэргийн болон цэрэгжсэн албан хаагчидтай манай орны хувьд төдийлөн оновчтой бус байна гэж үзэж байгаа юм. 

Иймд Онцгой байдлын байгууллагын тусгай албан хаагчдын цолыг дэлхий нийтийн жишиг, албаны онцлогыг харгалзан, гамшгаас хамгаалах тухай хуулийн 32.2-т заасан өөрчлөлт оруулахаар хуулийн төсөл боловсруулж танилцуулж байгаа юм. Үүнд шадар түрүүчийг Онцгой байдлын дэд ахлагч, тэргүүн түрүүчийг Онцгой байдлын ахлагч, дээд түрүүчийг Онцгой байдлын ахлах ахлагч, шадар дэслэгчийг Онцгой байдлын дэглэгч, тэргүүн дэслэгчийг Онцгой байдлын ахлах дэслэгч, дээд дэслэгчийг Онцгой байдлын ахмад, шадар ахмадыг Онцгой байдлын хошууч, тэргүүн ахмадыг Онцгой байдлын дэд хурандаа, дээд ахмадыг Онцгой байдлын хурандаа, Онцгой байдлын асуудал эрхэлсэн байгууллагын удирдлага нь цэргийн дээд цолтой байх тухай хуулийн төсөл, заалтуудад өөрчлөлт оруулах саналыг өргөн мэдүүлж, танилцуулж байна. 

Улсын Их Хурлын эрхэм гишүүд та бүхэн гамшгаас хамгаалах тухай хуульд өөрчлөлт оруулах хуулийн төслийг хэлэлцэн асуудлыг шийдвэрлэж өгөхийг хүсье. 

Анхаарал тавьсанд баярлалаа. 

Д.Дэмбэрэл: - М.Энхболд Шадар сайдад баярлалаа. 

Аюулгүй байдал, гадаад бодлогын байнгын хорооны санал, дүгнэлтийг сонсъё. Санал, дүгнэлтийг З.Энхболд гишүүн танилцуулна. З.Энхболд гишүүнийг индэрт урьж байна. 

З.Энхболд: - Улсын Их Хурлын дарга, эрхэм гишүүд ээ, 

Монгол Улсын Засгийн газраас Гамшгаас хамгаалах тухай хуульд өөрчлөлт оруулах тухай, Цэргийн албан хаагчийн тэтгэвэр, тэтгэмжийн тухай хуульд өөрчлөлт оруулах тухай хуулийн төслүүдийг боловсруулж Улсын Их Хуралд 2011 оны 10 сарын 21-ний өдөр өргөн мэдүүлсэн билээ. 

Аюулгүй байдал, гадаад бодлогын байнгын хороо 2011 оны 11 дүгээр сарын 02-ны өдрийн хуралдаанаараа уг хуулийн төслүүдийг хэлэлцсэн. Онцгой байдлын байгууллагын тусгай албан хаагчдын цолыг дэлхий нийтийн жишиг, албаны онцлог, албан хаагчдын нийтлэг эрх ашигт нийцүүлж, уг хуулийн төслүүдэд өөрчлөлт оруулан онцгой байдлын асуудал эрхэлсэн байгууллагын төрийн тусгай албан хаагчдын одоогийн цолны нэршлийг өөрчлөх шаардлагатай гэсэн үндэслэлээр төслүүдийг боловсруулжээ. 

Байнгын хорооны хуралдаан дээр уг хуулийн төслүүдтэй холбогдуулан тодорхой санал гараагүй болно. Гамшгаас хамгаалах тухай хуульд өөрчлөлт оруулах тухай, Цэргийн албан хаагчийн тэтгэвэр, тэтгэмжийн тухай хуульд өөрчлөлт оруулах тухай хуулийн төслүүдийн хэлэлцэх эсэх асуудлыг Аюулгүй байдал, гадаад бодлогын байнгын хорооны хуралдаанд оролцсон гишүүдийн олонхи дэмжиж Улсын Их Хурлын чуулганы нэгдсэн хуралдаанд оруулан хэлэлцүүлэх нь зүйтэй гэж үзлээ. 

Улсын Их Хурлын эрхэм гишүүд ээ, 

Гамшгаас хамгаалах тухай хуульд өөрчлөлт оруулах тухай, Цэргийн албан хаагчийн тэтгэвэр, тэтгэмжийн тухай хуульд өөрчлөлт оруулах тухай хуулийн төслүүдийн хэлэлцэх эсэх асуудлаар Аюулгүй байдал, гадаад бодлогын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. 

Анхаарал тавьсанд баярлалаа. 

Д.Дэмбэрэл: - З.Энхболд гишүүнд баярлалаа. 

Хууль санаачлагчийн илтгэл болон Байнгын хорооны санал, дүгнэлтээс асуух асуулттай гишүүд байна уу? Алга байна. Үг хэлэх гишүүн байна уу? Алга байна. 

За гишүүд ээ, яагаад шингэрсэн байна. Санал хураалт. 

Гамшгаас хамгаалах тухай хуульд өөрчлөлт оруулах тухай, Цэргийн албан хаагчийн тэтгэвэр, тэтгэмжийн тухай хуульд өөрчлөлт оруулах тухай хуулийн төслүүдийг хэлэлцэх нь зүйтэй гэсэн Байнгын хорооны саналаар санал хураалт явуулж байна. 

42 гишүүн санал хураалтад оролцож, 33 гишүүн зөвшөөрч, 78.6 хувийн саналаар санал дэмжигдлээ. 

Хэлэлцэх нь зүйтэй гэж үзсэн учраас асуудлыг Байнгын хороонд анхны хэлэлцүүлэг хийхээр шилжүүлье. Аюулгүй байдал, гадаад бодлогын байнгын хороонд. 

Дараачийн асуудал. 

Сонгуулийн автоматжуулсан системийн тухай хуулийн эцсийн найруулгыг сонсчихъё. Эцсийн найруулгын саналтай гишүүн байна уу? Алга байна. Эцсийн найруулгыг сонслоо. 

Хуулийн төсөл буцаах тухай Улсын Их Хурлын тогтоолын эцсийн найруулгыг сонсъё. Эцсийн найруулгын саналтай гишүүн байна уу? Алга байна. Эцсийн найруулгыг сонслоо. 

Төрийн өмчийг 2010-2012 онд хувьчлах, өөрчлөн байгуулах үндсэн чиглэл батлах тухай Улсын Их Хурлын 2010 оны 11 дүгээр тогтоолын хавсралтад өөрчлөлт оруулах тухай Улсын Их Хурлын тогтоолын эцсийн найруулгыг сонсъё. Саналтай гишүүн байна уу? Эцсийн найруулгыг сонслоо. 

Төрийн өмчийг 2010-2012 онд хувьчлах, өөрчлөн байгуулах үндсэн чиглэл батлах тухай Улсын Их Хурлын 2010 оны 11 дүгээр тогтоолын хавсралтын зарим заалтыг хүчингүй болсонд тооцох тухай Улсын Их Хурлын тогтоолын эцсийн найруулгыг сонсъё. Саналтай гишүүн байна уу? Алга байна. Эцсийн найруулгыг сонслоо. 

Цаашаа нэг асуудал хэлэлцчих үү, гишүүд ээ. За нэг асуудал хэлэлцчихье. Бас жаахан цаг байна. 

Найм.Статистикийн тухай хуульд нэмэлт, 
өөрчлөлт оруулах тухай хуулийн төсөл (хэлэлцэх эсэх)
Статистикийн тухай хуульд нэмэлт, өөрчлөлт оруулах тухай хуулийн төслийг хэлэлцэж эхэлье. Хууль санаачлагчийн илтгэлийг Улсын Их Хурлын гишүүн Р.Буд танилцуулна. Р.Буд гишүүнийг индэрт урьж байна. Гишүүд суудалдаа суучихъя. Энэ асуудал удахгүй биз дээ. Санал хураана шүү. 

Р.Буд: - Улсын Их Хурлын дарга, эрхэм гишүүд ээ, 

Статистикийн тухай хуулийн 7 дугаар зүйлд Үндэсний статистикийн хорооноос улсын хэмжээнд явуулах тооллого, судалгааг нарийвчлан зааж хуульчилсан байдаг. Улс орны нийгэм, эдийн засгийн хөгжлийн хурдацыг тодорхойлох, олон улсын байгууллагуудын шаардлага, жишигт нийцсэн мэдээллийг цуглуулах, бодлого боловсруулах зорилгоор тооллого судалгааны хамрах хүрээ, хэмжээ, давтамж өөрчлөгдөж байна. Үүнтэй уялдуулан Статистикийн тухай хуулийн тооллого судалгаа явуулах гэсэн 7 дугаар зүйлд зарим нэмэлт, өөрчлөлт оруулах шаардлага тавигдаж байгаа юм. 

Статистикийн тухай хуулийн 7.1 дэх хэсэгт хөдөө аж ахуйн ээлжит тооллогыг 10 жил тутам, завсрын тооллогыг 5 жил тутам гэсэн заалтыг нэмж оруулах шаардлагатай байна. Мөн манай улсын хөдөө аж ахуйн салбарын үйлдвэрийн бодитой хэмжээг тооцож, тодорхойлох, дүн шинжилгээ хийх судалгаа мэдээлэл хангалтгүй байна. 

Өнөөгийн байдлаар статистикийн тухай хуулийн 7.1 дэх заалт дээр Монгол Улсын Засгийн газрын 2003 оны 224 дүгээр тогтоолын дагуу Үндэсний статистикийн хороо жил бүрийн 12 дугаар сарын 07-ноос 17-ны өдрүүдэд мал, тэжээвэр амьтдын тооллогыг зохион байгуулан явуулж байгаа билээ. Гэвч энэ тооллого нь хөдөө аж ахуйн салбарын зөвхөн нэг хэсэг болох мал аж ахуйн салбарыг хамарч, малын ашиг шим, хүнсний аюулгүй байдал, загас, ой, ан агнуур, газар тариалан зэрэг нарийвчилсан мэдээллийг бүрэн цуглуулж чадахгүй байгаа юм. Үүнтэй холбогдуулж энэ заалтыг оруулах шаардлага тавигдаж байна. 

Мөн Статистикийн тухай хуулийн 7.1-д нэмэлт, өөрчлөлт оруулах, хөдөө аж ахуйн тооллого судалгаа явуулах эрх зүйн орчин бий болгох шаардлагатай холбогдуулаад Статистикийн тухай хуулийн 7 дугаар зүйлийн “г”, “д” заалтыг нэгтгэж өрхийн нийгэм, эдийн засгийн түүвэр судалгааг улирал тутам гэж өөрчлөн найруулах шаардлага байна. Энэ нь манай улсын нийгэм, эдийн засаг, хүн амын амьдралд гарч байгаа өөрчлөлтүүдийг өрхийн гишүүдийн хүн ам зүйн байдал, тэдний боловсрол, эрүүл мэнд, ажил эрхлэлт болон өрхийн хувийн үйлдвэрлэл эрхлэхтэй уялдуулан нарийвчилж судлах шаардлага, ялангуяа ядуурлын талаар бодитой тоо мэдээллийг олон улсад хүлээн зөвшөөрсөн аргачлалаар тооцож мэдээллийг шинэчлэх зайлшгүй шаардлага байгаа юм. 

Ийм учраас эдгээр 2 заалтыг Статистикийн тухай хуульд оруулах саналыг дэмжиж өгөхийг хүсч байна. 

Анхаарал тавьсанд баярлалаа. 

Д.Дэмбэрэл: - Р.Буд гишүүнд баярлалаа. Эдийн засгийн байнгын хорооны санал, дүгнэлтийг сонсъё. Улсын Их Хурлын гишүүн Х.Бадамсүрэн танилцуулна. Х.Бадамсүрэн гишүүнийг индэрт урьж байна. 

Х.Бадамсүрэн: - Улсын Их Хурлын дарга, эрхэм гишүүд ээ, 

Статистикийн тухай хуульд нэмэлт, өөрчлөлт оруулах тухай хуулийн төслийг Улсын Их Хурлын гишүүн Р.Буд, Ц.Баярсайхан нараас 2011 оны 11 дүгээр сарын 02-ны өдөр Улсын Их Хуралд өргөн мэдүүлсэн билээ. Дээр дурьдсан хуулийн төслийг хэлэлцэх эсэх тухай асуудлыг Эдийн засгийн байнгын хороо 2011 оны 11 дүгээр сарын 08-ны өдрийн хуралдаанаараа хэлэлцээд санал, дүгнэлтийг Улсын Их Хурлын нэгдсэн хуралдаанд оруулж танилцуулахаар шийдвэрлэсэн. 

Хууль санаачлагчид Статистикийн тухай хуулийн 7 дугаар зүйлд хөдөө аж ахуйн ээлжит тооллогыг 10 жил тутам, завсрын тооллого судалгааг 5 жил тутам явуулж байхаар нэмэлт заалт оруулах, мөн хуулийн 7 дугаар зүйлийн 1 дэх хэсгийн “г”, “д” заалтуудыг нэгтгэн өрхийн нийгэм, эдийн засгийн түүвэр судалгааг улирал тутам гэж өөрчлөн найруулахаар хуулийн төсөл боловсруулжээ. 

Энэ хууль батлагдсанаар Монгол Улсад хөдөө аж ахуйн тооллого явуулах эрх зүйн орчин бүрдэж, уг тооллогод зарцуулагдах хөрөнгө санхүүгийн эх үүсвэрийг баталгаажуулах, хамрах хүрээг өргөтгөх, салбарын бүтээгдэхүүний хэмжээ, бүтцэд гарч байгаа өөрчлөлтийг тооцон дүн шинжилгээ хийж, цаашид хөдөө аж ахуйн салбарыг хөгжүүлэх талаар төрөөс бодлого боловсруулах, хэрэгжилтийг дүгнэхэд шаардагдах дэлгэрэнгүй мэдээллийг гарган авах, хөдөө аж ахуйн салбарт үйлдвэрлэсэн бүтээгдэхүүний хэмжээг бүрэн тооцох боломж бүрдэнэ гэж хууль санаачлагчид үзжээ. 

Байнгын хорооны хуралдаанд оролцсон гишүүдийн олонхийн саналаар хуулийн төслийг Улсын Их Хурлын чуулганы нэгдсэн хуралдаанд оруулж хэлэлцүүлэх нь зүйтэй гэж үзлээ. 

Байнгын хороогоор уг хуулийн төслийг хэлэлцэх явцад Улсын Их Хурлын гишүүн Р.Раш хөдөө аж ахуйн ээлжит тооллогын давтамжийг нягтлан үзэж, 15 жилд байх асуудлыг судлан үзэх, Д.Ганхуяг үл хөдлөх хөрөнгө, газар, газрын доорх баялагтай холбоотой статистик судалгаа, мэдээллийн асуудлыг төсөлд тусгах гэсэн саналуудыг гаргаж байсныг та бүхэнд уламжилъя. 

Улсын Их Хурлын эрхэм гишүүд ээ, 

Статистикийн тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх тухай асуудлаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. 

Анхаарал тавьсанд баярлалаа. 

Д.Дэмбэрэл: - Х.Бадамсүрэн гишүүнд баярлалаа. Хууль санаачлагчийн илтгэл болон Байнгын хорооны санал, дүгнэлтээс асуух асуулттай гишүүд байна уу? Асуух асуулттай гишүүн алга байна. Байгаа юм уу? Ц.Даваасүрэн гишүүн. 

Ц.Даваасүрэн: - Энэ тооллогын хугацаан дээр би заавал 5, 10 гэдэг нь ямар үндэслэлээр авсан юм бэ? Олон улсын практикт тийм юм байдаг юм уу? 3, 6 ч юм уу байж яагаад болоогүй юм гэдгийг л тодруулах гэсэн юм. 

Д.Дэмбэрэл: - Р.Буд, хууль санаачлагч хариулна. 

Р.Буд: - Баярлалаа. Тэгэхээр манай Статистикийн үндэсний хорооны шугамаар бас олон улсын төсөл, арга хэмжээнүүд хэрэгжиж байгаа. Энэ төсөл болон НҮБ-ын Хөдөө аж ахуйн байгууллагаас 2006-2015 оны хооронд НҮБ-ын гишүүн орнуудынхаа 100-гаад оронд хөдөө аж ахуйн салбарын тооллого явуулъя гэсэн ийм аргачлал гарч манайд бас зөвлөмж болгосон байгаа. Энд нэг талаар энийг бас үндэслэл болгосон. Нөгөө талаар одоо манай аливаа улсын хэмжээнд төлөвлөлт бол Их Хурлаас Их Хурлын хооронд 4 жилийн цикл маягтай яваад байгаа. Энийг аль болохоор урт хугацаанд. Биш ээ. Дунд хугацаанд. Алсыг харсан ийм төлөвлөлт байх нь зүйтэй юм гэж 5-аас 10 жилийг сонгосон. Дээр нь мөн одоо энэ НҮБ-ын гишүүн, Хөдөө аж ахуйн байгууллагаас гарсан зөвлөмжид эдгээр орнуудынхаа төлөвлөлтийг бас 5-аас 10 жилээр голдуу хамруулж хийдэг юм байна. Тийм учраас энэ олон улсын стандарт хийгээд манайд тавигдаж байгаа зорилтыг шийдвэрлэх үүднээс 5-аас 10 жилээр хөдөө аж ахуйгаа бүтээгдэхүүн, мал аж ахуйнхаа үр шим, тэр малын тоогоо ингэж хийх нь зүйтэй гэж ингэж тогтоосон гэдгийг хэлье. 

Тэгэхээр ээлжит малын тооллогыг бол 12 сарын эхний 15 хоногт хийж байгаа шүү дээ. 7-ноос 17-ны хооронд. Энэ тооллого бол хийгдэнэ. Зүгээр 5, 10 жилээр, сая ухаандаа хүн амынхаа тооллогыг өнгөрсөн онд, 2010 онд 10 жилийн давтамжтайгаар хийхээр Улсын Их Хурлаас шийдвэр гараад тоолсон шүү дээ. Энэтэй адилхан мал аж ахуйгаа ингэж тоолъё гэж хуульчилж байгаа юм. 5-аас 10 жил. 

Д.Дэмбэрэл: - За баярлалаа. Гишүүд асуулт асууж хариулт авлаа. Үг хэлэх гишүүн байна уу? За Р.Буд гишүүн үгээ хэлнэ. Өөрөө үг оруулаад, өөрөө үг хэлэх гээд байна уу? За алга байна. Баярлалаа. 

Байнгын хорооны саналаар санал хураалгая. Эдийн засгийн байнгын хороо Статистикийн тухай хуульд нэмэлт, өөрчлөлт оруулах тухай хуулийн төслийг хэлэлцэх нь зүйтэй гэж санал оруулж байна. Хэлэлцэх нь зүйтэй гэсэн саналаар. 

42 гишүүн санал хураалтад оролцож, 26 гишүүн зөвшөөрч, 61.9 хувийн саналаар хэлэлцэх нь зүйтэй гэж гишүүд үзлээ. 

Хэлэлцэх нь зүйтэй гэж үзсэн учраас Эдийн засгийн байнгын хороонд анхны хэлэлцүүлэг хийхээр энэ хуулийн төслийг шилжүүллээ. 

Энэ хүрээд өнөөдрийн чуулганаа. Тэр дунд хугацааны хөтөлбөр билүү. Илтгэгч хэн хэн байгаа билээ. Тэгвэл дараачийн илтгэлийг сонсчихъё. 

Ес."Монгол Улсын албан ёсны статистикийг 2011-2015 онд 
хөгжүүлэх дунд хугацааны хөтөлбөр батлах тухай" 
Улсын Их Хурлын тогтоолын төсөл (хэлэлцэх эсэх)

Монгол Улсын албан ёсны статистикийг 2011-2015 онд хөгжүүлэх дунд хугацааны хөтөлбөр батлах тухай” Улсын Их Хурлын тогтоолын төслийг хэлэлцэж эхэлье. Хууль санаачлагчийн илтгэлийг Д.Зоригт гишүүн танилцуулна. Д.Зоригт гишүүнийг индэрт урьж байна. 

Д.Зоригт: - Улсын Их Хурлын дарга, эрхэм гишүүд ээ, 

Монгол Улсын статистикийн салбарыг 2011-2015 онд хөгжүүлэх үндэсний хөтөлбөрийг боловсруулсан тухай та бүхэнд танилцуулъя. 

Албан ёсны статистикийг 2006-2010 онд хөгжүүлэх хөтөлбөрийг Үндэсний статистикийн салбарынхан амжилттай хэрэгжүүлж, тайлангаа Улсын Их Хуралд танилцуулсан билээ. Монгол Улсын Статистикийн тухай хуулийн 12 дугаар зүйлийн 3.2 дугаар заалтыг үндэслэн статистикийн салбарыг 2011-2015 онд хөгжүүлэх үндэсний хөтөлбөрийн төслийг боловсруулан Улсын Их Хуралд өргөн мэдүүлж байна. 

Энэхүү хөтөлбөр нь статистикийн үйл ажиллагааны дунд хугацааны зорилтыг тодорхойлсон бөгөөд статистикийн байгууллагын үйл ажиллагаа үзүүлэлтийг олон улсын стандартад нийцүүлэх зорилго, зорилт, цаашид хийх үйл ажиллагааг дэвшүүлэх, түүнд хүрэх арга зам, шаардагдах хөрөнгө, хүн хүчний нөөцийг нарийвчлан тооцож дэс дараатай хэрэгжүүлэх тулгуур баримт бичиг болно гэж хууль санаачлагчид үзэж байна. 

Уг хөтөлбөрийн төсөл нь 6 бүлгээс бүрдсэн бөгөөд түүнийг хэрэгжүүлэх статистикийн үйл ажиллагааны 23 чиглэлийг хамарсан. Хөтөлбөрийг боловсруулахдаа өнөөгийн байдалд үнэлэлт, дүгнэлт өгч, байгууллагын стратегийн чиглэл, зорилт, хүрэх үр дүн, шалгуур үзүүлэлтийг тодорхойлсон байна. Хөтөлбөрийн төслийг бусад улс орны туршлага, Дэлхийн банк, Азийн хөгжлийн банк, НҮБ-ын Хөгжлийн хөтөлбөр, Евро Стат зэрэг олон улсын байгууллагын гарын авлага, зөвлөхүүдийн өгсөн санал зөвлөмжийг авч боловсруулсан байна. 

Хөтөлбөрийн төсөл нь Монгол Улсын Мянганы хөгжлийн зорилтод суурилсан Үндэсний хөгжлийн цогц бодлого, Засгийн газрын үйл ажиллагааны хөтөлбөр болон бусад хөтөлбөрүүдтэй нийцэж байгаа болно. Хөтөлбөрт статистикийн албаны байнга тогтмол хийгддэг мэдээ, тайлан, судалгааны ажлууд тусгагдаагүй бөгөөд цаашид боловсронгуй болгож сайжруулах, нийгэм, эдийн засгийн хөгжлийн явцад шинээр бий болгох статистикийн үзүүлэлтүүд, тэдгээрийн арга зүйг боловсруулж мөрдүүлэх арга хэмжээ, үйл ажиллагааны чиглэл тус бүрээр тодорхойлж тусгасан болно. 

Улсын Их Хурлын эрхэм гишүүд ээ, 

Албан ёсны статистикийн салбарыг 2011-2015 онд хөгжүүлэх үндэсний хөтөлбөрийн төслийг хэлэлцэн шийдвэрлэж өгөхийг хүсье. Анхаарал тавьсанд баярлалаа. 

Д.Дэмбэрэл: - Д.Зоригт гишүүнд баярлалаа. 

Эдийн засгийн байнгын хорооны санал, дүгнэлтийг сонсъё. Байнгын хорооны санал, дүгнэлтийг Д.Ганхуяг гишүүн танилцуулна. Д.Ганхуяг гишүүнийг индэрт урьж байна. 

Д.Ганхуяг: - Улсын Их Хурлын дарга, эрхэм гишүүд ээ, 

Монгол Улсын статистикийн салбарыг 2011-2015 онд хөгжүүлэх үндэсний хөтөлбөр батлах тухай Улсын Их Хурлын тогтоолын төслийг Улсын Их Хурлын гишүүн Ц.Баярсайхан, З.Алтай нараас 2011 оны 10 дугаар сарын 21-ний өдөр Улсын Их Хуралд өргөн мэдүүлсэн байна. 

Дээр дурдсан тогтоолын төслийг хэлэлцэх эсэх асуудлыг Эдийн засгийн байнгын хороо 2011 оны 11 дүгээр сарын 08-ны өдрийн хуралдаанаар хэлэлцээд дараахь санал, дүгнэлтийг Улсын Их Хурлын нэгдсэн хуралдаанд оруулж танилцуулахаар шийдвэрлэлээ. 

Төсөл санаачлагчид Монгол Улсын статистикийн тухай хуулийн албан ёсны статистикийн үзүүлэлтийг тооцох тооллого судалгаа явуулах талаар ойрын зорилтыг тодорхойлсон хөтөлбөрийг боловсруулж Улсын Их Хурлаар батлуулах гэсэн заалт, Ази-Номхон далайн орнуудын эдийн засаг, нийгмийн комиссын бүсийн 2010-2020 оны хөтөлбөр зэрэг хууль, баримт бичгүүдийг үндэслэн хөтөлбөрийг боловсруулжээ. Энэ хөтөлбөр нь статистикийн үйл ажиллагаанд дунд хугацааны зорилтыг тодорхойлсон бөгөөд статистикийн байгууллагын үйл ажиллагаа, үзүүлэлтүүдийг олон улсын стандартад нийцүүлэх, зорилго, зорилт, цаашид хийх үйл ажиллагааг дэвшүүлэх, түүнд хүрэх арга зам, шаардагдах хөрөнгө, хүн хүчний нөөцийг нарийвчлан тооцож дэс дараатай хэрэгжүүлэх тулгуур баримт бичиг болно гэж төсөл санаачлагчид үзжээ. 

Байнгын хорооны хуралдаанд оролцсон гишүүдийн олонхийн саналаар уг тогтоолын төслийг Улсын Их Хурлын чуулганы нэгдсэн хуралдаанд оруулж хэлэлцүүлэх нь зүйтэй гэж үзлээ. 

Улсын Их Хурлын эрхэм гишүүд ээ, 

Монгол Улсын статистикийн салбарыг 2011-2015 онд хөгжүүлэх үндэсний хөтөлбөр батлах тухай Улсын Их Хурлын тогтоолын төслийг хэлэлцэх эсэх тухай асуудлаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа. 

Д.Дэмбэрэл: - Д.Ганхуяг гишүүнд баярлалаа. 

Чуулганы хуралдаанаар статистикийн тухай асуудлыг хэлэлцэхэд С.Мэндсайхан Статистикийн хорооны дарга, Эрдэнэсүрэн Үндэсний статистикийн хорооны дэд дарга, Оюунчимэг Үндэсний статистикийн хорооны хүн ам, нийгмийн статистикийн газрын дарга, Бадамцэцэг Үндэсний статистикийн хорооны Макро эдийн засгийн статистикийн газрын дарга нар оролцож байна. 

Гишүүд хууль санаачлагчийн илтгэл болон Байнгын хорооны санал, дүгнэлтээс асуух зүйл байна уу? Д.Балдан-Очир гишүүн асуултаа тавья. За нэрээ татлаа. Үг хэлэх гишүүн байна уу? Алга байна. 

Санал хураалт явуулъя. Монгол Улсын албан ёсны статистикийг 2011-2015 онд хөгжүүлэх дунд хугацааны хөтөлбөр батлах тухай Улсын Их Хурлын тогтоолын төслийг хэлэлцэх нь зүйтэй гэсэн Байнгын хорооны санал хураалт явуулж байна. 

41 гишүүн санал хураалтад оролцож, 37 гишүүн зөвшөөрч, 90.2 хувийн саналаар хэлэлцэх нь зүйтэй гэж үзлээ. 

Энэ асуудлыг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүллээ. 

За ингээд өнөөдрийн хуралдааныг өндөрлөж байна. Гишүүдэд баярлалаа. (16:30-18:00) Ц.Алтан-Од

Соронзон хальснаас буулгасан:

ХУРАЛДААНЫ ТЭМДЭГЛЭЛ

